
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ ᐊᐃᕙᓂᖏᑦ. 

ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ ᐊᓯᐊᑎᒍᓪᓘᓐᓃᑦ ᓲᕐᓗ 

ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ 

ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ 

ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 

27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 7, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, 

ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐋᓚᓐ ᕋᒻᐴᑦ)(ᑐᓵᔨᑎᒍᑦ): ᐱᒋᐊᓚᐅᓐᖏᓐᓂᑦᑎᓐᓂ, ᒥᔅᑕ ᕿᔪᒃᑖᖅ, ᑐᔅᓯᐊᕈᔾᔨᔪᓐᓇᖅᑭᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᓪᓚᕆᓚᐅᓐᖏᓐᓂᑦᑎᓐᓂ ᖃᐅᔨᒃᑲᐃᒍᒪᔪᖓ ᒪᓕᒐᓕᐅᖅᑎᓂᒃ ᐅᖃᖅᑎ ᖁᐊᓴ ᐊᒻᒪᓗ ᒥᔅᑕ 

ᓚᐃᑦᔅᑑᓐ ᐊᒻᒪᓗ ᒥᔅᑕ ᖃᒪᓂᖅ ᐅᓪᓗᒥ ᑲᑎᒪᖃᑕᐅᒍᓐᓇᔾᔮᓐᖏᒻᒪᑕ ᐊᑲᐅᑦᓯᐊᓐᖏᒻᒪᑕᒎᖅ ᑎᒥᒃᑯᑦ. ᑲᑎᒪᔾᔪᑎᔅᓴᑦ 2. ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 645 - 5(2): ᑐᓐᖓᓱᒃᑎᑕᐅᓂᖓ ᑎᓐᒫᒃ ᑭᒡᒐᖅᑐᐃᔨᑖᓵᖓ ᓄᓇᕗᒻᒧᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐊᕐᕕᐊᕐᒥᐅᑦ ᐅᓪᓗᒃᑰᑦᑎᐊᖅᑲᒃᑲ.  

 

ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᐅᐱᒍᓱᒍᒪᓪᓗᖓᓗ ᒥᔅ ᓇᕙᕋᓐᓇ ᐸᕗᕆᔾ ᑕᓐᒫᒃ-ᒎᖅ ᑖᓐᓇ ᓄᓇᕗᒻᒧᑦ 

ᑭᒡᒐᖅᑐᐃᔨᐅᓂᐊᓕᕐᖓᑦ. ᑎᒃᑯᐊᖅᑕᐅᓚᐅᖅᑐᖅ ᑯᐃᓐ ᒫᒡᒍᓛᖅ ᐊᐃᑉᐸᖓᓄᑦ ᑕᓐᒫᒃᒥ, ᓄᓇᕗᑦ ᐊᒻᒪ ᑲᓛᖦᖡᑦ ᓄᓈᑦ 

ᓴᓂᓕᕇᑐᐃᓐᓇᓐᖏᒻᒪᑎᒃ ᐅᑭᐅᖅᑕᖅᑐᒥ. ᑕᕝᕘᓇ ᑲᓱᖅᓯᒪᓂᖃᓪᓚᕆᑦᑐᒍᑦ ᐃᓚᒌᑎᒍᑦ ᐊᑐᖅᓯᒪᔭᕗᑦᑎᒍᑦ, ᐱᖅᑯᓯᖅᑎᒍᑦ, 

ᐅᖃᐅᓯᖅᑎᒍᑦ, ᓄᓇᑎᒍᑦ. ᐊᒥᓱᐊᓗᓐᓂᒃ ᐊᔾᔨᒌᓂᒃ ᐊᔅᓱᕈᖅᑐᒃᑰᖃᑦᑕᖅᑐᒍᑦ ᐊᒻᒪᑦᑕᐅᖅ ᐱᐅᔪᕐᔪᐊᕌᓗᓐᓂᒃ ᓴᖅᑭᔅᓯᕙᒃᑭᓪᓗᑕ. 

 

ᓂᕈᐊᖅᑎᒋᓯᒪᔭᐅᓂᐊᑦ, ᒐᕙᒪᖏᑦ, ᒪᑭᒻᒪᐅᑎᖏᓪᓗ ᐊᔾᔨᒌᐸᓗᒃᑐᐃᑦ ᑖᒃᑯᐊ. ᐅᑭᐅᖅᑕᖅᑐᒥ ᐃᓅᖃᑎᒌᑦᑐᑎᒃ. ᐅᖃᖅᑎ, ᒥᔅ 

ᐸᕗᕆᔾ ᐱᕈᖅᓴᓚᐅᖅᓯᒪᔪᖅ ᑲᓛᖦᖠᐅᑉ ᓄᓇᖓᓂ, ᓄᓇᕗᒻᒥ ᐊᖏᕐᕋᖃᓕᖅᑐᖅ ᐊᕐᕌᒍᓐᓂᒃ 22ᓂᒃ. ᓄᓇᕗᒻᒥᒃ 

ᖃᐅᔨᒪᓂᖃᑦᑎᐊᖅᑐᖅ ᐊᒻᒪᑦᑕᐅᖅ ᐃᓄᐃᑦ ᑎᒥᖁᑎᖏᓐᓂᒃ ᐱᓕᕆᖃᑎᖃᖃᑦᑕᑎᐊᖅᓯᒪᔪᐊᓗᒃ ᐊᐅᓚᑦᑎᔨᐅᓪᓗᓂ ᐊᒻᒪ 

ᐊᑐᐊᒐᓕᕆᔨᐅᓪᓗᓂ. ᒫᓐᓇ ᐊᖓᔪᖅᑳᖑᔪᖅ ᐊᓪᓚᕕᒻᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᑲᓛᖦᖠᑎᑐᑦ, ᑕᐃᓂᔅᑎᑐᑦ 

ᖃᓪᓗᓈᑎᑐᑦ ᐃᓄᒃᑎᑐᑦ ᐊᔪᓐᖏᑦᑎᐊᖅᑐᖅ ᐅᖃᕆᐊᔅᓴᖅ.  

 

ᐅᖃᖅᑎ, ᑖᓐᓇ ᐃᓕᓴᕆᔭᐅᓯᒪᓂᐊᕐᓗᓂ ᑭᒡᒐᖅᑐᐃᔨᐅᓗᓂ ᓴᖅᑭᖅᑕᐅᒍᓐᓇᖅᑐᓂᒃ ᐱᓕᕆᐊᖃᑦᑎᐊᕈᓐᓇᕐᓂᐊᖅᑐᖅ 

ᐊᑯᓐᓂᖓᓂ ᓄᓇᕗᒻ ᐊᒻᒪ ᐊᑯᑭᑦᑐᐃᑦ. ᐅᐱᒍᓱᓪᓚᕆᑦᑐᒍᑦ ᖁᕕᐊᓱᑦᑐᑕᓗ ᒥᔅ ᐸᕗᕆᔾ ᑎᒃᑯᐊᖅᑕᐅᓯᒪᓂᕆᔭᖓᓂᒃ ᑲᑐᔾᔨᓗᑕ 

ᑕᐃᒪ ᐋᖅᑭᑦᑎᕆᔪᓐᓇᕐᓂᐊᕋᑦᑕ ᐅᑭᐅᖅᑕᖅᑐᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ ᓴᕕᑲᑖᖅ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᓐᓄᑦ ᑮᓇᐅᔭᖅᑖᔅᓴᖏᓐᓂᓪᓗ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 646 - 5(2): ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ 

ᐃᑲᔫᑎᒃᓴᑦ ᐃᖅᑲᓇᐃᔮᒥᓄᑦ ᐅᑎᕐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᓪᓗᒋᑦ ᐋᓐᓂᓚᐅᖅᑐᑦ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥ ᖃᐅᔨᒪᔭᐅᔪᓂᒃ ᐃᑲᔫᑎᐅᒍᓐᓇᖅᑐᓂᒃ 

ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᖏᓐᓂᒃ ᑐᓴᕋᔅᓴᐅᔪᓂᒃ ᐅᖃᐅᓯᖃᕈᒪᒐᒪ, ᐋᓐᓂᖅᑐᖃᓚᐅᖅᑎᓪᓗᒍ 

ᐃᖅᑲᓇᐃᔭᕆᐊᑦᑎᐊᒃᑲᓐᓂᕈᓐᓇᕈᑎᐅᔪᓂᒃ. ᑖᓐᓇ ᐅᑎᕋᓱᐊᕈᑎᐅᔪᖅ ᐸᕐᓇᐅᑎᐅᔪᖅ ᐃᖅᑲᓇᐃᔭᖅᑏᑦ ᐋᓐᓂᕋᐃᒻᒪᑕ 

ᐃᖅᑲᓇᐃᔭᖅᑐᑎᒃ ᐅᑎᖅᓴᕋᐃᒍᑎᒋᒐᓱᐊᖅᑕᖓ ᖃᓄᐃᒍᓐᓃᑎᓪᓗᒍ. ᑕᒪᓐᓇ ᐋᓐᓂᖅᑐᓂᒃ ᓇᓗᓇᐃᖅᓯᖃᑦᑕᕐᓂᖅ ᐊᒻᒪᓗᑦᑕᐅᖅ 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᓐᖏᑦᑐᓂᒃ ᐃᖅᑲᓇᐃᔭᕐᕕᖃᖅᑎᑦᑎᓂᖅ ᐊᑐᓕᖅᑎᑦᑎᖃᑦᑕᓂᕐᓗ ᓗᒪᓕᑦᑕᐅᒋᐊᓕᓐᓂᒃ ᑕᕝᕘᓇ 

ᐱᓕᕆᐊᖑᖃᑦᑕᕐᖓᑕ.  

 

ᒪᓕᒐᖏᓪᓗ ᓄᑖᕈᕆᐊᖅᑕᐅᕋᑖᔪᒻᒪᑕ, ᒪᓕᒐᖅᑎᒍᑦ ᒪᓕᒋᐊᓕᖏᑦ ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑦᑎᔩᑦ ᒪᓕᒋᐊᓕᖏᑦ 

ᐃᖅᑲᓇᐃᔮᕐᒧᑦ ᐅᑎᖅᑐᖃᕐᓂᐊᓕᖅᑎᓪᓗᒍ ᐸᕐᓇᐅᑎᔅᓴᐅᒍᓐᓇᖅᑐᓂᒃ ᐊᔪᕆᖅᓯᐅᔾᔨᔾᔪᑎᓂᒃ ᖃᐅᔨᓴᕈᑎᖏᓪᓗ ᐱᓕᕆᔾᔪᑎᓄᑦ 

ᐊᑐᐃᓐᓇᕈᔪᑦ. ᑖᒃᑯᐊ ᐋᓐᓂᖅᑐᓕᕆᔨᒃᑯᑦ ᐃᖅᑲᓇᐃᔭᕐᕖᑦ ᖃᓄᖅ ᐃᓱᒪᖃᕐᕕᖃᕐᒪᖔᑕ ᐊᐳᖅᑕᕈᑎᖃᖅᐸᕐᖔᑕᓗ ᖃᓄᐃᑦᑐᓂᒃ 

ᖃᐅᔨᒐᓱᐊᖅᑐᑦ. ᑖᓐᓇ ᓯᕗᓂᑦᑎᓐᓂ ᐊᑐᖅᑕᐅᓂᐊᖅᑐᖅ ᐱᕙᓪᓕᐊᑎᑦᑎᑎᓪᓗᒋᑦ ᑕᒪᒃᑯᓂᖓ ᐃᑲᔫᑕᐅᕈᓘᔭᖃᑦᑕᓂᐊᖅᑐᓂᒃ. 

 

ᐊᒻᒪᑦᑕᐅᖅ ᐱᔪᓐᓇᐅᑎᖏᑎᒍᑦ ᐃᑲᔪᖅᓰᓂᕐᒥᒃ ᐃᖅᑲᓇᐃᔭᖅᑐᓂᒃ, ᐊᒥᓱᑲᓪᓛᓗᐃᑦ ᐃᖅᑲᓇᐃᔮᒧᑦ ᐅᑎᕇᖃᑦᑕᓲᑦ ᐃᖅᑲᓇᐃᔮᖓ 

ᐊᓯᔾᔨᖅᑕᐅᕌᕐᔪᒋᐊᖃᓲᖅ ᐃᓛᓐᓂᒃᑯᑦ ᒪᒥᓴᕋᓱᓐᓂᖏᓐᓂ. ᑲᔪᖏᖅᓯᖃᒃᑲ ᐃᖅᑲᓇᐃᔭᖅᑎᓕᒫᑦᑎᐊᑦ ᐸᕐᓇᐅᑎᓕᐅᖃᑦᑕᖁᓪᓗᒋᑦ 

ᐃᖅᑲᓇᐃᔭᖅᑎᖏᑦ ᐋᓐᓂᖅᓯᒪᑉᐸᑕ ᖃᓄᖅ ᐅᑎᕋᔭᕐᒪᖔᑕ ᐃᖅᑲᓇᐃᔮᒥᓄᑦ ᐊᒻᒪ ᐱᖃᑕᐅᓪᓚᕆᒐᓱᖃᑦᑕᕐᓗᑎᒃ 

ᒪᒥᓴᕋᓱᓐᓂᖏᓐᓂ ᐃᖅᑲᓇᐃᔭᒃᑲᓐᓂᕈᓐᓇᖅᓯᓛᕐᖓᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᕼᐃᒃᔅ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ ᑲᒪᔨᐅᔪᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, ᒥᔅ 

ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 647 - 5(2): ᓴᖅᑭᑕᐅᓂᖓ ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓯᐊᓪᓗ ᐊᒻᒪ 

2SLGBTQQIA+ ᑲᓇᑕᒥ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᓐᓄᓴᒃᑯᑦ, ᐅᖃᖅᑎ, ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎ, ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ ᐃᑉᐸᔅᓴᖅ ᐊᓂᒍᓚᐅᖅᑑᒃ, ᐃᓛᒃ ᐅᓪᓗᑐᐃᓐᓇᐅᓚᐅᖅᑐᒥ ᐊᓂᒍᓛᐅᖅᑑᒃ. 

ᑲᓇᑕᓕᒫᒥ ᖃᐅᔨᓴᕐᓂᐅᔪᖅ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᑐᒥᓂᕐᓄᑦ ᐊᕐᓇᓄᑦ ᐊᓇᓗᑲᕐᓄᓪᓗ 

ᑭᖑᓪᓕᖅᐹᖏᓐᓂ ᐅᓂᒃᑳᓕᐊᖏᓐᓂ ᓴᖅᑭᔪᒻᒪᑕ. 

 

ᑖᓐᓇ ᐅᓂᒃᑳᓕᐊᒥᓂᖅ ᑲᓇᑕᒥᐅᓕᒫᓄᑦ ᓴᖅᑭᖅᑕᐅᓯᒪᔪᖅ, ᓇᓗᓇᐃᖅᓯᓯᒪᔪᖅ ᐋᓐᓂᑎᖅᑕᐅᖃᑦᑕᓯᓂᖏᓐᓂ ᓄᓇᖃᖅᑳᖅᑐᒥᓃᑦ 

ᐊᕐᓇᐃᑦ ᓂᕕᐊᖅᓯᐊᑦ ᐊᒻᒪᓗ ᒪᑯᐊ ᒪᕐᕉᓐᓂᒃ ᑕᕐᓂᓖᒃ, ᕿᑎᖓᓃᓐᓂᕋᖅᑕᐅᓲᑦ, ᐊᒻᒪᓗ ᓇᓗᕈᔪᓐᓂᕋᖅᑕᐅᓲᑦ 

ᓇᓕᓐᓃᒋᐊᖃᕐᒪᖔᕐᒥᓂᒃ ᐊᕐᓇᓂᓘᓐᓃᑦ ᐊᖑᑎᓂᓘᓐᓃᑦ. ᐊᒻᒪᓗ ᑕᒪᒃᑯᐊ ᓇᓗᓇᐃᒃᑯᑕᖃᖅᐸᓕᖅᑐᐃᑦ 2SLGBTQQIA+, 

ᑭᒃᑯᑐᐃᓐᓇᐃᓐᐃᓛᒃ ᐊᑦᑐᖅᑕᐅᓂᕆᖃᑦᑕᖅᓯᒪᔭᖏᓪᓗ ᐃᓚᖏᑦ.  

 

ᑲᓇᑕᓕᒫᒥ ᑭᓪᓕᓯᓂᐊᕐᓂᖅ ᖃᐅᔨᓴᕐᓂᐅᔪᔪᖅ ᑐᕌᒐᖃᖅᑐᖅ ᐊᕐᓇᖁᑎᕗᑦ ᐱᒻᒪᕆᓪᓚᕆᐊᓘᕗᑦ. ᑖᓐᓇ ᐃᑲᔪᖅᓰᔪᖅ ᐃᖅᑭᓕᓐᓂᒃ, 

ᐊᓪᓚᖓᔪᓂᒃ, ᐃᓄᐃᓪᓗ ᐊᕐᓇᖏᓐᓂᒃ ᐱᔪᓐᓇᕐᓂᖏᓐᓂᒃ, ᐃᓂᖏᓐᓂᓪᓗ ᐃᓂᔅᓴᖏᓐᓂᒃ ᓇᓗᓇᐃᖅᑐᐃᒍᑕᐅᑦᑎᐊᖅᑐᖅ. 

ᐊᐃᑉᐸᕆᓕᖅᑕᖓᓂ ᐊᕐᕌᒍᖓᓂ, 2020-21ᒥ ᑲᓇᑕᒧᑦ ᓱᒋᐊᕐᓂᐅᓂᐊᖅᑐᒧᑦ ᐸᕐᓇᐅᑎ ᓴᖅᑭᖅᑕᐅᔪᒻᒪᑦ. 

ᐱᖃᑕᐅᑎᑦᑎᒍᒪᓪᓗᓂ ᓄᓇᖃᖅᑳᖅᑐᒥᓂᓕᒫᑦᑎᐊᓂᒃ ᐊᕐᓇᓂᒃ ᐊᒻᒪᓗ ᐊᓯᖏᓐᓂᒃ, ᑖᓐᓇ ᐸᕐᓇᐅᑎ ᓯᕗᓪᓕᐹᑦᑎᐊᖑᔪᖅ 

ᓄᖅᑲᑎᑦᑎᒐᓱᐊᖅᑐᑎᒃ ᐊᕐᓇᐅᓂᖏᓐᓂᒃ, ᐊᖑᑕᐅᓂᖏᓐᓂᓪᓗ ᐅᕕᓂᖏᓐᓂᓪᓗ ᒥᔅᓵᓄᑦ ᐋᓐᓂᖅᑎᕆᓂᐅᖃᑦᑕᖅᑐᖅ. ᑖᓐᓇ 

ᐊᓯᔾᔨᖅᑕᕈᓐᓇᓂᐊᖅᑐᖅ ᑎᑎᕋᓯᒪᔪᖅ, ᐋᖅᑭᒋᐊᖅᑕᐅᖃᑦᑕᓂᐊᖅᑐᓂ ᓄᑖᓂᒃ ᓴᖅᑭᖅᑐᖃᕋᐃᑉᐸᑦ. ᓴᖅᑭᖅᑕᐅᔭᕆᐊᓖᓪᓗ 

ᖃᐅᔨᔭᐊᒐᐃᑉᐸᑕ. 

 

ᑭᖑᓪᓕᕐᒥ ᐱᓕᕆᓂᔅᓴᕗᑦ, ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓕᐅᕋᔭᖅᑐᒍᑦ ᒫᓐᓇᒧᑦᑎᐊᖅ ᕿᑎᖓᓄᑦ ᐊᒻᒪᓗ ᓯᕗᓂᑐᖃᑦᑎᓐᓂ 

ᓯᕗᓪᓕᐅᑎᑕᐅᓂᐊᖅᑐᓂᑦ. ᑭᒃᑯᓄᓪᓗ ᐱᓕᕆᐊᖑᒋᐊᖃᕐᓂᐊᕐᒪᖔᑕ ᑭᓱᓂᓪᓗ ᑎᑭᐅᑎᒐᓱᒋᐊᖃᕐᓕᐊᕐᒪᖔᑕ. ᑲᓇᑕᓕᒫᒥ 

ᐊᖅᑯᑎᓕᐊᖑᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑲᓇᑕᓕᒫᒥ ᓱᒋᐊᕐᓂᐅᒐᓱᐊᖅᑐᒧᑦ ᐃᓚᓕᐅᔾᔭᐅᓯᒪᔪᖅ ᑭᐅᓪᓗᑎᒃ 

ᑭᖑᓪᓕᖅᐹᖓᓂ ᐅᓂᒃᑳᖓᓂ ᐊᕐᓇᐃᑦ ᐊᓯᐅᔨᔭᐅᓯᒪᔪᐃᓪᓗ ᐃᓄᐊᖅᑕᐅᓯᒪᔪᐃᓪᓗ ᐅᓂᒃᑳᖏᓐᓂ. ᐃᑉᐸᖅᓴᖅ ᐃᓛᒃ 

ᓴᖅᑭᖅᑕᐅᓚᐅᖅᑐᓂ. 

 

ᑲᓇᑕ ᐊᕕᑦᑐᖅᓯᒪᓂᓕᒫᑦᑎᐊᖏᑦ ᓄᓇᕗᑦ ᒐᕙᒪᖓ ᐱᖃᑕᐅᓪᓗᓂ ᑲᓇᑕᒥᓗ ᓄᓇᖃᖅᑳᖅᑐᒥᓃᑦ ᑎᒥᖁᑎᖏᑦ, ᐃᓗᐊᓂᓗ 

ᑲᑎᒪᔨᕋᓛᖏᑦ ᐃᓚᐅᓯᒪᒻᒪᑕ ᐃᓕᐅᖅᑲᐃᖃᑕᐅᓯᒪᓪᓗᑎᒃ ᑲᓇᑕᓕᒫᒥ ᐸᕐᓇᐅᑎᒧᑦ. 

 

ᐅᖃᖅᑎ, ᓄᓇᕗᑦ ᒐᕙᒪᖓ ᐊᑐᐃᓐᓇᕈᑦᑎᐊᖅᓯᒪᓪᓚᕆᒻᒪᑦ ᑲᓇᑕᓕᒫᒥ ᑖᓐᓇ ᐅᖃᐅᓯᐅᓕᖅᑐᖅ 

ᐱᓕᕆᐊᕆᒋᐊᖅᑕᐅᔪᓐᓇᖅᑐᓂ. ᐃᓄᓐᓄᑦ ᑐᕌᖓᔪᐃᑦ, ᐊᑐᐊᒐᖏᑦ ᐱᓕᕆᔾᔪᑎᕈᓘᔭᖏᑦ ᑕᑯᓐᓇᓐᖑᐊᖅᑐᒋᑦ 85%ᓂᒃ 

ᐃᓄᓐᓂᒃ ᐋᖅᑭᑎᖅᑕᐅᓯᒪᒻᒪᑕ ᐊᒻᒪᓗᑦᑕᐅᖅ ᓄᓇᕗᒻᒥ ᓄᓇᑖᕈᑎᐅᓯᒪᔪᓂ ᓈᓴᐅᑎᓕᒃ 32, ᓄᓇᕗᑦ ᒐᕙᒪᖓ 

ᐱᖃᑕᐅᑎᑦᑎᒋᐊᖃᕐᖓᑦ ᐃᓄᓐᓂᒃ, ᐃᓄᐃᑦ ᑎᒥᖁᑎᖏᓐᓂᓪᓗ ᐱᕙᓪᓕᐊᑎᑕᐅᑎᓪᓗᒋᑦ ᑎᑎᕋᐅᔭᖅᑕᐅᑎᓪᓗᒋᓪᓗ, 

ᐃᓅᓯᓕᕆᓂᕐᒧᑦ, ᐱᖅᑯᓯᓕᕆᓂᕐᒧᑦ ᐱᔨᑦᑎᕋᐅᑎᐅᒐᔭᖅᑐᐃᓪᓗ. 

 

ᐃᓄᐃᑦ ᑐᕌᖓᖏᓐᓂᒃ ᓴᖅᑭᔮᖅᑎᑦᑎᓗᑎᒃ ᐊᑐᐊᒐᓕᒫᖏᓐᓂᒃ ᐱᓕᕆᔾᔪᑎᓕᒫᖏᓐᓂᒃ ᐱᔨᑦᑎᕋᐅᑎᓕᒫᖏᓐᓂᓗ. ᑕᒪᓐᓇ 

ᐊᓯᐅᔨᔭᐅᓯᒪᔪᐃᑦ ᐃᓄᐊᖅᑕᐅᓯᒪᔪᐃᓪᓗ ᐊᕐᓇᐃᑦ ᓂᕕᐊᖅᓯᐊᓪᓗ ᐊᒻᒪᓗᑦᑕᐅᖅ 2SLGBTQQIQ ᐃᓄᐃᑦ ᐊᒻᒪ ᐊᖏᕐᕋᒥᒃ 

ᐱᑦᑎᐊᖃᑦᑕᐅᑎᓐᖏᓐᓂᐅᔪᐃᑦ ᐱᒻᒪᕆᐊᓘᑎᒃᑲᑦᑎᒍᑦ ᐱᓕᕆᐊᖑᔭᕆᐊᓖᑦ ᒐᕙᒪᑦᑎᓐᓄᑦ.  

 

ᑕᐃᒫᒃ ᑭᐅᑦᑎᐊᕈᓱᖕᓂᒃ, ᐱᓕᕆᐊᖑᖅᑳᕆᐊᖃᕐᓂᐊᕐᒥᔪᖅ ᐃᖅᑲᓇᐃᔭᖅᑎᓄᑦ ᐊᒻᒪ ᑮᓇᐅᔭᐃᔭᕐᕕᐅᓗᓂ. ᓂᕈᐊᖅᑕᐅᓯᒪᔪᑦ 

ᐱᒍᒪᓂᖓᑦ ᑖᓐᓇᑐᐊᖑᓐᖏᑦᑐᖅ, ᒐᕙᒪᒃᑯᓐᓄᑐᐊᖅ, ᒐᕙᒪᒃᑯᓐᓄᑐᐊᖅ ᐊᐅᓚᑕᐅᒐᓱᖏᓪᓗᓂ, ᓄᓇᕗᒻᒥᐅᓕᒫᓄᑦ. ᖁᓕᕇᑦ, 

ᐊᔾᔨᒌᑦᑐᕈᓘᔮᓗᓐᓄᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ, ᐃᓄᐃᑦ ᑎᒥᖁᑎᖏᓐᓄᓪᓗ ᐱᖃᑕᐅᕕᐅᒋᐊᓕᒃ.  

 

ᐅᐱᒍᓱᓪᓗᑕᕆᑦᑐᒍᑦ ᑕᐃᒃᑯᓂᖓ ᐅᓂᒃᑳᖃᑦᑕᓚᐅᖅᑐᓂᑦ ᑲᓇᑕᓕᒫᒥ ᖃᐅᔨᓴᖅᑕᐅᑎᓪᓗᒍ. ᓄᓇᕗᒻᒥᐅᓕᒫᑦᑎᐊᑦ 

ᒪᑭᒋᐊᖁᕙᒃᑲ ᓂᓪᓕᐊᒋᐊᕐᓗᑎᒃ, ᐱᓕᕆᐊᕆᒋᐊᓕᒥᓂᑦᑕᐅᖅ ᐱᖃᑕᐅᓗᑎᒃ. ᐊᖏᕐᕋᒥ ᐱᑯᑦᑐᖃᑦᑕᕐᓂᐅᔪᖅ 

ᓄᖅᑲᖅᑎᑕᐅᖁᓪᓗᒍ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᖏᑦ. ᒥᓂᔅᑐ ᑲᒪᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

ᐊᕐᕌᒍᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᓄᓇᕗᒻᒥᐅᑕᐃᑦ. 

 

ᐅᓪᓗᒥ ᓂᑯᕕᑦᑐᖓ, ᐃᓕᑕᖅᓯᒍᒪᓪᓗᖓ ᓄᓇ ᐃᓚᒋᔭᖓᓂᑦ ᓄᓇᕗᒥ ᐃᓕᓐᓂᐊᖅᑏᑦ ᐊᔾᔨᐅᖏᑦᑐᒥᒃ ᐱᔾᔪᓯᐊᕐᓂᕐᖓᑦ. 

ᐅᐱᒋᔪᒪᔭᕋ ᓂᔾᔭᐅᓯᔭᕐᓂᕐᒧᑦ ᐃᓕᓴᐃᔨ ᐃᓄᒃᓱᒃ ᐃᓕᓴᕕᒻᒥ, ᑖᒃᑕ ᒥᐅᓕ ᐴᓯ ᓘᐃᔅ, ᓵᓚᖃᓇᐅᕐᖓᑦ 2021 ᓂᔾᔭᐅᓯᔭᕐᓂᕐᒧᑦ 

ᐱᔪᒐᑦᓴᐅᑎᔪᓂᒃ. ᐃᓕᓴᐃᔨᑦᑎᐊᕙᐅᓂᖅᐹᖑᓂᐊᖅᑐᓂᒎᖅ ᑕᐃᑲᓂ 50-ᒋᔭᖏᓐᓂ ᔫᓄ ᐱᔾᔪᓯᐊᖃᑦᑕᑎᓪᓗᒋᑦ. 

 

ᐅᖃᖅᑏ, ᐱᒻᒪᕆᐊᓘᓂᖓ ᓴᓇᕈᓘᔭᕐᓂᕐᒥᑦ ᐃᓕᓴᑎᑦᑎᓂᐅᑉ ᐊᒻᒪ ᓂᔾᔭᐅᓯᔭᕐᓂᕐᒥᑦ ᐊᖏᔪᐊᓘᑎᑕᐅᒋᐊᓕᒃ. ᑖᓐᓇ 

ᓇᓗᓇᐃᖅᓯᔾᔪᑎᐅᕗᖅ, ᐃᓕᓴᕆᔭᐅᓗᓂ ᑖᓐᓇ ᐃᓕᓴᐃᔨ ᐊᕐᕌᒍᓕᒫᒧᑦ ᓂᔾᔭᐅᓯᔭᖅᑎᑦᑎᔨᐅᓂᕐᒧᑦ. ᐃᓕᓐᓂᐊᖅᑎᖁᑎᕗᑦ 

ᐃᑲᔪᖅᑕᐅᓪᓚᕆᑉᐸᑦᑐᑦ ᒧᒥᕆᐅᖅᓴᓂᕐᒥᒃ, ᐃᓐᖏᕆᐅᖅᓴᓂᕐᒥᓪᓗ ᐃᓕᓴᑎᑕᐅᓪᓗᑎᒃ ᑖᔅᓱᒧᖓ. ᐊᕙᑎᑦ ᑕᐃᒪ ᐊᕐᕌᒍᑦ 

ᐊᓂᒍᓕᖅᑐᑦ, ᑖᒃᑕ ᐴᓯ ᓘᐃᔅ, ᐱᓕᕆᖃᑦᑕᖅᓯᒪᔪᖅ, ᐃᓄᐃᑦ ᐃᓕᖅᑯᓯᖓ ᐆᒪᐃᓐᓇᑦᑎᐊᖁᓪᓗᓂᐅᒃ ᓂᔾᔭᐅᓯᔭᕐᓂᒃᑯᑦ. 

 

ᐃᓕᓴᕕᒻᒥ ᐃᓕᓐᓂᐊᕋᔅᓴᓂᑦ ᓂᔾᔭᐅᓯᔭᕐᓂᕐᒧᑦ ᓴᓇᖃᑦᑕᖅᓯᒪᔪᖅ. ᐊᒻᒪᑦᑕᐅᖅ ᐃᑲᕐᕋᒐᓚᒻᒪᕆᐊᓗᓐᓂᑦ ᓇᕿᑦᑕᖃᑦᑕᖅᓯᒪᓪᓗᓂ 

ᑎᑎᖅᑲᒨᖅᑎᑕᐅᓪᓗᑎᒃ ᐃᓄᐃᑦ ᓂᔾᔭᐅᓯᔭᕈᑎᖏᑦ ᐊᓯᐅᓂᐊᖏᒻᒪᑕ. ᐃᓐᓇᑐᖃᕐᓂᒃ ᐱᖃᑎᖃᖃᑦᑕᖅᑐᓂᓗ 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᔩ, ᐱᓕᕆᖃᑎᖃᖃᑦᑕᓂᖓᓄᑦ ᐃᓄᒃᓱᒃ ᕿᓚᐅᔾᔭᖅᑎᖏᑦ ᐃᖃᓗᓐᓂ. 

 

ᐃᓕᓐᓂᐊᖅᑎᖏᓐᓄᑦᑕᖅ ᔮᓐ ᐊᕐᓈᓗᔾᔪᐊᖅ ᐃᓕᓐᓂᐊᕐᕕᒻᒥ ᐊᕐᕕᐊᓂ, ᐊᓯᖏᓐᓂᓪᓗ ᐃᓕᓐᓂᐊᑎᑦᓯᔪᓂ ᓄᓇᕗᒻᒥ, 

ᖁᕕᐊᓲᑕᐅᔭᕆᐊᓕᒃ ᑖᓐᓇ. ᑖᓐᓇ ᐴᓯ ᓘᐃᔅ, ᐃᑲᔪᖅᓯᒪᔪᖅ ᐱᕙᓪᓕᐊᑎᑦᓯᓂᕐᒥᒃ ᑭᖑᕚᖑᔪᕗᑦ, ᒪᒃᑯᑦᑐᓄᑦ 

ᖁᓱᓐᖏᑦᓯᐊᖁᓪᓗᒋᑦ, ᓴᐱᓕᖅᓴᕋᐃᖁᓇᒋᓗ, ᑐᓐᖓᕕᖃᑦᓯᐊᖁᓪᓗᒋᓪᓗ ᐃᓄᐃᑦ ᑭᒃᑰᓂᖏᓐᓂᒃ, ᐃᓕᖅᑯᓯᖏᓐᓂᒃ, ᐱᖅᑯᓯᒥᓂᒡᓗ, 

ᖁᔭᓕᓂᕐᒥᑦ, ᓴᓐᖏᔪᒥᑦ ᓂᔾᔭᐅᓯᔭᕐᓂᕐᒥᑦ ᐃᓕᓐᓂᐊᕐᓂᕐᒥ. 

 

ᓄᓇᕗᒻᒥᐅᓕᒫᑦ ᑭᒡᒐᖅᑐᕐᓗᒋᑦ ᐊᒻᒪᓗ ᐃᓕᓐᓂᐊᖅᑎᒋᖃᑦᑕᖅᓯᒪᔭᖏᑦ ᐴᓯ ᓘᐃᔅ, ᐅᐱᒍᓱᑉᐳᒍᑦ. ᐊᔪᓐᖏᑦᓯᐊᖅᑐᒥᒃ 

ᐃᓕᓐᓂᐊᑎᑦᓯᔨᒥᒃ ᐃᓕᓐᓂᐊᖅᑐᓕᕆᓂᑦᑎᓐᓂ ᐊᒻᒪᓗ ᖁᕕᐊᓱᖃᑎᒋᕙᕗᑦ ᓇᓗᓇᐃᒃᑯᑕᖅᑖᖅᓯᒪᒻᒪᑦ ᔫᓅᒃᑯᓐᓂᒃ. ᖁᔭᓐᓇᒦᒃ, 

ᒪ’ᓇ, ᖁᐊᓇ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᖁᕕᐊᓱᑉᐳᖓ 

ᓂᓪᓕᕈᓐᓇᕋᒪ, ᐊᐅᔭᖅ ᓴᓇᔭᐅᔪᖃᕐᓂᐊᓕᕐᒪᑦ ᐃᓐᓇᐅᓯᕝᕕᔅᓴᓂᒃ 24-ᓂᒃ ᐃᒡᓕᖃᖅᑐᒥᒃ ᑕᐃᑲᓂ ᑲᖏᖅᓯᓂᕐᒥ. ᑖᒻᓇ 

ᐸᕐᓇᑦᑕᐅᑉ ᓴᓇᔭᐅᕙᓪᓕᐊᓂᐊᖅᑐᖅ ᐃᓂᖅᓯᒪᓕᕐᓂᐊᖅᑐᖅ ᐅᑭᐊᒃᓵᖓᓂ 2023. ᐊᕐᕌᒎᓐᓄᑦ ᒪᕐᕉᓐᓄᑦ ᓴᓇᔭᐅᓂᐊᖅᑐᖅ.  

 

ᐅᖃᖅᑎᑦᓯᔩ, ᑖᒻᓇ ᐊᖏᔪᒥᒃ ᓯᕗᒧᑦ ᐊᑉᓗᕆᐊᕈᑕᐅᔪᖅ, ᒥᐊᓂᖅᓯᓂᕐᒥᒃ ᐃᓄᑐᖃᕐᓂᒃ ᓄᓇᕗᒻᒥᐅᑕᕐᓂᒃ ᓄᓇᕘᑦ ᐃᓗᐊᓂ. 

ᑖᒻᓇ ᐃᓐᓇᐅᓯᕝᕕᔅᓴᖅ ᐊᒥᓱᓂᑦ ᐊᔾᔨᒌᖏᑦᑐᓂᒃ ᐃᓗᓕᖃᕐᓂᐊᖅᑐᖅ, ᒥᐊᓂᕆᔪᓐᓇᖁᓗᒋᑦ ᑕᒪᒃᑯᐊ ᐃᓄᑐᖃᐃᑦ 

ᐃᑲᔪᖅᑕᐅᔭᕆᐊᖃᖅᑐᑦ, ᐱᓗᐊᖅᑐᒥᒃ ᑕᒪᒃᑯᐊ, ᐆᑦᑑᑎᒋᓗᒍ, ᐃᖅᑲᐅᒪᓂᖅ ᐊᔪᓕᖅᐸᓪᓕᐊᔪᑦ ᑕᒪᒃᑯᐊ 

ᐃᑲᔪᖅᑕᐅᕕᑦᓴᖅᑕᖃᑦᓯᐊᕐᓂᐊᖅᑐᑦ ᑕᕝᕙᓂ. 

 

ᐅᖃᖅᑎᑦᓯᔩ, ᑖᑉᓱᒪ ᐃᓐᓇᐅᓯᕝᕕᔅᓴᐅᑉ ᖄᖓᒍᑦ, ᓄᓇᕗᒻᒧᐊᑎᒡᓗᒍ ᐱᕚᓪᓕᕈᑎᒻᒪᕆᐅᓂᐊᖅᑐᖅ ᐃᓄᑐᖃᐃᑦ ᓄᓇᕗᑦ 

ᐃᓗᐊᓃᑦᑐᓐᓇᖅᓯᓂᐊᕐᒪᑕ. ᑕᐅᒃᑯᐊᓗ ᖃᑕᓐᖑᑎᒥᓄᑦ, ᐃᕐᖑᑕᕐᒥᓄᑦ, ᓄᑕᕋᒥᓄᑦ ᖃᓂᓐᓂᖅᓴᐅᓗᑎᒃ ᐊᒻᒪ 

ᐱᖃᓐᓇᕆᔭᓐᖏᓐᓄᑦ ᑕᑯᓴᕋᓐᓂᖅᓴᐅᓕᕐᓗᒋᓪᓗ ᑕᒪᒃᑯᐊ. ᐊᒻᒪ ᑖᒃᑯᐊ ᐃᓐᓇᐅᓯᕝᕕᖕᒦᑦᑐᑦ ᓄᓇᒥᖕᓂ ᐃᓕᑕᕐᓇᖅᑐᒥᒃ 

ᐃᑦᑐᕈᖅᓴᕙᓪᓕᐊᔪᓐᓇᖅᓯᐊᕐᓂᐊᕐᒪᑕ. 

 

ᐅᖃᖅᑎᑦᓯᔩ, ᑖᒻᓇ ᐃᓐᓇᐅᓯᕝᕕᔅᓴᖅ ᐃᓗᓕᖃᑦᓯᐊᕐᓂᐊᖅᑐᖅ ᑕᒪᒃᑯᓂᖓ ᐃᓄᐃᑦ ᐃᓕᖅᑯᓯᖓᓂᒃ ᐅᐱᒍᓱᓐᓂᕐᒥᑦ, ᐃᓗᐊ 

ᑕᐃᒪᓐᓇ ᑐᓐᖓᓇᖅᑑᑎᒋᓂᐊᖅᑐᖅ, ᐃᓄᖕᓄᑦ ᑐᕌᖓᓂᐊᕐᒪᑦ. ᑖᒻᓇ ᓴᕆᒪᓇᖅᑐᓂᒃ ᐃᓗᓕᖃᕐᓂᐊᖅᑐᖅ, ᐃᓄᑐᖃᐃᑦ 

ᓴᕆᒪᓱᑦᓯᐊᕐᓗᑎᒃ ᐃᓄᑐᖃᐅᑦᓯᐊᕈᓐᓇᕐᓂᐊᕐᒪᑕ ᑕᐃᑲᓂ ᐃᓐᓇᐅᓯᕝᕕᒻᒥ. 

 

ᐅᖃᖅᑎᑦᓯᔩ, ᑖᒻᓇ ᐃᓐᓇᐅᓯᕝᕕᔅᓴᖅ ᓇᓗᓇᐃᕆᔾᔪᑎᖃᒃᑲᓂᖅᑐᖅ, ᑖᒃᑯᐊ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᐃᓄᑐᖃᕐᓂᒃ 

ᐃᓱᒫᓘᑎᖃᔅᓯᐊᕐᒪᑕ, ᐃᑲᔪᕈᒪᑦᓯᐊᖅᖢᑎᒡᓗ. ᑕᒪᒃᑯᐊ ᐃᓄᑐᖃᕗᑦ ᓄᓇᕗᒻᒥ, ᓄᓇᕗᑦ ᐃᓗᐊᓂ 

ᐃᑲᔪᖅᑕᐅᔪᓐᓇᕆᐊᖃᕐᓂᐊᕐᒪᑕ ᐃᓐᓇᕈᖅᓴᓂᓗᑦᑖᓐᖏᓐᓄᑦ. 

 

ᑖᒻᓇ ᐃᓐᓇᐅᓯᕝᕕᔅᓴᖅ ᐃᓗᐊ ᑐᓐᖓᓇᖅᑑᓂᐊᖅᑐᖅ, ᐅᓗᕆᐊᓇᓐᖏᑦᑎᐊᕐᓗᓂᓗ ᐃᓄᑐᖃᕐᓄᑦ, ᑕᒡᕙᓂ ᐱᖏᓐᓇᖅᑐᓂᒃ 

ᐃᓗᓕᖃᓐᖏᓪᓗᓂ, ᑖᑉᑯᐊ ᐃᓄᑐᖃᖅᐳᑦ ᐃᓄᑐᖃᓐᖑᒃᑲᓐᓂᕈᓐᓇᓂᐊᕐᒪᑕ, ᓄᑕᕋᖏᑦᑕ, ᐃᕐᖑᑕᖏᑦᑕ, ᖃᑐᓐᖑᑎᖓᑦᑕᓗ 

ᓵᖓᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 650 - 5(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᒪᓂᑦᑐᐊᒥ ᐊᖓᔪᖅᑳᖃᕐᕕᖓᓂ ᐱᓕᕆᐊᖅ 

(ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᖏᑦ ᒪᓕᒐᓕᐅᖅᑏ ᐊᒻᒪᓗ 

ᑕᑯᓐᓇᖅᑐᑦ. 

 

ᐅᖃᖅᑏ, ᐅᓪᓗᒥ ᐅᓂᒃᑲᐅᓯᖃᕈᒪᔪᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᑎᕋᕐᕕᑦᑖᓵᖓ ᖃᓄᐃᓕᕐᒪᖔᑦ ᖃᒪᓂᑦᑐᐊᕐᒥ. ᑖᓐᓇ 

ᒫᓐᓇ ᓴᓇᔭᐅᕙᓪᓕᐊᔪᖅ, ᐊᕐᕌᒍᓪᓗᐊᖅ ᑭᖑᕙᕆᐊᖅᑕᐅᓚᐅᖅᑎᒡᓗᒍ, ᑳᓐᑐᕌᑦᓴᖏᑦ ᐱᔾᔪᑎᒋᓪᓗᒋᑦ ᓄᕙᒡᓇᕐᔪᐊᕐᓗ. 

ᑖᓐᓇ ᓄᓇᖓ ᐊᒻᒪᓗ ᓇᐸᔪᐃᑦ ᓂᐅᖅᑐᖅᑕᐅᕙᓪᓕᐊᓂᐊᖅᑐᑦ ᔫᓂ ᐱᒋᐊᓕᓵᖅᑲᐅᑎᓪᓗᒍ. ᐊᒻᒪᓗ ᓴᓇᔭᐅᓯᒋᐊᕐᓗᓂ 

ᒪᑭᑕᐅᕙᓪᓕᐊᓕᕐᓗᓂ ᔪᓚᐃᒥ. ᑕᒪᒃᑯᐊ ᒪᓕᒃᑕᐃᓐᓇᕆᔭᕆᐊᖃᖅᑕᕗᑦ ᓄᕙᒡᔪᐊᕐᓇᖅ ᓯᐊᒻᒪᖁᓇᒍ. 

 

ᐅᖃᖅᑏ, ᖁᓪᓕᒃᑯᑦ ᒫᓐᓇ ᑎᑎᕋᕐᕕᓪᓚᑦᑖᖃᓐᖏᑦᑐᑦ ᖃᒪᓂᑦᑐᐊᕐᒥ. ᑖᓐᓇ ᐃᒡᓗ ᓴᓇᔭᐅᑉᐸᑦ ᐃᓂᒃᓴᐅᖏᓐᓂᖅᓴᐅᓕᕐᓂᐊᖅᑐᑦ 

ᑕᐃᒃᑯᐊ ᑎᑎᕋᖅᑏ ᐊᑕᐅᓯᕐᒦᒡᓗᑎᒃ. ᒫᓐᓇ ᑕᒫᓂ 45-ᖏᓐᓃᑦᑐᓂᑦ ᐃᖅᑲᓇᐃᔭᖅᑎᖃᖅᑐᒍᑦ ᐱᖓᓱᓂᒃ ᑎᑎᕋᕕᖃᖅᖢᑎᒃ 

ᓇᓂᑐᐃᓐᓇᖅ. ᐊᒻᒪᓗ ᑖᓐᓇ ᑎᑎᕋᕐᕕᒃ ᐱᔭᕇᖅᑕᐅᑉᐸᑦ ᐋᒡᒌᓯ 2022-ᒥ. ᐃᖅᑲᓇᐃᔭᖅᑎᓕᒫᑦ ᐊᑕᐅᓯᕐᒥᒃ 

ᑎᑎᕋᕐᕕᑦᑖᕈᓐᓇᕐᓂᐊᓕᖅᑐᑦ, ᑲᑎᒪᕕᖃᕐᓗᑎᒃ, ᐱᓕᒻᒪᒃᓴᐃᕕᖃᕐᓗᑎᒡᓗ. ᓂᕆᐅᑉᐳᒍᑦ, ᐊᑕᐅᓯᕐᒥᒃ ᐱᓕᕆᕕᖃᕐᓂᐊᓕᕐᒪᑕ 

ᑖᒃᑯᐊ ᖃᒪᓂᑦᑐᐊᕐᒥ ᐃᖅᑲᓇᐃᔭᖅᑏᑦ.  

 

ᐅᓄᖅᓯᒋᐊᖅᑕᐅᑉᐸᑕ, ᐱᐅᓯᒃᑲᓐᓂᖅᐸᑕᓗ ᐱᐅᓂᖅᓴᐅᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ ᖁᓪᓕᒃᑯᑦ 

ᐱᔨᑦᑎᖅᑎᐊᕐᓂᖅᓴᐅᓗᑎᒃ ᓄᓇᕗᒻᒥᐅᓄᑦ ᐆᒻᓴᖅᑯᑎᑐᖅᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 651 - 5(2): ᐃᓕᑕᕆᔭᐅᓂᖏᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᓄᕙᕐᔪᐊᕐᓇᖅ-19 

ᖃᓂᒪᓐᓇᐅᑎᓪᓗᒍ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ, ᐃᓕᓴᖅᓯᔪᒪᒡᓗᖓ ᐃᖅᑲᓇᐃᔭᖅᑎᑦᑎᓐᓂᑦ, 

ᒪᓕᒐᓕᕆᔨᒃᑯᑦ, ᑕᒪᓐᓇ ᓄᕙᒡᔪᐊᕐᓇᖅ ᓯᐊᒻᒪᑲᓴᓚᐅᑎᓪᓗᒍ. ᐃᓕᓴᕆᔪᒪᕙᒃᑲ, ᑕᐃᒃᑯᐊ ᐃᖅᑲᖅᑐᐃᕕᖕᒥ ᐅᐊᑦᓯᔨᐅᖃᑦᑕᖅᑐᑦ, 

ᑎᑎᕋᕐᕕᖓᑦ ᐊᒻᒪᓗ ᐃᑲᔪᖅᑎᖏᑦ. ᐃᖃᓗᒻᒥᐅᑦ ᑕᑯᖃᑦᑕᖅᓯᒪᔪᔅᓴᐅᕗᑦ ᑕᒪᒃᑯᓂᖓ ᐱᓱᕋᔭᑦᑐᓂᒃ ᐊᒻᒪᓗ ᐅᖃᐱᓗᑦᑐᖃᕌᖓᑦ 

ᐅᐸᒃᑐᖅᐸᒡᖢᑎᒃ. 

 

ᑖᒃᑯᐊ ᐊᑦᓱᐊᓗᒃ ᐃᑲᔪᖅᓯᒪᔪᑦ ᓄᕙᒡᓇᕐᔪᐊᑉ ᒪᓕᒐᖏᑦ ᒪᓕᒃᑕᐅᖁᓪᓗᒋᑦ, ᐊᖏᖅᓯᒪᑦᑎᐊᖅᖢᑎᒡᓗ ᐱᓕᕆᐊᒥᓂᒃ ᐱᓕᕆᓯᒪᔪᑦ. 

ᖁᔭᓐᓇᒦᕈᒪᔭᒃᑲ, ᐊᒃᓱᕈᖅᖢᑎᒃ ᐃᖅᑲᓇᐃᔭᓚᐅᕐᒪᑦ. ᐊᖏᔪᖅᑲᐅᑏᑦ, ᐃᓅᓕᓴᐃᔩᑦ ᐃᖃᓗᖕᓂ. ᑕᐃᒃᑯᐊ ᖁᔭᒋᔪᒪᒻᒥᔭᒃᑲ 

ᐃᑲᔪᖅᑕᐅᕕᒻᒦᑦᑐᑦ ᐊᓐᓄᒡᓚᒃᓰᕕᓐᓂ, ᑐᐊᕕᕐᓇᖅᑐᖅᑕᖃᓵᓚᐅᖅᑎᒡᓗ ᐃᑭᑲᓴᒃᑎᓪᓗᒍ ᐃᑲᔪᖅᑕᐅᕕᒃ, ᐊᒻᒪᓗ 

ᓄᑦᑎᖅᑕᐅᑎᓪᓗᒋᑦ ᑕᐃᒃᑯᐊ ᐊᓄᓪᓚᑦᓯᐊᖑᔪᑦ. ᖃᓄᐃᖁᓇᒋᑦ ᓄᕙᒡᔪᐊᕐᓇᕐᒥᒃ. 

 

ᑕᒪᓐᓇ ᐊᒃᓱᐊᓗᒃ ᐅᓗᕆᐊᓇᖅᑐᒦᓚᐅᕐᒪᑦ. ᐃᖅᑲᓇᐃᔭᖅᑎᕗᑦ ᐊᖏᖅᓯᒪᑦᑎᐊᖅᖢᑎᒃ, ᐊᒃᓱᕈᖅᖢᑎᒃ ᐊᑐᓕᖅᑎᑦᑎᓯᒪᔪᑦ 

ᐸᕐᓇᐅᑎᓂᒃ ᓯᐊᒻᒪᖁᓇᒍ ᑕᒪᓐᓇ ᓄᕙᒡᔪᐊᕐᓇᖅ. 2021 ᓇᑉᐸᖓ ᐊᑦᓱᐊᓗᒃ ᐱᓕᕆᑎᑦᑎᓚᐅᖅᑐᖅ ᐃᖅᑲᓇᐃᔭᖅᑎᓕᒫᑦᑎᓐᓂᒃ 

ᐊᒻᒪᓗ ᐱᔭᕐᓂᖏᑦᑑᕙᒃᖢᓂ. ᖁᔭᒋᑦᑎᐊᐸᒃᑲ, ᑕᒪᒃᑯᐊ ᐊᑦᓱᕈᖅᖢᑎᒃ ᐱᔨᑦᑎᖃᑦᑕᓚᐅᕐᒪᑕ ᓄᓇᕗᒻᒥᐅᑦ ᐃᓱᒪᒋᓪᓗᒋᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᓇᑦᓯᖅ. 

 

ᐊᑲᐅᖏᓪᓕᐅᕈᑎᖃᕋᑦᑕ ᒫᓐᓇ ᑕᓚᕖᓴᒃᑰᖅᑐᓂᑦ. ᐊᑏ ᒥᔅᑕ ᓇᑦᓯᖅ, ᐅᕐᕕᒋᑲᐃᓐᓇᕐᓚᓄᑦ, ᓈᒻᒪᒃᓯᖂᕐᒪᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 930 - 5(2): ᐃᑲᔪᖅᑐᖅᑕᐅᓂᖏᑦ ᓄᓇᓕᕋᓛᑦ (ᓇᑦᓯᖅ)  

 

ᓇᑦᓯᖅ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ, ᐅᓇ ᓂᐱᖃᖅᑎᓂᓐᖏᓇᒃᑯ ᖃᓂᓐᖒᑎᖓ ᐆᑦᑐᑲᓐᓂᑲᐃᓐᓇᕐᓚᒍ. 

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᔪᖓ ᓄᓇᓕᐊᓛᖑᓂᖅᓴᐅᔪᑦ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ. ᐊᒻᒪᓗ ᐃᓚᖏᑦ ᑕᐃᒃᑯᐊ 

ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᕆᓚᐅᖅᑕᒃᑲ ᐅᖃᐅᓯᕆᒃᑲᓐᓂᕐᓂᐊᖅᖢᒋᑦ. ᒪᓕᒐᓕᐅᖅᑎᐅᔪᖓ, ᒪᕐᕉᖕᓂᒃ 

ᓯᐊᒻᒪᖅᑎᕐᕕᐅᓯᒪᓐᖏᑦᑐᓂᒃ ᑭᒡᒐᖅᑐᐃᓪᓗᖓ, ᐱᔭᕐᓂᖏᓐᓂᖏᓪᓗ ᑕᐃᒃᑯᐊ ᐊᐳᐃᓐᓇᖅᑕᕗᑦ ᖃᐅᔨᒪᑦᑎᐊᖅᖢᒋᑦ. 

 

ᐅᖃᖅᑏ, ᓇᒧᐊᑎᑦᑎᓂᐊᓕᕌᖓᑕ ᐃᒡᓗᑖᓵᒥᒃ ᐊᑭᑐᔪᖅᑐᕈᑎᓂᒡᓗ, ᒐᕙᒪᒃᑯᓄᑯᐊ ᑕᐃᒪᓐᖓᓕᒫᖅ ᐊᕕᒃᑐᖅᓯᒪᔪᑦ 

ᑐᑦᑕᕐᕕᖏᓐᓂᒃ ᐃᓱᒪᒋᐊᑭᑦᑐᑯᓘᖃᑦᑕᖅᑐᑦ, ᐃᓱᒪᒋᔭᐅᓐᖏᖦᖢᑎᒃ ᑕᐃᒃᑯᐊ ᓄᓇᓖᑦ ᓴᓇᕕᐅᔪᓐᓇᕐᒪᖔᖏᑦ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐊᒃᓱᕉᑎᖃᓚᐅᖅᓯᒪᔪᖓ, ᑕᐃᓐᓇ ᐱᖅᑯᓯᓕᕆᕕᒃ ᐃᓕᓐᓂᐊᕐᕕᒃ ᑲᖏᖅᖢᒑᐱᖕᒦᖁᓪᓗᒋᑦ, 

ᐊᒻᒪᓗ ᐅᓪᓗᒥᒧᑦ ᑕᐃᒪᓐᓇ ᐃᓱᒪᒃᑲᓐᓂᕆᐊᖃᓕᖅᑐᒍᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᓄᓇᓕᐊᓛᖑᓂᖅᓴᐅᔪᓂᑦ ᑭᒡᒐᖅᑐᐃᔪᑦ ᐊᒃᖢᕈᖅᑎᐊᖅᑐᑎᒃ ᑭᓯᐊᓂ ᐱᑎᑦᑎᓇᓱᖃᑦᑕᖅᑐᑦ 

ᓄᓇᓕᖁᑎᒥᓂᒃ, ᓲᕐᓗ ᓱᕈᓯᖅᑕᐅᑎᓂᒃ ᐊᒻᒪᓗ ᓄᓇᓖᑦ ᐃᓗᐊᓂ ᐱᖁᑎᕐᔪᐊᒃᓴᓂᒃ. ᐊᒃᓱᕈᑦᑎᐊᖅᖢᑎᒃ ᑭᓯᐊᓂ 

ᐊᖏᖅᑕᐅᑎᑦᑎᓇᓱᖃᑦᑕᖅᑐᒍᑦ, ᑕᒪᒃᑯᓂᖓ ᐱᓕᕆᐊᖑᔪᒃᓴᓂᒃ, ᐲᖅᑕᐅᑦᑕᐃᓕᒪᑎᒃᖢᑎᒃᑯᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ. 

ᐊᒻᒪᓗ ᒪᑯᐊ ᐊᑕᐅᓯᐅᖏᑦᑐᑦ ᑳᓐᑐᕌᑦᓴᐃᑦ ᓄᖅᑲᑎᑕᐅᓯᒪᓕᖅᑐᑦ, ᐱᓗᐊᖅᖢᒍ ᑖᓐᓇ ᓴᒃᑰ ᐃᓕᓐᓂᐊᕐᕕᖓ ᐊᒻᒪᓗ ᐃᒡᓗᒃᓴᐃᑦ 

ᑕᓗᕐᔪᐊᓂ ᓄᑖᓐᖑᕆᐊᖅᑕᐅᓂᐊᕐᓂᖓ. 

 

ᐅᖃᖅᑏ, ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᑦ ᑕᑯᓪᓗᒋᑦ, ᒐᕙᒪᒃᑯᑦ ᑕᐃᒪᓐᖓᓕᒫᖅ ᐊᖅᑭᔅᓱᐃᓐᓇᓱᖃᑦᑕᖅᑐᑦ, ᑭᓱ 

ᑭᖒᒪᔭᐅᔪᑦ, ᐱᕐᔪᐊᕐᓗ, ᐊᖏᓂᖅᓴᓂᒃ ᓄᓇᓕᖕᓂ. ᑭᖑᓪᓕᕐᒥ ᑲᑎᒪᕐᔪᐊᖅᑎᓪᓗᑕ ᐅᖃᓚᐅᖅᓯᒪᕗᖓ, ᒐᕙᒪᒃᑯᑦ ᓄᑖᓂᒃ 

ᐊᑐᐊᒐᓂᑦ ᓴᖅᑭᑦᑎᓇᓱᓕᑦᑐᑦ. ᒪᑯᐊ ᐅᖅᓱᐊᓗᖃᐅᑏᑦ ᒐᕙᒪᒃᑯᓐᓄᑦ ᖃᐅᔨᓴᖅᑕᐅᓯᒪᖏᒃᑲᓗᐊᕐᓗᑎᒃ ᐃᓕᔪᓐᓇᖅᑎᑕᐅᓗᑎᒃ. 

ᐄ, ᑕᒪᓐᓇ ᐃᖃᓗᓐᓂ ᐊᐅᓚᔪᓐᓇᖅᑐᒃᓴᐅᔪᖅ ᑭᓯᐊᓂᓕ ᐃᖏᕐᕋᑦᑎᐊᕋᔭᖏᑦᑐᖅ ᓇᐅᔮᓂ, ᐊᐅᓱᐃᑦᑐᒥ ᐅᕝᕙᓘᓐᓃᑦ ᑰᒑᕐᔪᖕᒥ. 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓱᓕᑦᑎᓕᕐᓗᖓ ᒐᕙᒪᒃᑯᑦ ᐊᔭᐅᖅᑐᖅᐸᒃᑲ, ᑕᒪᒃᑯᐊ ᐃᓱᒪᒋᔭᐅᖁᒡᓗᒋᑦ ᒪᓕᒐᓕᐅᖅᑎᓄᑦ ᐊᒃᓱᕉᑎᒋᔭᐅᖃᑦᑕᖅᑐᑦ, 

ᓂᓐᖓᓐᓇᖅᓯᖃᑦᑕᕐᒪᑕ. 25-ᖑᖕᒪᑕ ᓄᓇᓖᑦ ᓄᓇᕗᑦ ᐃᓗᐊᓃᑦᑐᑦ ᑭᖒᒪᔭᓖᑦ, ᖃᐅᔨᒪᑎᑦᑕᕆᐊᖃᑦᑕᕗᑦ ᑕᒪᕐᒥᑦᑎᐊᖅ 

ᐱᕐᔪᐊᖑᔪᐃᓐᓇᐅᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑐᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 931 - 5(2): ᐸᖅᑭᔭᐅᓂᖏᑦ ᐃᓄᑐᖃᕗᑦ (ᐲᑐᓴᓐ)  

 

ᐲᑐᓴᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᕋᒻᐴᑦ ᑕᑯᒐᒃᑯ ᖁᕕᐊᓇᖅ.  

 

ᐅᖃᖅᑎ, ᐅᓪᓗᒥ ᓇᓗᓇᐃᖅᓯᔪᓐᓇᖅᐳᖓ ᐃᓐᓇᖅᐳᑦ ᐊᒃᓱᐊᓗᒃ ᓇᒡᓕᒋᒐᑦᑎᒃᑯ ᖁᕐᓗᖅᑑᒥᐅᑦ, ᐊᖕᒪᓗ ᐃᓐᓇᐃᑦ ᕿᑎᕐᒥᐅᓂ, 

ᐃᓐᓇᐃᒡᓗ ᓄᓇᕗᓕᒫᒥ. ᑕᐃᒪ ᐱᓇᐊᕈᓯᐅᓚᐅᖅᑐᒥ ᐱᖁᔨᕗᖔᕈᑎᒃᑯᑦ ᐲᖅᓯᓚᐅᕋᑦᑕ ᕿᑎᕐᒥᐅᑦ ᐸᖅᑭᕕᒃᓴᖏᓐᓂᒃ ᐃᓐᓇᕐᓄᑦ. 

ᐅᓪᓗᓂᒃ ᑕᒪᓐᓇ ᓇᖏᖅᓯᔾᔪᑎᒋᕙᕋ. ᐊᒻᒪᓗ ᐃᑲᔪᐃᓐᓇᕋᓴᓐᓂᐊᖅᖢᒋᑦ ᐃᓐᓇᐃᑦ ᑕᐃᒪᓐᖓᓕᒫᖅ ᐃᓕᓯᒪᓂᕐᓂ. 

 

ᐅᖃᖅᑎ, ᒪᓕᒐᓕᐅᖅᑎᐅᒡᓗᑕ ᖃᐅᔨᒪᔨᑕᐅᔪᑦ ᐃᓐᓇᕐᓂᓐᖔᖅᑐᖅ ᐊᑐᕋᓱᖃᑦᑕᖅᑕᕗᑦ. ᑖᒃᑯᓄᖓ ᐃᓐᓇᕐᓄᑦ 

ᐅᖃᐅᔾᔭᐅᓯᒪᒐᑦᑕ ᕿᒥᕐᕈᓇᖃᑦᑕᖁᒡᓗᒋᑦ ᐸᕐᓇᐅᑎᑦ ᐱᓕᕆᐊᖑᓂᐊᖅᑐᒡᓗ ᐊᒻᒪ ᐃᓱᒪᓕᐅᑦᑎᐊᕐᓗᑕ. ᐃᓐᓇᖅᐳᑦ, 

ᐃᓕᓐᓂᐊᖅᑎᒋᔭᕗᑦ ᐱᓕᒻᒪᒃᓯᒪᒡᓗᑎᒡᓗ. ᐊᒻᒪᓗ ᐊᔾᔨᒋᖏᑦᑐᓂᒃ ᐃᓱᒪᖃᕋᓗᐊᕈᑦᑕ ᖃᓄᐃᖏᑦᑐᖅ, ᐊᖏᖃᑎᒌᖏᒡᓗᑕ 

ᑭᓯᐊᓂᐅᖃᑦᑕᕋᑦᑕ. 

 

ᑖᓐᓇ ᒪᓕᒐᒃᓴᖅ 72 ᐱᓇᓱᐊᕈᓯᕐᒥ ᐅᖃᐅᓯᕆᔭᐅᑎᒡᓗᒍ, ᐅᖃᔾᔭᐅᓚᐅᖅᓯᒪᔪᒍᑦ ᐃᓐᓇᕐᓂᒎᖅ ᐃᓱᒪᒋᔭᖃᓐᖏᑦᑐᒍᑦ. ᑖᓐᓇ 

ᓱᓕᖏᑦᑐᖅ. ᒫᓐᓇᕈᓘᓚᐅᖅᑐᖅ ᖁᕐᓗᒃᑐᕐᒥᐅᑦ ᓴᓇᔪᒪᓚᐅᖅᓯᒪᔪᑦ ᐃᓐᓇᕐᓄᑦ ᐸᖅᑭᕕᖕᒥᒃ, ᐊᐅᓚᓪᓗᓂᔾᔪᒡᓗ, ᐊᒃᓱᕉᑎᒋᓪᓗᒍ 

ᐱᓕᕆᐊᕆᓚᐅᖅᑕᕗᑦ, ᓇᖕᒥᓂᖅ ᓇᒡᓕᒋᒐᑦᑎᒃᑯ ᐸᖅᑭᑦᑎᐊᕈᒪᒐᑦᑎᒃᑯᓪᓗ ᐃᓐᓇᐃᑦ, ᐃᑲᔪᕐᓗᑎᒃᑯᓪᓗ ᓄᓇᑦᑎᓐᓂ. 

 

ᐅᖃᖅᑏ, ᖁᕐᓗᖅᑐᕐᒥᐅᑦ ᒐᕙᒪᒃᑯᓐᓂ ᐃᑲᔪᖅᑎᖃᕋᓱᓚᐅᖅᓯᒪᔪᑦ ᓴᓇᔭᐅᔪᓐᓇᕐᓂᐊᕐᒪᑦ ᐸᖅᑭᕕᒃ ᐃᓐᓇᕐᓄᑦ, ᒐᕙᒪᒃᑯᓐᓄᑦ ᑕᒪᓐᓇ 

ᐃᓱᒪᒋᔭᐅᓚᐅᖅᓯᒪᓐᖏᑦᑐᖅ. ᒐᕙᒪᒃᑯᑦ ᐱᕕᖃᕈᓐᓃᖅᑎᑦᑎᒐᒥᒃ ᐅᕙᑦᑎᓐᓂᑦ ᐊᓯᐊᓂᒃ ᓴᓇᔪᒪᓇᓱᓕᓚᐅᖅᑐᑦ. 

ᑕᐃᓐᓇ ᓴᓇᔭᐅᓯᒪᓕᕋᔭᖅᑐᖅ ᒪᑭᑕᓕᕋᔭᖅᑐᖅ ᐅᓪᓗᒥ, ᑲᔪᓯᑎᑕᐅᓚᐅᖅᐸᑦ. 

 

ᐅᖃᖅᑏ, ᓂᕈᐊᖅᑕᐅᓯᒪᕗᑦ ᐃᓛᓐᓂᓚᐅᓱᖓᖅ ᐃᓱᒪᓕᐅᕆᐊᖃᕋᑦᑕ, ᖁᕕᐊᓱᑦᑐᐃᓐᓇᐅᔾᔮᖏᑦᑐᑦ ᖃᐅᔨᒪᔪᒍᑦ, ᑭᓯᐊᓂ 

ᑕᐃᒪᐃᖃᑦᑕᕆᐊᖃᖅᑐᒍᑦ ᐃᓱᒪᖃᑦᑎᐊᕋᑦᑕ. ᑖᓐᓇ ᓂᐱᒐ ᑐᓴᖅᑕᐅᖁᔭᕋ ᐊᒻᒪᓗ ᑕᐃᒪᖓᓕᒫᖅ ᐃᓱᒪᓕᐊᕆᔭᕐᓂᒃ 

ᒪᓖᓐᓇᖃᑦᑕᕐᓂᐊᖅᖢᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 932 - 5(2): ᐸᖅᑭᔭᐅᓂᖏᑦ ᐃᓄᑐᖃᕗᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᖓᑦᑕᐅᖅ ᓂᑯᕕᔾᔪᑎᖃᖅᐳᖓ ᐃᓐᓇᕐᓂᑦᑕᐅᖅ ᑕᐃᒪᓐᖓᑦ ᑕᕝᕗᖓᕋᒪ 

ᐅᖃᐅᓯᖃᖅᐳᖓ. ᐊᒃᓱᕉᑎᒋᓪᓗᒋᑦ ᑕᕝᕗᖓᓚᐅᖅᓯᒪᔪᖓ, ᐊᒃᓱᕉᑎᒌᓐᓇᕐᓂᐊᖅᖢᒋᓪᓗ ᒫᓐᓇᒧᑦ.  

 

ᐅᖃᖅᑎᑦᑎᔩ, ᑕᐃᑲᓂ ᐱᖁᔨᕗᖔᖅᑐᖃᖅᑎᓪᓗᒍ ᑖᓐᓇ ᑮᓇᐅᔭᖅᑑᑎᒋᔭᖓ ᐊᑭᑐᔫᑎᒃᓴᓄᑦ ᐊᖏᓐᖏᑎᓪᓗᑎᒍᑦ. ᐅᕗᖓ 

ᑲᑎᒪᔾᔪᑎᒋᓚᐅᖅᑕᑎᓐᓄᑦ ᐅᑎᕈᒪᔪᖓ, ᑕᐃᒪ ᓈᒻᒪᒃᓴᓚᐅᓐᖏᒻᒪᑕ ᑖᒃᑯᐊ ᓯᕗᓕᐅᖅᑎᒋᔭᕗᑦ, ᒪᓕᒐᓕᐅᖅᑎᑎᒍᑦ ᑖᔅᓱᒥᖓ 

ᐃᑲᔪᖅᓱᖏᓐᓇᖅᑕᒎᖅ. ᐅᓇ ᐅᖃᒃᑲᓐᓂᕐᓗᒍ, ᐅᖃᖅᑕᐅᓚᐅᖅᑐᖅ ᒥᓂᔅᑐᒧᑦ. ᓂᑯᕕᑦᑐᓐᓇᓵᖏᒃᑲᓗᐊᖅᑐᕉᖅ, ᑭᓯᐊᓂᒎᖅ ᑖᓐᓇ 

ᐱᖁᔨᕗᖔᕈᑎ ᐱᔾᔪᑎᒋᒡᓗᓂᐅᒃ ᐅᖃᐅᓯᒃᓴᖃᓯᑳᓪᓚᖕᒪᑦ. 

 

ᐅᖃᖅᑎᑦᑎᔩ, ᑕᐃᒪᖓᓕ ᑕᕝᕗᖓᕋᒪ ᐃᓐᓇᕐᓂᒃ ᐱᔾᔪᑎᖃᖅᖢᖓ ᐅᖃᐅᓯᖃᐃᓐᓇᖅᐳᖓ, ᓂᑯᕕᔾᔪᑏᓐᓇᑦᑎᐊᕐᓂᐊᖅᑕᒃᑲ. 

ᑭᓇᐅᕐᓗᐊᕿᕝᕕᐅᒐᓗᐊᒑᖓᒪ ᑕᕝᕙᓂ ᓱᓕ ᐅᖅᑰᓯᕙᒃᑲᓗᐊᕐᓗᖓ ᐊᒃᓱᕈᐃᓐᓇᕐᓂᐊᖅᑐᖓ, ᐱᔾᔪᑎᒋᓪᓗᒋᑦ, ᐊᒃᓱᕈᓚᐅᕐᒪᑕ, 

ᓯᓚᑐᓂᖃᖅᐳᑦ, ᓵᓚᒋᖅᑰᔨᓕᕋᓗᐊᕋᑦᑎᒍ ᓵᓚᐅᔾᔮᓐᖏᒻᒪᑕ ᐃᓐᓇᖅᐳᑦ, ᐱᔪᓐᓇᕐᓂᐊᓗᖃᕐᒥᒻᒪᑕ. ᑕᒪᓐᓇ ᒐᕙᒪᒃᑯᓐᓂᑦ 

ᑐᓴᖅᑕᐅᖃᑦᑕᕆᐊᖃᕋᓗᐊᕐᒪᑦ, ᓇᐅᒃ, ᓇᒧᓐᖓᐅᕗᖓ? ᑭᒡᒐᖅᑐᖅᑕᕐᓂᒃ ᐃᓐᓇᒃᑯᕕᑦᑕᖃᓐᖏᑦᑐᖅ ᓴᓂᕋᔭᖕᒥ, 

ᐃᓐᓇᒃᑯᕕᒃᑕᓕᐅᒐᓗᐊᖅ ᐊᑖᓂ ᑭᒡᒐᖅᑐᖅᑕᒪ ᐃᒡᓗᓕᖕᒥ. 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐅᖃᖅᑎᑦᑎᔩ, ᓄᓇᕗᒻᒥᐅᓕᒫᑦᑎᐊᓄᑦ ᐅᖃᕈᒪᔪᖓ, ᒪᓕᒐᓕᐅᖅᑏᑦ ᐊᒃᓱᕈᖅᖢᑎᒃ ᐃᑲᔪᕋᓱᖃᑦᑕᖅᑐᐃᑦ ᐃᓐᓇᑦᑎᓐᓂᒃ, 

ᐃᓐᓇᑦᑎᓐᓂᑐᐃᓐᓇᐅᓐᖏᑦᑐᖅ, ᓄᓇᕗᒻᒥᐅᑕᓂᒃ ᐃᖅᑲᓇᐃᔮᒧᑦ, ᐃᑲᔪᖅᑎᒌᖕᓂᕐᒧᑦ, ᐱᔨᑦᑎᕋᖅᑎᖕᒧᑦ ᑕᒪᒃᑯᐊ ᑕᕝᕙ 

ᐊᑐᓐᖑᐊᖅᑕᐅᑐᐃᓐᓇᖃᑦᑕᕐᓂᐊᖅᑕᒃᑲ ᒐᕙᒪᒃᑯᓐᓂ. ᐊᑭᑐᔫᑎᓂᒃ ᐊᑐᕋᓱᓕᕆᐊᕐᒪᑕ ᒪᓕᒐᓕᐅᖅᑎ ᖁᕐᓗᖅᑐᒧᑦ ᐊᒻᒪ 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᑕᕝᕙᓕᒎᖅ ᑖᒃᑯᐊ ᓴᐃᒻᒪᒃᑎᕝᕕᐅᓯᒪᔪᑐᐊᖅ ᓴᖅᑭᑦᑎᕝᕕᐅᕗᑦ. 

 

ᓄᓇᓕᕋᓛᑎᒍᓪᓕᒎᖅ, ᐄ, ᐅᐊᑦᑎᐊᕈᖅ, ᐅᐊᑦᑎᐊᕈ. ᑕᐃᒪᓐᓇᐅᓐᖏᑦᑑᒐᓗᐊᖅ. ᓄᓇᕗᑦ ᐱᓐᖑᖅᑎᑦᑎᐊᕈᒪᒍᑦᑎᒍᑦ 

ᐊᔾᔨᒌᒃᑐᓂᒃ ᐱᑕᖃᕆᐊᖃᖅᐳᖅ.  

 

ᐅᖃᖅᑎᑦᑎᔨ, ᐱᐊᓂᓐᖏᓐᓇᒪ ᐊᖏᖅᑕᐅᔪᓚᖦᖤᕋᓗᐊᖅᐳᖓ ᑖᓐᓇ ᐅᖃᐅᓯᒃᓴᕋ ᐱᐊᓂᒍᒪᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᒪᓕᒐᓕᐅᖅᑎ ᐅᖃᐅᓯᖏᓐᓂᒃ 

ᐃᓱᓕᑦᑎᔪᒪᓪᓗᓂ. ᐋᒃᑳᖅᑐᖃᖅᐸ? ᐋᒃᑳᖅᑐᖃᓐᖏᑉᐸ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᐋᒃᑳᓐᖏᑦᑐᐊᐃᓐᓅᒐᔅᓯ.  

 

ᑕᒪᒃᑯᐊ ᐃᓐᓇᖅᐳᑦ ᒪᓕᒐᓕᐅᖅᑎᓂᒃ ᒪᓕᒐᓕᐅᖅᑎᐅᔪᑎᒍᑦ ᐃᑲᔪᕆᐊᖃᓕᕌᖓᑦᑎᒍᑦ ᖃᐃᓲᖑᖕᒪᑕ. ᐅᑯᐊ ᐅᖃᐅᓰᑦ 

ᐅᕙᓐᓂᓐᖔᓐᖏᑦᑐᐃᑦ, ᖃᐅᓲᖑᖕᒪᑕ. ᐅᑯᐊ, ᐅᖃᐅᓰᑦ ᐅᕙᓐᓂᓐᖔᓐᖏᑦᑐᐃᑦ, ᐅᖃᖃᑦᑕᖅᓯᒪᔪᖓ ᐃᓐᓇᕐᒥᓐᖔᖅᑐᐃᑦ. 

ᑕᐃᒪᓕ ᑕᐃᒪᐃᓕᑎᓪᓗᖓ, ᐄ, ᐊᓕᐊᓇᐃᑦ ᒥᓂᔅᑕ ᐅᖃᕋᑖᖅᑐᖅ ᑲᖏᖅᖠᓂᕐᒥᒡᒎᖅ ᐃᓐᓇᐅᓯᕝᕕᖕᒥᒃ ᓴᖅᑭᑦᑐᖃᕐᓂᐊᓕᕐᒪᑦ. 

ᐊᐅᔭᖅ ᐱᒋᐊᖅᑕᐅᓂᐊᓕᖅᖢᓂᓗ, ᐊᓕᐊᓇᐃᑦ. 

 

ᖃᔅᓯᓕᑭᐊᖅ ᓱᓕ ᑕᐅᕙᓐᖓᑦ ᐋᑐᕚᒥ ᑕᐅᓇᓃᓐᓂᐊᖅᐸᑦ? ᑕᒪᔾᔭᐅᓂᐊᕐᒥᖕᒪᑕ ᓱᓕ. ᐅᖃᖅᑎᑦᑎᔨ, ᑕᒡᕗᖓ ᐃᓱᒪᓐᓂᒃ 

ᐅᖃᑦᑎᐊᕈᒪᖅᑲᐅᒐᓗᐊᖅᑐᖓ ᑕᕝᕙ ᐊᓂᐅᔭᕈᔪᓗᓚᐅᕐᒪᑦ ᐅᖃᑦᑎᐊᖅᑰᔨᓐᖏᑳᓪᓚᖃᑦᑕᖦᖤᖅᐳᖓ ᐸᕐᓇᒃᑳᖓᒪ 

ᐅᖃᐅᓯᒃᓴᓐᓂᒃ, ᑭᓯᐊᓂᓕ ᑕᒪᒃᑯᐊ ᐅᖃᐅᓯᕆᔭᒃᑲ ᐅᖃᐅᔾᔭᐅᖃᑦᑕᕐᒥᒐᒪ. ᐄ, ᑭᒡᒐᖅᑐᐃᑦᑎᐊᖅᑐᕈᓘᔪᖓᒎᖅ, ᐃᓛᓐᓂᒃ ᐅᕙᓐᓂᒃ 

ᐊᒃᐸᒃᑎᓗᐊᖅᑰᖃᑦᑕᕋᒪ. 

 

ᑕᐅᕗᖓᕐᔨᓐᓇᕋᓗᐊᖅᑐᖑ ᑭᓯᐊᓂ ᑭᒡᓕᖃᕐᓂᐊᕋᒪ ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᐅᖃᐅᓯᖃᕐᓂᐊᕐᒥᖕᒪᑕ ᑖᔅᓱᒪ ᒥᒃᓵᓄᑦ. 

ᐃᑲᔪᕋᓱᑦᑎᐊᖅᑕᑦᑎᒋᑦ, ᑭᒡᒐᖅᑐᐃᓇᓱᑦᑎᐊᖅᑐᒍᑦ ᐃᓐᓇᕐᓂᒃ, ᓄᓇᕗᒻᒥᐅᑕᓕᒫᓂᒃ. ᓄᓇᓕᖕᒥᒃ ᐊᑕᐅᓯᐅᓐᖏᑦᑐᖅ. ᑕᒪᐃᓐᓂᒃ. 

ᑕᒡᕗᖓᑲᓚᐅᖅ ᐃᓱᖃᕐᓂᐊᓕᕋᒪ ᐊᐱᖅᑯᑎ ᓇᓪᓕᖅᓯᒪᓕᖅᐸᑦ ᐋᓐᓂᐊᖃᖅᑕᐃᓕᒃᑯᒃ ᒥᓂᔅᑕᖓ ᐊᐱᖅᓱᕐᓂᐊᖅᐸᕋ ᑖᓐᓇ 

ᑕᐅᓇᓂ ᐋᑐᕚᒥ ᐅᐸᒃᑕᐅᖃᑦᑕᖅᑐᖅ ᐃᓐᓇᕐᓄᑦ ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ-ᓂᐊᖁᓐᖒ, ᒥᔅ ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 933 - 5(2): ᐃᑲᔪᖅᑐᐃᓂᖅ ᐃᓄᑐᖃᐃᑦ ᐸᖅᑭᔭᐅᓂᖏᓐᓄᑦ ᓄᓇᕗᒥ (ᐊᕐᓇᒃᑲᖅ)  

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ.  

 

(ᑐᓵᔨᑎᒍᑦ) ᓇᕙᕋᓇ ᐊᓕᐊᓇᐃᑦ. ᐅᕙᖓᑦᑕᐅᖅ ᐃᓐᓇᐃᑦ ᐃᓐᓇᒃᑯᕖᑦ ᐱᓪᓗᒋᑦ ᓂᓪᓕᕈᒪᕗᖓ. ᐅᖃᖅᑎ, ᓇᕿᖅᓯᕗᖓ ᐅᑉᓗᒥ 

ᐅᖃᑦᑎᐊᕈᒪᓪᓗᒍ ᒪᓕᒐᓕᐅᖅᑏᑦ ᐃᑲᔪᖅᑐᐃᕙᓐᓂᖏᑦ ᓄᓇᕗᒻᒥ ᐃᓐᓇᒃᑯᕕᐅᔪᓂᒃ. ᐅᖃᖅᑎ, ᐱᓇᓱᐊᕈᓯᐅᔪᒥ ᑕᕝᕙᓂ ᐃᒡᓗᒥ 

ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᐊᒎᖅ ᒪᓕᒐᓕᐅᖅᑏᑦ ᐲᖅᓯᖁᔨᓚᐅᖅᑐᑦ ᐃᓚᒋᐊᕈᑎᐅᖁᔭᐅᔪᒥᒃ 

ᑭᖑᕙᕆᐊᕈᑕᐅᓚᖓᒻᒪᒡᒎᖅ ᐃᓐᓇᕐᓄᑦ ᓄᓇᕗᒻᒥ. ᐊᒡᓛᑦ ᐃᓱᒻᒥᖅᓯᓇᓱᓚᐅᖅᑐᑦ ᐲᖅᓯᓂᑦᑎᓐᓄᑦ ᑮᓇᐅᔭᓂᒃ 

ᐃᑲᔪᖅᑐᐃᓐᖏᒻᒪᑕᒎᖅ ᒪᓕᒐᓕᐅᖅᑏᑦ ᐃᓐᓇᕐᓂᒃ. ᐊᖏᕐᕋᖁᔨᓐᖏᑦᑐᑦ ᓄᓇᕗᒻᒧᑦ. 

 

ᐅᖃᖅᑎ, ᒥᓂᔅᑕᓕ ᖃᐅᔨᒪᒻᒪᑕ ᐊᒥᓱᑦ ᒪᓕᒐᓕᐅᖅᑕᐅᓚᐅᕐᒥᔪᖅ ᓯᕗᓂᖓᓂ ᐊᐅᓚᔪᑦᓴᐅᕗᑦ ᐅᕙᖓ ᐃᑲᔪᖅᑐᐃᖏᓐᓇᕋᒪ 

ᐊᔭᐅᖅᑐᐃᖏᓐᓇᖅᓱᖓ ᐃᖃᓗᓐᓂ ᓴᐃᓕᕕᒃ ᑲᑐᔾᔨᖃᑎᒌᖏᓐᓂᒃ. ᐋᖅᑮᓚᐅᖅᓯᒪᒪᑕ ᐊᑐᓕᖁᑎᒥᓂᒃ ᑕᒪᒃᑯᓄᖓ ᐃᓱᒪᒃᑯᑦ 

ᖃᓄᐃᓐᓂᖃᖅᑐᒃᑯᑦ ᐋᓐᓂᐊᕕᒻᒥᓗ ᐃᑲᔪᖅᑕᐅᒋᐊᓗᒃᑯᑦ ᓄᓇᕗᒻᒥ ᐃᓐᓇᐃᑦ ᐃᖃᓗᓐᓃᖁᓪᓗᒋᑦ. ᓴᐃᓕᕕᒃᑯᑦ ᑖᒃᑯᐊ 

ᐊᑭᓕᖅᓱᖅᑕᐅᓐᖏᑦᑐᓂᒃ ᐱᓕᕆᖁᑎᖃᓚᐅᖅᑐᑦ ᓄᓇᓕᒻᒥ. ᐃᑲᔪᖅᑐᖅᑕᐅᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ ᐊᓯᖏᓐᓄᑦ. 

 

ᐅᖃᖅᑎ, ᐸᕐᓇᐅᑎᒥᒃ ᐊᔪᓐᖏᑦᓯᐊᖅᑐᒧᑦ ᐸᕐᓇᐅᑎᓕᐅᖅᑐᖃᓚᐅᖅᑐᖅ ᑮᓇᐅᔭᓂᒃ ᓄᐊᑦᓯᓇᓱᑉᐸᑦᑐᒥᒃ 

ᑮᓇᐅᔭᓕᐅᕈᑎᖃᕋᓱᓐᖏᑦᑐᑦ ᑎᒥᐅᔪᓄᑦ. ᐃᓐᓇᐅᔪᑦ ᓄᓇᓕᒻᒥ ᐃᓚᐅᓚᐅᖅᑐᑦ ᐊᒻᒪᓗ ᓄᓇᑖᖅᓱᑎᒃ ᐃᖃᓗᐃᑦ 

ᓄᓇᓕᐸᐅᔭᒃᑯᖏᓐᓂᑦ ᑐᓂᔭᐅᓪᓗᓂ $1 ᒥᓕᐊᓐᓂᒃ ᐊᑭᖃᖅᑐᖅ. ᑮᓇᐅᔭᐃᑦ ᓇᕝᕚᖅᑕᐅᓪᓗᑎᒃ ᐃᓪᓗᓕᕆᔨᕐᔪᐊᒃᑯᖏᑦ 

ᓴᐃᓕᕕᒃᑯᑦ ᑲᒪᔨᐅᒐᔭᓚᐅᖅᑐᑦ ᐃᖅᑲᓇᐃᔭᖅᑎᓂᒃ ᐃᓐᓇᒃᑯᕕᐅᖁᔭᐅᔪᒥ ᐊᒻᒪᓗ ᐃᖅᑲᓇᐃᔮᓂᒃ 70ᓂᒃ ᓄᐃᑦᓯᔪᓐᓇᕐᓗᑎᒃ 

ᓄᓇᓕᓐᓂ. 

 

ᐅᖃᖅᑎ, ᐊᖏᖅᑕᐅᔪᒪᕗᖓ ᑲᔪᓯᒃᑲᓐᓄᕈᓐᓇᖁᓪᓗᖓ ᐱᔭᕇᕐᓗᒍ ᐅᖃᓕᒫᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ ᐃᓚᒋᐊᕈᒪᒻᒪᒍ ᐅᖃᐅᓯᑦᓴᓂᒃ. ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ, 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ, ᑲᑐᔾᔨᖃᑎᒌᓐᓂᖃᑦᑎᐊᓚᐅᖅᑐᒍᑦ ᑖᒃᑯᐊ ᐊᑭᓕᖅᓱᖅᑕᐅᒐᑎᒃ ᑲᑎᒪᔩᑦ ᑲᑏᓐᓇᖅᐸᓚᐅᖅᑐᑦ 

ᐸᕐᓇᐅᑎᓕᐅᖅᐸᓪᓕᐊᓕᖅᓱᑎᒃ ᖃᓄᖅ ᐃᓂᓪᓚᖓᒐᔭᕐᒪᖔᑦ ᐃᒡᓗ. ᓴᓇᒪᓂᑦᓴᖓᓂᒡᓗ ᐃᒡᓗ ᐊᒻᒪᓗ ᐊᑭᒋᒐᔭᓐᖑᐊᖅᑕᖓᓂᒃ 

ᐱᔨᑦᓯᕋᐅᑏᑦ ᑲᔪᓯᑎᑕᐅᓕᖅᐸᑕ.  

 

ᑖᒻᓇ ᐋᓐᓂᐊᖅᑐᓕᕆᔨᒃᑯᑦ ᐅᖃᓚᐅᕐᒪᑦ ᐃᒡᓗᒥᒃ ᑖᒻᓇ ᑕᑯᑎᑦᓯᓪᓗᓂ ᑲᒪᓪᓗᓂᓗ ᐃᓕᖅᑯᓯᒥᒃ ᐊᑐᖅᑕᐅᖃᑦᑕᖅᓯᒪᔪᓂᒃ 

ᐱᐅᓯᖏᓐᓂᓗ ᓄᓇᕗᒻᒥᐅᑦ ᐃᓄᐃᑦ ᐱᓗᐊᖅᑐᒥᒃ. ᐅᖃᖅᑎ, ᐊᑐᓕᖁᓚᐅᖅᓯᒪᔭᕗᑦ ᐋᓐᓂᐊᖅᑐᓕᕆᔨᒃᑯᓐᓄᑦ 

ᑐᓂᓚᐅᖅᓯᒪᔭᕗᑦ ᓄᓇᓕᓐᓂᓗ ᒐᕙᒪᒃᑯᓐᓂ ᐱᔨᑦᓯᖅᑐᓕᕆᔨᒃᑯᖏᓐᓄᑦ ᐊᒻᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ. 

ᑭᐅᓚᐅᓐᖏᓚᑦ ᐅᓪᓗᒥᒧᑦ. ᐱᑕᖃᓚᐅᖅᓯᒪᓐᖏᑦᑐᐊᖅᑐᖅ.  

 

ᐅᖃᖅᑎ, ᒐᕙᒪᕗᑦ ᑭᐅᓚᐅᓐᖏᑦᑐᑦ ᐊᑕᐅᓯᕐᒥᓘᓐᓃᑦ ᓇᕝᕚᖅᓯᒪᒐᓗᐊᖅᑐᑎᒃ ᑎᑎᕋᖅᓯᒪᔪᓂᒃ ᐃᓐᓇᖅ ᐱᓪᓗᒋᑦ. 

ᓇᒧᓐᖓᓚᐅᓐᖏᑦᓯᐊᖅᑐᑦ ᑐᑦᓯᕋᐅᑎᕗᑦ. ᐱᓇᓱᐊᕈᓯᐅᔪᖅ ᒥᓂᔅᑕ ᐅᖃᔪᒻᒪᑦ ᑲᒪᒋᓵᔨᒐᔭᓚᐅᕋᓗᐊᕋᑦᑎᒍᑦ ᐱᒍᓐᓇᓐᖏᓚᒍᑦ. ᐄ, 

ᐊᓕᐊᓇᐃᑦ ᒫᓐᓇᒎᖅ ᐱᑕᖃᕆᐊᖃᕐᖓᑦ.  

 

ᐅᖃᖅᑎ, ᐅᖃᕈᒪᕗᖓ ᐃᑲᔪᖅᓱᖅᑕᐅᑦᓯᐊᓚᐅᖅᐸᑦ ᐸᕙᒪᖁᑎᑦᑎᓄᑦ ᓴᐃᓕᕕᒃᑯᑦ ᑲᑐᔾᔨᖃᑎᒌᒃᑯᑦ ᐸᕐᓇᐅᑎᖓᑦ ᓄᓇᕗᒻᒥ 

ᐃᓐᓇᒃᑯᕕᐅᓕᕋᔭᖅᑐᖅ ᐃᓱᒪᒃᑯᓪᓗ ᖃᓄᐃᒍᑎᖃᖅᑐᓂᒃ ᒪᐃᖓᓕᕋᔭᓚᐅᖅᑐᖅ 2018ᒥ. ᐅᑭᐅᑦ ᐱᖓᓱᐊᓂᒍᖅᐳᑦ. ᐃᓐᓇᐃᑦ 

ᐅᖅᓯᒪᒐᔭᓚᐅᖅᑐᑦ ᓄᓇᕗᒻᒧᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᕐᔪᐊᓂᒃ ᐊᑐᕈᓐᓃᕐᓗᑎᒃ ᐊᑭᑐᔫᑎᓂᒃ. 

 

ᐅᖃᖅᑎ, ᑐᓴᖅᓱᓂ ᒥᓂᔅᑕ ᐅᖃᖅᑎᓪᓗᒍ ᐊᖏᕈᑎᒎᖅ ᐲᖅᑎᑕᐅᖁᓪᓗᒍ ᐃᓐᓇᒃᑯᕕᔅᓴᒧᑦ ᐃᑲᔪᖅᓱᖅᑕᐅᓐᖏᑎᓪᓗᒍ 

ᒪᓕᒐᓕᐅᖅᑎᓄᑦ ᓄᓇᕗᒻᒥ ᑲᑕᕈᑎᐅᒻᒪᒡᒎᖅ ᐃᓐᓇᒃᑯᕕᓐᓄᑦ ᐊᒻᒪᓗ ᐅᕙᑦᑎᓐᓂᒃ ᐊᑭᓕᖅᓱᖅᑕᐅᒐᑎᒃ ᐱᓕᕆᓚᐅᖅᑐᓄᑦ 

ᐃᓐᓇᕐᓄᓪᓗ ᐊᑐᓕᕿᔭᒥᓂᒃ ᓴᖅᑮᓚᐅᖅᑐᓄᑦ. ᑲᑕᒍᑕᐅᒃᑲᓐᓂᖅᑐᖅ. 

 

ᐅᖃᖅᑎ, ᒐᕙᒪᒃᑯᑦ ᐃᑲᔪᖅᑐᐃᓚᐅᓐᖏᓚᑦ ᓄᓇᕗᒻᒥ ᐃᓐᓇᒃᑯᕕᔅᓴᒧᑦ ᐊᑐᐃᓐᓇᖃᕐᕕᐅᒍᓐᓇᓕᕋᓗᐊᕋᒥᒃ. ᒫᓐᓇ ᐅᖃᖅᑎ, 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᐊᖏᑐᐃᓐᓇᖃᑦᑕᖁᔨᕗᑦ ᒪᓕᒐᓕᐅᖅᑎᓂᒃ ᐅᖃᕌᖓᒥᒃ, ᓇᐅᒃᑯᑦ ᑕᐃᒪ ᐃᑲᔪᖅᑐᐃᔾᔪᑎᓄᑦ 

ᑎᑎᕋᖅᓯᒪᔪᐃᑦ ᐸᕐᓇᐅᑎᖃᓐᖏᓚᖅ? ᖃᓄᖅ ᑖᒃᑯᐊ ᐊᑯᓂ ᐃᓐᓇᒃᑯᕖᑦ ᐊᑑᑎᖃᕐᓂᐊᕐᒪᖔᑕ ᐊᒻᒪᓗ ᐃᓐᓇᖅᐳᑦ ᓄᓇᕗᓗᒃᑖᒥ 

ᐊᒻᒪᓗ ᑭᓐᖑᖅᑕᖏᑦ ᐃᓱᒪᒋᔭᐅᑦᓯᐊᖁᓪᓗᒋᑦ ᓄᓇᕗᓗᒃᑖᒥ. 

 

ᐅᖃᖅᑎ, ᒐᕙᒪᒃᑯᑦ ᐱᕕᖃᕋᓱᓚᐅᕈᑎᒃ ᓲᕐᓗ ᓴᐃᓕᕕᒃᑯᓐᓂᒃ ᐊᑐᐃᓐᓇᕆᓚᐅᖅᑖᓂᑐᑦ ᓄᓇᕗᒻᒥᐅᑦ ᐊᓯᖏᓪᓗ 

ᓄᓇᕗᒻᒦᓪᓗᐊᓕᕋᔭᖅᑐᑦ. ᐅᖃᖅᑎ, ᒐᕙᒪᕗᑦ ᐊᔾᔨᒌᓐᖏᑦᑐᓂᒃ ᓇᓖᕌᕈᑎᑦᓴᓂᒃ ᓴᖅᑮᓯᒪᕗᑦ ᓄᓇᕗᒻᒥ ᐃᓐᓇᒃᑲᕕᖃᐅᓕᖁᑉᓗᒍ 

ᐊᓯᔾᔨᓐᖏᓪᓗᑎᒃ ᒪᓕᒐᓕᐅᖅᑎᓂᒃ ᐃᑲᔪᖅᑐᐃᑦᓯᐊᓐᖏᓗᐊᕐᓂᖏᓐᓄᒡᒎᖅ. ᖁᔭᓐᓇᒦᒃ ᐅᖃ ᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᕿᔪᒃᑖᖅ, ᐅᖅᑯᒻᒥᐅᓄᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 934 - 5(2): ᐱᓕᕆᐊᒃᓴᖃᑦᑎᐊᓐᖏᓐᓂᖏᑦ ᓛᒐ ᕿᑭᖅᑖᓘᑉ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᐊᓂ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓗᒃᑰᖅᐸᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᕐᒥᓗ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔨ, ᐆᒥᖓᓕ ᓇᖏᖅᓯᔾᔪᑎᖃᖅᑐᖓ, ᐋᓐᓂᐊᕕᓕᐊᖅᐸᑦᑐᑦ ᐱᔾᔪᑎᒋᓪᓗᒋᑦ ᑕᒫᓐᖓᑦ ᕿᑭᖅᑖᓗᒻᒥᑦ ᐱᓗᐊᖅᑐᒥᒃ. 

ᑕᐃᒃᑯᐊᓕ ᐋᓐᓂᐊᕕᓕᐊᖅᐸᑦᑐᑦ ᕿᑎᕐᒥᐅᓂᓗ ᑭᕙᓪᓕᕐᒥᓗ ᖃᐅᔨᒪᓗᐊᓐᖏᓇᒃᑭᑦ ᓇᔪᖅᐸᑦᑕᖏᑕ ᒥᒃᓵᓄᑦ 

ᐋᓐᓂᐊᕕᓕᐊᖅᓯᒪᕙᑦᑐᓄᑦ. ᑖᒃᑯᐊᑐᐊᖅ ᖃᐅᔨᒪᓗᐊᕋᒃᑭᑦ ᕿᑭᖅᑖᓗᒻᒥ ᑖᓐᓇ ᓇᔪᒐᐅᔪᒻ ᑖᓐᓇ ᐋᓐᓂᐊᕕᓕᐊᖅᓯᒪᕙᑦᑐᓄᑦ 

ᐋᑐᕚᒦᑦᑐᖅ ᓛᒐ ᐊᑯᓂᐊᓗᒃ ᓇᔪᖅᑕᐅᖃᑦᑕᕐᖓᑦ ᐋᓐᓂᐊᕕᓕᐊᖅᓯᒪᔪᓄᑦ.  

 

ᐅᖃᖅᑎᑦᑎᔨ, ᑕᐃᒃᑯᐊ ᐊᑯᓂᐊᓗᒃ ᐃᓚᖏᑦ ᑖᕙᓃᓲᖑᒻᒪᑕ ᐃᓚᖏᓪᓗ ᐊᑯᓂᐊᓘᖅᐸᓐᖏᒃᑲᓗᐊᖅᑐᑎᒃ ᐃᓚᖏᑦ 

ᑕᖅᑭᒐᓴᒻᒪᕆᓐᓂᒃ ᑖᕙᓃᑦᑐᑎᒃ ᐃᓚᖏᓪᓗ ᐊᕐᕌᒍᕋᓴᒻᒪᕆᓐᓂᒃ ᑖᕙᓃᑦᑐᑎᒃ ᑕᐃᒪᐃᓲᖑᒻᒪᑕ ᑕᕝᕙᓂᔅᓴᐃᓐᓇᖅ ᓛᒐᒦᑦᑐᑎᒃ 

ᐊᒻᒪᓗ ᐃᓚᖏᑦ ᒪᓕᑦᑎᖃᖅᐸᑦᑐᒃ. ᑕᒪᒃᑯᐊ ᒪᓕᑦᑎᖃᕆᐊᖃᕐᓂᖏᑦ, ᒪᓕᑦᑎᖏᓪᓗ ᐊᑯᓂᐊᓗᒃ ᑖᕙᓃᖃᑕᐅᓲᖑᓪᓗᑎᒃ. 

 

ᐅᖃᖅᑎᑦᑎᔨ, ᑖᓐᓇ ᓇᔪᒐᐅᕙᑦᑐᖅ ᖃᓄᐃᓕᐅᖅᓱᕕᖃᓐᖏᑦᑎᐊᕐᖓᑦ, ᐃᑦᓯᕚᕐᕕᑐᐃᓐᓇᖅ ᖃᓄᐃᓕᐅᕐᕕᖃᓐᖏᑦᑐᖅ, 

ᑭᓱᒐᓛᑕᖃᓐᖏᑦᑐᖅ. ᐃᓚᖏᑦ ᐊᑯᓂᐊᓗᒃ ᐅᑕᖅᑭᓲᖑᔪᑦ ᑕᐃᑲᓃᑦᑐᑦ ᐊᒻᒪᓗ ᐃᓚᖏᑦ ᖃᓪᓗᓇᐅᔭᕈᓐᓇᓗᐊᓐᖏᑦᑐᑦ 

ᒪᓕᑦᑎᖃᐃᓐᓇᐅᔭᓲᖑᓪᓗᑎᒃ ᐱᓚᑦᑕᐅᓂᐊᖅᑐᓪᓗ ᒪᓕᑦᑎᖃᐃᓐᓇᐅᔭᓲᖑᓪᓗᑎᒃ ᐊᒻᒪᓗ ᐃᓚᓐᖓᖅᐸᑦᑐᑎᒃ ᑖᕙᓃᑦᑐᑦ ᐊᒥᓱᑦ 

ᐋᓐᓂᐊᕕᓕᐊᖅᓯᒪᔪᖁᑎᒥᓂᒃ ᐊᒻᒪᓗ ᐊᖏᕐᕋᒥᓂᒃ ᐃᓚᓐᖓᖅᐸᒃᑭᓪᓗᑎᒃ ᑖᕙᓃᑦᑐᑎᒃ ᓱᓕ. 

 

ᑕᒪᒃᑯᐊ ᓇᓪᓕᓐᓇᓪᓚᕆᒻᒪᑕ ᑕᐃᒪᐃᑦᑐᑦ. ᑲᒪᔨᖃᓐᖏᑦᑐᑦ ᓲᕐᓗ ᑕᐃᓐᓇ ᓛᒐ ᑕᒪᒃᑯᓂᖓ ᐱᓕᕆᔨᖃᓐᖏᑦᑎᐊᕐᖓᑦ. ᓲᕐᓗ 

ᐃᓚᓐᖓᖅᑐᖃᕐᓂᖅᑲᑦ ᐅᖃᐅᔾᔨᔨᒥᓪᓘᓐᓃᑦ ᐃᒪᓐᓇ ᑐᓂᓯᔭᐅᕌᕐᔪᓪᓗᑎᓪᓘᓐᓃᑦ ᒪᑯᓂᖓ ᐱᕈᖅᓯᐊᑯᓗᓐᓂᒃ ᑯᓱᓂᒃ 

ᐃᓗᐊᓴᐅᑕᔪᓐᓇᖅᑐᓂᖓ ᑕᒪᒃᑯᓄᖓ ᐃᓚᓐᖓᖅᑐᓂᒃ. ᐃᓚᓐᖓᖅᑑᒐᓗᐊᑦ ᑕᐃᒃᑯᐊ ᓇᓪᓕᓇᓪᓚᕆᑦᑐᐊᓘᕙᒻᒪᑕ 

ᐅᖃᐅᔾᔨᔨᑕᖃᓐᖏᑦᑎᐊᖅᑐᓂ ᑕᐃᑲᓂ ᐃᓅᓯᓕᕆᔨᑕᖃᓐᖏᑦᑎᐊᖅᑐᓂᓗ ᑕᒪᒃᑯᓂᖓ ᓴᐃᒻᒪᖅᓴᐅᑎᒐᓚᓐᓂᓘᓐᓃᑦ 

ᐱᑕᖃᓐᖏᑦᑎᐊᖅᑐᖅ. ᐊᖏᔪᖅᑲᐅᑎᖏᓪᓘᓐᓃᑦ ᐅᖃᕈᓐᓇᓐᖏᒻᒪᑕ ᓛᒐᒦᑦᑐᑦ ᑕᕝᕙᓃ ᓛᒐᒦᑦᑐᒥ 

ᐃᓚᓐᖓᖅᑐᖃᕋᓗᐊᖅᑎᓪᓗᒍ. 

 

ᐅᖃᖅᑎᑦᑎᔨ, ᐱᔭᕇᓐᖏᓐᓇᒪ ᐊᖏᖅᑕᐅᔪᒪᒐᓗᐊᖅᑯᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᐊᓂᒃᓯᒍᒪᒻᒪᑦ ᐅᖃᐅᓯᒃᓴᒥᖕᓂᒃ. ᐋᒡᒑᖅᑐᖃᖅᐸ? ᐱᑕᖃᓐᖏᒻᒪᑦ ᑲᔪᓯᑐᐃᓐᓇᕆᑦ, ᒥᔅᑕ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔨ, ᑖᓐᓇᐃᓛᒃ ᐱᓕᕆᔨᑖᒃᑲᓐᓂᕆᐊᖃᓪᓚᕆᒻᒪᑦ ᖃᐅᔨᒪᓐᓇᕐᖓᑦ ᑖᕗᖓᓕᒫᖅ ᐊᑐᖅᑕᐅᓂᐊᕐᖓᑦ 

ᐋᓐᓂᐊᕕᓕᐊᖅᑐᖃᐃᓐᓇᓂᐊᕐᖓᑦ ᐊᒃᓱᐊᓗᒃ ᐃᓚᖏᑦ ᓇᓪᓕᓐᓇᓲᖑᒻᒪᑕ ᑕᒪᒃᑯᐊ ᐃᓚᓐᖓᖅᑐᑯᓗᐃᑦ 

ᐅᖃᐅᔾᔨᔨᖃᓐᖏᓗᐊᓪᓚᕆᒻᒪᑕ. ᑲᒪᔨᑕᖃᓐᖏᓗᐊᕐᖓᑦ ᑕᐃᑲᓂ ᐃᓅᓯᓕᕆᔨᑕᖃᓐᖏᒻᒪᓘᓐᓃᑦ, ᑕᒪᓐᓇ 

ᐃᓱᒫᓘᑎᒋᓪᓚᕆᖃᑦᑕᖅᓯᒪᓕᕋᒃᑯ ᑕᐃᔅᓱᒪᓂᒃᑲᓐᓂᖅ ᓯᕗᓂᑦᑎᓐᓂ ᐋᓐᓂᐊᕕᓕᐊᖃᑦᑕᓚᐅᖅᓯᒪᔪᑦ ᐃᓚᖏᑦ 

ᐊᑯᓂᐊᓘᖅᐸᓚᐅᖅᓯᒪᒻᒪᑕᑦᑕᐅᖅ ᐱᓗᐊᖅᑐᒥᓪᓕᖃᐃ ᐳᕙᓪᓗᑦᑐᑦ ᑖᕗᓐᖓᖅᑎᑕᐅᖃᑦᑕᓗᐊᓐᖑᐊᑎᓪᓗᒋᑦ ᐃᓚᖏᑦᑕᐅᖅ 

ᐊᑯᓂᐊᓘᖅᐸᓚᐅᖅᓯᒪᒻᒪᑕ. ᐃᓚᖏᓪᓗ ᐊᑯᓂᐊᓘᓗᐊᓐᖏᒃᑲᓗᐊᖅᑐᑎᒃ. 

 

ᑕᐃᒃᑯᐊ ᐃᓚᖏᑦ ᐋᓐᓂᐊᕕᓕᐊᖅᓯᒪᑐᖃᐅᔭᖅᑐᑦ ᐃᓚᖏᑦ ᐅᑎᖅᐸᓚᐅᖅᓯᒪᒻᒪᑕ ᖃᓄᑐᐃᓐᓇᖅ ᖃᔪᓐᖏᓐᓂᖃᐅᓕᖅᑐᑎᒃ. 

ᓴᓇᓐᖑᐊᒃᑳᓘᓕᖅᑐᑎᓪᓗ, ᑎᑎᑕᐅᑎᓄᓪᓗ ᐱᓐᖑᐊᕈᑎᓄᓪᓗ ᐱᓐᖑᐊᒃᑳᓘᓕᖅᑐᑎᒃ, ᐃᓚᖏᓪᓗ ᖃᓪᓗᓇᐅᔭᒃᑳᓘᓕᖅᑐᑎᒃ. 

ᖃᓄᑐᐃᓐᓇᖅ ᓇᓗᓇᓐᖏᑦᑐᖅ ᑕᐃᑉᓱᒪᓂ ᐃᑲᔪᖅᑕᐅᓇᓱᐊᖃᑦᑕᖅᑐᕕᓃᑦ ᑕᒪᒃᑯᑎᒎᓇᖅ ᐊᑯᓂᐅᑎᓪᓗᒋᑦ ᑖᕗᓐᖓᖅᓯᒪᔪᑦ. 

 

ᒫᓐᓇᓕ ᐋᓐᓂᐊᕕᓕᐊᖅᓯᒪᔪᖁᑎᒋᕙᑦᑕᕗᑦ ᑖᕙᓃᑐᐃᓐᓇᑦᑎᐊᖃᑦᑕᖅᑐᑦ ᑕᖅᑭᒐᓵᓗᓐᓂᒃ ᐃᒃᓯᕚᑐᐃᓐᓇᖅᑐᑦ ᐊᕐᓇᐃᓪᓘᓐᓃᑦ 

ᒥᕐᓱᕐᕕᒐᓚᓐᓂᓘᓐᓃᑦ ᒪᑯᓂᖓ ᐱᑕᖃᖅᑎᑕᐅᓐᖏᑦᑎᐊᓪᓚᕆᑦᑐᖅ ᑖᓐᓇ ᓇᔪᒐᐅᕙᑦᑐᖅ ᐊᑯᓂᐊᓗᒃ. ᐊᖑᑎᓄᓪᓘᓐᓃᑦ 

ᐱᓕᕆᒐᓚᕝᕕᔅᓴᒥᒃ ᐱᑕᖃᖅᑎᑕᐅᓐᖏᑦᑎᐊᓪᓚᕆᑦᑐᖅ, ᑭᓱᑕᖃᓐᖏᑦᑐᕐᓘᓐᓃᑦ. 

 

ᑕᒪᓐᓇ ᐃᓱᒫᓗᓇᕐᖓᑦ ᑕᒪᒃᑯᓄᖓ ᐋᓐᓂᐊᕕᓕᐊᖅᐸᑦᑐᑯᓗᓐᓄᑦ. ᖃᑭᐊᕐᓇᕋᑎᒃ ᐃᓚᖏᑦ ᐱᔭᕆᐊᖃᓐᖏᑕᒥᓂᒃ 

ᐱᓕᕆᖃᑦᑕᖅᑐᑦ ᑖᕙᓃᔅᓲᔭᖅᑐᑦ ᐊᑯᓂᐊᓗᒃ ᐊᑐᕆᐊᖃᓐᖏᑕᕋᓗᐊᒥᓂᒃ ᐃᓚᖏᑦ ᐊᑐᓚᕿᓕᖃᑦᑕᖅᑐᑦ 

ᐱᔭᕆᐊᔅᓴᖅᑕᖃᓐᖏᓗᐊᒧᑦ ᐃᓪᓗᒥ ᑕᕝᕙᓂ ᐅᑕᖅᑭᕕᒻᒥ, ᐃᓛᒃ ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᒥ ᓛᒐᒥ ᑕᐃᓐᓇ 

ᕿᑭᖅᑖᒻᒧᑦᓄᑦ ᐋᓐᓂᐊᕕᓕᐊᖅᓯᒪᕕᐅᕙᑦᑐᖅ ᐃᓚᖓ ᐅᖃᐅᓯᕆᓗᐊᖅᑕᕋ ᐊᓯᖏᓪᓕ ᖃᐅᔨᒪᓗᐊᓐᖏᓐᓇᒃᑭᑦ. 

 

ᑕᒪᓐᓇ ᓈᒻᒪᔅᓯᒃᐸᑦ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓲᑎᒋᓂᐊᕋᒃᑯ ᐊᐱᖅᓱᓇᖅ ᓈᒻᒪᓯᑉᐸᑦ ᑖᓐᓇ 

ᐋᓐᓂᐊᕕᓕᐊᕐᕕᐅᓯᒪᕙᑦᑐᖅ ᖃᓄᐃᓕᐅᖅᑕᐅᒃᑲᓐᓂᕈᓐᓇᕋᓗᐊᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 935 - 5(2): ᒫᑕ ᑕᓕᕈᖅ ᐃᓄᑐᖃᒃᑯᕕᒃ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᓴᖅᓯᒍᒪᔪᖓ ᐃᓚᒋᔭᐅᔪᓂ ᑲᑎᒪᔨᐅᖃᑕᐅᔪᓂᒃ, ᒫᑕ ᓴᓕᕈᑦ 

ᑲᑎᒪᔨᕋᓛᖏᓐᓂᒃ ᖃᒪᓂᖅᑐᐊᕐᒥᒃ. ᑖᒃᑯᐊ ᒪᑐᐃᖅᓯᓕᖅᑯᒍᒪᓪᓚᕆᒃᑲᓗᐊᕐᖓᑕᒎᖅ ᐃᓐᓇᒃᑯᕕᐅᔪᒥᑦ ᐃᑲᔪᕐᕕᐅᖃᑦᑕᔪᔪᒥᒃ 

ᖃᒪᓂᑦᑐᐊᕐᒥ.  

 

ᐅᖃᖅᑏ, ᒥᓂᔅᑕᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖁᔭᓐᓇᒦᕈᒪᔭᕋ ᑕᐃᖃᓯᐅᑎᓯᒪᒻᒫᖓ ᑎᑎᖅᑲᖓᓄᑦ ᑲᑎᒪᔨᕋᓛᓄᑦ 

ᓇᓗᓇᐃᖅᓯᓯᒪᓪᓗᓂ. ᑖᓐᓇᒎᖅ ᐱᓕᕆᕕᖓᑦ ᐊᓯᐊᓄᑦ ᐊᑐᖅᑕᐅᒍᓐᓇᕐᒪᖔᖅ ᖃᐅᔨᒋᐊᕐᓂᐊᕐᖓᑕ. 

 

ᐅᖃᖅᑏ, ᐃᑲᔪᖅᓰᒐᓗᐊᖅᑐᖓ ᓄᓇᓕᓐᓂ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐱᒋᐊᖅᑎᑕᐅᒐᓱᖃᑦᑕᑐᓂ ᑭᓯᐊᓂ ᖁᓅᒻᒥᖅᑐᖓ 

ᖃᐅᔨᒪᑎᑕᐅᖏᓗᐊᕐᓂᕋᒪ ᑖᓐᓇ ᐃᓱᒪᔅᓴᖅᓯᐅᕈᑎᒋᔭᐅᑎᓪᓗᒍ ᒫᑕ ᑕᓖᕉᑉ ᐃᓐᓇᒃᑯᕕᒥᓂᖓ. ᐊᐅᓚᖃᑦᑕᑎᓪᓗᒍᐃᓛᒃ 

ᐃᓐᓇᒃᑯᕕᖓ ᖃᒪᓂᑦᑐᐊᕐᒥᒃ.  

 

ᐃᓕᓴᖅᓯᔪᖓ ᓴᓇᒋᐊᖅᑕᐅᒋᐊᖃᕐᓂᖓᒡᒎᖅ ᐃᓗᐊᓂ ᐊᒻᒪᓗ ᓯᓚᑖᓂ ᐃᓪᓘᑉ, ᑭᓯᐊᓂ ᑐᑭᓯᓇᖅᓯᑎᑕᐅᖏᑦᑐᖅ ᓱᒻᒪᑦ 

ᐃᓱᒪᔅᓴᖅᓯᐅᕈᑎᒋᔭᐅᒃᑲᓂᕐᓂᖏᒻᒪᖔᑕ ᑖᓐᓇ ᒪᑐᐃᖅᑕᐅᑲᓐᓂᖁᔭᐅᓪᓗᓃᓛᒃ. ᖁᔭᓕᔮᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓐᓇᑯᕕᓖᑦ 

ᓄᓇᖏᓐᓂ ᖃᐅᔨᒪᑦᑎᐊᖁᔭᒃᑲ ᑕᐃᒪᐃᑕᐃᑐᐃᓐᓇᕆᐊᖃᕐᖓᑕᑦᑕᐅᖅ. 

 

ᖃᐅᔨᒪᑦᑎᐊᖅᑐᒍᑦ ᒐᕙᒪᒃᑯᑦ ᐸᕐᓇᐅᑎᒋᔭᖓᓂᒃ ᓴᓇᓂᐊᕐᓗᑕ ᐊᐅᓚᑦᑎᓂᐊᕐᓗᑕ ᐊᑯᓂ ᓇᔪᖅᑕᐅᖃᑦᑕᕈᓐᓇᓂᐊᖅᑐᓂᒃ 

ᐃᓐᓇᒃᑯᕕᓐᓂ. ᐱᖓᓱᓂ ᐊᕕᑦᑐᖅᓯᒪᓂᕐᓂ ᓄᓇᕘᒥ, ᑕᐃᒃᑯᐊ ᖁᑦᑎᓂᖅᐹᖑᔪᓂ ᐃᑲᔪᖅᑕᐅᒋᐊᖃᖅᑐᐃᑦ ᐊᖏᕐᕋᒧᑦ 

ᖃᓂᔅᓴᓂᖅᓴᐅᓗᑎᒃ ᐃᑲᔪᖅᑕᐅᖃᑦᑕᖅᑲᑕ ᐃᓱᒪᒋᔭᐅᒋᐊᓕᐅᒐᓗᐊᖅ. 

 

ᐅᖃᖅᑏ, ᐃᓐᓇᕈᑦᑎᐊᕐᓂᖅ ᐊᑲᕐᕆᔮᕐᓗᓂ ᖃᓂᔅᓴᕐᓗᓂ ᐃᓚᒋᔭᒥᓂᒃ ᐱᖃᑎᒥᓂᓪᓗ ᓄᓇᖓᓂ ᖃᐅᔨᒪᔭᖓᓂ 

ᐃᓱᒪᒋᔭᐅᓪᓚᕆᒋᐊᖃᕐᒥᔪᖅᑕᐅᖅ. ᐅᖃᖅᑏ, ᐊᐃᕙᖃᑎᒌᖃᑦᑕᖅᑐᑕ ᐊᐃᕙᖃᑎᒌᔪᒐᑦᑕ ᒐᕙᒪᒃᑯᑦ ᐊᑭᑐᔪᖅᑐᕈᔅᓴᓂ ᑮᓇᐅᔭᓂᒃ 

ᓴᖅᑭᕋᓱᐊᖅᑕᖏᓐᓂᑦ. ᒥᓂᔅᑕᖓᓗ ᐅᖃᐅᓯᖃᔪᒻᒪᑦ ᐃᓐᓇᑐᖃᕐᓂᒃ ᐸᐸᑕᐅᖃᑦᑕᖅᑐᓂᒃ ᐋᑐᕚᒥ, ᐅᖃᔪᒻᒪᒎᖅ 

ᑕᐃᒪᐃᑦᑐᒦᑦᑕᖅᑲᑕᒎᖅ ᐱᐅᒐᔭᕐᒪᖓᑦ ᐊᓈᓇᒃᑯᒋᔭᐅᔪᖁᑎᖏᑦ ᐃᑦᑐᐊᕋᕈᓐᓇᖅᑲᑕ ᐊᑐᕆᐊᕌᓗᑐᐃᓐᓇᕐᓂ 

ᓇᐹᖅᑐᓂᓪᓘᓐᓃᑦ, ᐃᓪᓗᐊᓗᑐᐃᓐᓇᒥᓪᓘᓐᓃᑦ ᑕᑯᖃᑦᑕᖏᓪᓗᑎ.  

 

ᓄᓇᖔᑯᓗᒻᒥᓂᒃ ᑕᑯᖃᑦᑕᖅᑲᑕ ᐱᖅᓯᖅᕙᓗᒻᒥᓘᓐᓃᑦ ᑐᓴᖃᑦᑕᕐᓗᑎᒃ, ᒥᓂᔅᑕᐃᓛᒃ ᖃᐅᔨᒪᒋᐊᓕᒃ ᐱᖅᓯᖃᑦᑕᕐᖓᑦ 

ᖃᒪᓂᖅᑐᐊᕐᒥᒃ ᐊᔾᔨᐅᖏᑦᑐᒥᒃ.  

 

ᑖᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᐱᒻᒪᕆᐅᓱᒋᕙᕋ ᒐᕙᒪᒃᑯᑦ ᐊᑭᑐᔪᖅᑐᕈᔅᓴᓂ ᒫᓐᓇ ᐃᓕᓯᓐᖏᑲᐃᓐᓇᖅᑲᑕ ᐊᑯᓂ 

ᐸᖅᑭᕕᔅᓴᐅᒐᔭᖅᑐᒧᑦ ᓯᕗᓂᑐᖃᑦᑎᓐᓂ. ᐊᒥᓱᐊᓘᔭᕇᖅᑎᓪᓗᒋᑦ ᒫᓐᓇ ᐃᑲᔪᖅᑕᐅᔭᕆᐊᓖᑦ ᐃᓐᓇᖁᑎᕕᕗᑦ, ᖃᐅᔨᓴᖅᑕᐅᓗᑎᒃ 

ᓄᓇᕘᓕᒫᑦᑎᐊᖅ ᐃᓱᒪᒋᔭᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ, ᒪᓕᒐᓕᐅᖅᑎ ᐊᕐᕕᐊᑦ ᐊᐅᓐᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 936 - 5(2): ᐃᒥᓕᕆᕝᕕᒃᓴᖅ ᑎᑭᕋᕐᔪᐊᒧᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕗᓪᓕᖅᐹᒥᒃ ᖁᕕᐊᓱᑉᐳᖓ ᑕᕝᕙᓂ ᑕᑯᒍᓐᓇᕋᒃᑭᑦ ᐃᔅᓯᕚᖅᑎᓪᓗᑎᑦ, 

ᐊᑕᑲᐃᓐᓇᑐᐃᓐᓇᕋᓗᐊᖅᑐᑎ ᑕᐃᒃᑯᐊ ᑐᕌᓐᑐ ᒪᐃᐳ ᓖᕝᑯᓐᓂ ᑕᐱᓖᑦ ᓵᓚᖃᓚᐅᖏᒃᑲᓗᐊᖅᑐᒍᑦ ᐸᓂᑲᑉᒥᑦ, ᐃᕐᖑᓯᕐᒥᑦ 

ᑕᐃᓐᓇᓕ ᐅᖃᖅᑎᕈᖅᑎᑕᐅᑲᐃᓐᓇᕈᓐᓇᖅ ᐅᓪᓗᐃᓐᓇ ᐊᑕᐅᓯᕐᒥᒃ ᑐᕌᓐᑐᒥ ᑕᐱᖃᓲᖅ, ᑯᕋᒃ ᓂᐱᖃᕈᓐᓃᑎᒃᑯᕕᐅᖅᑲᐃ. 

 

ᐅᖃᖅᑏ, ᐅᖃᕈᒪᕋᑖᕋᒪᑦᑕᐅᖅ ᐅᖃᐅᓯᖃᕐᓗᖓ ᓴᓇᔭᐅᓂᔅᓴᖓᓂᒃ ᐃᒥᓕᕆᔾᔪᑎᔅᓴᐃᑦ ᑎᑭᕋᕐᔪᐊᕐᒥᒃ. ᐊᐱᖅᓱᕋᐃᒐᒪ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᓂᐅᔪᖅ, ᐃᓛᒃ ᖃᐅᔨᓇᓱᑐᐃᓐᓇᖅᑐᖓ ᖃᓄᐃᓕᖓᓕᕐᒪᖔᖅ. ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐸᓯᑦᑎᖃᑦᑕᖁᓐᖏᑕᕋᓗᐊᕋ ᒥᓂᔅᑕ ᐆᒥᖓ ᐃᑉᐱᒍᓱᑦᑎᐊᖏᒻᒪᑦ ᑕᐃᒪᐃᓕᐅᕈᒪ 

ᓈᒻᒪᒃᑲᔭᖏᒻᒪᑦ. ᐃᒫᖔᖅ ᐊᐱᖅᑯᑏᑦ ᓴᖅᑭᕈᒪᓂᐊᖅᑕᒃᑲ ᓱᓕᓪᓚᕆᑦᑐᓂᖔᖅ ᐅᖃᐅᓯᖃᕈᒪᓂᐊᕋᒪ. 

 

ᐅᖃᖅᑏ, ᐊᑯᓂᑲᓪᓚᐅᓕᕐᖓᑦ ᑕᐃᒪ ᑎᑭᕋᕐᔪᐊᖅ ᐅᑕᖅᑭᑎᓪᓗᒍ ᐃᒥᓕᕆᕕᔅᓴᒥᒃ ᐃᒥᖅᑕᕕᔅᓴᒥᒃ. ᒪᓕᒐᓕᐅᖅᑎᕈᕋᓱᑦᑐᖓ 2017-

ᒥ ᐊᐅᓚᔨᔪᖓ ᑐᓴᖃᑦᑕᓚᐅᖅᓯᒪᒐᒪ ᑎᑭᕋᕐᔪᐊᕐᒥᐅᑦ ᑕᖃᓪᓚᕆᒻᒪᑕᒎᖅ ᐃᕿᐊᓇᖅᓯᒪᒡᒎᖅ ᑎᖅᑎᑦᑎᑦᑏᓐᓇᕆᐊᓕᐊᓘᓪᓗᓂ 

ᐃᒥᕐᒥ ᐊᕐᕌᒍᑕᒫᑦ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᓂᕈᐊᖅᑕᐅᕋᑖᒥᓂᐅᓪᓗᑕ ᖁᕕᐊᓱᓚᐅᖅᓯᒪᔪᖓ ᑮᓇᔭᐅᓂᒃ ᓴᖅᑭᖅᓯᔪᖃᕐᖓᑦ ᐅᕙᖓᑦ ᒪᓕᒐᓕᐅᕐᕕᒻᒥᒃ 

ᓴᓇᔪᖃᑦᑎᐊᓂᐊᕐᖓᒡᒎᖅ ᓄᓇᖓᓂᒃ. ᑭᓯᐊᓂ ᑖᓐᓇ ᐱᓕᕆᐊᖑᒐᓱᑦᑐᖅ ᐹᕐᖑᖅᑐᑎᑐᑦ ᓱᒃᑲᖏᒻᒪᑦ 

ᓴᓇᔭᐅᒐᓱᓐᓂᕆᓛᖅᑕᖓᓄᑦ. 

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᑦ ᒥᓂᔅᑕ ᐊᐱᖅᓱᔪᔭᕋ ᐅᑭᐅᒃᑯᑦ ᖃᓄᐃᓕᖓᓕᕐᒪᖔᖅ. ᐅᓇᒎᖅ ᑎᑎᕋᐅᔭᖅᑕᐅᓂᖓᓄᑦ 

ᐊᐅᓪᓛᖅᓯᒪᓕᖅᑑᒐᓗᐊᖅ ᑭᓯᐊᓂ ᐱᔭᕇᖅᑕᐅᕕᔅᓴᖃᖅᑐᓂ 2024-ᖑᓕᖅᑲᑦ. ᑖᓐᓇ ᐊᐱᖅᑯᑎᒋᓂᐊᕋᒃᑯᑦ ᓱᒻᒪ ᑕᐃᒫᒃ 

ᐊᑯᓂᐊᒻᒪᖔᖅ ᑮᓇᐅᔭᖏᓪᓗ ᖃᓄᐃᓕᖓᒻᒪᖔᑕ ᓈᒻᒪᓈᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 937 - 5(2): ᐸᖅᑭᔭᐅᓂᖏᑦ ᐃᓄᑐᖃᕗᑦ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲ ᓄᓇᕗᒻᒥᐅᑕᐅᖃᑎᒋᔭᑉᓯᓗ. ᐅᖃᖅᑎᑦᓯᔩ, ᐅᑉᓗᒥ 

ᐅᖃᐅᓯᖃᕈᒪᕗᑉᑕᐅᖅ ᐃᓐᓇᐃᑦ ᒥᒃᓵᓄᑦ.  

 

ᐅᖃᖅᑎᑦᓯᔩ, ᑖᓐᓇ ᐊᒃᓱᕉᑎᒋᕙᑦᑕᖅᑯᑦ ᒪᓕᒐᓕᐅᖅᑏᓐᓇᐅᓪᓗᑕ ᐅᒃᓯᖅᑑᑎᒋᕙᑦᑕᖅᑯᑦ ᒪᓕᒐᓕᐅᖅᑏᓐᓇᐅᓪᓗᑕ ᐃᓐᓇᖁᑎᑉᑕ 

ᒥᒃᓵᓄᑦ. 

 

ᐅᖃᖅᑎᑦᓯᔩ, ᑖᒻᓇ ᑮᓇᐅᔭᖅᑑᑎᒃᓴᖅ ᐊᑭᑐᔪᖅᑑᑎᒃᓴᖅ ᕿᒥᕐᕈᓕᕌᖓᑉᑎᒍ ᒪᓕᒐᓕᐅᖅᑏᓐᓇᐅᓪᓗᑕ, ᐊᑐᒐᒃᓴᐅᑦᑎᐊᕙᖕᒥ 

ᐃᖅᑲᐅᒪᕙᑉᑐᒍᑦ ᐊᑐᕋᓱᒃᐸᑦᑐᒍᑦ. ᐅᑯᐊ ᐃᓐᓇᖁᑎᕗᑦ ᑕᐃᒫᓂᑎᓂ ᓇᓚᐅᖏᑕᖅᐳᑦ, ᐊᒃᓱᕉᑎᒋᔭᑉᑎᒍ. ᐅᖃᖅᑎᑦᓯᔩ, ᑖᒻᓇ 

ᐃᓐᓇᖁᑎᑉᑕ ᐅᕙᑉᑎᓐᓄᑦ ᐃᓕᓐᓂᐊᖅᑎᔾᔪᑎᒋᔮ ᐃᒪ’ᓈᑎᔾᔪᑎᒋᔮ. ᐊᑐᕐᓗᑎᒍ ᐅᑉᓗᒥ ᓂᕈᐊᖅᑕᐅᓂᒃᑯᑦ ᒪᓕᒃᓗᒍ 

ᐃᓕᓐᓂᐊᖅᑕᐅᔾᔪᑎᕕᓂᖅᑯᑦ ᐅᖃᐅᓯᕆᕙᑉᐸᖅᑯᑦ ᐃᓱᒪᒋᕙᑉᐸᖅᑯᑦ. 

 

ᐅᖃᖅᑎᑦᓯᔩ, ᐃᑉᐸᒃᓵᓂᓵᖅ ᑲᑎᒪᓂᓪᓗᑕ ᑖᒃᑯᐊ ᑐᒃᓯᖅᑑᑕᐅᔪᑦ ᑮᓇᐅᔭᑦ ᑕᐃᒃᑯᓄᖓ ᐃᓐᓇᑐᖃᓄᑦ ᐊᑐᖅᑕᐅᔪᒃᓴᐅᔪᑦ 

ᐊᖏᖅᑕᐅᖏ’ᒪᑕ ᒪᓕᒐᓕᐅᖅᑎᐅᓪᓗᑕ. ᑲᒪᒋᓐᓇᑉᑎᒎᖏᑦᑐᖅ ᐃᓐᓇᑐᐃᑦ, ᑲᒪᒋᔭᖅᐳᑦ ᐅᖃᖅᑎᑦᓯᔩ, ᐊᒃᓱᕉᑎᒋᕙᑕᖅᑯᑦ 

ᐃᖢᐊᖅᑐᒥᒃ ᐊᑐᖁᕙᖅᑯᑦ, ᐃᖢᐊᖅᑐᒥᒃ ᑲᒪᒋᔭᐅᖁᕙᖅᐳᑦ ᐊᔪᓕᖅᑐᑦ ᑖᒃᑯᐊ ᐃᓐᓇᑐᐃᑦ, ᓄᑕᕋᐅᑎᑉᓗᑕ 

ᑕᓯᐅᖅᑎᒋᔭᕕᓂᖅᐳᑦ ᑕᕝᕙ ᑖᒃᑯᐊ ᐅᕙᑉᑎᓄᑦ ᐃᓕᓐᓂᐊᖅᑎᔾᔪᑕᐅᔪᑦ ᐃᓐᓇᑐᖃᑉᑎᓐᓂᒃ. 

 

ᐅᖃᖅᑎᑦᓯᔩ, ᐅᖃᐅᔾᔭᐅᒍᑕ ᑮᓇᑉᑎᓐᓄᑦ ᐅᖃᖅᑎᑦᓯᔩ, ᑖᒻᓇ ᐅᖃᐅᓯᒃᓴᕋ ᐱᐊᓂᒍᒪᑉᓗᒍ ᐊᖏᖅᑕᐅᔪᒪᒐᓗᖅᑯᖓ 

ᒪᓕᒐᓕᐅᖅᑎᖃᑎᒻᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᖅ ᐃᓘᓐᓇᖏᓐᓄᑦ ᐱᔭᕇᕈᓐᓇᖁᓪᓗᒍ ᐅᖃᐅᓯᔅᓴᖓᓂᒃ. 

ᐊᒡᒑᖅᑕᐅᕚ? ᑕᑯᓐᖏᓐᓇᒪ, ᑲᔪᓯᒋᐊᑐᐃᓐᓇᕆᑦ ᒥᔅᑕ ᕿᓐᖑᖅ. 

 

ᕿᓐᖑ: ᖁᔭᓐᓇᒦᒃ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒋᔭᑉᓯ.  

 

ᐅᖃᖅᑎᑦᓯᔩ, ᑖᒻᓇ ᐃᓐᓇᖁᑎᑉᑎᓐᓂᒃ ᐅᕙᑉᑎᓐᓄᑦ ᕿᒪᒃᑕᐅᓯᒪᔪᖅ ᐃᓅᖃᑎᑉᑎᓐᓂᒃ ᐃᑲᔪᕆᐊᖃᕐᓂᖅ. 

ᑕᐅᑐᓐᓇᖅᑎᓐᓇᓱᐊᖅᐸᖅᑯᑦ ᓱᓕ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ, ᐊᒃᓱᕉᑎᒋ’ᓗᑎᒍᓗ.  

 

ᑖᒻᓇ ᐅᖃᐅᔾᔭᐅᓯᒪᓂᖅᑯᑦ ᐃᑲᔪᕆᐊᖃᕐᓂᑉᑎᓐᓂᒃ ᐃᓐᓇᑐᖃᑉᑎᓐᓄᑦ, ᐅᖃᐅᔾᔭᐅᒍᑉᑕ ᐃᓅᖃᑎᑉᑎᓐᓂᒃ ᐅᕝᕙᓘᓐᓃᑦ ᐅᑯᓇᖓᑦ 

ᒥᓂᔅᑕᕆᔭᑉᑎᓐᓂᑦ ᐃᓐᓇᑐᖃᖅᐳᑦ ᐃᑲᔪᕈᒪᖏᓐᓇᑉᑎᒍᒎᖅ ᑮᓇᐅᔭᒥᒃ ᐊᐃᑦᑎᔪᒪᖏᓚᒍᑦ.  

 

ᐅᖃᖅᑎᑦᑎᔩ, ᐃᓱᒪᒃᑯᑦ ᑕᐅᑐᒐᐅᖏᑦᑐᖅ ᐃᓗᒃᑯᑦ ᑕᐅᑐᒐᐅᖏᑦᑐᖅ, ᐅᕙᑉᑎᓐᓂ ᖃᐅᔨᒪᒐᑉᑕ ᑖᒃᑯᓂᖓ ᐃᓐᓇᑐᖃᑉᑎᓐᓂᒃ 

ᐱᖁᑎᑦᑎᐊᕙᖕᓂᑦ ᐊᑐᖅᑕᐅᖁᔨ’ᓗᑕ ᐊᒃᓱᕉᑎᖃᖅᑯᒍᑦ ᑕᐅᑐᑉᐳᒍᑦᑕᐅᖅ ᐅᕙᑉᑎᓐᓂᒃ. 

 

ᐅᖃᖅᑎᑦᑎᔩ, ᑖᒻᓇ ᐃᓐᓇᑐᖃᑉᑎᓐᓄᑦ ᑲᒪᒋᔭᐅᖁᔭᖅᑯᑦ ᐊᒃᓱᕉᑎᒌᓐᓇᕐᓂᐊᖅᐸᖅᑯᑦ ᓂᕈᐊᖅᑕᐅᓯᒪᔪᑎᒋᒐᑉᑎᒍᑦ 

ᐃᓅᖃᑎᑉᑎᓐᓂᒃ ᐃᑲᔪᖁᔭᐅᑉᓗᑕ ᐃᑲᔪᕈᒪ’ᓗᑕᓗ. ᑖᓐᓇ ᐅᓪᓗᒥᐅᖏᑦᑐᖅ ᐅᖃᖅᑎᑦᑎᔩ, ᑲᑎᒪᓂᖅᐳᑦ ᐱᐊᓂᓂᐊᓕᖅᑎᓪᓗᒍ 

ᐊᐱᖅᑯᑎᒃᓴᖃᕐᕕᒋᔪᒫᖅᑕᕋᓗᐊᕋ. ᑖᑉᓱᒪ ᐊᓯᐊᓂᒃ ᐅᖃᐅᓯᒃᓴᖃᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 938 - 5(2): ᐸᖅᑭᔭᐅᓂᖏᑦ ᐃᓄᑐᖃᕗᑦ (ᐋᖁᐊᖅ)  

 

ᐋᖁᐊᖅ: ᖁᐊᓇᖅᑯᑎᑦ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ ᐅᖅᓱᖅᑑᒥᐅᑕᑦ ᑕᒪᕐᒥᒃ ᐃᓄᐃᓪᓗ ᓄᓇᕘᒻᒥᐅᑕᓕᒫᑦ ᐅᓪᓗᒃᑰᖅᐸᒃᑲᑦ, 

ᑕᐅᑐᒃᑐᓪᓗ ᓈᓚᐅᒃᑐᓪᓗ. 

 

ᑖᒻᓇ ᑐᓴᕐᓇᖅᑐᖅ ᖃᐅᕆᔭ’ᕗᑦ ᖃᖏᖅᑐᖓᓗᐊᖅ ᐃᓱᒪᒌᓐᓇᕋᑉᑎᒍ ᐅᓪᓗᒥ ᐃᓄᑐᖃᕗᑦ ᓯᕗᓂᒃᓴᐃᓐᓂᒃ, ᐃᓛᒃ 

ᐃᓅᓵᒑᑦᑐᒐᓗᐃᑦ. ᑕᒫᓂ ᓄᓇᒦᑐᒪᖕᒪᑕ ᐃᓚᒥᓂᒃ ᑕᐅᑐᒍᒪᑉᓗᑎᒃ, ᐃᑲᔫᑎᒃᓴᒥᓂᒃ ᐅᕙᑉᑎᒍ ᑐᓴᑐᓐᓂᕋᖅᑐᑦ. 

 

ᖃᐅᔨᒪᑦᓯᐊᖅᑐᖓ ᑕᐃᑲᓂ ᖁᓪᓗᖅᑐᒥᓗ ᐃᖃᓗᖅᑑᑦᓯᐊᕐᒥᓗ ᐃᓚᖃᖅᑐᖓ, ᐃᓚᖃᖅᑐᖓ ᑕᐃᑲᓂ. ᑕᒫᓂ ᐅᖅᓱᖅᑑᒥ 

ᓂᕈᐊᖅᑕᐅᓯᒪᒐᒪ ᑭᒡᒐᖅᑐᓕᕈᓪᓗᒋᑦ ᑕᒫᓂᕐᒥᐅᑦ, ᐃᖅᑲᐅᒪᐃᓐᓇᖅᑕᕋ ᑭᒡᒐᑉᑐᕈᒪᑉᓗᒋᑦ ᓂᕈᐊᖅᑕᐅᓂᓯᒪᒐᔭᕋ ᑕᒡᒐ ᑕᒫᓂ 

ᑕᐃᒪᐃᖏᓐᓇᕐᓂᐊᖅᑐᖓ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᔭᕆᐊᑐᔪᖅᓯᐅᔪᒐᑦᑕ ᐱᓇᐅᓱᐊᕈᓯᐅᓚᐅᖅᑐᒥ ᑕᐃᒫᔅᓴᐃᓐᓇᖏᓛᒃ ᐃᓐᓇᖁᑎᕗᑦ 

ᐃᓱᒪᒋᔭᐃᓐᓈᓗᒋᒐᑦᑎᒍ ᓄᓇᕘᒥ. ᑎᑎᕋᖅᓯᒪᖏᑦᑐᖓ ᐆᒻᒪᑎᓐᓂᒃ ᓂᓪᓕᐊᑐᐃᓐᓇᖅᑐᖓ, ᐅᖃᐅᔾᔭᐅᖃᑦᑕᖅᓯᒪᒐᒪ 

ᐆᒻᒪᑎᓐᓃᖔᖅᑲ ᓱᓕᓂᐅᓴᒻᒪᑦ. 

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐅᖃᐅᔾᔭᐅᔪᔪᒍᑦ ᒪᓕᒐᓕᐅᖅᑎᑐᐃᓐᓇᒡᒎᖅ ᐃᑉᐱᒍᓱᒍᒪᖏᒻᒪᑕ ᐃᓐᓇᑐᖃᕐᓂᑦ, ᑖᓐᓇ 

ᓱᓕᓐᖏᓪᓚᕆᒻᒪᑦ. ᐋᓐᓂᓇᔪᔪᖅ ᑐᓴᖅᑐᒍ ᑕᐃᒫᒃ. 

 

ᐅᖃᖅᑏ, ᐅᖅᓱᖅᑑᒥᐅᑕᐅᓪᓗᖓ ᓱᒻᒪᑦ ᐅᖅᓱᖅᑑᖅ, ᓱᒻᒪᑦ ᐅᖅᓱᖅᑑᒦᒍᒪᒐᔭᖏᓚᓯ? ᐃᓪᓗᓴᖅᑕᖃᕇᖅᑐᖅ ᐊᑐᐃᓐᓇᐅᔪᒥᑦ 

ᐱᐅᓯᒋᐊᖅᑕᐅᑐᐃᓐᓇᕆᐊᖃᖅᑐᒥᒃ. ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᔅᓴᒃᑲ ᐱᔭᕇᕈᓐᓇᖁᓪᓗᒋᑦ, ᐅᖃᖅᑏ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᔫᒐᓗᐊᖅ ᐱᔭᕇᕈᓐᓇᕈᒪᓪᓗᓂ ᐅᖃᐅᔅᓴᖏᓐᓂᒃ, 

ᐋᒡᒑᖅᑕᐅᕚ? ᑐᓴᓐᖏᓐᓇᒪ, ᐊᑏ ᑲᔪᓯᒋᐊᑐᐃᓐᓇᕆᑦ ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᐃᓛᒃ, ᐊᐱᕆᓚᐅᕋᒪᐃᓛᒃ ᓱᒻᒪ ᐅᖅᓱᖅᑑᒦᒍᒪᖏᓚᑦ. ᐃᓪᓗᖁᑎᖃᕇᕋᑦᑕ ᐋᖅᑭᒋᐊᖅᑕᐅᒍᓐᓇᖅᑐᒥᒃ ᑮᓇᐅᔭᑦ ᐊᑐᕐᓗᒋᑦ ᑖᒃᑯᐊ. 

ᐊᖏᓪᓕᒋᐊᖅᑕᐅᓗᓂ ᐃᓪᓗ ᓯᓂᕝᕕᑖᖅᑎᑕᐅᒃᑲᓂᕐᓗᓂ ᐊᒻᒪᓗ ᓱᒻᒪ ᐅᖅᓱᖅᑑᒦᒍᒪᖏᓚᓯ, ᕿᑎᕐᒥᐅᑦ ᕿᑎᖓᓃᑦᑐᖅ. ᒪᕐᕉᒃ 

ᓄᓇᓖᒃ ᓴᓂᓕᕇᑦᑎᐊᒃ ᑲᒪᒍᓐᓇᕋᔭᖅᑐᖅ, ᑲᒪᕕᐅᒍᓐᓇᕋᔭᖅᑑᒃ. ᓱᒻᒪᑦ ᐅᖅᓱᖅᑑᒦᒍᒪᖏᓚᓯ? 40-ᖑᔭᕇᖅᑐᐃᑦ ᐃᖅᑲᓇᐃᔭᖅᑐᐃᑦ 

ᑕᐃᑲᓂ ᐃᓐᓇᒃᑯᕕᒻᒥ. 

 

ᖃᐅᔨᒪᔭᕋᓗᐊᒃᑲᐃᓛᒃ ᖃᐅᑕᒫᑦ ᐃᖅᑲᓇᐃᔭᖅᑐᐃᓐᓇᐅᕙᖏᑦᑑᒐᓗᐊᑦ ᑭᓯᐊᓂᓕ ᐃᖅᑲᓇᐃᔭᖅᑐᑦ, ᑮᓇᐅᔭᓕᐅᖅᑐᑦ 

ᓂᕿᑖᕈᑎᔅᓴᖅᑖᓐᓂᐊᕋᒥᒃ. ᐃᓪᓗ ᐊᖏᓪᓕᒋᐊᖅᑕᐅᑉᐸᑦ ᐊᒥᓲᓂᖅᓴᐃᑦ ᐃᖅᑲᓇᐃᔭᕈᓐᓇᖅᓯᒐᔭᕐᒥᔪᐃᑦ, ᖁᕕᐊᒋᔭᕋᓕ 

ᒐᕙᒪᑐᖃᒃᑯᑦ ᒪᓕᒐᓕᐅᖅᑎᕗᑦ ᓂᕈᐊᖃᑎᒋᔪᓐᓇᕋᒃᑯ.  

 

ᐃᑉᐱᒍᓱᑦᑎᐊᕋᑦᑕ ᐃᓐᓇᖁᑎᑦᑎᓐᓂᒃ, ᐃᑉᐱᒋᑦᑎᐊᓪᓚᕆᒃᑲᓗᐊᕋᑦᑎᒍ. ᓇᒦᒋᐊᖃᖅᑐᒋᒻᒪᖔᑦᑎᒍ ᖃᐅᔨᒪᔭᕗᑦ, ᒪᒃᑯᑦᑐᖁᑎᕗᑦ 

ᐃᓐᓇᖁᑎᒥᓂᒃ ᑕᑯᖃᑦᑕᕆᐊᓖᑦ ᐃᕿᑦᑎᖃᑦᑕᕐᓗᑎᒃ. ᑕᒫᓃᓐᓂᖏᓐᓂᒃ ᓯᓚᕐᔪᐊᕐᒥ. 

 

ᐅᖃᖅᑏ, ᐅᐱᒍᓱᓪᓚᕆᑦᑐᖓ ᓄᓇᕗᒻᒥᐅᑕᐅᒐᒪ ᓄᓇᕗᒻᒦᖔᕋᒪ, ᐅᖃᐅᔾᔭᐅᕙᒃᑲᑦᑕ ᐃᓄᐃᑦ ᖃᐅᔨᒪᔭᑐᖃᖏᒡᒎᖅ ᐊᒻᒪ 

ᐱᒋᓐᖏᖃᑦᑕᐅᑎᕙᖏᑦᑐᒍᑦ, ᐅᖃᖃᑎᒌᖃᑦᑕᖅᑐᒍᑦ ᐅᑲᐅᓂᖅᓴᒦᖁᓪᓗᒋᑦ ᓄᓇᕗᒻᒥᐅᓕᒫᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᒃᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 939 - 5(2): 2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐃᖃᓗᒃᑑᑦᑎᐊᒥ (ᐃᖃᓪᓗᐊᖅ)  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒡᔪᐊᓚᐅᖅᑐᖓ 

ᐅᖄᓚᐅᑎᒃᑯᑦ ᑎᑎᕋᕐᕕᐅᒐᒪ ᓂᕈᐊᖅᑎᓂᒃ ᑕᐃᓐᓇ ᐃᓱᓕᑦᑎᓂᐊᓕᕐᒪᑦ ᐃᓕᓐᓂᐊᕐᕕᐊᓗᒻᒥᒃ ᖁᕕᐊᓇᖅ. ᑕᐃᒃᑯᐊ 

ᐃᓱᓕᑦᑎᓂᐊᓕᖅᑐᑦ ᖁᕕᐊᓲᑎᒋᔪᒪᕙᒃᑲ ᒪᒃᑯᒃᑐᑦ ᑕᒪᒃᑯᐊ ᐃᓱᓕᑦᑎᕙᓪᓕᐊᔪᑦ ᖁᕕᐊᒋᔮᓗᒋᖃᑦᑕᕋᑦᑎᒃᑯᑦ. 

ᐃᖅᑲᓇᐃᔮᖅᓴᒃᓯᒋᐊᕐᓂᐊᓕᕋᒥᒃ ᐅᕝᕙᓘᓐᓃᑦ ᖁᕝᕙᓯᓐᓂᖅᓴᓄᑦ ᐃᓕᓐᓂᐊᕆᐊᕐᓗᑎᒃ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓲᑎᒋᔪᒪᕙᕋ ᑎᐊᓇ ᑕᐃᓗ, ᐊᐃᓐᓕ ᐅᒥᕈᐃᑦᑐᖅ, ᑕᐃᓐᓇ ᑕᒪᑐᒪᓂ ᐱᓇᓱᐊᕈᓯᐅᑉ ᓄᓐᖑᐊᓂ ᐅᖄᓚᓚᐅᖅᑐᖅ. 

ᒪᒥᐊᓇᓗ ᑕᐃᑲᓃᑦᑐᓐᓇᖏᓐᓇᒪ. ᔭᐃᑎᓐ ᒪᒃᓴᒑᖅ, ᒪᑲᓐᓯ ᐅᑐᖅᑭᐊᖅ, ᐊᒻᒪᓗ ᓯᐊᕋ ᐃᕕᑕᓕᔭᒃ. ᐊᒻᒪᓗ ᖁᕕᐊᓲᑎᔪᒪᖕᒥᔭᕋ 

ᓂᕈᐊᖅᑎᓐᓃᖃᑕᐅᖕᒥᔪᖅ ᐃᓱᓕᒃᑎᓚᐅᖅᑐᖅ ᐃᓕᓐᓂᐊᕐᕕᐊᓗᖕᒥ ᐃᖃᓗᒃᑑᑦᑎᐊᕐᒥ ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕐᓂᐊᖅᖢᓂ 

ᐊᒻᒪᓗ ᐊᖓᔪᖅᑳᕆᔭᐅᓂᐊᓕᖅᖢᓂ ᕈᐃᔪ ᑳᐳ ᓕᒥᑕᒃᑯᓐᓄᑦ, ᕉᓕᓐ ᐲᑕᓴᓐ ᐊᑖᑕᖓ ᐊᕝᕙᓂ ᒪᓕᒐᓕᐅᖅᑎᐅᖃᑦᑕᓚᐅᖅᑐᖅ 

ᐃᖃᓗᒃᑑᑦᑎᐊᕐᒧᑦ.  

 

ᐃᓘᓐᓇᖏᑦ ᖁᕕᐊᓲᑎᕙᒃᑲ ᐊᒻᒪᓗ ᐊᖏᕐᕋᕐᓂᐊᕐᓂᖕᓂ ᖁᕕᐊᓇᖅ ᑕᑯᓂᐊᕋᒃᑭᑦ ᑕᐃᒃᑯᐊ ᒪᒃᑯᒃᑐᑯᓗᐃᑦ ᐊᒻᒪᓗ ᑕᐃᑲᓂ 

ᑕᐃᑲᓃᑦᑎᐊᒻᒪᕆᒡᓗᖓ ᖁᕕᐊᓲᑎᓂᐊᕋᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ, ᖁᑦᑎᑦᑐᕐᒧᑦ ᒪᓕᒐᓕᐅᖅᑎ ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 940 - 5(2): ᐅᐱᒋᔭᐅᓂᖓ ᑕᐃᕕᑎ ᐅᐊᑦᓯᑰ ᓄᑲᖅᑎᖅ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓯᕙᑖᕐᕕᒻᒥ ᐸᓂᑯᓗᒐ ᓇᓪᓕᐅᑎᓚᐅᕐᒪᑦ 

ᓇᓪᓕᐅᓂᖅᓯᐅᑦᑎᐊᖁᓚᐅᖅᓱᒍ ᐊᓕᐊᓇᐃᓚᐅᖅᓱᓂ. 

 

ᑕᐃᑲᓂ ᐅᓪᓗᑐᐃᓐᓇᐅᑎᓪᓗᒍ ᑕᕝᕙᓂ ᐃᖃᓗᓐᓂ ᑲᑎᓚᐅᕐᒪᑕ ᑕᐃᒃᑯᐊ 215 ᐃᓗᕕᕐᓂ ᓇᓂᓯᔪᖃᓚᐅᕐᒪᑦ 

ᓄᓇᖃᖅᑳᖅᓯᒪᔪᕕᓂᕐᓂ ᐃᓕᓐᓂᐊᕆᐊᖅᑐᕕᓂᕐᓂ. ᐅᒡᒍᕐᓇᕐᔪᐊᖅᑐᐊᓗᒃ ᑖᒃᑯᐊ ᑕᐃᒪᓐᓇ ᑐᓴᖅᓱᓂ ᐊᒻᒪᓗ ᑕᐃᒃᑯᐊ ᓴᑭᒃᑯᑲ 

ᐅᑯᐊᕋᓗ, ᑕᐃᒪᓐᓇᓗ ᓱᖁᓯᑯᓘᑎᓪᓗᒋᑦ ᐊᐅᓪᓚᖅᑎᑕᐅᓚᐅᖅᓯᒪᒻᒪᑕ ᐊᓂᕐᕋᖅᑎᐊᖅᓯᒪᓕᓚᐅᖅᓯᒪᓪᓗᑎ. 

 

ᑕᐃᒪᓗ ᑕᕝᕙᓂ ᒪᒃᑯᒃᓱᖓ ᑕᕝᕙᓂ ᐃᓕᓐᓂᐊᕆᐊᖅᑐᕆᐊᓚᐅᖅᓯᒪᒐᒪ ᑕᐃᒃᑯᐊᓗ ᐅᖃᐅᓯᕆᓕᒑᔭᒃᑲ ᐊᖏᔪᖅᑳᖏᑦ ᑕᒪᐅᖓ 

ᐃᓕᓐᓂᐊᕆᐊᖃᕆᐊᖃᓚᐅᖅᓯᒪᒻᒥᒪᑕ. ᑭᓯᐊᓂ ᐅᐱᒍᓱᒍᒪᓪᓗᖓ ᓄᓇᓕᓕᒫᑦ ᑕᕝᕙᓂ ᓄᓇᕘᒻᒥ ᖁᑦᑎᓐᓂᖅᐹᒥᒃ 12-ᒥᒃ 

ᐱᔭᕇᖅᓯᒍᓐᓇᖅᓯᒻᒪᑕ ᓄᓇᓕᖁᑎᖏᓐᓂᒃ.  

 

ᐅᓪᓗᑐᐃᓐᓇᐅᑎᓪᓗᒍ ᐊᐅᓱᐃᑦᑐᕐᒥ ᐃᓄᑑᒐᓗᐊᖅᓱᓂ ᑕᐃᕕᑎ ᓄᑲᖅᑎ ᕌᑦᑰ, ᑖᓐᓇ ᐱᔭᕇᖅᓯᔪᐊᓐᓅᓪᓗᓂ ᖁᕕᐊᒋᔭᐅᓪᓗᓂ 

ᓴᖅᑭᔮᑦᑎᐊᓚᐅᕐᒪᑕ ᐊᐅᓱᐃᑦᑐᕐᒥᑦ. ᐊᒃᓱᐊᓗᒃ ᑕᐃᒃᑯᐊ ᐃᓚᒌᑦ ᐃᓕᓐᓂᐊᑎᖏᓪᓗ ᖁᔭᓐᓇᒦᖅᐸᒃᑲ ᐊᒻᒪᓗ ᑖᒃᑯᐊ ᓄᓇᓕᓕᒫᑦ 

ᑕᐃᑲᓂ ᐅᑉᐱᕆᔭᖃᕋᑦᑕ ᐊᐅᓱᐃᑦᑐᒥ ᓄᓇᓕᐅᓪᓗᑕ ᐱᕈᖅᓴᔪᐃᓐᓇᐅᒐᑦᑕ ᕿᑐᕐᖓᑦᑎᓐᓂᒃ. ᕿᑐᕐᖓᕗᑦ ᐱᔭᕇᖅᑐᖃᕋᐃᒻᒪᑦ 

ᐊᒃᓱᐊᓗᒃ ᐅᐱᒋᖃᑦᑕᕋᑦᑎᒍᑦ. 

 

ᑕᐃᒪᓐᓇᐃᑎᓪᓗᒍ ᐊᓕᐊᓇᐃᒋᑦᑎᐊᖅᑕᕋ ᑖᓐᓇ ᑕᐃᕕᑦ ᑖᔅᓱᒥᖓ ᐊᓂᒍᐃᒻᒪᑦ ᑕᐃᒪ ᐃᓕᓐᓂᐊᕆᐊᒃᑲᓐᓂᖁᔪᒥᓇᖅᑑᒐᓗᐊᖅ 

ᑭᓯᐊᓂ ᐃᓱᒪᖅᓱᑦᑎᐊᖅᑐᖅ ᑭᓱᓂᒃ ᐱᓕᕆᔪᒪᓕᕋᒥ. ᑕᕝᕘᓇ ᑕᐃᒪᓐᓇᐃᑎᓪᓗᒍ ᖁᔭᓐᓇᒦᕈᒪᕙᒃᑲ ᑖᒃᑯᐊ ᐱᕈᖅᓴᐃᓯᒪᔪᐃᑦ ᐊᒻᒪᓗ 

ᐱᔭᕇᖅᑎᑦᑎᔪᐊᐃᓐᓄᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 941 - 5(2): 2021-ᒥ ᖃᓕᕋᓕᓐᓂᐊᑦᑎᐊᓚᐅᕐᓂᖏᑦ ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ. ᑕᒫᓂ ᐊᕐᕌᒍᒥ 

ᐊᕐᕌᒍᑕᒫᑦ ᓇᓗᓇᐃᖅᑕᐅᖃᑦᑕᓲᖑᒐᓗᐊᖅ ᐸᓐᓂᖅᑑᕐᒥ ᒪᓕᒐᓕᐅᖅᑎᓄᑦ ᐊᒻᒪᓗ ᐊᕐᕌᓂ ᐅᖃᐅᓯᕆᔪᒋᓪᓗᒍ ᑖᓐᓇ 

ᖃᓕᕋᓕᐊᕐᓂᐅᖃᑦᑕᖅᑐᖅ ᐊᕐᕌᒍᑕᒫᑦ ᖃᓄᐃᑉᐸᓪᓕᐊᓯᒪᓂᖓᓂᒃ ᐊᔅᓱᐊᓗᒃ ᑖᓐᓇ ᐸᓐᓂᖅᑑᕐᒥᐅᑕᕐᓄᑦ ᐃᑲᔫᑎᐅᖃᑦᑕᕐᖓᑦ. 

 

ᑕᒫᓂ ᐊᕐᕌᒍᒥ ᕕᕗᐊᕆ 14, ᖃᓕᕋᓕᓐᓂᐊᕆᐊᓯᓪᓗᑎᒃ ᐄᐳᒧᑦ ᑎᑭᓚᐅᖅᑐᑦ. ᐊᒻᒪᓗ 104ᖑᑦᑕᖅᑯᐃᑦ ᐱᒐᓱᐊᕈᑎᖃᖅᓯᒪᓪᓗᑎᒃ 

ᐊᒻᒪᓗ ᑕᒫᓂ ᐊᕐᕌᒍᒥ ᐊᔅᓱᐊᓗᒃ ᑲᔪᓯᑦᑎᐊᓚᐅᕐᖓᑦ. ᖁᕕᐊᓇᑦᑕᖅᑯᖅ ᐊᒻᒪᓗ ᑕᒫᓂ ᐅᐱᕐᖔᖅ ᐊᐅᔭᒧᑦ ᑐᔅᓯᕋᖅᓯᒪᔫᒐᓗᐊᖅ 

ᐅᒥᐊᒃᑯᖔᖅ ᐱᒐᓱᐊᕈᒪᓯᒪᓪᓗᑎᒃ, ᑖᓐᓇ ᕿᒥᕐᕈᔭᐅᔪᖅ ᓇᓗᓇᓐᖏᑦᑐᖅ.  

 

ᑭᓯᐊᓂ ᑕᒫᓂ ᐊᕐᕌᒍᒥ ᐊᒻᒪ ᐊᕐᕌᓂᓂ ᐱᒡᒐᓇᖅᑐᖅᓯᐅᖅᓯᒪᖃᑦᑕᕋᑦᑕ ᖃᖓᑕᓲᖅ ᐱᔾᔪᑎᒋᓪᓗᒍ. ᑖᓐᓇ 

ᐊᑲᐅᓈᕈᑎᒋᓯᒪᓚᐅᓐᖏᒻᒪᑦ ᐱᔾᔪᑎᒋᓪᓗᒍ ᐅᓯᒐᓚᒍᓐᓇᓐᖏᓗᐊᕐᓂᖓᓄᑦ ᓄᖅᑲᖅᓴᕋᐃᓐᓂᖅᓴᐅᓚᐅᖅᑐᖅ ᑭᓯᐊᓂ ᑖᓐᓇ 

ᐸᓐᓂᖅᑑᕐᒥᐅᑕᕐᓄᑦ ᐊᔅᓱᐊᓗᒃ ᐃᑲᔫᑎᐅᖃᑦᑕᕐᖓᑦ ᑕᒫᓂ ᐊᕐᕌᒍᒥ ᑲᔪᓯᑦᑎᐊᒃᑲᓐᓂᓚᐅᕐᒥᒻᒪᑦ ᖁᕕᐊᒋᓪᓗᒍ 

ᐸᓐᓂᖅᑑᕐᒥᐅᑕᐃᑦ ᑕᕝᕘᓇ ᐱᔭᔅᓴᖃᖅᑎᑕᐅᕕᔾᔪᐊᖃᑦᑕᕐᖓᑕ ᐱᓗᐊᖅᑐᒥ ᐃᓅᓱᑦᑐᑯᓗᐃᑦ. ᑕᕝᕘᓇ ᐅᐱᒋᔪᒪᓪᓗᒍ 

ᐅᖃᐅᓯᕆᒍᒪᕋᑖᖅᑲᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

14 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 942 - 5(2): 2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᑭᒻᒥᕈᒻᒥ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ ᐅᖃᖅᑎ ᖁᔭᓐᓇᒦᒃ ᐊᒻᒪᓗ ᐃᓱᒪᒋᕙᒃᑲ ᑭᒻᒥᕈᒻᒥᐅᑦ. ᐅᖃᖅᑎ, ᐅᓪᓗᒥ 

ᓂᑯᕕᒍᑎᖃᖅᑐᖓ ᑖᒃᑯᐊᑦᑕᐅᖅ ᖁᕝᕙᓯᓐᓂᓖᑦ 12ᒥᒃ ᐃᓂᒍᐃᔪᑯᓘᓚᐅᕐᒪᑕ ᐅᐱᒋᔪᒪᓪᓗᒋᑦ, ᑖᒃᑯᐊ ᑕᐃᒍᕐᓗᒋᑦ ᑖᒃᑯᐊ 

ᑕᓪᓕᕐᒥᐅᓚᐅᖅᑐᒥ ᖁᕕᐊᓲᑎᒋᔭᐅᓚᐅᕐᒪᑕ. ᐅᕙᖓᑦᑕᐅᖅ ᒪᒥᐊᖃᓯᐅᑎᒋᕗᖓᑦᑕᐅᖅ ᑕᐃᑲᓃᖃᑕᐅᔪᓐᓇᓚᐅᓐᖏᓐᓇᒪ 

ᑭᓯᐊᓂ ᐅᖃᖅᑎ, ᑕᕝᕙ ᖃᕆᓴᐅᔭᒃᑯᑦ ᑕᕝᕙᔅᓴᐃᓐᓇᖅ ᑕᐃᑲᓃᑦᑐᓂ ᑕᐅᑐᒍᓐᓇᓚᐅᕐᒥᒐᒪᑦᑕᐅᖅ ᐃᓚᖓᒍᑦ ᑭᓯᐊᓂ 

ᖁᕕᐊᓇᖅᑐᒥᒃ ᐊᑐᓚᐅᕐᒪᑕ ᐊᒻᒪᓗ ᐅᐱᒍᓱᓐᓇᓚᐅᕐᒪᑦ. ᑖᒃᑯᐊ ᐃᓱᓕᑦᓯᔪᐃᑦ ᑕᕝᕙᓂ 2021ᒥ ᐃᓕᓴᕆᑦᓯᐊᕈᒪᓪᓗᒋᑦ ᐃᓅᓯᖅ 

ᐋᓚᓐ, ᔭᐃᑲᑉ ᐊᖅᐱᒃ, ᔭᓂᕕ ᑯᑯᕋᓐ ᐊᒻᒪ ᓯᐊᕋ ᓵᒋᐊᖅᑐᖅ. ᑖᒃᑯᐊ ᓇᓗᓇᓐᖏᑦᑐᖅ ᑖᔅᓱᒪᓐᖓᑦ ᐅᓪᓗᕐᒥᒃ 

ᐃᖅᑲᐅᒪᓂᖃᐃᓐᓇᕐᓂᐊᖅᑐᑦ ᐊᒻᒪᓗ ᓯᕗᓂᖏᓐᓂᑦᑕᐅᖅ ᓯᕗᓂᒃᓴᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᐊᑐᕐᓂᐊᖅᑕᖏᓐᓂᒃ 

ᐊᑐᖁᓇᑦᓯᐊᕐᓂᐊᕆᕗᑦ ᑭᓯᐊᓂ ᑖᒃᑯᐊ ᐊᖓᔪᖅᑳᖏᑦ ᐃᓚᖏᓗ ᓄᓇᖅᑲᑎᖏᑦ ᖁᕕᐊᓲᑎᖃᓚᐅᕐᒪᑕ ᐊᒻᒪᓗ ᐅᐱᒍᓱᓐᓂᕐᒥᒃ 

ᑲᔪᓯᑦᓯᐊᖁᓇᖅᑯᑦ ᐃᓅᓯᖏᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ., ᑲᔪᓯᓂᐊᓕᕋᒪ. ᓈᓴᐅᑎᓕᒃ 4, ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1301 - 5(2): ᖃᓄᐃᓕᖓᓂᖏᑦ ᐋᖅᑭᒋᐊᖅᑕᐅᓂᖏᓐᓄᑦ ᐃᓄᑐᖃᕐᓄᑦ ᐃᒡᓗᒃᓴᐃᑦ 

(ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓛᖅ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑕᐅᓯᒪᔪᖅ ᐅᑎᕐᕕᒋᔪᒪᓪᓗᒍ. ᐊᐱᖅᑯᑎᐅᔪᖅ 

ᒪᓕᒐᓕᐅᖅᑎᒧᑦ ᐸᐅᓗᓯ ᕿᔪᒃᑖᖅ. ᑕᐃᒃᑯᐊ ᓄᑖᓐᖑᕆᐊᖅᓯᒪᓂᖏᑦ ᐃᓐᓇᒃᑯᕖᑦ, ᐃᓛᒃ ᐃᓐᓇᕐᓄᑦ ᓇᔪᖅᑕᐅᔪᑦ ᑲᖏᖅᑐᒑᐱᒻᒥ 

ᑖᔅᓱᒪ ᐊᐱᖅᑯᑎᖓᓄᑦ ᐅᑎᕈᑎᖃᕈᒪᓯᒪᓪᓗᖓ. 

 

ᐃᓪᓗᓕᕆᔨᕐᐊᒃᑯᑦ ᖃᐅᔨᓴᓚᐅᕐᒪᑕ ᑕᐃᒃᑯᐊ ᐃᓐᓇᒃᑯᕕᒻᒥ ᐊᒃᑑᐸᐅᑎᓪᓗᒍᒡᒎᖅ ᐊᕐᕌᓂ, ᑕᐃᒃᑯᐊᓗ ᖃᐅᔨᓴᖅᑕᐅᓂᕆᓯᒪᔭᖏᑦ 

ᐱᔾᔪᑎᒋᓪᓗᒍ ᒪᔪᕋᐅᑏᑦ ᐅᖃᐅᓯᐅᓯᒪᓚᐅᖅᑐᑎᒃ ᐊᐳᑎᖃᓗᐊᖅᓯᒪᓗᐊᕐᓂᖓᓄᑦ ᐊᑲᐅᓐᖏᓗᐊᕐᓂᖓᓄᑦ 

ᐊᐳᑏᔭᖅᑕᐅᑦᑎᐊᖅᓯᒪᓕᔪᓪᓗᑎᒃ ᐊᒻᒪᓗ ᖃᐅᔨᓴᖅᑕᐅᔫᒥᔭᐃᓐᓇᖃᑦᑕᓚᐅᖅᑐᐃᑦ ᐅᑭᐅᖅ.  

 

ᑕᐃᒃᑯᐊᓗ ᐱᓱᒡᔪᐅᔪᐃᑦ ᐋᖅᑭᒋᐊᖅᑕᐅᒃᑲᓐᓂᖅᓯᒪᔫᒐᓗᐊᑦ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᔫᒥᔭᐃᓐᓇᖅᑐᑎᒃ 

ᓴᓇᔭᐅᒋᐊᕆᐊᖃᖃᑦᑕᓗ ᖃᐅᔨᒪᔭᐅᒐᓱᐊᖏᓐᓇᖅᑐᐃᑦ ᒪᔪᕋᐅᑎᖏᓪᓗ ᐊᑦᑎᓂᖅᓴᒧᑦ ᐋᖅᑭᒋᐊᖅᑕᐅᓯᒪᓪᓗᑎᒃ, ᑭᓯᐊᓂ 

ᑕᐃᒃᑯᐊ ᓴᓇᔭᐅᔾᔪᑎᖏᑦ ᐃᓐᓇᒃᑯᕕᒻᒧᑦ ᖃᓄᐃᒋᔭᐅᓯᒪᓐᖏᑦᑐᐃᑦ ᐃᓐᓇᕐᓄᑦ ᑐᓴᖅᓯᒪᒃᑲᓐᓂᕐᓇᑕ ᐃᓱᒫᓘᑎᐅᔪᓂᒃ ᑖᓐᓇ 

ᐱᔾᔪᑎᒋᓪᓗᒍ. ᑕᐃᒃᑯᐊᓗ ᖃᐅᔨᓴᖅᑕᐅᖃᑦᑕᕐᓂᖏᑦ ᐅᓪᓗᒥᒧᑦ ᑲᔪᓯᓯᒪᔪᑦ.  

 

ᑕᐃᒃᑯᐊᓗ ᐃᓪᓗᓕᕆᔨᒃᑯᓐᓂᑦ ᖃᐅᔨᒪᔭᐅᒋᐊᖃᑦᑕᖅᑐᐃᑦ ᑭᓯᐊᓂ ᐅᖃᖅᑐᖓ ᑕᐃᒃᑯᐊ ᐃᓱᒫᓗᓐᓇᖅᑐᒥᒃ 

ᑐᓴᖅᓯᒪᒃᑲᓐᓂᓐᖏᑦᑐᒍᑦ. ᑕᐃᒃᑯᐊᓗ ᐃᓪᓗᐃᑦ ᓴᓂᕐᕙᖅᑕᐅᓯᒪᔪᑦ ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᒋᔭᐅᒐᓗᐊᕐᖓᑕ 

ᑭᒃᑯᑐᐃᓐᓴᕐᓄᑦ ᐊᑐᖅᑕᐅᔪᒃᓴᒫᖑᓇᑎᒃ ᑭᓯᐊᓂ ᑲᖏᖅᑐᒑᐱᒻᒥ ᐃᓪᓗᓕᕆᔨᒃᑯᖏᓐᓄᑦ ᐊᑐᖅᑎᑕᐅᓯᒪᒻᒪᑕ ᐃᓐᓇᕐᓄᑦ 

ᐱᒡᒐᓗᐊᓐᖏᑦᑐᓄᑦ ᓇᔪᒐᐅᒍᓐᓇᕐᓗᑎᒃ. 

 

ᑎᒥᒃᑯᑦ ᐱᒡᒐᖅᑐᑦ ᐊᔪᕈᑎᖃᓗᐊᖅᑐᑦ ᑕᐃᒪᐃᑦᑐᒥᒃ ᓇᔪᒐᖃᕐᓂᐊᖅᓯᒪᓐᖏᓪᓗᑎᒃ ᑕᐃᒃᑯᐊ ᓴᓂᕐᕙᖅᑕᐅᓯᒪᔫᒐᓗᐊᑦ 

ᑭᒃᑯᑐᐃᓐᓇᕐᓄᑦ ᐃᒡᓘᓪᓗᑎᒃ ᑭᓯᐊᓂ ᑖᒃᑯᐊ ᐊᓯᐊᒍᑦ ᐃᑲᔪᖅᑕᐅᒋᐊᒃᑲᓐᓂᕈᒪᓐᓂᖅᑲᑕ ᐱᒡᒐᕐᓂᖏᓐᓄᑦ ᐱᒡᒐᓗᐊᓕᕐᓂᖅᑲᑕ 

ᐅᕝᕙᓘ ᑎᒥᒃᑯᑦ ᐊᔪᕈᑎᖃᖅᑲᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᑲᔫᑎᔅᓴᒃᑲᓐᓂᕐᓂᒃ ᕿᓄᕈᓐᓇᖅᑐᐃᑦ ᑭᓯᐊᓂ ᑕᐃᒃᑯᐊ 

ᓴᓂᕐᕙᖅᑎᑕᐅᓯᒪᒻᒪᑕ ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐃᓄᓕᕆᔨᒃᑯᑦ ᒥᓂᔅᑕᖓ ᒥᔅ ᓯᐅᑎᐊᐱᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1316 - 5(2): ᐊᑦᑕᓇᓐᖏᑦᑐᒥ ᐃᓃᑦ ᒪᒃᑯᒃᑐᓄᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑎᕕᓃᑦ. ᒥᔅᑕ ᓚᐃᑦᔅᑑᓐ 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ. ᑖᓐᓇ 1316 - 5(2) ᒪᐃ 31ᒥ ᐊᐱᖅᑯᑎᒋᓚᐅᖅᓯᒪᔭᕗᑦ. ᒪᒃᑯᒃᑐᒃᑯᕖᑦ.  



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᖅ ᐊᐱᖅᑯᑖ, “ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᓕᕐᒪᖔᖓᑦ ᒪᒃᑯᑐᓕᕆᔨᒃᑯᑦ 

ᐊᑐᖃᑦᑕᕋᔭᖅᑕᖏᑦ ᐄᐳᓪ 1ᒥ”. ᒥᓂᔅᑕ ᑖᓐᓇ ᐊᐱᕆᔪᒪᔭᕋ ᐅᓂᒃᑲᐅᓯᖃᒃᑲᓐᓂᕈᓐᓇᕐᒪᖔᑦ ᖃᓄᐃᑦᑐᓂᒃ ᐃᑲᔪᖅᓲᑎᓂᒃ, 

ᐃᑲᔫᑎᓂᒡᓗ ᐃᓄᓕᕆᔨᒃᑯᑦ ᓴᖅᑭᑦᑎᓯᒪᓕᕐᒪᖔᑦ ᐊᒻᒪᓗ ᖃᓄᖅ ᐊᐅᓚᑕᐅᖃᑦᑕᕐᓂᐊᕐᒪᖔᑦ ᑕᐃᓐᓇ ᐃᖃᓗᒃᑑᑦᑎᐊᕐᒥ ᕿᒫᕕᒃ. 

ᑕᐃᒪᓐᓇ ᒪᒃᑯᒃᑐᓄᑦ ᑐᕌᖓᔪᓂᒃ ᐃᒡᓗᑖᕈᓐᓇᖅᐱᑕ ᐃᖃᓗᖕᓂ? ᓯᕗᓪᓕᖅᐹᖅ ᑕᐃᒃᑯᐊᒃ ᒪᕐᕉᒃ ᑮᓇᐅᔭᖃᖅᑎᑕᐅᔪᑦ ᐅᓪᓗᒥᒧᑦ 

2021-2022ᒥ ᐃᖃᓗᒃᑑᑦᑎᐊᕐᒥ ᐊᕐᕕᐊᕐᒥᓗ ᒪᒃᑯᒃᑐᓂᒃ ᑐᕌᖓᔪᓂᒃ ᑮᓇᐅᔭᓂᒃ ᐊᑐᖅᖢᑎᒃ ᐊᒻᒪᓗ ᒫᓐᓇ ᑐᒃᓯᕋᐅᑎᓂᒃ 

ᕿᒥᕐᕈᓇᒃᑲᓐᓂᖅᓯᒪᓕᖅᑐᒍᑦ ᐊᒻᒪᓗ ᑕᐃᒃᑯᐊ ᒪᕐᕉᒃ ᐊᒻᒪᓗ ᐊᓯᖏᑦ ᒪᕐᕈᒃᑲᓐᓃᒃ ᑮᓇᐅᔭᖃᖅᑎᑕᐅᓯᒪᔪᑦ 2020-2021ᒥ. 

 

ᒥᑦᑎᒪᑕᓕᖕᒥᐅᑦ $100,000ᑖᓚᐅᖅᑐᑦ ᒪᒃᑯᒃᑐᒃᑯᕕᒃᓴᒧᑦ ᐊᑦᑕᓇᓐᖏᑦᑐᒦᑦᑐᓐᓇᕐᓂᐊᕐᒪᑕ ᑕᒪᒃᑯᐊ ᒪᒃᑯᒃᑐᑦ 

ᐃᖃᐃᔭᖃᕐᓂᕐᒧᑦ, ᐱᓕᒻᒪᒃᓴᕐᓗᑎᒡᓗ ᐃᓄᐃᑦ ᐱᖅᑯᓯᖏᓐᓂᒃ, ᐃᓐᓇᕐᓂᒡᓗ ᑲᑎᖃᑎᖃᖃᑦᑕᕐᓗᑎᒃ. $10,000ᑖᓚᐅᕐᒥᔪᑦ 

ᐅᑭᐅᖅᑕᖅᑐᒥ ᓱᕈᓯᕐᓄᑦ ᑐᓐᖓᕕᖓᑦ ᐃᓄᒃᓯᐅᑎᓂᒃ ᐱᑖᕈᓐᓇᕐᓂᐊᕐᒪᑦ ᑕᐃᓐᓇ ᐅᒥᖕᒪᖕᒥᒃ ᑕᐃᓐᓇ ᐊᑎᓕᒃ ᐃᒡᓗ. 

 

ᒪᒃᑯᒃᑐᒃᑯᕕᒃ ᕿᑎᕐᒥᐅᓂ ᐃᖅᑲᓇᐃᔭᖃᑎᒋᓪᓗᑎᒃᑯᒃ ᐃᖃᓗᒃᑑᑦᑎᐊᕐᒥᐅᑦ ᐃᓅᓯᖃᑦᑎᐊᕐᓂᓕᕆᔨᖏᑦ ᓴᖅᑭᔮᖅᑎᑕᐅᔪᖅ, 

ᐃᑲᔪᖅᑕᐅᓇᓱᒍᒪᔪᑦ ᐅᓐᓄᒃᑲᓗᐊᖅᑎᓪᓗᒍ ᐅᖄᓚᒍᓐᓇᖅᑐᑦ. ᐃᖅᑲᓇᐃᔭᖃᑎᒋᓪᓗᑎᒃᑯᑦ ᐃᓅᓯᖃᑦᑎᐊᖅᑐᓕᕆᔩᑦ. 

 

ᐊᒻᒪᓗ ᐱᖓᔪᖓᑦ ᐃᓄᓕᕆᔨᒃᑯᑦ ᐃᑲᔪᖃᑦᑕᖅᑐᑦ ᓄᓇᓕᖕᓂ ᑮᓇᐅᔭᖃᖅᑎᖦᖢᑎᒃᑯᒃ ᒪᒃᑯᒃᑐᓄᑦ ᑐᕌᖓᔪᑦ ᐃᒡᓗ 

ᐱᓕᕆᐊᓐᖑᖅᑎᑕᐅᓯᒪᔪᓄᓪᓗ ᑭᓯᐊᓂ ᐃᒡᓗᓕᐅᖅᑎᐅᓐᖏᑦᑐᓄᑦ. ᑮᓇᐅᔭᓂᒃ ᐊᑐᐃᓐᓇᖅᑕᖃᖅᑐᖅ ᒪᒃᑯᒃᑐᒃᑯᕕᒃᑕᖃᓕᖅᐸᑦ 

ᐊᐅᓚᔾᔪᑎᖏᓐᓂᒃ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ ᐊᒻᒪᓗ ᐃᖅᑲᓇᐃᔭᖃᑎᒋᔪᓐᓇᖅᑕᒃᑲ ᓴᖅᑭᑦᑎᔪᓐᓇᕐᓂᐊᕋᑦᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ, ᓈᓴᐅᑎᓕᒃ 5, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐱᑕᖃᓐᖏᒻᒪᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1359 - 5(2): ᑲᑐᔾᔨᖃᑎᒌᓐᓂᕐᒧᑦ ᒪᓕᒐᖅ ᓄᓇᕗᑦ ᑐᓐᖓᕕᒃᑯᓐᓂᑦ (ᓯᒪᐃᓚᒃ) 

 

ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ. ᑖᓐᓇ ᓯᕗᓕᖅᑎ ᐃᖅᑲᐅᒪᔪᒃᓴᐅᖕᒪᑦ 

ᖃᒪᓂᑦᑐᐊᕐᒦᖃᑎᒋᔪᓐᓇᖅᓯᓚᐅᖅᓯᒪᒐᒃᑭᑦ ᐅᐱᕐᖔᖅ ᓄᓇᕗᑦ ᑐᓐᖓᕕᒃᑯᑦ ᑕᐃᑲᓂ ᑲᑎᒪᔭᖅᑐᖅᑎᓪᓗᒋᑦ, 

ᑲᑎᒪᔭᖅᑐᖅᓯᒪᑎᓪᓗᒋᑦ. ᑕᐃᔅᓱᒪᓂ ᑕᐃᑲᓃᓐᓇᑦᑕ ᑐᓐᖓᕖᑦ ᑐᓐᖓᓱᒃᑎᑦᑐᓐᓇᖅᓯᓚᐅᖅᑕᒃᑲ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 

ᐊᒻᒪᓗ ᖃᓄᖅ ᐃᖅᑲᓇᐃᔭᖃᑎᒌᒍᓐᓇᕐᒪᖔᑦ. ᑕᐃᒃᑯᐊ ᑐᓐᖓᕕᒃᑯᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᔭᕋᖕᓂᐊᖅᑏᑦ 

ᐊᒻᒪ ᒐᕙᒪᒃᑯᑦ. ᐊᒻᒪᓗ ᐃᖅᑲᐅᒪᔪᒃᓴᐅᒋᕗᖅ ᐊᑕᐅᓯᐅᓐᖏᑦᑐᓂᒃ ᓂᓪᓕᐅᑎᖃᓚᐅᖅᓯᒪᒐᒪ ᑐᓐᖓᓱᒃᑎᑦᑎᓕᕋᒪ, ᑐᓐᖓᕕᒃᑯᑦ 

ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᒃᑲᓐᓂᖁᓪᓗᒋᑦ ᐃᓛᒃ ᒪᑯᓄᖓ ᐃᒡᓗᓄᑦ ᐊᑐᖅᑐᒃᓴᐅᑕᐅᔪᓄᑦ 

ᓴᓂᕐᕙᐃᔪᓐᓇᖁᓪᓗᒋᑦ. ᐃᓱᒫᓘᑎᒋᔭᒃᑲᖃᐃᑦ ᑕᒪᒃᑯᐊ ᑖᔅᓱᒪ ᐃᓱᒪᒋᑦᑎᐊᕐᒥᕙᖏᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐄ, ᐃᖅᑲᐅᒪᑦᑎᐊᖅᑐᖓ ᑕᐃᒃᑯᐊ ᐅᖃᐅᓯᕆᓚᐅᖅᑕᑎᑦ 

ᑐᓐᖓᓱᒃᑎᑦᑎᓕᕋᕕᑦ ᖃᒪᓂᑦᑐᐊᕐᒥ. ᐅᖃᖅᑎ, ᒪᑯᐊ ᐱᖁᑎᕐᔪᐊᑦ, ᐄ, ᑕᒪᒃᑯᐊᑦᑕᐅᖅ ᐃᓱᒫᓘᑎᒋᔭᒃᑲ. ᑭᓐᖒᒪᔭᕗᑦ 

ᐅᓄᖅᑐᕐᔪᐊᒻᒪᕆᐊᓘᖕᒪᑕ ᑕᒪᒃᑯᓄᖔᖅᑎᓪᓗᒋᑦ. ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖏᑦ ᑲᑎᒪᑎᖃᑎᖃᓕᕌᖓᒪ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒡᓗ ᑕᐃᒪᓐᖓᓕᒫᖅ ᓂᓪᓕᐅᑎᒋᖃᑦᑕᖅᑲᒃᑲ ᑕᒪᒃᑯᐊ ᐱᖁᑎᕐᔪᐊᑦ ᓄᓇᕗᒻᒦᑦᑕᕆᐊᓖᑦ, 

ᐊᓐᖑᑦᑎᔭᕆᐊᖃᕋᑦᑕ ᑲᓇᑕᒥᐅᑕᐅᖃᑎᑦᑎᓐᓄᑦ. ᐄ, ᐅᖃᖅᑎ, ᐃᓱᒫᓘᑎᒋᔭᖏᑦᑕᐅᖅ ᐃᓱᒫᓘᑎᒋᖕᒥᔭᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ. 

 

ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑎ. ᐅᖃᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑎ, ᑐᑭᓯᓯᒪᕗᖓ ᐅᓇ ᐱᔾᔪᑕᐅᕙᒻᒥᒻᒪᑦ 

ᐅᖃᐅᓯᐅᓯᒪᔪᖅ ᓄᓇᕗᑦ ᑐᓐᖓᕕᒃᑯᖏᓐᓄᑦ ᑲᑎᒪᔨᖏᓐᓄᑦ ᑲᑎᒪᓂᖃᖅᑎᓪᓗᒋᑦ ᖃᒪᓂᑦᑐᐊᕐᒥᑦ. ᐃᓄᐃᑦ ᓇᒻᒥᓂᖅ 

ᒐᕙᒪᑖᕙᓪᓕᐊᕈᒪᓂᕐᒧᑦ ᐅᖃᐅᓯᒃᓴᖃᖅᓱᑎᒃ, ᓇᒻᒥᓂᖅ ᓯᕗᓕᖅᑎ ᐱᓇᓱᐊᕈᓯᐅᔪᒥ ᓄᓇᕗᑦ ᒐᕙᒪᒃᑯᑦ ᐊᑐᐊᒐᓕᐅᖅᐸᒻᒪᑦ 

ᓄᓇᕗᑦ ᑐᓐᖓᕕᒃᑯᑦ ᕿᒥᕐᕈᕈᑎᑦᓴᓄᑦ ᐅᖃᐅᓯᔅᓴᓄᑦ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕈᓐᓇᖅᐸ ᓯᕗᓕᖅᑎ ᓄᓇᕗᑦ ᑐᓐᖓᕕᒃᑯᑦ ᐊᔾᔨᖓᓂᒃ ᑐᓂᓯᓯᒪᒻᒪᖔᑕ ᐃᓄᐃᑦ ᒐᕙᒪᖃᕐᓂᔅᓴᖏᓐᓄᑦ ᐊᑐᐊᒐᕐᒥᒃ, ᓄᓇᕗᑦ 

ᒐᕙᒪᒃᑯᖏᓐᓄᑦ ᕿᒥᕐᕈᓂᔅᓴᖏᓐᓄᑦ, ᐅᖃᐅᓯᔅᓴᖏᓐᓄᑦ? ᑕᐃᒪᐃᓯᒪᑉᐸᑕ ᐅᓐᓂᖅᓯᐅᕈᒪᕙ ᖃᓄᖅ ᐅᖃᐅᓯᕆᓚᐅᖅᑕᒥᓂᒃ 

ᑕᕝᕙᓂ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᕿᒥᕐᕈᓂᖅ ᐊᐅᓚᔨᔭᓐᓂᒃ ᐅᓐᓂᖅᓯᐅᕈᑎᒋᓯᒪᔭᕗᑦ. 

ᐅᓂᒃᑳᓪᓚᑦᑖᖑᓐᖏᑦᑑᒐᓗᐊᖅ ᑭᓯᐊᓂ ᐃᓘᓐᓇᖃᐃ ᐅᖃᖅᑎ, ᖃᐅᔨᒋᐊᕐᓂᐊᖅᐳᖓ ᑖᒃᑯᐊ ᓯᐊᒻᒪᒍᓐᓇᕐᒪᖔᒃᑭᑦ 

ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᕆᓗᒍᓗ ᐊᐱᖅᑯᑏᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑎ, ᐊᒻᒪ ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᔾᔪᑎᖓᓄᑦ. ᑕᒪᒃᑯᐊ ᑐᓴᓛᕈᒥᓇᖅᑑᒐᓗᐊᑦ. ᓯᕗᓕᖅᑎ 

ᐊᐅᓚᔪᔅᓴᐅᒻᒪᑦ ᐅᕙᖓ ᐅᖃᐅᓯᕆᓯᒪᔭᖓᓂᒃ ᑐᓐᖓᓱᒃᑎᑦᓯᑎᓪᓗᖓ ᓄᓇᕗᑦ ᑐᓐᖓᕕᒃᑯᑦ ᑲᑎᒪᓂᖃᖅᑎᓪᓗᒋᑦ ᖃᒪᓂᑦᑐᐊᕐᒥᑦ. 

ᐃᑲᔪᖅᑎᒌᓂᖅᓴᐅᒋᐊᖃᕐᓂᖏᑦ ᓄᓇᕗᑦ ᒐᕙᒪᒃᑯᑦ, ᒐᕙᒪᕗᓪᓗ ᐊᒪ ᐃᓄᐃᑦ ᑎᒥᖁᑎᖏᑦ.  

ᐱᕕᖃᖅᑎᑦᓯᒃᑲᓐᓂᖁᑉᓗᒋᑦ ᐃᓄᐃᑦ ᐃᓕᓴᐅᑎᑦᓴᓄᑦ ᐊᔪᓐᖏᕈᑎᑦᓴᒥᓄᑦ ᐊᕙᑎᓕᕆᓂᕐᒥᒃ. ᑕᒪᓐᓇ ᐊᖏᓂᖅᐹᖑᖃᑕᐅᒻᒪᑦ 

ᑮᓇᐅᔭᓕᐅᕈᑎᑦᓴᓄᑦ ᓄᓇᕗᒻᒥ. ᖃᒪᓂᑦᑐᐊᖅ ᕿᑐᕐᖓᒥᖕᓂᒃ, ᐃᕐᖑᑕᒥᓂᒡᓗ ᐃᓄᓕᕆᔨᓐᓃᖁᔨᓐᖏᒻᒪᑕ. ᓯᕗᓕᖅᑎ 

ᐅᖃᕈᓐᓇᖅᐸ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓈᒻᒪᑦᓵᓂᒻᒪᖔᑕ ᑐᓐᖓᕕᒃᑯᑦ ᐃᑲᔪᖅᓱᖅᑕᐅᕙᓐᓂᖏᓐᓂᒃ ᑕᒫᓂ ᐊᕙᑎᑦᑎᓐᓄᑦ 

ᑐᓐᖓᔪᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ ᒪᓕᒐᓕᐅᖅᑎ, ᖃᒪᓂᑦᑐᐊᕐᒥᐅᑦ ᐃᓄᓕᕆᖃᑦᑕᕈᒪᓐᖏᒻᒪᑕᒎᖅ. 

ᑭᓇᒥᒃ ᑕᐃᒪᐃᑦᑐᖃᕈᒪᓐᖏᑦᑐᖅ, ᐊᖓᔪᖅᑳᕆᔭᐅᔪᑦ ᐃᓱᒪᔪᐃᓐᓇᐅᓲᖑᒻᒪᑕ ᕿᑐᕐᖓᖏᑦ ᐱᑦᓯᐊᓂᖅᓴᐅᖁᑉᓗᓂᒋᑦ 

ᐊᖓᔪᖅᑳᕆᓚᐅᖅᑕᖏᑕ ᓴᓂᐊᓂ. ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᖅᐸᑦᑐᒍᑦ ᐃᓄᐃᓪᓗ ᑎᒥᖁᑎᖏᓐᓂᒃ, ᓄᓇᕗᒻᒥᐅᓂᒃ 

ᐅᐸᓗᖓᐃᖅᓯᒪᑦᓯᐊᖁᓪᓗᒋᑦ ᐃᖅᑲᓇᐃᔭᖅᑎᑕᐅᔪᐃᓐᓇᖃᑦᑕᖁᓪᓗᒋᑦ, ᐅᔭᕋᓐᓂᐊᕐᕕᒃᑯᓐᓃᑉᐸᑕ, ᒐᕙᒪᒃᑯᓐᓂ, 

ᓇᒻᒥᓂᖁᑎᖃᖅᑐᓂ, ᑕᒪᕐᒥᑦᓯᐊᖅ ᓄᓇᕗᒻᒥᐅᑕᐃᑦ ᐃᖅᑲᓇᐃᔭᖃᑦᑕᖁᑦᓯᐊᖅᑕᕗᑦ ᐊᒻᒪᓗ ᐅᖃᖅᑎ, ᐱᒋᐊᓚᖓᔪᖅ 

ᐃᓕᓐᓂᐊᖅᑐᓕᕆᓂᕐᒥ. ᐃᓕᓐᓂᐊᖅᓯᒪᑦᓯᐊᕆᐊᖃᖅᑐᒍᑦ, ᐱᓕᒻᒪᓴᖅᓯᒪᓗᑕ ᐊᒻᒪᓗ ᓯᕗᒧᒋᐊᕐᓗᑕ ᐱᓕᕆᒍᒪᓂᑦᑎᓐᓂᒃ. 

 

ᑭᓇᑐᐃᓐᓇᕐᒥᒃ, ᐅᖃᖅᑎ, ᐱᓕᕆᖃᑎᖃᕐᓂᐊᖅᐳᖓ ᓄᓇᕗᒻᒥ ᐃᓄᐃᑦ ᓄᓇᕗᒻᒥᐅᓗᒃᑖᑦ ᐃᖅᑲᓇᐃᔭᕈᓐᓇᑦᓯᐊᖁᓪᓗᒋᑦ. 

ᑐᕌᒐᕗᑦ ᓄᓇᕗᒻᒥᐅᑕᐃᑦ ᓇᒻᒥᓂᖅ ᓇᖏᖅᓯᖁᑦᓯᐊᕐᒥᒐᑦᑎᒍᑦ. ᑖᒃᑯᐊ, ᑐᓂᔭᐅᑐᐃᓐᓇᖃᑦᑕᕈᒪᓐᖏᒻᒥᒐᑦᑕ ᑮᓇᐅᔭᒧᑦ. 

ᓇᒻᒥᓂᖅ ᑮᓇᐅᔭᓕᐅᕋᓱᐊᕈᒪᒻᒥᒐᑦᑕ. ᐅᕙᒍᑦ ᐊᔭᐅᖅᑐᕈᒪᓪᓗᑎᒍᑦ ᐱᒍᒪᔭᕗᑦ ᐊᒻᒪᓗ ᒪᑭᑎᑦᓯᐊᑦᓴᐃᓐᓇᕈᒪᑉᓗᑕ ᐃᓘᓐᓇᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᒪᓕᒐᓕᕆᔨ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1360 - 5(2): ᐃᓄᑐᖃᐃᑦ ᐃᒻᐸᓯ ᐅᐃᔅᑎᒦᑦᑐᑎ ᐋᑐᕚᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᖃᕐᓂᐊᖅᑐᖓ Embassy West, ᑐᔪᕐᒥᕕᒃ ᐋᑐᕚᒥ ᐱᓪᓗᒍ. ᑕᐃᒪᓐᖓᓂᖅ 

ᓄᕙᒡᔪᐊᕐᓇᖅ ᐱᒋᐊᓕᕐᒪᑦ ᓄᓇᕗᒻᒥ ᑲᓇᑕᓗᒃᑖᒥ ᐃᒫᖃᐃ ᑕᐃᒪ ᓈᓴᐅᑏᑦ ᑕᑯᑉᓗᒋᑦ ᖃᑦᓯᑦ ᐃᓐᓇᐅᔪᑦ 

ᖃᓪᓗᓈᓅᕈᔾᔭᐅᓯᒪᒻᒪᖔᑕ ᒫᓐᓇᒧᑦ ᑎᑭᑦᑐᒍ? ᒥᓂᔅᑕᐅᑉ ᐅᖃᐅᓯᕆᔪᓐᓇᖅᐸᖏᑦ ᐃᓪᓗᒧᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᐃᑲᓂ ᐋᑐᕚᒦᑦᑐᑦ ᐃᓐᓇᐅᓯᕝᕕᒃ 

35ᓂᒃ ᐃᓐᓄᒍᓐᓇᕐᒪᑦ ᓄᓇᕗᒻᒥᑦ, ᒫᓐᓇ 34ᓂᒃ ᐃᓄᒃᑕᖃᖅᑐᖅ ᑕᐅᓇᓂ ᓄᓇᕗᒻᒥᓐᖔᖅᓯᒪᔪᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᓯᕗᓪᓕᖅᐹᒥ4 ᐊᐱᖅᑯᑎᖕᓄᑦ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᓈᓴᐅᑎᓂᒃ ᐅᖃᕈᓐᓇᕋᕙᑦ. ᐅᑎᕐᕕᒋᔪᒪᓪᓗᒍ ᒥᓂᔅᑕᐅᑉ ᐅᖃᐅᓯᕆᒋᐊᓐᖓᖅᑲᐅᔭᖏᑦ 

ᐊᑯᓂ ᐃᓐᓇᒃᑯᕕᐅᓂᐊᖅᑐᒥᒃ ᑲᖏᖅᖠᓂᕐᒥ. ᐃᑲᔪᖅᑐᖅᖢᒍ, ᑕᕝᕙ ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᐃᓐᓇᐅᔪᐃᑦ ᐃᓱᒪᒃᑯᑦ 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᕈᓯᖅᑎᑐᑦ ᐃᓱᒪᖃᓕᖅᑐᑭᒃ ᖃᓪᓗᓈᓅᖅᑕᐅᕙᒻᒪᑕ ᖁᑦᓯᕐᓂᖃᖅᑕᐅᓪᓗᓂ 5ᓂᒃ ᑕᐅᓇᓂ ᐊᒻᒪ ᐅᖃᐅᓯᒋᐊᓐᖓᐅᑎᕕᑦ 

ᐅᖃᕐᓗᑎᑦ ᐃᒪᐃᓕᓚᐅᕋᕕᑦ, “ᓄᓇᕗᒻᒥᐅᑦ ᑕᒪᒃᑯᐊ ᐊᔪᕈᑎᖃᖅᑐᑦ ᓲᕐᓗ ᐃᓱᒪᒃᑯᑦ, ᑕᑯᑉᓗᓂᓗ ᑕᒪᒃᑯᐊ ᒐᕙᒪᒃᑯᑦ 

ᐃᓕᒋᐊᖁᑎᒋᔪᒪᔭᖏᑦ”. ᑕᒻᒪᕈᒪ ᐅᖃᐅᑎᓂᐊᖅᐸᕐᒪ. ᑲᖏᖅᓯᓂᕐᒥ ᖁᑦᓯᖕᓂᖃᖅᑐᒧᑦ 4ᒧᑦ ᑎᑭᑦᑐᓐᓇᖅᑰᕐᒪᑦ ᐃᓐᓇᕐᓂᒃ, ᑕᒪᒃᑯᐊ 

ᐃᓐᓇᐃᓪᓕᑭᐊᖅ ᐃᓱᒪᒃᑯᑦ ᐊᔪᓕᖅᓯᒪᔪᑦ ᑕᐃᑲᓃᑦᑐᓐᓇᕐᓂᐊᖅᐸᑦ, ᖃᑦᓯᓪᓘᓐᓃᑦ ᑕᐃᑯᓐᖓᑦᓱᓐᓇᕋᔭᖅᐸᑦ ᑕᐃᒪᐃᒍᑎᖃᖅᑐᑦ 

ᖃᕆᑕᒃᑯᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒻᓇ ᐃᓘᓈ ᐅᖃᓕᒫᑦᓯᐊᕐᓗᓂᐅᒃ ᓄᓇᕗᒻᒥᐅᓂᒎᖅ ᑖᓐᓇ 

ᐊᔾᔨᒌᓐᖏᑦᑐᓂᒃ ᐃᑲᔪᕈᑕᐅᒍᓐᓇᕐᓂᐊᖅᑐᖅ ᐊᒻᒪᓗ ᐱᕙᓪᓕᐊᒃᑲᓐᓂᕐᓗᓂ ᐊᔪᕈᑎᖃᕐᓂᖅᓴᓄᑦ ᓲᕐᓗ ᐃᓱᒪᒃᑯᑦ ᑕᒪᒃᑯᐊ 

ᐱᔪᓐᓇᖅᓯᕙᓪᓕᐊᑎᒋᓂᖓ ᒪᓕᑦᓱᒍ ᐱᔭᐅᕙᓪᓕᐊᖃᑦᑕᓕᕋᔭᕐᒥᔪᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ ᑭᖑᓪᓕᖅᐹᕆᓗᒍ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᓇᓗᓇᓐᖏᓚᖅ ᑕᕝᕙᐅᑲᐅᑎᒋᔾᔮᓐᖏᑦᑑᒐᓗᐊᖅ ᒥᓂᔅᑕ ᐅᖃᓵᕐᒪᑦ 2023ᒥ 

ᐃᖏᕐᕋᓕᒋᐊᓯᒐᔭᕐᒪᑦ, ᓇᓗᓇᓐᖏᓚᖅ ᐃᓐᓇᐃᑦ ᐃᓱᒪᒃᑯᑦ ᖃᓄᐃᒍᑎᖃᖅᑐᑦ. ᐊᑯᓂ ᐅᑕᖅᑭᓂᐊᖅᑐᑦᓴᐅᕗᓪᓕ. ᑖᓐᓇ 

ᑭᖑᓪᓕᖅᐹᕐᒥ ᐊᐱᖅᑯᑎᒋᓗᒍ ᑖᒃᑯᐊ ᐃᓱᒪᒃᑯᑦ ᐊᔪᕈᑎᖃᖅᑐᑦ, ᐅᖃᖃᑦᑕᕋᑦᑕ ᐃᓐᓇᖅᐳᑦ ᖃᑉᓗᓈᓅᖃᑦᑕᖁᓐᖏᓐᓇᑦᑎᒍᑦ. 

ᖁᑉᓗᓈᓄᑦ ᓇᓗᓇᓐᖏᓚᖅ ᑕᐅᓇᓃᓕᕋᐃᒐᒥᒃ ᐃᒫᒃ ᖁᐊᖅᓵᖅᓯᒪᔪᑎᑐᑦ ᐱᕙᒃᐳᑦ ᐃᓕᖅᑯᓯᕐᒥ, ᓲᕐᓗ ᐅᑭᐅᖅᑕᖅᑐᒥᓐᖔᕋᒥᒃ 

ᖃᑉᓗᓈᓅᕈᔾᔭᐅᑉᓗᑎᒃ, ᒫᓐᓇᓗ ᐅᖅᑰᔪᒻᒪᕆᐅᑉᓗᓂ, +36ᒥᒃ ᓂᕈᒥᓐᓃᖃᖅᑐᑦᓴᐅᓕᕆᕗᖅ. 

 

ᑕᕝᕙ ᐊᐱᖅᑯᒻᒪ ᐊᐃᑉᐹ, ᐅᖃᖅᑎ. ᑕᕝᕙ ᑖᒻᓇ ᐃᓐᓇᒃᑯᕕᒃ ᒪᑐᐃᖅᐸᑦ ᑲᖏᖅᖠᓂᕐᒥ ᓇᓗᓇᓐᖏᓚᖅ 24 ᐊᑐᖅᑕᐅᓛᖅᑐᑦ 

ᐃᓐᓇᕐᓄᑦ ᐊᑭᓂ ᐃᑲᔪᖅᑕᐅᔭᕆᐊᓕᓐᓄᑦ. ᒥᓂᔅᑕ ᑭᐅᒍᓐᓇᖅᐸᕐᒪ ᐅᖃᖅᑭᔪᖃᐅᕐᒪᖔᑦ ᐋᓐᓂᐊᖅᑐᓕᕆᔨᒃᑯᓐᓂ ᐋᖅᑮᓯᒪᔪᖃᖅᐸ 

ᑕᒪᒃᑯᐊ ᖃᑦᓯᐅᒻᒪᖔᑕ ᖁᑦᑎᓂᖏᑦ ᒪᓕᑦᑐᒋᑦ 5 ᐊᑖᓃᑦᑐᑦ ᖁᑦᑎᓐᓂᕐᒥᒃ ᐅᑎᖁᑉᓗᑎᒍᑦ ᐃᓐᓇᖅᐳᑦ. ᖃᑦᓯᐅᕙᑦ ᑖᑉᑯᐊ 

ᖃᓄᕐᓕ ᑖᑉᑯᐊ ᑕᐅᑐᒃᑕᐅᓗᑎᒃ ᐱᔭᐅᓇᔭᖅᐸᑦ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖃᐃᕐᓂᖅ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ. ᐅᖃᐅᓯᖃᕋᑉᑕ 24ᓂᒃ ᐃᒡᓕᕐᓂᒃ ᐃᓐᓇᒃᑯᕕᒻᒥ ᐅᖃᐅᓯᖃᕋᑉᑕ. ᑖᒃᑯᐊ ᑕᒪᕐᒥ 

ᐃᓪᓖᑦ ᐊᑐᖅᑕᐅᑎᒐᓱᐊᒻᒪᕆᒃᑲᔭᖅᑕᕗᑦ ᐊᒥᓱᑦ ᐋᑐᕚᒥᓐᖔᕋᔭᖅᑐᑦ Embassy Westᒥᑦ, ᐃᓚᖏᓪᓗ 

ᓄᓇᓕᖕᓂᖔᕋᔭᖅᑐᑦᓴᐅᓪᓗᑎᒃ ᐱᓕᕆᐊᒃᓴᖄᓂᒃᑐᓂᑦ ᓄᓇᓕᓐᓂ. 

 

ᐱᓕᕆᕝᕕᕗᑦ ᐱᐊᓂᒃᓯᒍᒪᕗᒍᑦ ᕿᓚᒥᐅᔾᔫᒥᔪᒃᑯᑦ ᐊᖏᕐᕋᕈᓐᓇᖅᓯᖁᑉᓗᒋᑦ ᐃᓐᓇᖅᐳᑦ ᐅᓄᕐᓂᖅᓴᐅᓗᑎᒃ ᐊᒻᒪᓗ 

ᖃᑦᓯᓐᓂᖃᑦᓯᐊᖅᑐᒥᒃ ᐃᑉᐱᒋᔭᐅᑦᓯᐊᕐᓗᑎᒃ ᑕᒪᕐᒥᑦᓯᐊᖅ ᐋᑐᕚᒥ ᐱᓂᐊᕈᑎᒃ ᐊᓯᖏᓐᓂᓗ ᓄᓇᕗᒻᒥ ᐱᓂᐊᖅᐳᒍᑦ. 

ᐃᖅᑲᐅᒪᒋᐊᖃᖅᑐᒍᑦ ᖃᑦᓯᑦ ᐃᓐᓇᐃᑦ ᓄᓇᕗᒻᒥ ᐅᖃᐅᓯᖃᖅᓯᒪᓐᖏᓚᑦ ᑭᓇᒥᒃ ᓇᒻᒥᓂᕐᓗᓂ ᐃᑲᔪᖅᑕᐅᒍᒪᑉᓗᑎᒃ 

ᐊᐅᓪᓚᖅᑎᑕᐅᒍᒪᓐᖏᓐᓇᒥᖃᐃ ᖃᑉᓗᓈᓄᑦ. ᑕᒪᓐᓇ ᐱᒻᒪᕆᐅᒻᒪᑦ ᐃᒡᓗᒥ ᐃᓐᓇᕗᑦ ᐃᑉᐱᒋᒋᐊᖃᕋᑦᑎᒍᑦ ᐊᒻᒪᓗ 

ᐊᕕᑦᑐᖅᓯᒪᔪᓂ ᐃᓐᓇᒃᑯᕕᖃᕆᐊᖃᖅᐳᒍᑦ ᑕᒪᐅᓐᖓᑦᓱᓐᓇᖁᑉᓗᒋᑦ ᖁᑦᓯᓛᒥᒃ ᐃᑉᐱᒋᔭᐅᑦᓯᐊᒻᒪᕆᖁᑉᓗᒋᑦ ᐊᕕᑦᑐᖅᓯᒪᔪᐃᑦ 

ᐋᓐᓂᐊᖁᑎᖏᓐᓂᑦ. ᖁᕕᐊᒋᓪᓗᒍ ᐊᐱᖅᑯᑦ ᐊᒻᒪ ᐃᓗᓕᒃᑲᖏᓐᓂᒃ ᓇᕝᕚᒃᑲᓐᓂᕐᓂᐊᖅᐳᖓ ᖃᓄᐃᑦᑐᒥᒃ 

ᐱᓕᕆᐊᑦᓴᖃᕋᓱᑉᐸᓪᓕᐊᓂᐊᕐᒪᖔᑦᑕ ᐊᒻᒪᓗ ᑐᓴᖅᑎᒍᓐᓇᑦᓯᐊᕋᔭᖅᓱᒍ ᑲᑎᒪᔨᐅᖃᑎᒐ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1361 - 5(2): ᐃᖅᑲᓇᐃᔭᖅᑐᓕᕆᓂᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎ. ᐱᓕᕆᑦᓯᐊᖅᑐᐹᓘᔪᑎᑦ ᓱᓕ ᒫᓐᓇ ᐅᖃᖅᑎᐅᓂᕐᓂᒃ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐱᖅᑯᑎᒐ. ᒥᓂᔅᑕ ᐊᐅᓚᔪᑦᓴᐅᒐᒥ ᐊᐱᕆᖃᑦᑕᓚᐅᖅᓯᒪᒐᒪ ᐅᑭᐊᑦᓵᒃᑯᑦ ᐃᑦᓯᕚᖅᑎᓪᓗᑕ ᐊᑐᓕᖁᔭᐅᔪᓂᒃ ᐱᐅᓯᔭᕆᐊᓕᓐᓄᑦ 

ᑲᒥᓯᓇᒧᑦ. ᑕᐃᑉᓱᒪᓂ ᐅᖃᔪᒐᒪ ᑖᓐᓴ ᑲᒥᓯᓇ ᐅᖃᔪᒻᒪᑦ ᐅᖃᖅᑐᓂ ᐃᖅᑲᓇᐃᔭᖅᑏᑦ ᓄᓇᓕᓐᓂ ᒥᑭᔫᑎᓂᒃ ᒐᕙᒪᒃᑯᓐᓂᒃ 

ᐊᓪᓚᕝᕕᑭᑦᑑᔪᓂᒃ ᑕᒪᒃᑯᐊ ᑐᑭᓯᓇᑦᓯᐊᕆᐊᖃᓲᖑᒻᒪᑕ ᐊᒻᒪ ᓱᓕ ᐅᓗᕆᐊᓇᖅᑐᒦᒍᓐᓇᖅᓱᑎᒃ ᐃᖅᑲᓇᐃᔭᕐᕕᒻᒥ ᓄᓇᓕᒻᒥᓗ. 

ᐊᒥᓱᑦ ᒐᕙᒪᖃᕐᕕᒥᓃᑦ ᐃᖅᑲᓇᐃᔭᖅᑎᓂᑦ, ᐃᒫᒃ ᓴᖅᑮᒍᓐᓇᖅᑎᑦᓯᖁᔭᐅᓲᓐᖑᒻᒪᑕ ᓄᓇᕗᒻᒥᓗ, ᐊᒻᒪᓗ ᑕᒪᓐᓇ ᑖᑦᓱᒧᖓ 

ᑲᒪᓪᓗᐊᑕᖅᑐᒧᑦ ᑐᓂᓯᒍᓐᓇᖅᓱᑎᒃ. 

 

ᐃᓱᒪᑦᓴᖅᓯᐅᕈᑕᐅᑦᑎᐊᖁᔭᕋ ᑕᒪᓐᓇ ᓯᕗᓕᖅᑎᓄᑦ. 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒥᓂᔅᑐ ᑐᓂᓯᔪᒻᒪᑦ ᐱᖓᔭᕆᐊᓕᓐᓂᑦ ᑲᒥᓯᓇᒧᑦ ᐊᒡᓚᑦᓯᔪᒻᒪᑦ ᐊᒻᒪᓗ ᖃᐅᔨᒪᓪᓗᖓ ᒪᐃᒥ ᐊᑐᓕᖁᔭᐅᓚᐅᖅᓯᒪᔪᐃᑦ 

ᐱᓪᓗᒋᑦ.  

 

ᒥᓂᔅᑐ ᓇᓗᓇᐃᖅᓯᑦᓯᐊᕈᓐᓇᖅᐸ ᖃᖓᒃᑯᑦ ᒐᕙᒪᒃᑯᑦ ᓴᖅᑮᒍᒫᕐᒪᖔᑕ ᐋᖅᑭᒋᐊᕈᑎᓂᑦ ᑕᒪᒃᑯᓇᖓᑦ ᒐᕙᒪᒃᑯᓐᓂᒃ 

ᐊᑐᓕᖁᔭᐅᓚᐅᖅᓯᒪᔪᑦ ᒪᓕᒋᐊᕐᓗᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑐ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪ ᑭᖑᓪᓕᖅᐹᒥ ᑲᑎᒪᓂᖃᖅᐸᓪᓕᐊᓂᐊᓕᖅᓱᑕ 

ᐅᑭᐊᒃᓵᖅ, ᐸᕐᓇᒃᑎᒪᓐᖏᓚᒍᑦ ᐋᖅᑭᒋᐊᕆᒋᐊᔅᓴᖅ ᒪᓕᒐᕐᓂᖅ ᒫᓐᓇᐅᔪᖅ.  

 

ᑕᐃᒪᐃᒻᒪᑦ ᑕᒪᓐᓇ ᒐᕙᒪᐅᓛᓈᖅᑐᓄᓪᓕ ᑲᒪᒋᔭᐅᓪᓗᐊᑕᓕᕋᔭᖅᐳᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑎᓐᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕈᒪᑦᓯᐊᓪᓚᕆᑦᑐᖓ ᒥᓂᔅᑕᒦᓐᖔᕐᒪᑦ. 

 

ᒫᓐᓇ ᐋᒃᑑᕝᕙ ᖃᓪᓕᓕᕐᒪᐃᓛᒃ, ᓂᕆᐅᒃᑲᓗᐊᖅᑐᖓ ᒥᓂᔅᑐ ᐊᑐᓕᖁᓯᒪᓗᓂᐅᒃ ᑭᖑᓪᓕᕐᒥ ᒐᕙᒪᐅᓛᖅᑐᓄᑦ ᑐᓂᓛᖅᐸᐅᒃ.  

 

ᐊᒻᒪᓗ ᐊᐅᓚᔨᔪᒃᓴᐅᒻᒪᑦ ᒥᓂᔅᑐ ᐊᑕᐅᓯᐊᕐᓇᖓ ᐊᐱᖅᓱᖃᑦᑕᓚᐅᕋᒪ ᒐᕙᒪᒃᑯᑦ ᐸᕝᕕᓵᖃᑦᑕᕐᓂᐅᑉ ᐃᖅᑲᓇᐃᔮᒥ 

ᑕᐃᒪᐃᖃᑦᑕᕆᐊᖃᖏᓐᓂᖓᓂᑦ, ᐅᓪᓗᒥᒧᑦ ᑎᑭᑦᑐᒍ ᑖᒻᓇ ᐊᑐᐊᒐᖅ ᐊᑐᐃᓐᓇᐅᔫᒐᓗᐊᖅ ᐃᑭᐊᖅᑭᕕᖓᓐᓂ, ᑭᓯᐊᓂ 

ᐱᑐᖃᐅᒻᒪᑦ. 

 

ᐅᖃᕈᓐᓇᖅᐸ ᖃᖓᒃᑯᑦ ᓄᑖᖑᕆᐊᖅᓯᒪᔪᑦ ᐊᑐᐊᒐᐃᑦ ᐊᑐᓕᖅᑎᑕᐅᔪᒻᒫᕐᓂᖏᓐᓂ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᖅᑭᒋᐊᕇᖅᑑᔮᔪᔭᕋᓗᐊᕗᑦ, 

ᖃᐅᔨᒋᐊᒃᑲᓐᓂᕈᓐᓇᓂᐊᖅᑕᕋ. 

 

ᑕᐃᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓃ 10, 10, ᐊᑐᐊᒐᖅ ᐅᖃᓕᒫᒐᖅ ᐊᑐᐃᓐᓇᐅᔪᖅ, ᐊᑐᖅᑕᐅᖃᑦᑕᖅᑐᓂᓗ. 

ᖁᔭ18ᓴᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᐱᖅᑯᑎ ᐃᓚᒋᐊᕈᑎ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑐ ᑕᑯᒋᐊᖅᑲᑦ ᐃᑭᐊᖅᓯᕕᖓᓂ ᖃᐅᔨᒐᔭᖅᑐᑎᑦ ᔮᓐᓄᐊᓕᐅᑎᓪᓗᒍ ᓄᖑᔪᒻᒪᑦ. 

 

ᐅᓪᓗᒥ ᐱᓕᕆᐊᔅᓴᓄᑦ ᐸᕐᓇᐅᑎᒋᔭᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖅᑲᓇᐃᔭᖅᑏᒡᒎᖅ ᖃᓄᐃᓐᖏᑦᑎᐊᕋᓱᑦᑎᑕᐅᓂᖏᓐᓄᑦ 

ᑐᑭᒧᐊᒍᑎᔅᓴᖅ. ᐱᔭᕇᖅᑕᐅᓛᖓᒡᒎᖅ 2020-2021 ᑮᓇᐅᔭᓕᕆᔾᔪᑎ ᐊᕐᕌᒍᖓ ᐃᓱᓕᓚᐅᖅᑎᓐᓇᒍ. 

 

ᒥᓂᔅᑐ ᓇᓗᓇᐃᖅᓯᒍᓐᓇᑦᑲ, ᖃᖓᐅᓇ ᑐᑭᒧᐊᒍᑎᔅᓴᖅ ᒪᓕᒐᓕᐅᕐᕕᒻᒧᑦ ᐊᑐᐃᓐᓇᐅᓛᓕᖅᑲᑦ ᓴᖅᑭᖅᑕᐅᒍᓐᓇᖅᓯᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑐᕕᔅᓴᖓᓂᑦ ᒪᑐᕕᔅᓴᖃᓐᖏᑦᑐᖅ ᒫᓐᓇ, ᑐᑭᒧᐊᒍᑎᔅᓴᖅ 

ᖃᖓ ᐱᔭᕇᖅᑕᐅᕕᔅᓴᖃᕐᒪᖔᑦ. 

 

ᑭᓯᐊᓂ ᓇᓗᓇᐃᕈᓐᓇᖅᑕᕋ, ᐱᓕᕆᐊᕆᒐᑦᑎᒍ ᓱᓕ, ᖁᑦᑎᐅᑎᑕᕕᔾᔪᐊᕌᓗᑉᐳᑦ ᓯᕗᓪᓕᐅᑎᑕᐅᓂᖓ, 

ᖃᓄᐃᖏᑦᑎᐊᖅᑐᓕᕆᔨᒃᑯᑦ ᐱᓕᕆᕕᖓ ᐃᖏᕐᕋᓯᒋᐊᖁᒐᓗᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᓇᑦᓯᖅ. 

 

ᐊᐱᖅᑯᑦ 1362 - 5(2): ᖃᖓᑕᓲᒃᑯᕕᓐᓂ ᐊᑭᑐᔫᑎᓄᑦ ᐱᓕᕆᐊᑦ (ᓇᑦᓯᖅ) 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᕈᒪᒻᒥᔪᖓ. 

 

(ᑐᓵᔨᒃᑰᕈᓐᓃᖅᑐᖅ) ᓇᐅᔮᓂᓪᓗ, ᐃᓪᓗᓕᒑᕐᔪᒻᒥ, ᑎᑭᕋᕐᔪᐊᕐᓗ ᐱᓇᓱᐊᕈᓯᐅᖅᑲᐅᔪᒥ ᑐᑭᓯᑎᑦᓯᓚᐅᕐᒪᑦ ᑖᒃᑯᐊ ᐊᑕᐅᓯᕐᒧᑦ 

ᐊᑭᑦᑐᕋᐅᑎᒍᑕᐅᓂᐊᖅᑎᓪᓗᒍ ᐃᓕᔭᐅᓯᒪᓕᕐᒪᑕ ᔫᓂ 10-ᒥᓗ ᒪᑐᔪᒫᖅᓱᓂ. 

 

ᑐᑭᓯᓕᑕᐃᓐᓇᕈᒫᖅᑐᑦ ᑖᒃᑯᐊ ᒐᕙᒪᒃᑯᑦ ᖃᓄᐃᓕᖓᓪᓚᑦᑖᕐᓂᐊᒪᖔᑦ. 

 

ᑖᒃᑯᐊ ᓴᓇᔭᐅᓂᐊᕐᒪᖔᑕᓘᓐᓃᑦ ᓴᓇᔭᐅᔾᔮᖏᒻᒪᖔᑕᓘᓐᓃᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᐅᖃᐅᔾᔨᒍᓐᓇᖅᑲ ᐅᓪᓗᒥ, 

ᑖᒃᑯᐊ ᓴᓇᔭᐅᒋᐊᓖᑦ ᖁᔭᓈᖅᑕᐅᔮᖏᒻᒪᖔᑕ, ᐊᓯᖏᑦ ᖁᔭᓈᖅᑕᐅᓯᒪᒻᒪᖔᑕ. 

 

ᓴᓇᒋᐊᖅᑕᐅᓂᐊᕐᓂᕆᔪᔭᖓ ᓴᑰᑉ ᐃᓕᓴᕕᐅᑉ ᐊᒻᒪᑦᑕᐅᖅ ᐃᓪᓗᓕᕆᔨᒃᑯᑎᒍᑦ ᐃᓪᓗᓕᐊᖑᓂᐊᔪᔪᐃᑦ ᑕᓗᕐᔪᐊᒥ 

ᖁᔭᓈᖅᑕᐅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᐃᒪᐃᒐᔅᓱᓐᓂᐅᓴᔪᒍᑦ.  

 

ᐱᖓᓱᑦ ᑖᒃᑯᐊ ᓴᓇᔭᐅᓂᐊᕐᓗᑎᒃ. ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᖅᓯᒪᒻᒪᑕ, ᐅᓇ ᐊᕐᕌᒍ ᐊᔾᔨᐅᖏᓪᓚᕆᒻᒪᓂᓛᒃ ᐱᓗᐊᖅᑐᒥ 

ᓴᓇᔩᑦ, ᐃᓪᓗᓕᐅᖅᑏᑦ ᐃᓱᒪᒋᓪᓗᒌᑦ.  

 

ᐃᓛᒃᑯᑦ ᑖᒃᑯᐊ ᐱᒐᓱᐊᑦᑕᐅᔪᑦ ᕿᒥᕐᕈᐊᑦᑎᐊᕐᓂᐊᖅᑕᕗᑦ, ᑳᓐᑐᕌᖑᓂᐊᖅᑐᐃᑦ. ᑖᓐᓇ ᓇᓖᕌᕋᔅᓴᑦᑕ ᐃᓚᒋᒻᒪᒍ, 

ᑲᔪᓯᑎᓐᓂᐊᕐᒪᖔᑦᑎᒍᑦ ᐅᕝᕙᓘᓐᓃᑦ ᐋᒡᒐ. 

 

ᒫᓐᓇ ᓇᓗᓇᐃᖅᓯᒍᓐᓇᓐᖏᑲᓚᐅᖅᑐᖓ. ᑖᒃᑯᐊ ᐱᔭᐅᓪᓚᕆᓐᓂᐊᕐᒪᖔᑕ ᑕᐃᒃᑯᐊ ᑳᓐᑐᕌᒻᒥᒃ ᐱᒐᓱᐊᕈᑏᑦ ᖃᔅᓯᑦᑖᓚᓂᒃ 

ᑐᔅᓯᕋᕐᒪᖔᑕ ᖃᐅᔨᓚᐅᕐᓗᑎᒍ ᑭᓯᐊᓂ ᖃᐅᔨᓛᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹ ᐃᓚᒋᐊᕈᑎ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᒐᕙᒪᒃᑯᑦ ᑳᓐᑐᕌᑦᓴᒥᒃ ᓴᖅᑭᑎᓯᒑᖓᑦ ᑕᒪᒃᑯᐊ ᐅᖓᑕᐅᔾᔨᔪᒥᓂᐅᓐᓂᕌᖓᑕ 

ᑳᓐᑐᕌᒐᓱᑦᑐᐃᑦ ᒐᕙᒃᑯᑦ ᐊᐱᖅᓱᓕᖃᑦᑕᕐᒪᑕ ᐅᕙᑦᑎᓐᓂᑦ, ᑖᒃᑯᓄᖓ ᓄᓇᓕᖕᓄᑦ, ᐱᖓᓱᓅᓗᐊᖅᑐᖃᐃᒃ ᑖᐃᒃᑯᐊ ᒐᕙᒪᒃᑯᑦ 

ᓵᖓᒋᔭᓪᓚᕆᐊᓗᖏᑦ. 

 

ᐅᖓᑎᖔᖓᓄᑦ ᐊᑭᑐᔫᑎᓂᒃ, ᐊᑭᑦᑐᕋᐅᑎᒍᑎᖓᑕ ᐅᖓᑖᓅᕌᖓᑕ ᓴᓂᕐᕙᑦᑕᐅᓯᒪᔪᒧᑦ, ᐃᒪᓐᓇ ᓈᒪᑦᓯᑎᑦᓯᒋᐊᖅᓯᒪᔪᒥᒃ 

ᑐᑦᓯᕋᓕᓲᖑᒻᒪᑕ ᐅᕙᑦᑎᓐᓂ ᒪᓕᒐᓕᐅᖅᑎᑐᐃᓐᓇᕐᓂᒃ, ᑖᓐᓇ ᐱᓕᕆᐊᕆᔭᐅᓇᓱᑦᑐᖅ ᑲᔪᓯᑦᓯᐊᖁᒡᓗᒍ. 

 

ᑕᐃᒪᓕᖃᐃ, ᐊᐱᕆᔪᒪᔭᕋ ᑖᓐᓇ ᒥᓂᔅᑐ ᐊᑭᑐᓗᐊᖏᑦᑐᒥᒃ ᐅᖓᑕᐅᔾᔨᔪᒥᓂᐅᓐᓂᖅᐸᑕ ᑖᒃᑯᐊ ᐅᑕᖅᑭᕕᔅᓴᐃᒃ ᐃᓪᓗᓕᒑᕐᔪᒃ, 

ᑎᑭᕋᕐᔪᐊᖅ ᐊᒻᒪᓗ ᓇᐅᔮᑦ ᐊᑕᐅᓯᕐᒥᒻᒪᑕ. 

 

ᐅᖓᑎᓗᐊᖏᑦᑐᒧᖃᐃ, ᐅᖓᑎᐊᓅᓪᓗᐊᕌᓘᖏᑦᑐᖅ ᐊᑭᑦᑐᕋᐅᑎᔪᖃᕐᓂᖅᐸᑦ ᑐᒃᓯᕋᐅᑎᓂᑦ, ᐃᓱᒪᒃᓴᖅᓯᐅᕈᓐᓇᕋᔭᖅᐹᑦ 

ᑖᒃᑯᐊ ᑖᒃᑯᓄᖓ ᐅᕙᑦᑎᓐᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ, ᑐᒃᓯᕋᒃᑲᓂᕐᓗᓂ ᓈᒻᒪᑦᓯᐊᒋᐊᕆᖃᕐᓂᕋᖅᑕᐅᔪᖅ, ᑖᔅᓱᒪ 

ᖄᖏᐅᑎᔪᒧᑦ ᑐᕌᖓᓇᔭᖅᑐᒥᑦ. 

 

ᑕᐃᒫᖃᐃ ᐊᖏᕈᓐᓇᕋᔭᖅᐸ, ᐊᖏᓲᖑᒐᓗᐊᕋᑦᑕ ᐅᖃᖅᑏ. ᐱᓪᓚᕆᐊᓘᒐᓗᐊᕐᒥᒻᒪᑕᓕ ᑖᒃᑯᐊ ᐊᑯᓂᐊᓗᓪᓗ ᐅᑕᖅᑭᓕᖅᓱᑎᒃ 

ᐅᑕᖅᑭᕕᔅᓴᒥᒃ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᒪᓕᒐᓕᐅᖅᑎ ᐅᖃᑦᑎᐊᖅᑐᐊᓘᒻᒪᑦ 

ᖁᔭᓐᓇᒦᖅᐸᕋ. ᐊᒻᒪᓗ ᐃᑲᔪᖅᑐᕈᒫᖅᑐᖅ ᓂᕆᐅᒋᒐᔭᖅᐸᕋ ᑕᐃᒪᓐᓇᐃᑦᑐᖃᓕᕐᓂᖅᐸᑦ.  

ᓱᓕ ᒫᓐᓇ ᓇᓗᖅᑯᑎᒐᑦᑕ, ᒪᑐᐃᖓᓂᖓᓄᑦ. ᑕᐃᒪᓐᓇᐃᓂᐊᕐᓂᒃᑯᑦ ᐸᕐᓇᑦᓯᒪᓐᖏᑕᕗᑦ. ᐊᒻᒪᓗ ᑖᒃᑯᐊ ᐱᖓᓱᑦ ᐅᕝᕙᓘᓐᓃᑦ 

ᑕᓪᓕᒪᐃᑦ ᒥᑦᑕᕐᕕᒻᒧᑦ ᓴᓇᔭᐅᓇᓱᑦᑐᐃᑦ, ᐊᖏᕈᑎᒃᑰᖅᓯᒪᒐᑦᑎᒍ ᒐᕙᒪᑐᖃᒃᑯᑎᒍᑦ ᑕᐃᒃᑯᐊ 75-ᐳᓴᓐᒥᑦ ᐊᑭᓖᓗᑎᒃ ᐅᕙᒍᑦ 

25-ᐳᓴᓐᒥᒃ. 

 

ᐊᒻᒪᓗ ᑭᓯᐊᓂ ᑖᓐᓇ ᐊᑭᖓ ᖃᐅᔨᔭᐅᓯᒪᓕᖅᑎᓪᓗᒍ ᑳᖏᐅᑎᓐᓂᖅᐸᑕ, ᓄᓇᕘᑦ ᒐᕙᒪᒃᑯᑦ ᐊᑭᓖᓐᓂᖅᓴᐅᒋᐊᖃᕐᓂᕋᖅᓯᒪᓪᓗᑎᒃ 

ᑕᐃᒪᓐᓇᐃᓕᖓᓂᖓᓄᑦ, ᑕᐃᒪᓐᓇ ᐊᔾᔨᒌᖏᑦᑐᓂᑦ ᕿᒥᕐᕈᐊᓚᐅᕐᓗᑕ ᑭᓯᐊᓂ ᑕᐃᒪᐃᓐᓇᐃᒐᓱᓐᓂᐊᖅᐳᒍᑦ. 

ᓂᕆᐅᑦᑎᐊᕋᓗᐊᖅᑐᖓ ᑖᒃᑯᐊ ᐊᑭᑦᑐᕋᐅᑎᓂᖓᑕ ᓈᓛᓃᑦᑎᐊᖅᐸᑕ ᐱᐅᓂᖅᐹᖑᓂᐊᖅᑐᖅ, ᐊᒻᒪᓗ ᓴᓇᔭᐅᓕᕐᓗᑎᒃ 

ᑖᒃᑯᐊ. ᐱᒻᒪᕆᐊᓘᒐᓗᐊᕐᒪᑕ, ᐱᔭᕆᐊᖃᓪᓚᕆᑦᓱᑎᒍᓪᓗ, ᐱᔪᒪᓯᒪᓪᓗᑎᒍᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪᓗ ᑭᖑᓪᓕᖅᐹᑦ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᓯᒪᓕᕋᑦᑕ ᑖᓐᓇ ᒐᕙᒪᐅᓪᓗᑕ ᑕᕝᕙᓂ ᑕᓪᓕᒪᖓᓂᑦ, ᑕᐃᒃᑯᐊ ᑕᑲᓇᓂ ᐃᖃᓗᖕᓂ ᑖᓐᓇ 

ᐊᓄᓪᓚᑦᓰᕕᑦᓴᖅ ᐊᑕᐅᓯᕐᒧᑦ ᑳᓐᑐᕌᖅᑕᐅᒐᓱᓚᐅᖅᓯᒪᓪᓗᓂ, ᐅᖓᑕᐅᔾᔨᒻᒪᑕᓗ ᐊᖏᖅᑕᐅᓚᐅᖅᓱᓂᓗ ᑕᐃᓐᓇ 

ᐅᖓᑕᐅᔾᔨᔪᖅ, ᐊᖏᖅᑕᐅᓪᓗᑎᒃ ᒐᕙᒪᒃᑯᓐᓄᑦ ᓴᓇᓕᖅᑎᑕᐅᓪᓗᑎᒃ. 

 

ᑕᐃᒪ ᐊᑭᑦᑐᕋᐅᑎᒻᒪᑕ ᒫᓐᓇᐅᔪᖅ. ᑐᑭᓯᓚᐅᕐᓗᑎᒃ ᒐᕙᒪᒃᑯᑦ ᖃᓄᖅ ᐅᖓᑕᐅᔾᔨᔪᒥᓂᐅᓐᓂᖅᐸᑕ ᑖᒃᑯᐊᖏᓛᒃ ᐱᖓᓱᑦ 

ᖁᕕᐊᓪᓚᕆᒐᔭᖅᑐᑦ, ᐅᖃᖅᑏ, ᐅᖓᑕᐅᔾᔨᓐᓂᖅᐸᑕ ᒐᕙᒪᒃᑯᑦ ᑐᒃᓯᕋᓕᕐᓗᑎᒃ ᐅᕙᑦᑎᓐᓂᑦ ᐅᖓᑕᐅᔾᔭᐅᔫᑉ ᒥᒃᓵᓄᑦ, 

ᐊᖏᔫᖏᑉᐸᑦ ᐊᖏᕋᔭᖅᑕᕗᑦ. 

 

ᐊᖏᔫᒐᓗᐊᕌᖓᑦᑕᐅᖅ ᐊᖏᓲᖑᔪᒍᑦ, ᐊᖏᔫᒐᓗᐊᕐᓂᖅᐸᑦ, ᐊᖏᔫᓐᓂᖏᒃᑲᓗᐊᖅᐸᑦ ᐊᖏᕈᓐᓇᕋᔭᖅᐹ, ᑭᒡᒐᖅᑐᐃᓪᓚᕆᒐᔭᖅᐹ 

ᐅᕙᑦᑎᓐᓂᒃ, ᓄᓇᓕᕋᓛᖑᔪᓂᑦ ᑭᒡᒐᖅᑐᐃᔪᓂᒃ? 

 

ᑕᑯᔪᒪᒐᓗᐊᕋᑦᑕ, ᑭᖑᕙᖅᐸᓪᓕᐊᑐᐃᓐᓇᕋᑦᑕ ᐅᕙᒍᑦ ᓄᓇᓕᕋᓛᕐᒥᐅᑕᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐊᑭᑦᑐᕋᐅᑎᒻᒪᑕ ᒫᓐᓇ, ᑕᐃᒪᓐᓇ 

ᖃᓄᐃᓕᖓᓂᐊᕐᓂᖓᓂᒃ ᓂᕆᐅᑦᑎᐊᖅᑐᖓ. ᐊᒻᒪᓗ ᐊᑭᑦᑐᕋᐅᑎᓂᕐᒧᑦ ᑎᑭᓯᒪᓕᖅᑐᐃᑦ. ᓴᓇᔭᐅᖁᓯᒪᓪᓚᑦᑖᕋᑦᑎᒍᑦ, 

ᓴᓇᔭᐅᖁᑦᑎᐊᖅᓱᑎᒍᓪᓗ ᑕᒪᒃᑯᐊ ᒥᑦᑕᕐᕖᑦ ᐊᑦᑕᕐᓇᕆᐊᖃᓐᖏᓐᓂᖏᑦ ᓇᒥ ᓄᓇᕘᓕᒫᒥ, ᓄᓇᓕᒃ ᒥᑭᒃᑲᓗᐊᕈᓂ, 

ᐊᖏᒐᓗᐊᕈᓂ. 

 

ᑖᒃᑯᐊ ᐱᖓᓱᑦ ᑭᕙᓪᓕᒻᒦᑦᑐᑦ, ᐊᑕᐅᓯᖅ ᕿᑎᕐᒥᐅᑦ ᐊᒻᒪᓗ ᑕᒫᓂ ᕿᑭᖅᑖᓗᒻᒦᑦᑐᑦ, ᑖᒃᑯᐊ ᐱᔭᕆᐊᖃᓪᓚᑦᑖᖅᑕᕗᑦ. 

ᖃᐅᔨᒪᔭᕗᑦ, ᑖᒃᑯᐊ ᐊᑭᑦᑐᕋᑎᓃᑦ ᒪᑐᓯᒪᓕᖅᐸᑦ, ᖃᓄᖅᑑᕆᐊᖃᖅᐸᑕ ᖃᓄᖅᑑᓪᓚᑦᑖᓂᐊᖅᑕᕗᑦ. ᑕᐃᒪᓐᓇ ᑭᓯᐊᓂ ᒫᓐᓇ 

ᓇᓗᓇᕐᒪᑦ, ᒪᑐᐃᖓᓂᖓᓂ.  

 

ᑖᒃᑯᐊᓗ ᓂᕆᐅᕆᑦᑎᐊᖅᑕᕗᑦ ᑖᒃᑯᐊ ᑮᓇᐅᔭᐃᑦ ᐸᕐᓇᒃᓯᒪᔭᕗᑦ ᐊᒻᒪᓗ ᐊᑭᑦᑐᕋᐅᑎᒧᑦ ᓈᒻᒪᖁᔪᒥᓇᖅᑑᒐᓗᐊᖅ, ᑕᐃᒪᓐᓇ 

ᓂᕆᐅᒐᓱᑦᑐᖓ. ᑭᓯᐊᓂ ᑕᐃᒪᓐᓇᐃᔾᔮᖏᒻᒥᑉᐸᑦ ᖃᓄᖅᑑᕆᐊᖃᓪᓚᑦᑖᕐᓂᐊᖅᑕᕗᑦ. ᖁᔭᓐᓇᒦᒃ, ᑖᔅᓱᒥᖓ ᒪᓕᒐᓕᐅᖅᑎᐅᑉ 

ᓴᖅᑭᑎᑦᑎᐊᖅᑖᓐᓄᒋᒻᒪᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 1363 - 5(2): ᐃᒡᓗᑖᕆᐊᖃᕐᓂᖏᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ 

ᐃᓗᓕᕆᔨᕐᔪᐊᒃᑯᓐᓄᑦ. 

ᐅᖃᖅᑏ, ᒥᓂᔅᑐ ᑕᐃᒪ ᐃᖅᑲᐅᒪᖕᒪᑦ, ᑎᑎᕋᓚᐅᖅᓯᒪᒐᒪ ᒥᓂᔅᑐᒧᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ, ᐄᑉᐳᓘᑎᓪᓗᒍ 

ᑕᕝᕙᓂ ᐊᕐᕌᒍᑎᓐᓂ. ᐅᖃᐅᓯᖃᖅᑐᖓ ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᓐᓂᒃ ᐅᖅᓱᖅᑑᒥ. ᑭᐅᔭᐅᔪᒐᒪ, ᐅᖃᖅᑏ, ᒥᓂᔅᑕᒥᒃ 

ᐅᓪᓗᑐᐃᓐᓇᐅᔪᔪᒥ ᐱᓇᓱᐊᕈᓯᐅᓚᐅᖅᑐᒥ, ᖁᔭᓐᓇᒦᖅᑲᕋᓗ ᑭᐅᔪᒻᒪᑦ. 

 

ᑎᑎᖅᑲᖓᓂ ᐅᕙᓐᓄᑦ ᒥᓂᔅᑐ ᐅᖃᖅᓯᒪᔪᔪᖅ ᐅᖃᓕᒫᕐᓗᖓ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐸᕐᓇᓯᒪᓚᐅᖅᑑᒐᓗᐊᑦ 

ᓴᓇᓂᐊᕐᓗᑎᒃ ᒪᕐᕉᓐᓂᒃ ᑕᓪᓕᒪᓂᒃ ᑲᑎᓐᖓᔪᓂᑦ ᐃᓪᓗᓂᒃ, ᐃᓪᓗᓕᕆᔨᒃᑯᑎᒎᖓᒐᔭᖅᑐᖅ ᐊᐃᑉᐹ ᐊᒻᒪ ᐊᐃᑉᐹ 

ᐃᖅᑲᓇᐃᔭᖅᑎᓄᑦ ᑐᕌᖓᒐᔭᖅᑐᖅ. 2020-2021 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ.  

 

ᑕᐃᒪᓕ ᓄᕙᒡᓇᕐᔪᐊᖅ ᓯᐊᒻᒪᔅᓯᒪᓂᖓᓄᑦ ᓄᓇᕘᒥ ᐱᔾᔪᑕᐅᓪᓗᓂᒎᖅ ᑲᔪᓯᓂᖓ, ᓯᕗᓪᓕᐅᖁᔭᐅᓯᒪᔪᑦ ᐊᓯᔾᔨᖅᑕᐅᓯᒪᖕᒪᑕᒎᖅ 

ᓄᕙᓐᓇᕐᔪᐊᒧᑦ ᐊᑦᑐᐊᓂᓖᑦ ᐃᓄᒋᐊᓗᐊᖃᑦᑕᕐᓃᑦ ᐱᔾᔪᑎᒋᔭᐅᓪᓗᑎᒃ. ᒐᕙᒪᒃᑯᑦ ᐃᖅᑲᓇᐃᔭᖅᑎᔅᓴᖏᑦ 

ᓴᖑᑎᑕᐅᓂᐊᓕᕐᖓᑕᒎᖅ ᐃᓪᓗᓕᕆᔨᒃᑯᓐᓄᑦ ᐃᓪᓗᖁᑎᑖᕆᑎᑕᐅᖔᓗᑎᒃ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ, ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᑎᑎᖅᑲᖅᑎᒍᑦ ᖃᐅᔨᒋᐊᖅᓯᒪᒐᓗᐊᕐᒪᖔᑕ ᐅᖅᓱᖅᑑᒥ 

ᐃᓪᓗᓕᕆᔨᒃᑯᖏᓐᓂᑦ ᑖᔅᓱᒥᖓ ᐋᖅᑭᔅᓯᓚᐅᕋᑎᒃ ᓱᓕ? ᖁᔭᓐᓇᒦᒃ, ᐅᖃᖅᑏ, 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᖓ ᑎᒍᑐᐃᓐᓇᕐᓂᐊᕋᒃᑯ ᑭᐅᓛᑐᐃᓐᓇᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎ ᑖᓐᓇ ᑎᒍᔭᐅᑐᐃᓐᓇᑲᐃᓐᓇᕐᖓᑦ. ᓅᒋᐊᓕᖅᑕ ᐊᓯᐊᓄᑦ. ᒪᓕᒐᓕᐅᖅᑎ ᐅᖅᑯᕐᒥᐅᑦ 

ᒪᓕᒐᓕᐅᖅᑎᖓ, ᒥᔅᑕ ᕿᔪᒃᑖᖅ, 

 

ᐊᐱᖅᑯᑦ 1364 - 5(2): ᐃᓱᒪᓕᕆᓂᕐᒧᑦ ᐱᔨᑦᑎᕈᑏᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑐᖓᓄᑦ. 

 

ᐅᖃᖅᑎᑦᑎᔩ, ᑕᐃᒪᐃᓛᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ ᐅᖃᐅᓯᖃᖅᑲᐅᒐᒪ, ᑕᒪᒃᑯᐊ ᐋᓐᓂᐊᕕᓕᐊᖅᓯᒪᕙᑦᑐᑦ ᓇᔪᒐᖏᓐᓂᑦ 

ᐱᓕᕆᔨᑕᖃᓐᖏᓗᐊᕐᓂᖏᓐᓄᑦ ᑕᒪᒃᑯᓄᖓ ᐋᓐᓂᐊᕕᓕᐊᖅᓯᒪᕙᑦᑐᓄᑦ, ᐊᒻᒪᓗ ᒪᓕᑦᑎᐅᕙᑦᑐᓄᑦ. 

 

ᐅᖃᖅᑎᑦᑎᔩ, ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᑲᑦ ᑖᒃᑯᐊ ᐋᓐᓂᐊᕕᓕᐊᖅᓯᒪᕕᐅᕙᑦᑐᓄᑦ ᓇᔪᒐᐅᕙᑦᑐᑦ ᕿᑭᖅᑖᓗᖕᒥᐅᓄᑦ, 

ᑭᕙᓪᓕᕐᒥᐅᑦ, ᕿᑎᕐᒥᐅᑦ ᑕᒪᕐᒥᖅᑲᐃ ᑖᒃᑯᐊ ᑕᒪᒃᑯᓂᖓ ᐃᓅᓯᓕᕆᔨᓂᑦ, ᐃᓄᓕᕆᔨᓂᓪᓘᓐᓃᑦ ᑕᒪᕐᒥᑦ ᐱᑕᖃᖏᑐᐃᓐᓇᐅᕗᑦ? 

ᖁᔭᓐᓇᒥᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐋᒃᑲ, ᐅᖃᖅᑎᑦᓯᔩ. ᑕᒪᕐᒥᒃ ᐃᓱᒪᓕᕆᔨᓂᒃ ᐱᑕᖃᖅᑐᐃᓐᓇᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕿᔪᒃᑖᖅ. 

 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, ᑕᐃᒪᐃᓛᒃ ᑕᒪᒃᑯᐊ 

ᐊᑯᓂᐊᓗᒃ ᐃᓚᖏᑦ ᐋᓐᓂᐊᕕᓕᐊᖅᓯᒪᔪᖁᑎᖃᖅᐸᒻᒪᑕ ᐊᒻᒪᓗ ᐃᓚᖏᑦ ᐊᑯᓂᐊᓗᒃ ᐋᓐᓂᐊᕕᓕᐊᖅᓯᒪᕙᑦᑐᑎᒃ. 

ᐊᑲᐅᓐᖏᓕᐅᕈᑎᖃᖅᐸᒻᒪᑕ ᐃᓚᖏᑦ, ᑕᐃᒫᑐᐃᓐᓇᖅᑕᐅᖅ ᒫᓂ ᐊᑲᐅᓐᖏᓕᐅᕈᑎᓲᑦᑎᓐᓂᐊᖅᑐᖅ 

ᐋᓐᓂᐊᕕᓕᐊᖅᓯᒪᖏᒃᑲᓗᐊᖅᑐᑕ. ᐊᐃᑉᐸᕇᓪᓗ ᐊᑲᐅᓐᖏᓕᐅᕈᑎᖃᖅᐸᑦᑐᒥᒃ ᐊᒻᒪᓗᑦᑕᐅᖅ ᑕᒪᒃᑯᐊ ᐃᓚᖏᑦ ᒪᑯᓄᖓ 

ᐃᒥᐊᓗᓐᓄᓪᓗ ᐊᑐᕆᐊᖃᓐᖏᑕᒥᓂᒃ ᐊᑐᓗᐊᓕᖅᐸᑦᑐᑎᒃ ᐋᓐᓂᐊᕕᓕᐊᖅᓯᒪᔫᒐᓗᐊᑦ ᐊᑯᓂᐊᓗᓪᓗ ᑖᕙᓃᑦᑐᑎᒃ. 

 

ᐅᖃᐅᔾᔪᐃᔨᖃᖅᑑᔮᖃᑦᑕᖏᒻᒪᑦ ᑖᓐᓇᓕ ᖃᐅᔨᒪᔭᑐᐊᕆᒐᒃᑯᐃᓛᒃ ᕿᑭᖅᑖᓗᒻᒥᐅᑎᒍ ᐅᐸᖃᑦᑕᖅᑕᕗᑦ. ᑕᐃᒃᑯᐊ 

ᓇᓪᓕᓇᓪᓚᕆᓲᖑᒻᒪᑕ ᐱᓗᐊᖅᑐᒥ ᐃᓚᓐᖓᖅᑐᑯᓗᐃᑦ ᐅᖃᐅᔨᔨᑕᖃᖅᑑᔮᖏᑎᐊᖅᑐᓂ ᐃᓚᓐᖓᖅᑐᖃᖅᑐᒥᐅᒐᓗᐊᖅᑎᓪᓗᒍ, 

ᐃᓅᓯᓕᕆᔨ ᐃᓄᓕᕆᔨᑕᖃᖅᑑᔮᕋᓂᓗ. ᑕᐃᒃᑯᐊ ᓴᐃᒻᒪᖅᓴᐃᑎᔅᓴᓂᓪᓘᓐᓃᑦ ᐅᓚᕕᓴᐅᑎᔅᓴᓂᒃ ᒪᑯᓂᖓ 

ᐅᖃᔾᔪᑕᐅᒃᑲᓐᓂᖃᑦᑕᖅᑲᑕ ᐱᕚᓪᓕᕈᑎᑕᖃᒻᒪᕆᒃᑲᔭᖅᑐᖅ. 

 

ᐊᒻᒪᓗ ᑕᒪᒃᑯᐊ ᐊᐃᑉᐸᕇᒃ ᐃᓚᖏᑦ ᐊᑲᐅᓐᖏᓕᐅᕈᑎᒌᓲᖑᒻᒥᒻᒪᑕ ᐊᐅᓪᓚᖅᓯᒪᒐᓗᐊᖅᑐᑎᒃ, ᐅᖃᐅᔾᔪᐃᔨᑕᖃᖅᑑᔮᕋᓂᓗ 

ᑕᒪᒃᑯᓄᖓ. ᑕᒪᓐᓇᖃᐃ ᒥᓂᔅᑕᐅᑉ ᑕᐃᑯᖓ, ᑕᐃᑯᖓ ᐱᓕᕆᔨᐅᔪᓄᑦ ᐃᓅᓯᓕᕆᔨᐅᔪᓄᓪᓘᓐᓃᑦ ᐃᓄᓕᕆᔨᒃᑯᓄᓪᓘᓐᓃᑦ 

ᑕᒪᓐᓇ ᐱᓕᕆᐊᔅᓴᐅᑲᓐᓂᕐᓗᓂ ᑕᐃᒃᑯᓄᖓ ᓴᖅᑮᒋᐊᒃᑲᓐᓂᕈᓐᓇᖅᑲᐅᒃ, ᑕᐃᒃᑯᓄᖓ ᐊᓐᓂᐊᕕᓕᐊᖅᓯᒪᕙᑦᑐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᓐᓂᐊᕕᓕᐊᖅᓯᒪᑉᓗᓂ ᐊᖏᕐᕋᖅᓯᒪᓇᓵᓕᖅᓱᓂᓛᒃ ᐊᒥᓱᑦ 

ᓴᖅᑭᓕᓲᖑᖕᒪᑕ ᐃᖢᐊᖏᓕᐅᕈᑎᐅᔪᑦ. ᐃᖢᐊᓐᖏᓕᐅᕈᑕᐅᔪᒥᓇᖏᑦᑐᓪᓘᓐᓃᑦ ᐅᖃᖅᑎᑦᓯᔩ, 

ᐃᖢᐊᓐᖏᓕᐅᕈᒻᒪᕆᐊᓘᓕᓲᖑᖕᒪᑕ. ᓇᒧᓪᓗ ᓵᒋᐊᒃᓴᖅ ᓇᓗᓇᖅᓯᖃᑦᑕᖅᖢᓂ.  

 

ᑕᐃᒃᑯᐊ ᐃᓱᒪᓕᕆᔩᑦ ᑕᐃᒃᑯᓇᓂ ᐊᔾᔨᒌᖏᑦᑐᓂᒃ ᐅᑕᖅᑭᕕᖕᒥ ᐱᑕᖃᐅᖅᑑᒐᓗᐊᖅ, ᐅᖃᖅᑎᑦᓯᔩ. ᐊᒻᒪ ᐊᖏᖃᑎᒋᕙᕋ 

ᑲᑎᒪᔨᐅᖃᑎᒐ ᑕᐃᒃᑯᐊ ᑎᓕᔭᐅᒃᑲᓐᓂᖁᓂᐊᖅᐸᒃᑲ ᑕᒪᑐᒥᖓ ᐊᐅᓚᑦᓯᔨᐅᔪᑦ ᓴᖅᑭᔮᒃᑲᓐᓂᕐᓂᖅᓴᐅᖁᓪᓗᒋᑦ ᐊᒻᒪ 

ᐅᒃᑯᐃᖔᕐᓂᖅᓴᐅᔪᓐᓇᖁᓪᓗᒋᑦ ᑕᒪᒃᑯᓂᖓᓘᓐᓃᑦ ᑐᓴᒐᒃᓴᓂᒃ ᓴᖅᑭᑦᓯᒃᑲᓐᓂᖁᓗᒋᑦ ᐃᑲᔪᖅᑕᐅᔭᕆᐊᖃᕐᓂᕈᑉᓯ ᐅᕙᓃᑉᐳᑦ, 

ᐃᒪᓐᓇ ᐃᑲᔪᕈᓐᓇᖅᐳᒍᑦ. ᑕᒪᒃᑯᓂᖓ ᐃᒻᒪᖄ ᓴᖅᑭᑦᑎᒃᓯᑲᓐᓂᕋᔭᕈᑉᑕ ᐊᑑᑎᖃᑦᓯᐊᕋᔭᖅᑰᕐᒪᑦ ᐊᖏᖃᑎᒋᕙᕋ ᑲᑎᒪᔨᐅᖃᑎᒐ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕿᔪᒃᑖ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᓯᑦᑎᐊᕐᖓᑕ ᑕᒪᒃᑯᓂᖓ ᐱᓕᕆᐊᕐᓂᕋᖅᑐᓂ ᒥᓂᔅᑕ. 

ᖁᕕᐊᓇᑦᑎᐊᖅᑐᖅ ᑖᓐᓇ ᑐᓴᕆᐊᖓ. 

 

ᐅᖃᖅᑎᑦᑎᔩ, ᐊᒻᒪᓗ ᐆᒥᖓ ᐊᐱᕆᒃᑲᓐᓂᕈᒪᓪᓗᖓ ᑕᐃᒪ ᐃᓛᒃ ᐊᑯᓂᐊᓗᖏᓛᒃ ᐃᓚᖏᑦ ᑖᕙᓃᑉᐸᒻᒪᑕ ᐃᓚᖏᑦ 

ᐊᑯᓂᐅᓗᐊᖏᒃᑲᓗᐊᖅᑐᑎᒃ. ᐃᓚᖏᑦ ᐊᕐᕌᒍᒥ ᐊᑕᐅᓯᐅᖏᒻᒪᑦᑐᒥ ᑕᐅᕙᓃᓲᖑᓪᓗᑎᒃ, ᑕᒪᒃᑯᐊ ᐊᖑᑏᓪᓗ ᐊᕐᓇᐅᓪᓗ 

ᐋᓐᓂᐊᕕᓕᐊᖅᓯᒪᑯᑖᑦᑐᐊᓘᕙᒻᒪᑕ ᐃᓚᖏᑦ. ᐱᓕᕆᕕᖃᖏᑦᑎᐊᖅᑐᑎᒃ ᑕᐃᒪᖓᑦ ᐃᔅᓯᕚᑐᐃᓐᓇᖅᑐᑦ, ᐱᓕᕆᔅᓴᖅᑕᖃᖏᒻᒪᑦ 

ᑖᓐᓇ. 

 

ᐅᖃᖅᑎᑦᑎᔩ, ᑕᐃᒃᑯᐊ ᐃᓪᓗᒥ ᐱᖁᑎᖃᖅᑐᑦ ᖃᐅᔨᒪᒐᓗᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᔅᓱᒥᖓ 

ᑲᒪᒋᔭᖃᓗᐊᖅᑰᖏᑦᑐᑦ ᑖᔅᓱᒥᖓ ᐃᓪᓗ ᐊᐅᓚᑕᐅᓂᖓᓂᒃ. ᑭᓯᐊᓂ ᐃᓄᐃᓐᓇᕐᓂ ᐋᓐᓂᐊᕕᓕᐊᖅᓯᒪᔪᓂ 

ᐊᐅᓚᑦᑎᓕᖃᑦᑕᕐᖓᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  

 

ᐅᖃᖅᑎᑦᑎᔩ, ᑕᐃᒃᑯᓂᖓᖃᐃ ᐱᖁᑎᖃᖅᑐᓂ ᐃᓪᓗᒥ ᑖᔅᓱᒥᖓ ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᒥᒃ 

ᐱᓕᕆᖃᑎᖃᕆᐊᒃᑲᓐᓂᕈᓐᓇᖅᑲᑦ ᑕᒪᒃᑯᐊ ᐊᓐᓂᐊᕕᓕᐊᖅᓯᒪᕙᑦᑐᑦ ᐊᕐᓇᐃᓪᓗ ᐊᖑᑏᓪᓗ, ᖃᓄᖅ 

ᐃᕿᐊᓐᖑᐃᔭᐃᑎᒐᓚᓐᓂᓘᓐᓃᑦ ᓴᓇᕕᔅᓴᒐᓚᓐᓂᓘᓐᓃᑦ ᐱᓕᕆᕕᔅᓴᒐᓚᓐᓂᒃ. ᑕᕝᕗᖓ ᐃᓕᓯᒃᑲᓐᓂᖅᑑᓪᓗᐊᕈᓐᓇᖏᒻᒪᖔᑕ 

ᑕᐃᒃᑯᐊ ᐃᓪᓗᒥ ᑕᒪᑐᒥᖓ ᑲᒪᕙᑦᑐᑦ ᑖᔅᓱᒥᖓ ᓇᔪᒐᐅᔪᒥᒃ. ᑕᒪᓐᓇ ᑭᓐᖒᒪᓇᓪᓚᕆᒻᒪᑲᓗᐊᕐᖓᑦ ᐃᓚᖏᓐᓄᑦ 

ᒪᓕᑦᑎᐅᕙᑦᑐᓄᑦ ᐱᓗᐊᖅᑐᒥᖃᐃ ᐃᓚᖏᑦ ᑕᐃᒫᒃ ᐱᓕᕆᐊᔅᓴᖃᖏᑦᑎᐊᖅᑐᑎᒃ ᐊᑯᓂᕐᔪᐊᕌᓗᒃ ᐃᓚᖏ ᐅᑕᖅᑭᖃᓲᖑᒻᒪᑦ.  

 

ᐃᓚᖏᓪᓗ ᐋᓐᓂᐊᕕᓕᐊᖅᓯᒪᔫᒐᓗᐊᑦ, ᖃᐅᔨᓴᖅᑕᐅᕕᔅᓴᑐᐃᓐᓇᒥᓐᓂᓪᓗ ᑕᒪᒃᑯᐊ ᐋᓐᓂᐊᔪᐊᓘᓗᐊᖏᑦᑐᑦ. 

ᐅᑕᖅᑭᑐᐃᓐᓇᑦᑎᐊᖅᑐᑎᒃ ᐱᓕᕆᐊᔅᓴᖃᖏᑦᑎᐊᖅᑐᑎᐅᖃᑦᑕᕐᖓᑕ. ᒥᓂᔅᑕᐃᑦ ᑖᔅᓱᒥᖓ ᐱᓕᕆᖃᑎᖃᕆᐊᒃᑲᓐᓂᕈᓐᓇᖃᑦ 

ᑕᐃᒃᑯᓂᖓ ᐃᓪᓗᓂ ᐱᖁᑎᖃᖅᑐᓂᒃ, ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐊᖑᑎᓄᓪᓗ ᐊᕐᓇᓄᓪᓗ 

ᓱᐃᓛᕿᕕᔅᓴᐅᑲᓐᓂᐊᕐᔪᒍᓐᓇᕋᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᔅᓱᒪ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᐊᖏᖃᑎᒋᑦᓯᐊᖅᐸᒃᑲ. 

ᐊᐅᓪᓚᖅᓯᒪᑉᓗᓃᓛᒃ ᐅᑉᓗᓗᒃᑖᕌᓗᒃ ᑭᐱᓐᖑᐃᔭᖅᑕᐅᓂᕐᓂᒃ ᐅᖃᐅᖃᖏᑦᑐᖅ ᑐᑭᓯᐅᒪᔭᕋ. ᐃᓛᓐᓂᑦ ᓇᒧᑦ 

ᐅᖓᓯᒃᑐᐊᓘᖏᑦᑐᒨᒐᓗᐊᕐᓘᓐᓃᑦ ᓱᓇᒥᒃ ᑭᐱᓐᖑᐃᔭᕈᑎᒥᒃ ᑕᑯᔭᖅᑐᖅᑎᑕᐅᕌᓪᓚᖃᑦᑕᖅᖢᓂᓘᓐᓃᑦ, 

ᐅᑉᓗᕐᒥᑕᕆᐊᖅᖢᓂᓘᓐᓃᑦ ᓇᒧᑦ ᐱᕚᓪᓕᕆᑎᒻᒪᕆᐊᓘᖃᑦᑕᕐᒪᑦ, ᐅᑉᓗᑕᒫᕌᓘᖏᒃᑲᓗᐊᖅᐸᑦ ᑕᒪᓐᓇ ᑐᑭᓯᔭᕋ. 

ᐊᒻᒪ ᑕᒪᓐᓇ ᐊᑑᑎᖃᑦᓯᐊᕋᔭᖅᑐᖅ ᑕᒪᐃᓐᓄᑦ ᑐᔪᕐᒥᕕᐅᔪᓄᑦ ᓄᓇᕘᑦ ᒐᕙᒪᒃᑯᖏᓐᓄᑦ ᐊᐅᓚᑕᐅᔪᓂᑦ ᑳᓐᑐᕌᑦᑎᐅᑉ 

ᐊᓯᖏᑦᑎᒍᓪᓗ. ᑕᒪᓐᓇ ᐅᖃᐅᓯᕆᔭᐃᑦ ᑐᑭᓯᕙᕋ ᐊᒻᒪ ᓯᕗᒧᓐᓂᐊᖅᐸᕋ ᑖᒃᑯᓄᖓ ᐱᓕᕆᔨᑦᑎᓐᓄᑦ, ᐅᖃᖃᑎᖃᖁᓗᒋᑦ 

ᑖᒃᑯᓂᖓ ᐊᐅᓚᑦᓯᔪᓄᑦ ᑭᐱᓐᖑᐃᔭᐃᓂᕐᒥᒃ ᐃᖅᑲᖅᓴᖃᑎᒌᒋᐊᖃᖅᑰᕋᑉᑕ ᑕᒪᒃᑯᐊ ᑕᐅᓇᓂᑯᑖᖏᑦᑐᓪᓘᓐᓃᑦ 

ᑭᐱᓐᖏᐃᔭᖅᑕᐅᖃᑦᑕᕆᐊᖃᕐᒪᑕ. ᐊᔪᓐᖏᑦᑐᐃᓐᓈᓘᖃᑦᑕᖏᒻᒪᑕ ᑕᐅᓄᖓᐅᔪᑦ ᑭᐱᓐᖑᐃᔭᕐᓂᖅ ᓇᖕᒥᓂᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᖕᒪᑦ ᑖᑉᓱᒧᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᕌᕐᔪᒧᓪᓗ, ᒪᓕᒐᓕᐅᖅᑎ ᒥᔅ 

ᑕᐅᑐᓐᖏ. 

 

ᐊᐱᖅᑯᑦ 1365 - 5(2): ᑭᓈᓗᒃ ᑯᕕᓚᐅᕐᓂᖓ ᑲᖏᖅᖠᓂᕐᒥ (ᑕᐅᑐᓐᖏ) 

 

ᑕᐅᑐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ, ᓯᕗᓪᓕᖅᐹᒥᖃᐃ ᐅᓐᓄᓴᒃᑯᑦ ᐃᒡᓗᓕᒑᕐᔪᒻᒥᐅᑕᓄᑦ 

ᑲᖏᖅᖠᓂᐅᓪᓗ ᐅᐊᓇᖓᓄᑦ. ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᑖᒃᑯᐊ ᐅᑭᐅᖅᑕᖅᑐᒥᐅᑉ ᒐᕙᒪᒃᑯᖏᑦ ᑕᒫᓂ 1600-ᒦᑕᒥᒃ, ᑕᐅᓄᖓ ᑲᖏᖅᖠᓂᐅᑉ ᑕᕆᐅᖓᓄᑦ ᑯᕕᑎᑦᑎᑐᐃᓐᓇᕐᒪᑕ 

ᐃᕐᖓᕐᒪᖅᑲᐃᑦ ᑕᐃᓐᓇ ᓱᓪᓗᑯᑖᖓ. ᐅᓇ ᐊᐱᖅᑯᑎᒋᔪᒪᔭᕋ, ᖃᓄᖅ ᓱᓖᓐᓇ ᐃᕐᖓᕐᒫᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ. ᐄ, 

ᓇᓗᓇᐃᖅᓯᓚᐅᖅᑐᒍᑦ ᑕᐃᑲᓂ ᑲᖏᖅᖠᕐᒥ ᐃᕐᖓᖅᑐᖃᓂᕋᐃᓚᐅᕐᒪᑕ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᐃᑯᖓ 

ᐅᑎᖅᑎᑎᐅᕋᐃᓕᓚᐅᖅᓯᒪᔪᑦ ᑕᐃᓐᓇ ᐃᕐᖓᖅᑐᖅ ᑕᑯᔭᐅᒐᒥᒃ ᑳᓐᑐᕌᒃᑎᓄᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᐃᔅᓱᒥᖓ 

ᐃᖅᑲᓇᐃᔮᖃᕋᓱᓕᓚᐅᖅᑐᑦ ᓇᓗᓇᐃᖅᖢᓂᓪᓗ ᓇᐅᒃᑯᑦ ᐃᕐᖓᕐᒪᖔᑦ. 

 

ᓱᓕ ᑕᐃᓐᓇ ᒫᓐᓇ ᐱᓕᕆᐊᕆᔭᐅᔪᖅ, ᒪᑯᐊ ᐃᕐᖓᖅᑐᓕᒫᑦ ᑕᐃᒪᖓᓕᒫᖅ ᓴᓇᔭᐅᔪᑦ ᑭᓯᐊᓂ ᑕᐅᕆᐅᕐᒧᑦ ᑯᕕᑎᒃᑎᔪᑦ 

ᓴᓗᒪᓂᖅᓴᐅᔪᓄᑦ. ᓴᓗᒻᒪᒃᓴᖅᓯᒪᔪᓂᒃ ᐱᔭᕇᖅᑕᐅᑉᐸᑦ ᑕᐃᒃᑯᐊ ᐅᓂᒃᑲᓕᐊᕆᔭᐅᓂᐊᖅᑐᑦ ᑕᐃᒃᑯᓄᖓᓗ 

ᐅᖃᐅᔾᔭᐅᔭᕆᐊᖃᖅᑐᓄᑦ ᐊᕙᑎᓕᕆᔨᒃᑯᓐᓄᑦ, ᑲᓇᑕᐅᓪᓗ ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᓛᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑐᑭᓯᔪᒪᑐᐃᓐᓇᖅᖢᖓ ᐊᒃᓱᕉᑕᐅᒐᓗᐊᖅᐹᑦ 

ᓱᑲᑦᑐᑯᓪᓗ ᓴᓇᔭᐅᒐᓱᒐᓱᖃᑦᑕᕐᓂᐊᖅᐹᑦ ᑕᒪᒃᑯᐊ ᐃᕐᖓᖅᑐᑦ ᖁᕕᔪᓪᓘᓐᓃᑦ ᑕᐅᓄᖓ ᓴᓗᒻᒪᖅᓴᖅᓯᒪᖏᑦᑐᐊᓗᖕᒥᒃ 

ᑯᕕᔪᖃᖅᐸᓪᓕᐊᖕᒪᑦ ᑕᕆᐅᕐᒧᑦ. 

 

ᓄᑕᐅᓐᖏᓗᐊᕐᓂᑰᒨᔪᒃᓴᐅᔪᖅ, ᑲᖏᖅᖠᓂᕐᒥᐅᑦ ᖃᓄᖅ ᓴᓗᒻᒪᖅᓴᐃᕕᒃᑎᒎᖅᑎᑕᐅᖃᑦᑕᕐᓂᐊᖅᐹᑦ ᑕᐃᒃᑯᐊ ᓱᕈᐃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑕᐃᒪᖓᓕᒫᖅ ᓴᓗᒻᒪᒃᓴᐃᕖᑦ ᓄᓇᑦᑎᓐᓂ ᓇᓕᐊᑐᐃᓐᓇᕐᓂ, ᐃᖏᕐᕋᑦᑎᐊᕋᓗᐊᕐᒪᖔᖏᑦ 

ᖃᐅᔨᓴᖅᑕᐅᖃᑦᑕᖅᑐᑦ. ᐃᒥᖅᑕᕐᕖᑦ ᐅᓗᕆᐊᓇᖅᓯᖁᓇᒋᑦ ᐊᒻᒪᓗ ᑲᖏᖅᖠᓂᕐᒥᐅᑦ ᐅᖃᐅᑎᔪᓐᓇᖅᑕᕋ ᑲᖏᖅᖠᓂᕐᒥ ᑕᐃᓐᓇ 

ᐊᕙᑎᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᓪᓗᑦ ᐅᖃᖅᓯᒪᔪᖅ ᒫᓐᓇᒎᖅ ᐅᓗᕆᐊᓇᖏᑦᑐᖅ ᑕᐃᓐᓇ 

ᐃᒥᖅᑕᕐᕕᒃ. ᑭᓯᐊᓂ ᑕᐃᓐᓇ ᖃᓂᒡᓕᓗᐊᖅᑕᐃᓕᒪᑎᑕᐅᔪᖅ ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ ᒥᓂᔅᑕᒧᑦ. ᑲᖏᖅᖠᓂᖏᓐᓇ ᒪᑯᓄᖓ ᓱᓪᓗᑯᑖᓂᒃ 

ᐱᖃᖅᑐᑦ, ᐱᖓᓲᖕᒪᑦ ᑕᐃᒃᑯᐊ ᓄᓇᓖᑦ ᖃᑦᓰᓐᓇᑯᓗᐃᑦ ᓄᓇᓯᐅᑎᒃᑯᑦ ᐃᒥᖅᑕᖅᑕᐅᖃᑦᑕᖅᑐᑦ. ᓱᓪᓗᑯᑖᓂᒃᑯᐊ 

ᓄᑕᐅᖏᑦᑐᐊᓘᓕᕐᒪᑕ, ᐃᒥᕐᓗ ᑲᔫᕙᒃᖢᓂ. ᖃᓄᖅ ᓱᓪᓗᑯᑖᓕᒃᑯᑦ ᓴᓇᔭᐅᖃᑕᐅᓂᐊᖅᐹᑦ ᐅᕝᕙᓘᓐᓃᑦ ᖃᓄᐃᓕᔭᐅᓂᐊᖅᐸᑦ 

ᓄᑕᐅᔪᓐᓃᓗᐊᕐᒪᑕ? ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐅᑐᓐᖏ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᓄᑖᓐᖏᕆᐊᖅᑎᑦᑎᕙᓪᓕᐊᓂᐊᖅᑐᑦ ᓱᓪᓗᑯᑖᓂᒃ ᒪᑯᐊ ᐃᕐᖓᖅᑐᑦ ᑯᕕᑦᑎᐊᖏᑦᑐᓪᓗ 

ᓴᓇᔭᐅᓗᑎᒃ. ᐄ, ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᒪᑯᐊᓗ ᓴᓇᔭᕆᐊᓖᑦ ᓴᓇᔭᐅᓗᑎᒃ, ᑕᐃᒪᓐᓇᐅᓇᓱᒃᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᓇᑦᑎᓕᐅᑉ ᒪᓕᒐᓕᐅᖅᑎᖓ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 1366 - 5(2): ᐃᒡᓗᖃᓐᖏᓐᓂᖅ ᐱᓕᕆᐊᕆᔭᐅᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᓄᓇᕘᓕᒫᒥ ᑕᒪᓐᓇ ᓄᕙᒡᔪᐊᕐᓇᖅ-19 ᐊᒃᑐᐃᓂᖃᕐᒪᑦ ᐅᓄᖅᑐᕐᔪᐊᒻᒪᕆᐊᓗᓐᓂ ᓄᓇᖅᑲᑎᑦᑎᓐᓂᒃ, ᒪᒃᑯᒃᑐᓂ 

ᐃᓐᓇᕐᓂᒡᓗ. 

 

ᒪᓕᒐᓕᐅᖅᑎᐅᖃᑕᐅᓪᓗᖓ ᓂᕈᐊᖅᑕᐅᓯᒪᓪᓗᖓᓗ ᐃᓱᒫᓘᑎᖃᖅᐸᓪᓕᐊᑐᐃᓐᓇᖅᐳᖓᐃᓛᒃ ᐊᖏᕐᕋᖃᖏᑦᑐᓂᒃ ᓄᓇᑦᑎᓐᓂ 

ᓂᕈᐊᖅᑕᐅᕕᖕᓂ. 

 

ᒥᓂᔅᑕᖃᐃ ᐅᓂᒃᑲᐅᓯᖃᕈᓐᓇᖅᐸ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᒥᓂᔅᑕᐅᖃᑎᒥᖕᓂ, ᐱᓗᐊᕐᓗᒍ ᒥᓂᔅᑕᕆᔭᐅᔪᖅ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ. ᐃᒡᓗᑖᖅᑎᑕᐅᔭᕆᐊᖃᓪᓚᕆᖕᒪᑕ ᑕᐃᒃᑯᐊ ᓂᕈᐊᖅᑎᒃᑲ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᑦᓱᒥᖓ ᐊᐱᖅᓲᑎᖃᕋᕕᑦ ᓇᓗᓇᐃᖏᑦᑐᑦ 

ᐊᖏᕐᕋᖃᓐᖏᓐᓂᖅ ᐊᑦᓱᕉᑎᓕᑦᑕᒋᒃᑲᓐᓂᖅᓯᒪᒐᑦᑎᒍ ᐊᓚᒃᑲᑉᐸᓪᓕᐊᓯᒪᒻᒪᑦ. ᐅᖃᕈᓐᓇᖅᑐᖓ ᒫᓐᓇ ᓄᕙᒡᔪᐊᕐᓇᖅ-19 ᒥᑦᓵᓄᑦ 

ᖃᓄᕈᓘᔭᖅ ᒥᓂᔅᑕᐅᓪᓗᑕ ᐊᔾᔨᒌᖏᑦᑐᓂᒃ ᑲᑐᔾᔨᖃᑎᒌᑦᓯᒪᓕᕋᑦᑕ. 

 

ᑖᓐᓇ ᐊᓪᓛᓘᓐᓃᑦ ᐊᑐᖑᐊᕐᓗᒍ ᒫᓂ ᐃᖃᓗᓐᓂ “red cross” ᐅᖄᓚᕕᐅᓯᒪᒻᒪ ᓇᓗᓇᐃᖏᒻᒪᑦ ᐊᑐᕈᖅᑎᓪᓗᑕ 

ᓈᒻᒪᖏᓗᐊᑲᐃᓐᓇᓲᖑᒻᒪᑕ ᐃᖅᑲᓇᐃᔭᖅᑎᕗᑦ. ᑖᓐᓇ ᐊᑐᕈᑎᒋᖑᐊᑲᐃᓐᓇᖅᑲᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖕᒪᑦ ᓄᓇᓕᖁᑎᒐ ᑕᓗᕐᔪᐊᖅ ᒪᕐᕉᖕᓂᒃ 

ᓄᑖᕐᓂᒃ ᑕᓪᓕᒪᓂᒃ ᑲᑎᓐᖓᔪᓂᒃ ᐃᒡᓗᓕᐅᕐᕕᐅᓂᐊᕐᒪᑕ. ᑕᒪᓐᓇ ᐊᒃᓱᐊᓗᒃ ᐱᕚᓪᓕᐅᑕᐅᔪᓐᓇᕋᔭᖅᑐᕕᓂᖅ 

ᐊᖏᕐᕋᖃᓐᖏᓐᓂᖅ ᐱᓪᓗᒍ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᒡᓗᒍ, ᑐᑭᓯᓕᓚᐅᖅᑐᒍᑦ ᐃᒡᓗᓕᐊᕆᔭᐅᓂᐊᖅᑐᑦ 

ᓄᖅᑲᖅᑎᑕᐅᓚᐅᕐᒪᑕ ᐊᑭᑦᑐᓗᐊᕐᒪᑕᒎᖅ ᓱᓇᑯᑖᑦ ᐱᔨᑦᑎᕈᑎᒡᓗ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ, ᖃᓄᐃᑦᑐᓂᑦ ᐸᕐᓇᐅᓯᐅᖅᓯᒪᒻᒪᖔᑦ, ᓲᕐᓗ ᒪᑯᐊ ᐸᕐᒥᐅᖅᑐᑦ, ᓲᕐᓗ ᐱᓗᐊᕐᓗᒍ 

ᓄᓇᓕᐊᓛᖑᓂᖅᓴᐅᔪᒥ ᑕᓗᕐᔪᐊᒥ ᐃᒡᓗᑭᑦᓴᐱᒃᓯᓐᓇᐅᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑕᑦᓱᒧᖓ ᐊᐱᖅᓲᑎᖃᕋᕕᑦ. ᓴᓇᓲᖑᓐᖏᒃᑲᓗᐊᖅᑎᓪᓗᖓ 

ᐊᖏᕐᕋᖃᖅᑐᓕᕆᔨᒃᑯᓐᓄᑦ ᒥᓂᔅᑑᓪᓗᖓ, ᑖᓐᓇ ᒐᕙᒪᑐᑲᒃᑯᓄᑦᑕᐅᖅ ᐊᔪᕆᖅᑐᐃᖏᓐᓇᖅᑕᕋ ᐊᖏᕐᕋᖃᓐᖏᓐᓂᒃ. ᐊᓪᓛᓘᓐᓃᑦ 

ᐱᓇᓱᐊᕈᓯᕆᓚᐅᖅᑕᑎᓐᓂ ᐅᖃᐅᑎᓚᐅᖅᑕᕋ, ᐊᓚᒃᓯᒪᕙᓪᓕᐊᑐᐃᓐᓇᕐᖓᑦ ᐊᖏᕐᕋᖃᓐᖏᓐᓂ ᐊᑦᓱᕉᑎᒋᒐᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑐ ᕿᓐᖑᖅ. 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᓪᓗᖓ ᓄᓇᕗᓕᒫᖅ, ᓄᓇᓕᓕᒫᑦᑎᐊᑦ ᐃᒡᓗᓂᑦ ᐅᓄᒃᑲᓂᖅᑐᓂᑦ 

ᑭᖒᒪᔭᖃᖅᑐᑦ. ᑭᓯᐊᓂᑦᑕᐅᖅ ᐊᖏᕐᕋᑲᓐᖏᓐᓂᖅ ᑕᒪᓐᓇᕐᔪᐊᖑᔪᖅ ᓄᓇᓕᖕᓂ ᐊᖏᓂᖅᓴᓂ ᐱᑕᖃᕐᒪᑦ, ᑕᐃᒪᐃᑦᑑᒻᒪᑦ 

ᐊᐃᑦᑖᖑᒐᓗᐊᖅ. ᑕᐃᒃᑯᐊ ᐃᒡᓗᑦ ᓴᓇᔭᐅᔮᒍᓐᓃᕐᒪᑕ ᓄᓇᑦᑎᓐᓂ. 

 

ᑖᓐᓇᖃᐃ, ᒥᓂᔅᑕ ᐅᖃᕈᓐᓇᖅᐸ, ᑕᓗᕐᔪᐊᕐᒥᐅᑕᓂᑦ ᐃᖅᑲᓇᐃᔭᖃᑎᖃᕐᓂᐊᕐᓗᓂ ᐱᓗᐊᕐᓗᒋᑦ ᑕᐃᒃᑯᐊ ᐃᒡᓗᖃᓐᖏᑦᑐᖅ, 

ᐃᒡᓗᑖᕈᓐᓇᕐᓂᐊᕐᒪᑕ ᐃᒻᒥᓄᑦ ᐊᒻᒪᓗ ᐃᓚᒥᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒪᖓᓕᒫᖅ ᐃᖅᑲᓇᐃᔭᖃᑎᖃᐃᓐᓇᖃᑦᑕᖅᑐᒍᑦ 

ᒥᓂᔅᑕᕆᔭᐅᔪᓂᑦ, ᒪᓕᒐᓕᐅᖅᑎᓂᑦ ᐊᒻᒪᓗ ᓄᓇᓕᓐᓂ ᐊᒃᖢᓗᐊᑦᑕᐃᓕᒪᓂᖅ ᐊᖅᑯᑎᒋᒡᓗᒍ. ᓄᓇᓕᓕᒫᑦ ᐊᑐᓂ 

ᑐᑭᓯᓇᓱᖃᑦᑕᖅᑐᒍᑦ ᓱᒃᑯᑦᑎᐊᓃᓕᕐᒪᖔᑦ ᑕᒪᒃᑯᐊ ᑭᖒᒪᔭᖏᑦ ᐱᓪᓗᒋᑦ. ᖁᔭᓐᓇᒦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 1367 - 5(2): ᑐᓚᑦᑕᕐᕖᑦ ᓴᓂᕋᔭᖕᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎ, ᐃᓕᑕᕆᒃᑲᓐᓂᕋᕕᖓ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ, ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑐᖓᓐᓄᑦ. 

 

ᑕᐃᒪ ᐅᑭᐅᖑᓚᐅᖅᓯᒪᔪᖅ, ᐱᖁᔨᕗᖔᕈᑎᒥ ᓴᓂᕋᔭᕐᒥ ᕼᐊᒻᓚᒃᑯᖏᑕ ᑲᑎᒪᔨᖏᓐᓂᒃ ᐃᒡᓗᕐᔪᐊᕐᒧᐊᖅᓯᓚᐅᖅᓯᒪᒐᒪ ᑕᐃᔅᓱᒥᖓ 

ᐃᒃᓵᕐᕕᒃ, ᑐᓚᒃᑕᕐᕕᒃ. Break water ᖃᓄᕐᓕᑭᐊᖅ ᑕᐃᒎᓯᖃᖅᑎᑉᐱᓯᐅᒃ. ᑕᐃᒪᖃᐃ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᖅᑲᐃ ᑖᔅᓱᒥᖓ 

ᐱᖁᔨᕗᖔᕈᑕᐅᓚᐅᖅᓯᒪᔪᒥᑦ ᓴᓂᕋᔭᖕᒥ ᕼᐊᒻᓚᒃᑯᖏᓐᓂᑦ ᑐᓚᒃᑕᕐᕕᑖᕈᒪᑎᒡᓗᒋᑦ. 

 

ᖃᓄᐃᓕᖓᕙᑕ? ᐃᑲᔪᖅᓱᖅᑕᐅᓯᒪᕚᑦ, ᐱᖏᐊᖅᑎᑕᐅᓯᒪᔪᒪᕙᑦ, ᐋᒃᑳᖅᑕᐅᓯᒪᕚ? ᒥᓂᔅᑐ ᑭᐅᔪᓐᓇᖅᐸ ᑕᕝᕗᓇ? 

ᐃᑲᔪᖅᓱᖁᖦᖤᕋᓗᐊᖅᐸᕋ ᑕᕝᕙᓂ ᐃᒡᓗᕐᔪᐊᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᓄᓇᓕᓕᒫᖃᐃ ᐱᖃᓯᐅᑎᒍᒃᑭᑦ. ᑕᐃᒃᑯᐊ 

ᑐᔅᓯᕋᐅᑕᐅᖃᑦᑕᖅᑐᑦ ᑮᓇᐅᔭᓄᑦ, ᑖᓐᓇ ᓴᓂᕋᔭᖅ ᑐᔅᓯᕋᖃᑕᐅᓯᒪᒻᒥᒪᑕ ᑖᒃᑯᓂᖓ, ᑖᒃᑯᐊ ᓱᓕ ᕿᒥᕐᕈᔭᐅᒻᒪᑕ ᒫᓐᓇᐅᔪᖅ, 

ᓱᓕ ᒫᓐᓇ ᑭᐅᔾᔪᑎᖃᓐᖏᑦᑐᖓ, ᓇᒡᓕᐊᒃ ᐊᖏᖅᑕᐅᓯᒪᓕᕐᒪᑕᑭᐊᖅ ᐅᕝᕙᓘᓐᓃᑦ ᐋᒃᑲᖅᑕᐅᓯᒪᓕᕐᒪᑕ. ᓱᓕ ᒫᓐᓇ 

ᕿᒥᕐᕈᔭᐅᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᐃᓐᓂᖅ. 

 

ᖃᐃᕐᓂᖅ ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᑕᐃᒪ ᑕᒪᓐᓇ ᐊᑯᓃᓛᒃ ᐱᔭᐅᓯᒪᔪᒪᖕᒪᑦ, ᐱᓗᐊᖅᑐᒥᒃ ᐊᖑᓇᓱᑦᑎᑦᑎᓐᓄᑦ. ᐊᒻᒪ 

ᖃᐅᔨᓴᖅᑕᐅᓯᒪᖕᒥᖕᒪᑦ, ᖃᐅᔨᓴᖅᑕᐅᓚᐅᖅᓯᒪᖕᒪᑦ ᓯᔾᔭᕗᑦ ᓱᕋᖅᑎᖅᐸᓪᓕᐊᖏᓐᓇᐅᔭᖅᖢᓂ ᐊᒻᒪ ᑕᒪᓐᓇ ᓵᑦᑎᐊᕗᑦ 

ᐃᒃᑲᓪᓕᕙᓪᓕᐊᖏᓐᓇᖅᐸᒃᖢᓂ. 

 

ᐅᖃᐅᓯᕆᓚᐅᖅᓱᒪᑲᒡᓚᒃᑲᓗᐊᕋᓗᐊᕆᓪᓗᒍ, ᑕᒪᒃᑯᐊ ᐊᖑᓇᓱᐊᒋᐊᖅᖠᒪᔪᐃᑦ, ᐊᐅᓚᐅᑎᖏᑦ ᐃᒃᑲᕐᕆᑦᑕᕌᖓᑕ ᐃᒻᒥᓂᒃ 

ᑭᓯᐊᓂ ᐊᑭᓕᖅᑐᐃᓕᖅᑐᐃᓗᑎᒃ. ᑖᓐᓇ ᐃᑲᔫᑎᖃᕚᓪᓕᕕᔾᔪᐊᕋᔭᕐᒪᑦ ᓴᓂᕋᔭᖕᒧᑐᐃᓐᓇᐅᖏᑦᑐᖅ, ᐃᒡᓗᓕᖕᒥᐅᑦᑕᐅᖅ 

ᐊᖅᑯᓵᖃᑦᑕᕐᒥᖕᒪᑕ ᐊᐅᔭᒃᑯᑦ ᑐᒃᑐᓕᐊᓕᕌᖓᒥᒃ ᓴᓂᕋᔭᐅᑉ ᐅᖓᑖᓄᑦ. 

 

ᑕᐃᒪᓕ ᑕᕝᕘᓇ ᐊᐱᖅᓱᖅᑎᓪᓗᖓ ᑭᐅᑲᐅᑎᒋᖅᑲᐅᒐᒪ ᑕᕝᕘᓇ ᓴᖑᑎᑦᑕᕆᐊᖃᓕᓵᕋᒃᑯ ᐊᐱᖅᑯᑎᒋᔪᒪᔭᕋ. ᐃᒪᓐᓇᖃᐃ 

ᑭᐅᔪᓐᓇᕆᕗᖓᐃ ᒥᓂᔅᑕ, ᑖᒃᑯᓂᖓᖃᐃ ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕈᓐᓇᖅᐳᑦ ᐱᕙᓪᓕᐊᔪᓕᕆᔨᒃᑯᑦ ᑖᓐᓇ 

ᐱᒋᐊᕈᑕᐅᔪᓐᓇᖁᓪᓗᒍ ᖃᐅᔨᓴᕐᓂᖃᕋᓱᒃᑲᓗᐊᕐᒪᑕ ᑐᓂᓯᓚᐅᖅᓯᒪᖕᒪᑕ ᕼᐋᒻᓚᒃᑯᑦ ᐊᖏᖅᑕᐅᓚᐅᖅᓯᒪᓐᖏᒻᒪᑦ ᐅᕙᖓᓕ 

ᐃᑲᔪᖅᖢᖅᑐᒎᓚᐅᖅᓯᒪᓪᓗᒍ. ᑕᐃᒪ ᐃᑲᔪᓕᖅᑐᖅᑕᐅᓐᖏᒻᒪᑦ ᐃᓕᖕᓄᑦ ᓵᒋᐊᑎᓚᐅᖅᓯᒪᕙᒃᑲ ᑖᓐᓇ ᐊᖏᖅᑕᐅᖁᒐᓗᐊᖅᖢᒍ. 

ᕼᐋᒻᓚᒃᑯᓐᓂ ᑕᒪᕐᒥᒃ ᐃᑲᔪᖅᑐᖅᑕᐅᓚᐅᖅᓯᒪᖕᒪᓂᓛᒃ. ᑕᒪᒃᑯᐊ ᑕᑕᑎᕈᑕᐅᖃᑦᑕᖅᑐᓂᓛᒃ ᐱᕙᓪᓕᐊᔪᓕᕆᔨᒃᑯᓐᓂ ᑕᒪᒃᑯᓄᖓ 

ᐃᖏᕐᕋᔾᔪᑎᒋᔭᐅᖃᑦᑕᖅᑐᓄᑦ ᓴᖅᑮᔮᖅᓯᒪᖕᒪᑦ ᐊᑐᐊᒐᖓᓂᒃ.  



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐊᑯᓂᐅᑎᒋᔪᕐᓗ ᐅᑕᖅᑭᖃᑦᑕᓂᐊᕐᒪᑕ ᑕᒪᒃᑯᐊ ᑐᓂᓯᓯᒪᔪᐃᑦ? ᐊᕐᕌᒍᓕᒫᖅ ᐊᕐᕌᒍᐃᑦ ᖁᓕᑦ ᖄᖏᖅᑐᑦ? ᖃᖓ 

ᑭᐅᔪᓐᓇᓂᐊᖅᐸ ᒥᓂᔅᑕ ᑖᔅᓱᒪ ᒥᒃᓵᓄᑦ? ᑭᐅᓵᕋᓗᐊᖅᑐᖅ ᒫᓐᓇ ᑭᐅᔪᓐᓇᓐᖏᑕᖓ, ᖃᖓ ᑕᐃᒪ? ᐱᓇᓱᐊᕈᓯᒋᓂᐊᖅᑕᑦᑎᓐᓂ? 

ᖃᐅᑉᐸᑦ? ᑖᔅᓱᒥᖓ ᑐᓴᖅᑎᓚᐅᓐᖓᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇᐃᓛᒃ ᒐᕙᒪᑐᖃᒃᑯᑎᒍᑦ ᑐᔅᓯᕋᖅᓯᒪᔭᕗᑦ 

ᐊᖏᖅᑕᐅᓯᒪᓪᓗᑕᓗ ᓄᓇᕗᓕᒫᖅ ᓄᓇᓕᖁᑎᖏᓐᓂᒃ ᕿᒥᕐᕈᖁᓪᓗᑎᒍᑦ ᓇᐅᒃᑯᑦ ᑐᓚᑦᑕᕐᕕᑦᑖᕋᔭᕐᒪᑕᑭᐊᖅᒍᓐᓇᕐᒪᑕᑭᐊᖅ 

ᖃᑦᑎᕌᕋᔭᕐᒪᑭᐊᖅ ᑕᒪᒃᑯᓂᖓ ᖃᐅᔨᓇᓱᒃᑐᒍᑦ ᓄᓇᓕᓕᒫᓄᑦ.  

 

ᓴᓂᕋᔭᒃ ᑐᒃᓯᕋᖅᐸᒌᖅᓯᒪᔪᖅ ᒫᓐᓇ ᓴᓇᔭᐅᖁᔨᓪᓗᑎᑦ ᐆᒥᖓ, ᒫᓃᓐᓂᐊᖅᑯᖅ, ᐃᒪᓐᓇᐃᓕᖓᓂᐊᖅᐳᖅ, ᐃᒪᓐᓇ ᐊᑭᖃᕐᓂᐊᖅᑐᓂ. 

ᑕᐃᒪᓐᓇᐃᓕᖓᔪᒥᒃ ᑐᔅᓯᕋᐅᑎᓂᒃ ᓴᖅᑭᑎᓯᒪᑉᐸᒌᕐᒪᑕ ᐅᐱᒋᓪᓗᒋᑦ ᑖᒃᑯᐊ ᓄᓇᓖᑦ ᑕᐃᒪᐃᓐᓇᐃᓕᐅᖅᑐᑦ. ᑭᓯᐊᓂ ᑕᐃᒪᓐᓇ 

ᑖᓐᓇᑦᑕᐅᖅ ᑐᒃᓯᕕᕋᐅᑎᒋᓯᒪᔭᕗᑦ ᐊᖏᖅᑕᐅᓯᒪᔭᕗᑦ ᐱᓕᕆᓚᐅᕐᓗᑎᒍᑦ ᑮᓇᐅᔭᒃᑲᓂᕐᔪᐊᓂᒃ ᑐᒃᓯᕋᕈᒪᓯᒪᒐᑦᑕ.  

 

ᑭᓯᐊᓂ ᑖᓐᓇ ᐅᖃᐅᓯᕆᔭᐃᑦ ᑖᓐᓇ ᓄᓇᓕᓐᓄᑦ ᖃᓪᓗᓈᑎᑐᑦ Community Transportation Initiative Program, ᑖᓐᓇ 

ᓄᓇᓕᓐᓄᑦ ᐊᒥᓱᓄᑦ ᑐᔅᓯᕋᕐᕕᐅᓲᖑᒻᒪᑦ. ᐊᐅᔭᓐᖑᓚᐅᓐᖏᓐᓂᖓᓂ ᐊᖏᖅᑕᐅᕙᒌᒐᓱᖃᑦᑕᖅᑐᑦ ᑕᕝᕙᓂ ᐊᐅᔭᐅᓂᖓᓂ 

ᐱᓕᕆᐊᕆᔭᐅᔪᓐᓇᕐᒪᑕ. ᐅᓪᓗᒥ ᑕᒫᓂ ᐱᓇᓱᐊᕈᓯᕆᓚᐅᖅᑕᑎᓐᓂ ᐊᓪᓚᕝᕕᕗᑦ ᒪᑉᐱᐸᓪᓕᐊᓕᑕᐃᓐᓇᓚᐅᕐᒪᑦ ᑕᒪᒃᑯᐊ 

ᐃᖅᑲᓇᐃᔭᖅᑎᐊᓐᓄᑉᐳᑦ ᐅᑎᖅᐸᓪᓕᐊᓕᕐᒪᑕ ᐱᓕᕆᐊᔅᓴᖏᑦ ᐊᒥᒐᓐᖏᑦᑐᐃᑦ. ᑖᓐᓇ ᐱᔭᕆᐊᖃᑕᐅᓂᖅᐹᖑᖃᑕᐅᓯᒪᔪᖅ 

ᖃᐅᔨᒪᓪᓗᒍ ᐊᒻᒪᓗ ᑎᓕᐅᕆᓯᒪᓪᓗᒍ. ᑭᓯᐊᓂ ᐅᓪᓗᒥ ᐊᖏᖅᑕᐅᓂᐊᖅᐳ ᐅᕝᕙᓘᓐᓃᑦ ᐋᒡᒑᖅᑕᐅᓂᐊᖅᐳᖅ ᐅᖃᕈᓐᓇᕐᓇᖓ. 

ᑭᓯᐊᓂ ᐊᐅᔭᓐᖑᓚᐅᓐᖏᓐᓂᖓᓂ ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᓗᑎᑦ ᓄᓇᓕᒫᑦ ᑐᔅᓯᕋᖅᓯᒪᔭᖏᑎᒍᑦ 

ᐱᓕᕆᔪᓐᓇᖅᓯᖃᑦᑕᓂᐊᕐᒪᑕ. ᑕᐃᒪᓐᓇᐃᓕᖓᓪᓗᑕ ᒫᓐᓇᐅᔪᖅ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᓄᓇᓕᓕᒫᖑᖕᒪᑕ ᑕᐃᒪ ᑭᐅᒐᕕᓐᖓ ᓄᓇᓕᓕᒫᒡᒎᖅ ᐆᒃᑐᖅᓯᒪᖕᒪᑕ ᐊᒻᒪᓗ ᒪᑯᐊ 

ᓄᓇᓖᑦ ᐃᓚᖏᑦ ᐃᖃᓗᐃᑦ, ᒥᑦᑎᒪᑕᓕᒃ, ᐸᐅᖓᓗ ᖁᑦᑎᒃᑐᒧᑦ ᐃᓱᒪᕙᓪᓕᐊᓕᕆᓪᓗᓯ, ᐱᖄᓂᒃᑐᓂᒃ. ᑕᐃᒪ 

ᕿᓄᓐᖓᓯᒃᑲᓐᓂ...ᕿᓄᓐᖓᓯᒃᑲᓂᕐᒪᑕᓖ ᑕᐃᒪ ᑖᒃᑯᐊ.  

 

ᐃᒪᓐᓇᖃᐃ, ᒥᓂᔅᑕ ᐊᖏᕈᓐᓇᖅᐹᖔ, ᐊᖏᖅᑕᐅᓚᐅᕐᓚᖓᑐᖅ, ᐱᕚᓪᓕᑎᑦᑎᓂᕐᒧᑦᑕᐅᖅ ᐱᔪᒪᒐᓗᐊᕐᒥᒐᒪ 

ᐃᖅᑲᓇᐃᔮᒃᓴᑲᓪᓚᐅᔪᓐᓇᕐᓂᕐᒪᑦ ᓄᓇᓕᖕᓄᑦ. ᑕᐃᒪᓕ ᐆᒥᖓ ᐊᐱᕆᔪᒪᓕᖅᐸᕋ ᒥᓂᔅᑕ, ᐅᖃᕋᑖᕋᕕᑦ ᓄᓇᓕᓕᒫᒡᒍᖅ 

ᐱᔪᒪᖕᒪᑕ. ᑕᐃᒪᖃᐃ ᑖᒃᑯᐊ ᐱᖃᓐᖏᑦᑐᐃᑦ ᓯᕗᓪᓕᖅᐸᐅᑎᑕᐅᔪᓐᓇᓂᐊᖅᐸᑦ ᑖᔅᓱᒧᖓ ᑐᓚᒃᑕᕐᕕᖕᒧᑦ ᕿᓄᓐᖓᓱᒃᑐᐃᑦ 

ᐱᔾᔪᑎᒋᓪᓗᒋᑦ? ᐱᕚᓪᓕᖁᔨᒐᓗᐊᕐᒥᒐᒪᐃᓛᒃ ᓄᓇᓕᕋᓛᖑᔪᓂᒃ ᐊᑑᑎᖃᑦᑎᐊᓂᐊᕐᒪᑦ.  

 

ᒥᓂᔅᑕ ᐊᖏᕈᓐᓇᖅᐹᖔ ᑖᒃᑯᐊ ᕼᐋᒻᓚᒃᑯᑦ ᕿᓄᓐᖓᓲᑎᒋᔭᖓ, ᐅᖃᖅᑲᐅᖕᒥᒐᕕᑦ. ᐄ, ᑐᓂᓯᓯᒫᓂᓕᕐᒪᑕᒎᖅ. ᒪᕐᕉᓕᖅᑲᖓᔪᒥᒃ 

ᐊᐱᕆᖅᑰᖅᑕᒋᑦ ᖃᔅᓯᑦ ᓄᓇᓖᑦ ᑐᓂᓯᓯᒪᕙᑦ ᐊᒻᒪ ᓇᐅᒃᑯᑦ ᐱᒋᐊᕐᕕᖃᕈᓐᓇᖅᐸᑦ ᑐᒃᓯᕋᕈᒪᓕᕈᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐱᕕᖃᖅᑎᖅᑲᐅᒐᕕᓐᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᖃᐅᔨᓴᕈᑏᑦ ᐊᑐᖅᑕᕗᐃᓛᒃ ᐸᕐᓇᐅᑎᑎᒍᑦ ᑕᒪᒃᑯᐊ 

ᓄᓇᓕᓗᒃᑖᓄᑦ ᖃᐅᔨᓴᕐᓂᖃᖁᑉᓗᑕ ᑭᖑᕙᕆᐊᖅᑐᖃᖃᑦᑕᖅᓯᒪᒻᒪᑦ ᖃᐅᔨᓴᕐᓂᕐᒧᑦ ᑭᓯᐊᓂ ᓯᕗᓪᓕᐅᔾᔭᐅᓯᒪᔪᖅ 

ᖁᓕᐅᖅᑰᖅᑐᖅ ᓄᓇᓖᑦ ᑎᒃᑯᐊᖅᑕᐅᓚᐅᖅᑐᑦ, ᓯᑕᒪᐅᔪᖅᑐᓪᓗ ᓄᓇᓕᒃᑳᓐᓃᑦ ᑐᓚᒃᑕᕐᕕᖃᓐᖏᑦᑐᑦ ᐃᓱᒪᒋᓪᓗᒋᑦ. ᑕᒪᓐᓇ 

ᓱᓕ ᖃᐅᔨᓴᕐᓂᒃᓴᖅ ᐊᑦᓱᕉᑎᒋᔭᕗᑦ ᓄᓇᓕᓐᓄᑦ. ᐊᕐᕌᓂ ᐊᐅᔭᐅᔪᖅ ᑕᐃᒪᐃᑦᓴᕆᐊᖃᔪᔫᒐᓗᐊᖅ ᑭᓯᐊᓂ ᐊᔪᕐᓇᑦᓯᐊᔪᒻᒪᑦ. 

ᑕᒪᓐᓇ ᐋᖅᑭᒋᐊᖅᓯᒪᔪᑦᓴᐅᓕᕐᖓᑦ ᐅᐸᓗᖓᐃᖅᓯᒪᓛᖅᑐᑦᓴᐅᓕᖅᐳᖅ ᕿᒥᕐᕈᓛᕋᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1368 - 5(2): ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᖓ (ᐊᕐᓇᒃᑲᖅ) 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒐ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᓄᑦ. (ᑐᓵᔨᑎᒍᑦ) ᑖᑉᑯᐊ ᑐᖁᖓᔪᓕᕆᔨᐅᑉ 

ᐊᓪᓚᕝᕕᖓᓄᑦ. ᐅᖃᖅᑎ, ᐅᖃᖅᑳᕈᒪᕗᖓ ᐃᓱᒪᒋᖅᑳᕐᓗᒍ ᐱᔭᕆᑐᔪᒻᒪᕆᐊᓘᒻᒪᑦ, ᐱᔭᕆᑐᔪᒻᒪᕆᐊᓗᒻᒥᒃ ᑐᖁᖓᔪᓕᕆᔩᑦ 

ᐱᓕᕆᕙᒻᒪᑕ. ᖃᐅᔨᒪᓐᖏᒃᑲᓗᐊᖅᑐᖓ ᐱᓕᕆᔪᔅᓴᐅᒻᒪᖔᕐᒥ ᑭᓯᐊᓂ ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᑐᖁᖓᔪᓕᕆᔨᓕᒫᑦ ᓄᓇᕗᒻᒥ.  

 

ᐅᖃᖅᑎ, ᐊᕐᕌᒍ ᐱᒋᐊᓕᓵᕐᓂᖓᓂ ᒫᑦᓯᒥᖃᐃ ᐅᑭᐅᒋᔭᑉᑎᓐᓂ ᒥᓂᔅᑕ ᐅᖃᔪᒻᒪᑦ ᐅᖃᖅᓱᓂ ᐃᖅᑲᓇᐃᔮᕆᔪᓐᓇᖅᑐᒧᑦ 

ᑲᑎᓐᖓᓂᖃᖅᑎᓪᓗᒋᑦ ᐊᒻᒪ ᑐᓴᖅᑎᒍᓐᓇᖅᐱᑎᒍᑦ ᖃᑦᓯᑦ ᓄᓇᓕᓐᓂ ᑐᖁᖓᔪᓕᕆᔩᑦ ᐱᓕᕆᐊᖃᖅᑐᑦ ᐃᖅᑲᓇᐃᔮᒥᓂᒃ ᐊᒻᒪ 

ᐅᖃᕈᓐᓇᖅᐸ ᓇᓕᐊᑦ ᓄᓇᓖᑦ ᑐᖁᖓᔪᓕᕆᔨᖃᓐᖏᑦᑐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᑯᒐᓱᑐᐃᓐᓇᖅᐸᕋ ᑐᓴᕋᔅᓴᓪᓗᐊᑕᐃᑦ. ᐅᑕᖅᑭᑦᓯᐊᕆᑦ. 

ᖃᐅᔨᒪᑉᓗᖓ ᑎᒃᑯᐊᖅᓯᔪᖃᕋᑖᔪᔫᒐᓗᐊᖅ ᑐᓴᕋᑦᓴᖅ ᓇᓪᓕᐊᓃᒃᑲᓗᐊᕐᒪᖔᑦ ᐃᖅᑲᐅᒪᓐᖏᑐᐃᓐᓇᖅᑐᖓ ᑭᓯᐊᓂ ᓄᓇᓖᑦ 

ᓄᓇᓕᐅᖃᑎᒥᓂᒃ ᐊᒥᖅᑳᖃᑦᑕᖅᑐᑦ ᑐᖁᖓᔪᓕᕆᔨᒥᒃ ᑭᓯᐊᓂ ᓈᓴᐅᑎᓪᓚᑦᑖᖏᑦ ᐱᓕᕆᓪᓚᑦᑖᖅᑐᓄᑦ ᐱᓯᒪᑦᓯᓐᖏᑕᐃᓐᓇᕋᒪ 

ᒫᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᒻᒪᖄ ᒥᓂᔅᑕᐅᑉ ᐅᑎᕈᑎᒋᔪᓐᓇᕋᔭᖅᐸᐅᒃ ᑕᕝᕗᖓ ᑖᓐᓇ? ᐊᑕᐅᓯᐅᓐᖏᑦᑐᖅ 

ᒪᓕᒐᓕᐅᖅᑎᒃᑯᑦ ᐊᐱᖅᓱᖃᑦᑕᓚᐅᕐᒪᑕ ᖃᓄᖅ ᐃᓕᓐᓂᐊᕈᑎᖃᖃᑦᑕᖅᓯᒪᒻᒪᖔᑦ ᐃᑲᔪᖅᑐᐃᒍᑎᖃᕐᒪᖔᑦ ᓄᓇᓕᓐᓂ 

ᑐᖑᖓᔪᓕᕆᔨᐅᔪᓂᒃ? ᒥᓂᔅᑕ ᖃᐅᔨᒪᒻᒪᑦ ᐊᕐᕌᒍᑕᒫᑦ ᑮᓇᐅᔭᖅᑑᑎᑦᓴᖏᑦ ᑐᖁᖓᔪᓕᕆᔨᒧᑦ $901,000ᒦᒻᒪᑦ. ᐊᒻᒪᓗ 

ᓂᕆᐅᒋᔭᐅᕋᓂ ᐅᓄᖅᓯᒋᐊᕋᔭᕐᒪᖔᑦ ᐅᑭᐅᑦ ᐊᒥᓱᓄᑦ ᐊᒡᒋᖅᑐᓄᑦ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᓄᑖᓂᒃ ᐸᕐᓇᐅᑎᖃᖅᐱᓯ 

ᐃᓕᓴᐅᑎᑦᓴᓄᑦ ᐃᑲᔪᖅᑐᐃᒍᑎᑦᓴᓄᓪᓗ ᓄᓇᓕᓐᓂ ᑐᖁᖓᔪᓕᕆᔨᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾᔨ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᑯᒍᓐᓇᓵᑲᐃᓐᓇᕋᒃᑭᑦ 15-ᖑᔪᑦ ᑐᖁᖓᔪᓕᕆᔩᑦ 

ᓄᓇᕗᒻᒥ. ᐊᓪᓚᕝᕕᖃᖅᖢᓂᓗ ᐊᒻᒪᓗ ᑲᔪᖏᖅᓴᐅᑎᑦ, ᑐᓴᕈᑏᑦ ᒪᓂᒪᑎᑕᐅᓕᖅᐸᑕ ᐃᖅᑲᓇᐃᔮᑦ ᐱᒐᔭᕐᒥᔭᕋ ᐃᓕᓴᐅᑎᑦᓴᓄᓪᓗ 

ᐸᕐᓇᐅᑎᖃᕈᒫᕐᓂᐊᖅᓯᒪᒻᒥᔪᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖕᓄᑦ ᐃᓚᒋᐊᕈᑏᑦ ᑭᖑᓪᓕᖅᐹᕆᓗᒍ, ᒥᔅᐊ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᕝᕙᓂ ᐅᖃᖅᑲᐅᒐᒪ ᒪᑐᐃᖅᓯᒍᑎᓐᓂ ᐅᖃᐅᓯᓐᓂ ᑮᓇᐅᔭᓪᓗ ᐱᓕᕆᐊᔅᓴᐃᓪᓗ 

ᐸᕐᓇᐅᑎᖏᑦ ᐱᓪᓗᒋᑦ ᒪᓕᒐᓕᕆᔨᒃᑯᓐᓂ. ᑕᐃᒪᓕ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᑐᖁᖓᔪᓕᕆᔨᔪᑦ ᐊᖓᔪᖅᑳᖓ 

ᓴᖅᑭᖅᓯᓚᐅᖅᓯᒪᓐᖏᒻᒪᑦ 2014ᒥᓂᑦ. ᑕᐃᒃᑯᐊ ᐅᓂᒃᑳᓕᐊᒥᓃᑦ ᐱᒻᒪᕆᐊᓗᓐᓂᒃ ᐃᓗᓕᖃᔪᒻᒪᑕ ᐊᑐᓕᖁᔭᓕᐊᓂᓪᓗ 

ᑐᓴᖅᑕᐅᒋᐊᓕᓐᓂᒃ ᒪᓕᒐᓕᐅᖅᑎᓕᒫᓄᑦ ᐊᒻᒪᓗ ᐊᑐᐃᓐᓇᕈᖅᑕᐅᓕᖃᑦᑕᕐᓗᑎᒃ ᑕᖅᑲᐅᖓ ᑭᒃᑯᓕᒫᓄᑦ. ᖃᖓ ᒥᓂᔅᑕ 

ᐱᒋᐊᓕᖅᑎᑦᑎᓛᖅᑲ ᐅᓂᒃᑳᓕᐊᒥᓂᕐᓂᒃ ᐱᒻᒪᕆᐊᓗᓐᓂᒃ ᓴᖅᑭᖅᓯᒃᑲᓐᓂᖃᑦᑕᕐᓗᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐃᓚᒋᔭᐅᔪᔪᖅ ᐅᖃᖃᑎᖃᖅᑎᓪᓗᖓ ᐱᓕᕆᔨᓐᓂᒃ, 

ᐃᖅᑲᓇᐃᔭᖅᑎᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖁᖃᑦᑕᑕᑦᑎᓐᓂ. ᒪᓕᒐᓕᐅᖅᑎ ᖃᐅᔨᒪᒻᒪᑦ ᑐᖁᖓᔪᓕᕆᔨᒃᑯᑦ ᐃᖅᑲᓇᐃᔭᖅᑎᖓ 

ᐊᓯᔾᔨᖅᑕᕈᓘᔭᖃᑦᑕᖅᓯᒪᒻᒪᑕ ᐱᔭᕇᕋᓱᒃᑲᓗᐊᖅᑕᕗᓂᒃᑯᐊ ᐊᓂᒍᖅᓯᒪᔪᑦ ᐊᕐᕌᒍᐃᑦ ᐅᓂᒃᑳᓕᐊᒥᓂᖏᑦ ᐊᕐᕌᒍᑕᒫᖅᓯᐅᑏᑦ. 

ᐱᔭᕇᖅᑲᑕ ᐅᕗᖓ ᓴᖅᑭᓛᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕕᓯ ᐃᓱᓕᒻᒪᑦ. ᑲᔪᓯᒋᐊᕐᓂᐊᕋᑦᑕ ᐊᓯᐊᓄᑦ.  

 

ᓈᓴᐅᑎᓕᒃ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ 9. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. ᓈᓴᐅᑎᓕᒃ 10. ᐊᑎᓕᐅᖃᑎᒌᔅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖃᑎᒌᔅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᑐᓐᓄᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᐃᖃᓗᐃᑦ ᓂᐊᖁᓐᖒ ᒪᓕᒐᓕᐅᖅᑎᖓ, ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᓂᒃᑳᖓᑦ 040 - 5(2): ᒪᓕᒐᒃᓴᖅ 53, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐸᓖᓯᒃᑯᓐᓂᑦ ᐊᖏᖃᑎᒌᒍᑎᒧᑦ 

ᒪᓕᒐᖓ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒃᓯᕙᐅᑕᖅ ᐅᖃᕈᑎᓪᓗᒍ ᐅᓂᒃᑳᕈᒪᕗᖓ ᒪᓕᒐᒃᓴᖅ 53, ᐱᖁᔭᐅᔪᖅ 

ᐋᖅᑭᒋᐊᖅᓯᔾᔪᑎᐅᔪᖅ ᐸᓖᓯᒃᑯᓐᓂ ᑲᓇᑕᒥ ᐊᖏᖃᑎᒌᒍᑎᐅᑉ ᒪᓕᒐᖓᓂ. ᕿᒥᕐᕈᔭᐅᓯᒪᓕᕐᖓᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐊᒻᒪᓗ ᒪᓕᒐᒃᓴᖅ ᐋᖅᑭᒋᐊᖅᑕᐅᓯᒪᓪᓗᓂ ᑎᑎᕋᖅᑕᐅᓕᖅᑭᔅᓯᒪᓪᓗᓂ ᐃᓱᒪᔅᓴᖅᓯᐅᕈᑎᐅᒍᓐᓇᖅᓯᔪᖅ ᑲᑎᒪᑐᐃᓐᓇᓂᕐᒥ.  

 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᐊᖏᖁᔭᕋᓗᐊᒃᑲ ᓴᓂᕌᒎᕈᓐᓇᕈᒪᓪᓗᖓ ᒪᓕᒐᐅᑉ 68(6) ᐊᒻᒪᓗ ᒪᓕᒐᒃᓴᖅ 53, ᑕᕝᕙᑦᑕᐅᑎᒋ 

ᑲᑎᒪᑐᐃᓐᓇᓂᕐᒧᑦ ᐊᐅᓪᓛᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᐃᓘᓐᓇᖏᓐᓄᑦ ᐊᖏᖅᑕᐅᒍᒪᓪᓗᓂ ᒪᓕᒐᒃᓴᖅ 53 

ᑲᑎᒪᑐᐃᓐᓇᓂᕐᒧᑦ ᓅᒃᑕᐅᖁᓪᓗᓂᐅᒃ. ᐋᒡᒑᖅᑕᐅᕚ? ᐋᒡᒑᖅᑐᖃᓐᖏᒻᒪᑦ ᒪᓕᒐᒃᓴᖅ 53 ᐃᓕᔭᐅᕗᖅ ᑲᑎᒪᑐᐃᓐᓇᓂᕐᒧᑦ. 

ᓈᓴᐅᑎᓕᒃ 12. ᐅᓂᒃᑳᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᑐᓐᓄᓪᓗ ᒪᓕᒐᒃᓴᓄᑦ ᐊᓯᖏᓐᓄᓪᓗ. ᒥᔅ ᐊᕐᓇᒃᑲᖅ.  

 

ᑲᑎᒪᔨᕋᓛᑦ ᐅᓂᒃᑳᖓᑦ 041 - 5(2): ᒪᓕᒐᒃᓴᖅ 73, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔪᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖓ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒃᓯᕙᐅᑕᖅ ᐅᖃᕈᑎᓪᓗᒍ ᐅᓂᒃᑳᕈᒪᕗᖓ ᒪᓕᒐᒃᓴᖅ 73, 

ᐋᖅᑭᒋᐊᕆᔾᔪᑕᐅᔪᖅ ᐃᓕᓐᓂᐊᖅᑏᑦ ᑮᓇᐅᔾᔭᔅᓴᔾᔪᑎᒋᓲᖏᓐᓄᑦ ᒪᓕᒐᕐᒥᒃ ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᒪᓕᒐᒃᓴᖅ ᐊᑐᐃᓐᓇᐅᓕᕐᖓᑦ ᐃᓱᒪᔅᓴᖅᓯᐅᕈᑎᐅᒍᓐᓇᓯᓪᓗᓂ ᑲᑎᒪᑐᐃᓐᓇᓂᕐᒥ.  

 

ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᓴᓂᕌᒎᕈᓐᓇᕈᒪᓪᓗᖓ 68(6) ᐊᒻᒪᓗ ᒪᓕᒐᒃᓴᖅ 73, 

ᑲᑎᒪᑐᐃᓐᓇᓂᕐᒨᑦᑕᐅᑦᑕᐅᑎᒋᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ ᐊᖏᖅᑕᐅᒍᒪᓪᓗᓂ ᒪᓕᒐᒃᓴᖅ 73 

ᑲᑎᒪᑐᐃᓐᓇᓂᕐᒨᑦᑕᐅᑎᒋᖁᓪᓗᓂᐅᒃ. ᐋᒡᒑᖅᑕᐅᕚ? ᑐᓴᓐᖏᓐᓇᒪ, ᒪᓕᒐᒃᓴᖅ 73 ᐃᓕᔭᐅᕗᖅ ᑲᑎᒪᑐᐃᓐᓇᓂᕐᒧᑦ.  

 

ᐅᓂᒃᑳᓕᐊᒥᓃᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓐᓄᑦ ᐊᓯᖏᓐᓂᓪᓗ. ᑎᑎᖅᑲᕐᓂ ᓴᖅᑭᖅᓯᓂᖅ. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᓕᐅᕐᓂᐊᓂᕐᒧᑦ. 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 53, 65, 72, ᐊᒻᒪᓗ 73. ᒥᔅ ᐊᕐᓇᒃᑲᖅ 

ᐃᒃᓯᕙᐅᑕᐅᓗᓂ. ᐊᒻᒪᓗ ᐱᔪᓐᓇᐅᑎᑖᕆᓯᒪᔭᕋ ᒪᓕᑦᑐᒍ ᐱᖁᔨᕗᖓᕈᑎ 114-5(2), ᑲᑎᒪᔩᑦ ᑲᑎᒪᐃᓐᓇᓂᐊᖅᑐᐃᑦ 

ᐅᓂᒃᑳᕈᒪᓕᕐᓂᕐᒥᓂ. ᑲᑎᒪᑐᐃᓐᓇᓂᕐᒨᓚᐅᓐᖏᓂᑦᑎᓐᓂ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:49ᒧᐊᖅᑎᓪᓗᒍ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:21ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑐᓐᖑᓱᒃᑲᓐᓂᓕᕐᒥᒋᔅᓯ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥ ᐅᑯᓂᖓ 

ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 72, 53, ᐊᒻᒪ 65. ᑲᑎᒪᔨᕋᓛᑦ ᓱᒍᒪᕙᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᒋᐊᕈᒪᔪᒍᑦ ᓈᓴᐅᑎᖏᑎᒍᑦ ᕿᒥᕐᕈᓗᒍ ᒪᓕᒐᒃᓴᖅ 72, ᐊᒻᒪᓗ ᕿᒥᕐᕈᓗᒋᑦ 53 ᐊᒻᒪ 

ᒪᓕᒐᒃᓴᖅ 65. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ ᐱᓕᕆᐊᖃᖅᑳᕐᓂᐊᕋᑦᑕ ᒪᓕᒐᒃᓴᖅ 72?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 72 - ᑮᓇᐅᔭᐃᑦ ᐃᓚᒋᐊᕈᑎᐅᑲᐃᓐᓇᖅᑐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᕼᐃᒃᔅ ᐱᓕᕆᔨᖃᕐᒪᖔᖅ ᐃᕝᕕᑦ ᓵᖓᓃᖃᑎᒋᒍᒪᔭᓐᓂ? ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᐱᓕᕆᔨᖏᑦᑕᐅᖅ ᓵᖓᓐᓃᖁᓪᓗᒋᑦ ᐃᓕᔅᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᔪᓐᓇᓂᐊᕐᖓᑦ ᑭᒃᑯᒻᒪᖔᑕ ᐱᓕᕆᔨᑦ ᓇᓗᓇᐃᑲᐃᓐᓇᒃᑮᑦ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᒃᓴᖅ 53-ᒧᑦ ᐅᖃᕆᐊᖅᑐᖅᓯᒪᔫᒐᓗᐊᑦ 

ᕿᓚᒻᒥᐅᔫᒥᓂᐊᕋᑦᑕ ᓇᓗᓇᐃᓕᕐᓚᒃᑲ. ᑐᖏᓕᕋ ᒪᓕᒐᓕᕆᓂᕐᒧᑦ, ᓯᑏᕝ ᒫᓐᓯᐅᓪ, ᐊᒻᒪᓗ ᒪᓕᒐᓕᕆᓂᕐᒧᑦ ᐋᖅᑭᓱᐃᔨ, ᑖᒪᔅ 

ᐃᐅᓪᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᔅᑕ ᐃᐅᓐᕗᐊᑦᑕᐅᖅ ᐅᖃᐅᓯᐅᕋᑖᓐᖏᒻᒪᑦ, ᒥᔅ ᐃᐅᓪᕗᐊᑦ ᐊᑯᐊᓗᒃ 

ᐱᖃᑕᐅᖃᑦᑕᓕᕐᒥᔪᖅ.  

 

ᒪᓕᒐᒃᓴᖅ 72-ᒨᓚᐅᕐᒥᒋᔅᓯ ᐃᔾᔪᔪᖁᑎᔅᓯᓐᓂ. ᒪᓕᒐᒃᓴᖅ 72, ᑎᑎᕋᖅᑕᐅᓕᖅᑭᔅᓯᒪᔪᖅ. ᐊᑯᓐᓂᖓᒍᑦ ᐊᑭᑐᔪᖅᑐᕈᑎᔅᓴᓄᑦ ᐱᖁᔭᖅ 

2020-2023. ᑎᑎᕋᖅᓯᒪᓂᖓ 1. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐅᐃᒍᖓᓅᕆᔅᓯ ᒪᒃᐱᒐᖓᓂ 2-ᒦᑦᑐᒧᑦ. ᐅᐃᒍᖓ, ᐊᑯᓐᓂᖓᒍᑦ ᑮᓇᐅᔭᑦ 

ᐃᓕᔭᐅᔪᑦ ᐊᕐᕌᒎᒧᑦ ᒫᑦᓯ 31, 2023-ᒥ ᐃᓱᓕᕝᕕᓕᒻᒧᑦ. ᑲᑎᓪᓗᒋᑦ ᐊᑯᓐᓂᖓᒍᑦ ᑮᓇᐅᔭᑦ $37,873,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᑲᓪᓛᓗᐃᓄᑯᐊ. ᑎᑎᕋᖅᓯᒪᓂᖓ 4. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᑲᓪᓛᓗᐃᓄᑯᐊ. ᑎᑎᕋᖅᓯᒪᓂᖓ 5. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᑲᓪᓛᓗᐃᓄᑯᐊ. ᑎᑎᕋᖅᓯᒪᓂᖓ 6. ᐊᖏᖅᑭᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑳᑦ ᒪᓕᒐᒃᓴᖅ 72 ᑎᑎᕋᖅᑕᐅᓕᖅᑭᔅᓯᒪᓂᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑲᑦ ᒪᓕᒐᒃᓴᖅ 72 ᑲᑎᒪᔾᔪᑎᔅᓴᓅᕈᓐᓇᓛᓕᕐᓗᓂ ᐱᖓᔪᐊᓐᓂ 

ᐅᖃᓕᒫᖅᑕᐅᓂᔅᓴᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ ᐅᖃᐅᓰᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐱᑕᖃᓐᖏᑦᑐᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐸᓖᓯᒃᑯᓐᓂᑦ ᐊᖏᖃᑎᒌᒍᑎᒧᑦ ᒪᓕᒐᖓ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ ᕿᒥᕐᕈᒋᐊᓕᕐᓚᕗᑦ ᒪᓕᒐᒃᓴᖅ 53 ᒪᑐᐃᖅᓯᒍᑎᓄᑦ ᐅᖃᐅᓯᕐᓄᕈᓐᓇᖅᓯᔪᑎᑦ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᕝᕙᓃᑉᐳᖓ ᐋᖅᑭᒋᐊᕈᑎᔅᓴᖓᓂ ᒪᓕᒐᒃᓴᒥᒃ ᒪᓕᒐᕐᒥᒃ 

ᐸᓖᓯᒃᑯᓐᓂᒃ ᐊᖏᖃᑎᒌᒍᑎᐅᔪᒧᑦ ᒪᓕᒐᕐᒥᒃ ᐋᖅᑭᒋᐊᕋᔭᖅᑐᖅ, ᐋᖅᑭᒋᐊᕈᑎᔅᓴᖓᓂᒃ ᓴᖅᑭᖅᓯᕗᖓ. 

 

ᑖᓐᓇ ᐸᓖᓯᒃᑯᑦ ᐊᖏᖃᑎᒌᒍᑎᖓ ᒪᓕᒐᖓ ᒪᓕᒐᐅᔪᖅ ᒐᕙᒪᑐᖃᒃᑯᑦ ᐸᓖᓯᖁᑎᖏᓐᓂᒃ ᑲᒪᖃᑦᑕᑎᓐᓂᐊᕐᓗᑎᒃ 

ᐊᖏᖃᑎᒌᒍᑎᑎᒍᑦ. ᓇᓖᕌᕋᔅᓴᓂᒃ ᕿᓂᖅᑐᑕ ᐸᓖᓯᐅᓐᖏᑦᑐᓂᒃ ᐸᓖᓯᒃᑯᓐᓄᑦ ᖃᐅᔨᓴᖅᑎᔅᓴᓂᑦ ᒪᓕᒐᓕᐅᕆᐊᖃᓚᐅᕋᑦᑕ 

ᐊᖏᖃᑎᒌᒍᑎᓕᐅᕈᓐᓇᕐᓂᐊᕋᑦᑕ ᖃᐅᔨᓴᖅᑕᐅᖃᑦᑕᓂᐊᖅᑐᓂᒃ ᐸᓖᓯᒃᑯᓐᓂ ᐱᔾᔪᑎᖃᖅᑐᓂᒃ.  

 

ᒫᓐᓇ ᑕᐃᒪ ᒪᓕᒐᖅ ᐋᖅᑭᒋᐊᕋᓱᒃᑲᑦᑎᒍ ᐸᓖᓯᒃᑯᑦ ᐅᖓᑖᓄᒃᑲᓐᓂᖅ ᐊᑐᖅᑕᐅᒍᓐᓇᖁᓪᓗᒍ ᑲᓇᑕᒥ ᐸᓖᓯᒃᑯᓐᓄᑦᑐᐊᖅ 

ᑐᕌᖓᖃᑦᑕᔮᓐᖏᒻᒪᑦ ᐸᓖᓯᒃᑯᓐᓄᑦ ᒪᓕᒐᐅᓂᐊᓕᖅᑐᖅ. ᑕᐃᒪ ᒪᓕᒐᓕᕆᔨᒃᑯᑦ ᖃᓄᑐᐃᓐᓇᑦᑎᐊᖅ ᐸᓖᓯᒃᑯᑦ ᐊᐅᓚᑦᑎᓂᖓ 

ᐊᐅᓚᑕᐅᑎᓪᓗᒍ ᖃᐅᔨᓴᖅᑕᐅᖏᓐᓇᕆᐊᖃᕐᖓᑦ ᑕᐃᒫᒃ ᑕᕝᕙ ᐋᖅᑭᒋᐊᕆᔾᔪᑎᔅᓴᐃᑦ ᑎᒃᑯᐊᑎᔾᔪᑎᔅᓴᐃᑦ ᐸᓖᓯᐅᓐᖏᑦᑐᓂᒃ 

ᖃᐅᔨᓴᖅᑎᔅᓴᒥᒃ ᐃᓕᖅᑯᓯᓕᕆᓂᕐᒧᓪᓗ ᐅᖃᐅᔾᔩᒋᐊᖅᑎᔅᓴᒥᒃ ᐱᒍᓐᓇᑎᑦᑎᓂᐊᖅᑐᐃᑦ. ᓇᓕᐊᓐᓄᑐᐃᓐᓇᖅ 

ᐃᑲᔪᖅᓰᓗᐊᓐᖏᓪᓗᑎᑦ ᑲᒪᒋᔭᐅᖃᑦᑕᕈᓐᓇᓂᐊᕐᖓᑕ ᑕᒪᒃᑯᐊ ᐸᓖᓯᒃᑯᑦ ᖃᐅᔨᓴᖅᑕᐅᔭᕆᐊᓖᑦ.  

 

ᒫᓐᓇ ᒪᑐᐃᖓᔪᖓ ᐊᐱᕆᒍᒪᔪᖃᕐᓂᖅᑲᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᖃᖅᑲᑦ ᐱᒋᐊᕈᓐᓇᖅᓯᔪᖅ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᐅᓐᖏᒃᑲᓗᐊᖅᑐᖓ ᑐᖏᓕᕆᔭᐅᔪᖓ ᔮᓐ 

ᒪᐃᓐ ᑕᕝᕙᓃᑦᑐᓐᓇᓐᖏᒻᒪᑦ. ᑖᓐᓇ ᒪᓕᒐᓕᐅᖅᑎᓃᖔᖅᑐᖓ ᖁᕕᐊᓱᑦᑎᐊᖅᑐᖓ ᐅᖃᐅᓯᒃᓴᓐᓂᒃ ᓴᖅᑯᒥᑦᑎᑦᑎᓂᐊᕋᒪ 

ᑲᑎᒪᔨᕋᓛᓂᒃ. ᑖᓐᓇ ᐱᔾᔪᑕᐅᓪᓗᓂ ᒪᓕᒐᒃᓴᖅ 53, ᐳᑭᖅᑕᓕᕐᓂᒃ ᐋᖅᑮᒋᐊᕐᓂᖅ ᐊᖏᖃᑎᒌᖕᓂᒃ ᒪᓕᒐᕐᒧᑦ ᑐᕌᖅᑐᖅ. 

 

(ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓴᓐᖏᓈᖅᑐᒋᑦ ᐃᑲᔪᖅᓰᓪᓚᕆᑦᑐᑦ ᑖᔅᓱᒥᖓ ᒪᓕᒐᒃᓴᒥᒃ ᒥᓂᔅᑕᐅᑉ ᐅᓂᒃᑳᕆᕋᑖᖅᑕᖓᓂ 

ᒪᑐᐃᖅᓯᒍᑎᓂᒃ ᐅᖃᐅᓯᕐᓂᒃ. ᑖᒃᑯᐊ ᑲᑎᒪᔨᕋᓛᑦ ᐱᖃᑕᐅᖃᑦᑕᑎᐊᖅᓯᒪᔪᑦ ᐅᖃᖃᑎᖃᖃᑦᑕᖅᑐᑎᒃ ᒥᓂᔅᑕᒥᒃ 

ᒪᓕᒐᓕᐅᕋᓱᑦᑐᒥᒃ ᒪᓕᒐᒃᓴᐅᑉ ᒥᒃᓵᓄᑦ.  

 

ᐋᖅᑭᒋᐊᕈᑎᔅᓴᓂᒃ ᓴᖅᑭᖅᑎᑕᐅᓚᐅᖅᑐᐃᑦ ᐱᖁᔨᕗᖔᕈᑎᑎᒍᑦ ᑲᑎᒪᔨᕋᓛᑦ ᓈᓴᐅᑎᖏᑎᒍᑦ ᕿᒥᕐᕈᓂᖃᖅᑎᓪᓗᒋᑦ 

ᒫᓐᓇᕈᓘᔪᔪᖅ. ᑖᒃᑯᐊ ᐋᖅᑭᒋᐊᕆᔾᔪᑏᑦ ᐱᐅᓯᕚᓪᓕᑎᑦᑎᓪᓗᐊᑲᓪᓚᓚᐅᖅᑐᑦ ᒪᓕᒐᒃᓴᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒥᓂᔅᑑᔪᖅ ᐅᑭᐅᑕᒫᑦ ᓴᖅᑭᑎᑦᑎᖃᑦᑕᕆᐊᖃᕐᓂᐊᓕᖅᑐᖅ ᒪᓕᒐᓕᐅᕐᕕᐅᑉ ᐃᓗᐊᓂ 

ᑲᔪᓯᑦᑎᐊᕐᓂᕆᔭᖓᓂᒃ ᒪᓕᒐᐅᑉ. ᐱᖃᑎᐊ, ᑖᓐᓇ ᒥᓂᔅᑑᔪᖅ ᐊᔾᔨᒌᒃᑐᓂᒃ ᐊᖏᖃᑎᒌᓐᓂᕐᒥᒃ ᓴᖅᑭᑎᑦᑎᔭᕆᐊᖃᖅᑐᖅ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪ ᐃᒻᒥᒎᖅᑐᓄᑦ ᑎᒥᐅᔪᓄᑦ ᖃᐅᔨᓴᖅᑎᐅᔪᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ.  

 

ᐊᒻᒪᑦᑕᐅᖅ, ᓴᖅᑯᒥᑦᑎᐊᖅᑐᒥᒃ ᓇᓗᓇᐃᖅᓯᑦᑎᐊᖅᑐᒥᒃ ᑎᑎᕋᖅᓯᒪᔪᒥᒃ ᓴᖅᑭᑎᑦᑎᔭᕆᐊᖃᕐᓂᐊᖅᑐᖅ ᐃᓄᓕᒫᓄᑦ 

ᖃᐅᔨᔭᐅᔭᕆᐊᖃᖅᑐᓂᒃ. ᑖᒃᑯᐊ ᑎᒥᐅᔪᑦ ᐊᖓᔪᖅᑳᕆᔭᐅᔪᑦ ᑎᒃᑯᐊᖅᓯᓯᒪᓐᖏᑉᐸᑕ ᑳᓐᑐᕌᒃᑯᑦ ᖃᐅᔨᒋᐊᕋᔭᖅᑐᒥᒃ ᑎᒥᐅᔪᒥᒃ 

ᐱᒻᒪᕆᐅᔪᒥᒃ ᐱᕋᔭᓐᓂᐅᔪᒥᒃ ᖃᓄᐃᑦᑐᖃᕐᓂᕐᒪᖔᖅ.  

ᐊᒻᒪᑦᑕᐅᖅ, ᐃᓄᖕᓄᑦ ᐅᖃᐅᓯᖃᕐᓂᕐᒧᑦ ᑎᒃᑯᐊᖅᑕᐅᔪᖃᕆᐊᖃᕐᓂᐊᖅᑐᖅ Cultural Advisor, ᐃᒪᓐᓈᖅᑐᐃᓂᐊᖅᑐᒥᒃ 

ᑖᒃᑯᐊ ᖃᐅᔨᓴᖅᑏᑦ ᑳᓐᑐᕌᒃᑯᑦ ᐱᒻᒪᕆᐅᔪᒃᑯᑦ ᐱᓂᕐᓗᖕᓂᒃᑯᑦ ᖃᐅᔨᓴᕐᓂᕆᔭᖓᓂᒃ ᐃᓚᐅᓗᓂ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᓴᖅᑭᓯᓯᒪᔪᖅ ᐊᖏᕈᓐᓇᓚᐅᕐᖓᑦ ᑲᑎᒪᔨᕋᓛᑦ ᐱᒍᒪᔭᖏᓐᓂᒃ ᐱᒻᒪᕆᐅᔪᓂᒃ. ᑖᒃᑯᐊ 

ᐃᓚᖃᓚᐅᖅᑐᐃᑦ ᐱᓕᕆᕕᒃ ᐊᖏᖅᑐᑎᒃ ᖃᐅᔨᒋᐊᖃᑦᑕᓂᐊᕐᓂᕋᖅᑐᓂ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᔪᒥᒃ ᐊᖏᖃᑎᒌᒍᑎᒃᓴᐃᑦ ᐱᓪᓗᒋᑦ ᐃᒻᒥᑰᖅᑐᓄᑦ ᖃᐅᔨᓴᖅᑎᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ.  

 

ᐊᖏᖅᓯᒪᓂᖃᕐᓗᑎᑦᑕᐅᖅ ᑕᒪᒃᑯᐊ ᐊᖏᖃᑎᒌᒍᑎᓕᐊᖑᔪᐃᑦ ᓄᓇᕗᑦ ᒐᕙᒪᖓᓄᑦ ᐊᒻᒪᑦᑕᐅᖅ ᐃᒻᒥᑰᖅᑐᐃᑦ ᖃᐅᔨᓴᖅᑏᑦ 

ᑎᒥᖁᑎᖏᑦ ᐊᓯᖏᓪᓗ ᑎᒥᐅᔪᐃᑦ ᑕᖅᑲᐅᖓ ᓴᖅᑭᖅᓯᒋᐊᖃᕐᓂᖃᓪᓗᑎᑦ ᐊᔾᔨᖃᐸᓗᑦᑐᓂᒃ  

ᐋᖅᑭᑦᑕᐅᓯᒪᔪᓂᒃ ᐊᓯᑦᑎᓐᓂ ᒐᕙᒪᖃᕐᕕᐅᔪᓂᒃ ᑲᓇᑕᒥ ᐱᓪᓗᒋᑦ ᑕᖅᑲᐅᖓ ᐅᓂᒃᑳᖃᖃᑦᑕᕐᓂᖅ ᖃᐅᔨᓴᕐᓂᒃᑯᑦ 

ᖃᐅᔨᔭᐅᓯᒪᔪᓂᒃ ᐸᓖᓯᒃᑯᓐᓂ ᐱᔾᔪᑎᓕᓐᓂ.  

 

ᐊᒻᒪᑦᑕᐅᖅ, ᓯᕗᓂᑐᖃᑦᑎᓐᓄᑦ ᑐᕌᒐᕐᒧᑦ ᑎᑭᐅᑎᒐᓱᐊᖅᑐᑎᑦ ᓄᓇᕗᒻᒥ ᑐᓐᖓᕕᖃᖅᑐᓂᒃ ᐸᓖᓯᐅᓐᖏᑦᑐᓂᒃ ᐸᓖᓯᒃᑯᓐᓂ 

ᐅᐊᑦᑎᔨᐅᔪᓂᒃ ᓇᐅᔅᓯᑐᖅᑎᐅᔪᓂᒃ ᐊᒻᒪᓗᑦᑕᐅᖅ ᐊᖏᕆᓪᓗᑎᒃ ᑐᓂᓯᒍᓐᓇᕐᓂᕋᖅᑐᑎᒃ ᒪᓕᒐᕋᓛᔅᓴᖏᓐᓂᒃ ᐃᓗᓕᔅᓴᖏᓐᓂᒃ 

ᓂᓪᓕᐊᕕᐅᔪᓐᓇᓛᕐᖓᑕ ᑲᑎᒪᔨᕋᓛᓄᑦ.  

 

ᒫᓐᓇ ᐅᖃᕈᒪᔪᖓ ᑲᑎᒪᔨᕋᓛᑦ ᑲᔪᖏᖅᓴᐃᓪᓚᕆᑉᐳᑦ ᐱᓕᕆᕕᐅᔪᒥᒃ ᖃᐅᔨᒪᑎᑦᑎᖃᑦᑕᖁᔭᐅᓗᑎᑦ ᑎᒥᐅᔪᓂᒃ ᖃᐅᔨᒪᒋᐊᓕᓐᓂᒃ 

ᓄᓇᑦᑎᐊᕐᒥᓗ ᐊᒻᒪᓗ ᐊᓯᖏᓐᓂ ᑲᓇᑕᒥ ᒐᕙᒪᖃᕐᕕᐅᔪᓂᒃ. ᑕᐃᒪᐃᑦᑐᖁᑎᖃᖅᑐᓂ ᐃᓄᒋᐊᑦᑐᓂᒃ 

ᓄᓇᖃᖅᑳᖅᑐᒥᓂᖁᑎᖃᖅᑐᓂ ᐊᒻᒪ ᐊᐅᓚᑦᑎᑦᑎᐊᕈᑎᐅᔪᓂᒃ ᑎᒍᓯᖃᑦᑕᕐᓗᑎᒃ ᐱᔾᔪᑎᖃᖅᑐᓂ ᐸᓖᓯᒃᑯᓐᓂ ᐅᐊᑦᑎᓂᕐᒥ.  

 

ᐊᒻᒪ ᐅᖃᕈᒪᒻᒥᔪᖓ ᑲᑎᒪᔨᕋᓛᑦ ᑐᑭᓯᓯᒪᒻᒪᑕ ᒐᕙᒪᑐᖃᒃᑯᑦ ᐸᓖᓯᐅᓐᖏᑦᑐᑦ ᕿᒥᕐᕈᔨᖏᑦ ᐸᓖᓯᒃᑯᓐᓂ ᑲᓇᑕᒥ ᑲᑎᒪᔨᖏᑦ 

ᐱᒋᐊᖅᓯᒪᒻᒪᑕ ᕿᒥᕐᕈᓪᓗᑎᒃ ᐊᐅᓚᑦᑎᔾᔪᓯᐅᔪᓂᒃ ᐸᓖᓯᒃᑯᓐᓄᑦ ᓄᓇᕗᒻᒥ. ᑲᑎᒪᔨᕋᓛᑦ ᑲᔪᖏᒻᒪᕆᑉᐳᑦ ᓴᖅᑭᖅᑕᐅᓛᕐᓂᖏᓐᓄᑦ 

ᕿᒥᕐᕈᓂᐅᓯᒪᔫᑉ ᐅᓂᒃᑳᓕᐊᒥᓂᖏᓐᓂ ᑲᑎᒪᔨᕋᓛᓪᓗ ᖃᐅᔨᒪᒻᒪᑕ ᑖᓐᓇ ᑭᖑᕙᕆᐊᖅᑕᐅᓯᒪᒻᒪᑦ ᓄᕙᓐᓇᕐᔪᐊᖅ 

ᐱᔾᔪᑎᒋᔭᐅᓪᓗᓂ. 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇᓕ ᐱᐊᓂᒍᒪᕗᖓ ᐃᖅᑲᐃᑎᑦᑎᔪᒪᓪᓗᖓ ᑲᔪᓯᒋᐊᖁᔭᐅᔪᒥᒃ ᓴᖅᑭᑎᑦᑎᓚᐅᕐᒪᑕ ᑲᑎᒪᔨᕋᓛᑦ ᑖᓐᓇ 

ᕿᒥᕐᕈᐊᖅᑕᐅᑎᓪᓗᒍ ᒪᓕᒐᒃᓴᖅ ᐃᓱᒪᓕᐅᑦᑎᐊᕈᒪᓪᓗᑎᒃ ᑲᔪᓯᑎᑦᑎᐊᕈᒪᓪᓗᓂᔾᔪᒃ ᐅᑭᐅᖑᓚᐅᖅᑐᒥ ᑲᑎᒪᑎᓪᓗᑕ.  

 

ᐅᐱᒍᓱᑦᑎᐊᖅᑐᖓ ᐅᒃᐱᕈᓱᑦᑎᐊᖅᐳᖓ ᑕᒪᕐᒥᓕᒫᑦᑎᐊᑦ ᒪᓕᒐᓕᐅᖅᑏᑦ ᐃᓕᑕᖅᓯᓂᐊᖅᑐᑦ ᑕᐃᒪᓐᓇ 

ᐃᓂᓪᓚᒃᓴᐃᑦᑎᐊᓚᐅᕐᒪᑕ ᐱᐅᓂᖅᓴᕐᒥᒃ ᓴᖅᑭᖁᔨᓪᓗᑎᒃ ᑖᒃᑯᐊ ᑭᒡᒐᑐᖅᑕᐅᓂᐊᕐᒪᑕ ᓄᓇᕗᒻᒥᐅᑕᓕᒫᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᑕᐅᑐᓐᖏ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳᑦ? ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕᓗ. ᐄᓛᒃ ᑕᒪᓐᓇ ᒪᓕᒐᖅ ᐊᑐᖅᑐᒍ ᓄᓇᕗᒻᒥ ᖃᐅᔨᓯᒪᖃᑦᑕᕐᒥᒐᒪ 

ᑭᒡᒐᖅᑐᖅᑕᓐᓂ ᐸᓖᓯᒥᒃ ᖃᐅᔨᓴᖅᑕᐅᔪᖃᓕᕌᖓᑦ ᐸᓖᓯᒧᑦ ᐅᕝᕙᓘᓐᓃᑦ ᐅᓐᓂᕐᓗᒃᑐᖃᕌᖓᑦ ᐃᓄᖕᒥᒃ 

ᐱᑦᑎᐊᖅᑕᐅᓚᐅᓐᖏᒻᒪᒡᒎᖅ ᐸᓖᓯᒧᑦ. ᐃᓚᖏᑦᑕᐅᖅ ᓇᓗᖃᑦᑕᕐᒥᖕᒪᑕ, ᑕᐃᒪ ᓇᒨᓪᓗᐊᖅᐳᖓ ᐃᖃᓗᖕᓂ 

ᐅᓐᓂᕐᓗᒡᕕᒃᓴᖅᑕᖃᖅᐹ? ᐋᒡᒐ ᑕᐅᓄᖓ ᑭᓯᐊᓂ ᖃᓪᓗᓈᓄᑦ ᓯᕙᓂᕐᓗᑎᒃ ᐅᖃᐅᓯᐅᕋᑖᖅᑐᒥ, ᐃᒃᓯᕙᐅᑕᑦᑎᓐᓄᑦ, ᐸᓖᓯᒃᑯᑦ 

ᐅᓐᓂᕐᓗᒡᕕᖓᑕ ᐊᒡᓚᒡᕕᖓᓄᑦ ᐅᖄᓚᖃᑦᑕᕆᐊᖃᖅᐳᑎᑦ.  

 

ᑕᐃᒪᓕ ᑖᓐᓇ ᒪᓕᒐᒃᓴᖅ ᐸᓖᓯᓕᕆᓂᕐᒧᑦ ᐅᕙᒍᑦ ᐃᓄᒃᑎᒍᑦ ᐱᖅᑯᓯᖃᕐᒥᒐᑦᑕ ᐃᓕᖅᑯᓯᒍᒡᒎᖅ ᐊᔾᔨᐅᓐᖏᓛᖑᖃᑦᑕᕐᒪᑦ 

ᓄᓇᕗᒻᒥ. ᑕᐃᒪ ᑖᓐᓇ ᓴᖅᑭᑕᐅᓂᐊᓕᖅᑎᓪᓗᒍ ᐃᓕᖅᑯᓯᑦᑎᓐᓂ ᖃᐅᔨᒪᔨᑕᐅᓇᔭᖅᑐᖅ ᐱᖅᑯᓯᑦᑎᓐᓂ. ᑕᐃᒪ ᑖᒃᑯᐊ 

ᒪᓕᒐᓕᕆᔨᒃᑯᑦ, ᐅᕙᖓ ᑕᐅᑐᒃᑕᖓᒍᑦ ᑐᑭᓯᔭᖓᒋᓪᓗᒍ ᑖᓐᓇ ᕿᒥᕐᕈᓪᓗᒍᐃᓛᒃ ᒪᓕᒐᒃᓴᖅ 53 ᐸᓖᓯᓕᕆᓂᕐᒧᑦ. ᐄ, 

ᐋᖅᑭᑦᑎᐊᖅᐸᓪᓕᐊᔪᐊᓐᓅᓕᕐᒪᑦ ᓄᓇᕗᓪᓗ ᐱᔪᓐᓇᕐᓂᖓ ᓴᖅᑭᔮᕐᔫᒥᓂᐊᓕᕐᒪᑦ ᑕᕝᕘᓇ ᒪᓕᒐᒃᓴᑎᒍᑦ.  

 

ᑖᓐᓇ ᐅᕙᖓ ᒪᓕᒐᒃᓴᖅ ᐃᑲᔪᖅᓱᕐᓂᐊᕋᒃᑯ ᐃᓄᐃᑦ ᐃᓕᖅᑯᓯᖓᓂ ᐃᓄᐃᑦ ᖃᐅᔨᒪᔭᑐᖃᖓᓂᒃ ᐅᓐᓂᕐᓗᒃᑐᖃᕆᐊᖃᓕᕌᖓᑦ 

ᐃᓄᖕᒥᒃ ᓇᒧᑦ ᑭᓇᒧᑦ ᑐᖅᑲᑦᑕᕐᕕᑦᑕᖃᕐᓂᖅᓴᐅᓂᐊᕐᒪᑕ ᓄᓇᕗᒻᒥ? ᐃᒻᒪᖄᓗ ᑕᒪᒃᑭᐊ ᐅᓐᓂᕐᓗᒍᑕᐅᓯᒪᔪᐃᑦ ᑖᓐᓇ 

ᑕᐅᕗᖓᕐᕕᐅᔪᓐᓃᕐᓗᓂ ᖃᐅᔨᒪᖃᑦᑕᕐᓂᐊᕐᒪᑕ ᓄᓇᕗᒻᒥᐅᑦ ᒪᓕᒐᓕᕆᔨᒃᑯᓪᓗ ᐸᓖᓯᒃᑯᓪᓗ ᐊᒻᒪᓗ ᐃᓄᐃᑦ ᐊᔾᔨᒌᑦᑐᒥᒃ 

ᐃᒻᒪᖄ ᓴᖅᑭᔮᕐᓂᖃᕐᓂᖅᓴᐅᓂᐊᓕᖅᑐᖅ.  



ᓇᒡᒐᔾᔭᐅ, ᔫᓂ 7, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᕆᐊᖃᖅᑐᖃᕌᖓᑦ ᐄ, ᐋᖅᑭᒋᐊᕆᐊᕈᓐᓇᓂᐊᖅᑐᖅᓴᐅᔪᖅ ᒪᓐᓇᐃᓛᒃ ᐃᓕᖅᑯᓯᕗᑦ ᐊᔾᔨᐅᓐᖏᒻᒪᑦ. ᑖᒃᑯᐊᓗ ᑕᐃᒪ 

ᐸᓖᓰᑦ ᐊᕐᕌᒍᓄᑦ ᐊᕐᕌᒍᒐᓵᕐᔪᖕᓄᑦ ᓄᓇᓕᓐᓃᖃᑦᑕᕐᒪᑕ ᐊᓯᐊᓄᓪᓗ ᓅᑕᐅᕙᒃᖢᑎᒃ.  

 

ᑕᐃᒪ ᐃᒻᒪᖄ ᑖᒃᑯᐊ ᐅᓐᓂᕐᓗᖃᑦᑕᕈᒪᔪᐃᑦ ᐱᔪᓐᓇᐅᑎᖃᕈᓐᓇᖅᓯᕙᓐᓂᐊᓕᖅᑐᐃᑦ ᑕᕝᕘᓇ ᒪᓕᒐᒃᓴᑎᒍᑦ 53. ᑕᐃᒪᓕ 

ᐅᖃᒃᑲᓐᓂᕈᒪᑐᐃᓐᓇᖅᐳᖓ ᑭᖑᓪᓕᖅᐹᒥᒃ, ᐃᒃᓯᕙᐅᑖᖅ. ᐄ, ᐅᕙᖓ ᑖᓐᓇ ᒪᓕᒐᒃᓴᖅ ᐃᑲᔪᖅᓱᕐᓂᐊᖅᐸᕋ ᐊᒻᒪ ᑖᒃᑯᐊ 

ᑭᒡᒐᖅᑕᐅᕐᕕᒋᔭᒃᑲ ᐊᐱᖅᓱᕈᒪᓇᔭᕈᑎᒃ ᐊᖏᕐᕋᖅᓯᒪᓕᕈᒪ ᑭᓱᒥᒃ ᐃᑲᔫᑎᖃᓚᐅᕐᒪᖔᑦ ᓇᓗᓇᐃᔭᕐᕕᒋᑦᑎᐊᕈᓐᓇᕋᓱᒐᔭᖅᐸᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᕕᖃᕈᓐᓇᖅᑎᓵᕋᕕᓐᖓ ᑕᕝᕗᖓ ᐅᖃᓪᓚᒍᓐᓇᑐᐃᓐᓇᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᑭᐊᖏᓐᓇ ᐃᒥᐊᕙᕈᓘᔭᕐᒪᑦ. ᑖᓐᓇᑦᑕᐅᖅ ᓂᓪᓕᕐᕕᒋᐊᕐᔪᒍᒪᔭᕋ ᓇᐃᑦᑐᑯᓕᖕᒥᒃ, 

ᐃᒃᓯᕙᐅᑖᖅ. ᑕᐃᒪ ᑖᓐᓇ ᒪᓕᒐᒃᓴᖅ ᓵᑦᑎᓐᓃᑦᑐᖅ, ᒥᓂᔅᑕ ᐅᓐᓄᓴᒃᑯᑦ ᑐᓐᖓᓱᒋᑦ.  

 

ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐱᓕᕆᖃᑎᖃᑦᑎᐊᓚᐅᖅᑐᑦ ᑖᓐᓇ ᒪᓕᒐᒃᓴᖅ ᐱᓕᕆᐊᕆᑎᓪᓗᑎᒍᑦ ᑕᑲᓇᓂ ᐃᖃᓗᖕᓂ. ᐊᑯᓂ 

ᑎᑎᖅᑲᓂᓪᓗ ᑎᑎᕋᕐᕕᖃᖃᑦᑕᖅᑐᓂ ᐅᕙᒍᓪᓗ ᑎᑎᕋᕐᕕᒋᕙᑦᑐᑎᒍᑦ ᐆᒥᖓ ᐋᖅᑭᒋᐊᕆᐊᖃᖅᑐᖅ ᑕᒪᓐᓇ, ᖃᓄᖑᓇ ᑐᑭᓕᒃ? 

ᑕᒪᒃᑯᐊᒐᓚᐃᑦ ᐱᓚᐅᕐᒪᑕ ᐊᒻᒪ ᑖᓐᓇ ᒪᓕᒐᒃᓴᖅ, ᐃᒃᓯᕙᐅᑖᖅ, ᓵᔅᓯᓃᑦᑐᖅ ᐃᓄᐃᓪᓗ ᓄᓇᕗᒻᒥᐅᑕᐃᑦ ᐳᑭᖅᑕᓕᖕᓂᒃ 

ᐱᓕᕆᖃᑎᖃᑦᑎᐊᕈᓐᓇᕐᓂᐊᓕᕐᒪᑕ ᖃᓄᐃᓕᐅᖅᑐᖃᕐᓂᖅᐸᑦ ᐸᓖᓯᒐᓚᖕᓂᒃ ᑕᒪᒃᑯᓂᖓ. ᐃᓚᒋᔭᐅᔾᔫᒥᖃᑦᑕᕐᓂᐊᓕᕐᒪᑕ 

ᖁᕕᐊᑉᐳᒍᑦ ᑖᓐᓇ ᒪᓕᒐᒃᓴᖅ ᐃᑲᔪᖅᑐᕐᒥᔭᕋᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 53 ᐃᔾᔪᔪᖁᑎᔅᓯᓐᓂ. ᒪᓕᒐᒃᓴᖅ 53, ᒪᓕᒐᕐᔪᐊᖅ 

ᐋᖅᑭᒋᐊᖅᑎᔾᔪᑕᐅᓂᐊᖅᑐᖅ ᐸᓖᓯᒃᑯᑦ ᐊᖏᕈᑎᖏᑦᑕ ᒪᓕᒐᕐᔪᐊᖓ. ᓈᓴᐅᑎᓕᒃ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᐃᑦ ᑭᖑᓪᓕᖅᐹᕐᒧᑦ. ᓈᓴᐅᑎᓕᒃ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 53 ᐃᓗᐃᒃᑲᐅᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 53 ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑦ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑏᑦ, ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᑎᒪᔨᕋᓛᑦ ᐅᖃᖅᑐᖃᖅᑲᐅᒻᒪᑦ 

ᑎᑎᕋᐅᓯᕆᑲᑕᑯᓘᔭᖃᑦᑕᓚᐅᑦᑎᒃᑰᓇ ᐊᒻᒪᓗ ᐃᓚᖏᑦ ᑕᐃᒃᑯᐊ ᐅᖃᐅᓯᕆᔭᐅᔪᑦ ᑐᓴᖅᑕᕗᓪᓗ ᐊᑐᖅᖢᒋᑦ 

ᐋᖅᑭᒋᐊᕈᓐᓇᖅᓯᓚᐅᖅᑕᕗᑦ ᓱᑲᑎᒃᑲᓂᖅᖢᑎᒃᑯᑦ. ᑐᑭᓯᐅᔭᓐᖏᑎᓪᓗ ᑕᒪᒃᑯᐊ ᓇᓗᓇᐃᔭᖅᑕᐅᓪᓗᑎᒃ ᖃᓄᐃᒻᒪᓪᓗ 

ᐃᒪᐃᓕᐅᕐᒪᖔᑦ ᓇᓗᓇᐃᔭᕈᓐᓇᖅᖢᑕ. ᐊᑐᓕᖅᑎᑕᐅᓐᓂᖅᐹ ᐅᓇ ᐊᒃᓱᐊᓗᒃ ᐊᓪᓗᕆᐊᕈᑎᒋᓂᐊᖅᑕᕗᑦ ᓄᓇᕗᒻᒥᐅᑦ 

ᐊᑐᖅᖢᒋᑦ ᐊᒻᒪᓗ ᖁᕕᐊᓱᒃᑐᖓ ᐊᑐᓕᖅᑎᑕᐅᓂᐊᕐᒪᑦ. ᐊᒻᒪᓗ ᐃᒃᑯᐊ ᐃᖅᑲᓇᐃᔭᖅᑏᑦ ᖁᔭᒋᔪᒪᓪᓚᕆᑦᑕᒃᑲ 

ᐊᒃᓱᕈᐊᕆᔭᐅᓪᓗᓂ ᐃᖅᑲᓇᐃᔮᕆᔭᐅᓚᐅᕐᒪᑦ. ᐊᒃᓱᕉᑎᒋᔭᐅᓪᓚᕆᓚᐅᖅᑐᖅ ᑲᑎᒪᔨᕋᓛᓄᑦ ᐱᓕᕆᕝᕕᓄᑦ ᐊᒻᒪᓗ ᐊᓯᖏᓐᓄᑦ. 

ᖁᔭᓐᓇᒦᕈᒪᔭᒃᑲ ᐃᓘᓐᓇᖏᑦ ᐃᓚᐅᓚᐅᖅᑐᑦ ᐊᓪᓗᕆᐊᕈᑎᓪᓚᕆᐅᒻᒪᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᒪᓕᒐᒃᓴᖅ 65, ᐊᓯᐊ ᒥᓂᔅᑕᕆᔭᐅᔪᖅ. ᒥᔅ 

ᓯᐅᑎᐊᐱᒃ, ᑕᒫᓂᖃᑎᖃᕈᒪᕖᑦ? ᒥᔅ ᓯᐅᑎᐊᐱᒃ.  

 

ᒪᓕᒐᒃᓴᖅ 65 - ᓴᓇᔨᕈᕆᐅᖅᓴᕐᓂᕐᒧᑦ ᐊᒻᒪᓗ ᐃᓕᑕᕆᔭᐅᔾᔪᑎᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓐᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑦ ᒥᔅᑕ ᓯᐅᑎᐊᐱᒃ ᑭᒃᑯᑦ ᑕᒫᓃᒻᒪᖔᑕ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᔾᔪᑎᓐᓂ 

ᐅᖃᓕᒫᕈᓐᓇᖅᓯᓂᐊᖅᑐᑎᑦ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᕌᐳᑦ ᑭᓕᕝ, ᐃᖅᑲᓇᐃᔭᖅᑐᓕᕆᓂᕐᒥ ᐃᖅᑲᓇᐃᔮᓕᒃ, 

ᑕᓕᖅᐱᓐᓂ, ᐃᕚᓐ ᓇᐃᒍ, ᒥᔅᑕ ᑖᒪᔅ ᐃᐅᕗᐊᑦ, ᒪᓕᒐᓂᐊᕐᓂᕐᒧᑦ ᐃᖅᑲᓇᐃᔮᓕᒃ.  

 

ᐅᓐᓄᓴᒃᑯᑦ, ᐃᒃᓯᕙᐅᑖᖅ, ᖁᕕᐊᓱᑦᑐᖓ ᓵᔅᓯᓐᓃᑦᑐᓐᓇᕋᒪ ᒪᓕᒐᓕᐅᖅᑎᐅᖃᑎᒃᑲᓗ ᐅᓪᓗᒥ ᕿᒥᕐᕈᓇᑦᑕᐅᓂᐊᖅᑎᓪᓗᒍ 

ᒪᓕᒐᒃᓴᖅ 65 ᑎᑎᕋᖅᑕᐅᑲᓐᓂᕐᒪᑦ ᒫᓐᓇ ᒪᓕᒐᕐᔪᐊᖅ ᐊᒻᒪᓗ ᐊᑎᖓ ᐊᓯᔾᔨᖅᑕᐅᓪᓗᓂ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ 

ᓇᓗᓇᐃᒃᑯᑎᖅᑕᐅᓂᖏᓐᓂᓪᓗ ᒪᓕᒐᕐᔪᐊᖅ.  

 

ᐃᖅᑲᓇᐃᔭᖅᑎᒃᑲ ᑲᑎᒪᑐᐃᓐᓇᕐᓂᕐᒥ ᕿᒥᕐᕈᓇᓐᓂᐊᖅᑐᑦ ᐆᒥᖓ ᒪᓕᒐᕐᔪᐊᕐᒥᒃ ᐊᒻᒪᓗ ᖁᔭᓐᓇᒦᖅᑐᒋᑦ ᐅᖃᐅᓯᔅᓴᖃᕐᕕᐅᓂᐊᕐᒪᑦ 

ᐋᖅᑭᒋᐊᖅᑕᐅᕕᔅᓴᖃᕐᓗᓂᓗ. ᐃᓄᓕᕆᔨᒃᑯᑦ ᑲᑎᒪᑐᐃᓐᓇᓂᒃᑯᑦ 8-ᓂᒃ ᐱᖁᔨᕗᖔᓂᒃ ᒪᓕᒐᒃᓴᕐᒥ ᐋᖅᑭᒋᐊᕈᑎᔅᓴᓂᒃ 

ᓴᖅᑭᑦᑎᓂᐊᖅᑐᑦ.  

 

ᑖᒃᑯᐊ ᐊᖏᖅᑕᐅᑉᐸᑕ ᓴᓂᔨᓪᓚᕇᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᓇᓗᓇᐃᒃᑯᑦᑎᖅᑕᐅᔪᓐᓇᕐᓂᖅ ᓇᓖᕌᕈᑎᖃᕐᓂᐊᖅᑐᒍᑦ 

ᑎᓴᒪᐅᓗᐊᖅᑐᑎᒃ. ᓯᕗᓪᓕᖅᐹᖅ ᐅᓄᕐᓂᖅᓴᓂᑦ ᓇᓖᕌᕈᑎᖃᓕᕐᓗᑎᑦ ᓴᓂᔨᓪᓚᕆᓐᖑᕐᓃᑦ ᐃᖅᑲᓇᐃᔮᓄᓪᓗ ᓇᓗᓇᐃᒃᑯᑕᑦ 

ᒪᑯᐊᓗ ᖃᐅᔨᓴᖅᑕᐅᖃᑦᑕᕐᓂᖏᑦ ᒪᑯᐊ ᐊᑯᓂ ᐃᖅᑲᓇᐃᔭᖅᓯᒪᔪᑦ ᐃᓕᓐᓂᐊᖅᓯᒪᓐᖏᒃᑲᓗᐊᖢᑎᒃ. ᐊᒻᒪᓗ 

ᖃᐅᔨᓴᖅᑕᐅᖃᑦᑕᕐᓗᑎᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓃᑦ ᐊᒻᒪᓗ ᐃᑲᕐᕋᖅᓯᐅᑎᓂᒃ ᓄᐊᑦᑎᔪᓐᓇᕐᓗᑎᑦ ᐊᑕᐅᓯᐅᓐᖏᑦᑐᒥᒃ 

ᐃᖅᑲᓇᐃᔭᖅᑎᖃᕋᓗᐊᕐᓗᑎᑦ ᐊᒻᒪᓗ ᐱᔪᓐᓇᕐᓂᖃᕐᓂᖅᓴᐅᓗᑎᒃ ᐃᖅᑲᓇᐃᔮᒥᓂᒃ ᐱᓕᕆᐊᖃᕐᑎᓪᓗᒍ.  

 

ᓴᖅᑭᑦᑎᓗᑕ ᒪᑯᐊ ᓇᓗᓇᐃᒃᑯᑕᖃᕆᐊᖃᓪᓚᕇᑦ ᐊᑦᑕᓇᔾᔭᐃᖅᓯᒪᓂᖅᓴᐅᖁᓪᓗᒋᑦ ᑕᖅᑲᒃᑯᐊ ᓲᕐᓗᖃᐃ ᒪᑯᐊ ᐅᖅᑰᓴᐅᑎᓕᕆᔩᑦ. 

ᑎᓴᒪᖓᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎ ᓇᓗᓇᐃᒃᑯᑎᖅᑕᐅᖃᑦᑕᕐᓂᖏᑦᑕ ᖃᓄᐃᑦᑑᓂᖏᑦ  

ᐊᐅᓚᑕᐅᓂᖏᓪᓗ ᐅᓄᖅᓯᒋᐊᖅᑕᐅᖁᓪᓗᒋᑦ ᑖᒃᑯᓄᖓ ᑲᑎᒪᔨᖏᓐᓄᑦ ᐊᒻᒪᓗ ᐃᒻᒪᖄ ᐱᔪᒪᒍᑎᒃ ᑲᑎᒪᔨᕋᓛᑯᓗᓐᓂᒃ 

ᖃᐅᔨᒪᔨᑕᕆᓂᐊᖅᑕᒥᓐᓂᒃ ᓴᖅᑭᑦᑎᔪᒪᓪᓗᑎᑦ.  

 

ᐃᒃᓯᕙᐅᑖᖅ, 270 ᓄᓇᕗᒻᒥᐅᑕᐃᑦ ᐅᖃᓪᓚᖃᑎᒋᓯᒪᓚᐅᖅᑕᕗᑦ ᑎᓴᒪᐃᖅᓱᖅᖢᑕ ᐃᓄᓕᒫᖅᓯᐅᑎᓪᓗᑕ ᐊᒻᒪᓗ 

ᑲᑎᒪᖃᑎᖃᖅᖢᑕ ᑭᒡᒐᖅᑐᐃᔨᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᓇᓗᓇᐃᒃᑯᑕᓕᓐᓂᒃ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᓂᒃ ᐃᓄᐃᑦ 

ᑎᒥᖁᑎᖏᓐᓂᒃ, ᕼᐋᒻᓚᒃᑯᓐᓂ ᒐᕙᒪᒃᑯᓃᖔᖅᑐᓂᓪᓗ.  

ᐃᓄᓕᕆᔨᒃᑯᑦ ᓇᓗᖅᑯᑦᑎᖏᑦᑐᑦ ᑕᒪᒃᑯᐊ ᐊᓯᔾᔨᖅᑕᐅᔪᒪᔪᑦ ᐊᒃᑐᐃᓂᖃᑦᑎᐊᓂᐊᕐᓂᖏᓐᓂᒃ ᓄᓇᕗᒻᒥ ᐃᓕᓐᓂᐊᓯᓐᓈ 

ᐃᖅᑲᓇᐃᔭᖅᑎᓂᒃ ᓄᓇᕗᒻᒥᐅᓄᑦ ᐊᒻᒪᓗ ᑕᒪᓐᓇ ᐅᖃᐅᓯᕆᔭᐅᓂᖓ ᓂᕆᐅᒋᕙᕋ ᐊᐱᖅᑯᑎᔅᓴᖃᐅᕈᔅᓯᓪᓗ ᑭᐅᑦᑕᕈᓐᓇᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᓯᐅᑎᐊᐱᒃ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᖅᓯᔾᔪᑎᖃᕈᓂ 

ᐅᖃᓕᒪᓂᐊᖅᑐᖅ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᔪᕐᒪᑦ ᔮᓐ ᒪᐃᓐ ᐃᓇᖏᕋᒃᑯ. ᓇᐃᑦᑑᒐᓗᐊᕐᒥᒃ ᐅᖃᓪᓚᓚᐅᐱᑕᒍᒪᓪᓗᖓ ᑖᒃᑯᐊ 

ᑲᑎᒪᔨᕋᓛᓃᖔᖅᑐᓂᒃ ᐃᖅᑲᖅᓴᐅᑎᖃᓚᐅᕐᒪᑕ ᒪᓕᒐᒃᓴᖅ 65 ᐃᓕᓐᓂᐊᖅᑐᓄᑦ ᐱᓕᕆᓪᓗᑎᑦ ᐊᒻᒪ 

ᓇᓗᓇᐃᖅᑕᐅᔪᓐᓇᕐᓂᕆᔭᖏᑦ.  

 

ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᑦᑎᐊᖅᑐᑦ ᑐᓐᖓᕕᐅᔪᓂᒃ ᑐᕌᖅᑕᐅᔪᓂᒃ ᒪᓕᒐᐅᔪᒧᑦ. ᑖᓐᓇ ᒥᓂᔅᑕ ᓇᓗᓇᐅᔭᖅᑲᐅᔭᖏᑦ 

ᐅᖃᐅᓯᖃᕋᒥ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᓵᑦᑎᓐᓃᑦᑎᓪᓗᒍ ᐃᓱᒪᔅᓴᖅᓯᐅᕈᑎᒋᓪᓗᒍ ᑖᓐᓇ ᒪᓕᒐᒃᓴᖅ ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᖃᖃᑦᑕᓚᐅᖅᑐᖅ ᖃᓄᖅ ᑖᓐᓇ ᐊᑐᓕᖅᑎᑕᐅᓂᐊᕐᖔᖅ ᐊᒻᒪᓗ ᒪᒃᑯᑦᑐᑦ ᐃᓚᐅᓂᖅᓴᐅᖁᓪᓗᒋᑦ 

ᓴᓇᔨᓪᓚᕆᓐᖑᕆᐅᖅᓴᓂᕐᒥᒃ ᐃᓕᓐᓂᐊᓯᓐᓈᓪᓗ ᐃᖅᑲᓇᐃᔭᕐᓂᒃᑯᑦ. ᑐᓴᕐᕕᒋᖃᑦᑕᓚᐅᖅᑕᕗᑦ ᑐᓴᕐᕕᐅᒋᐊᖅᑐᑎᓪᓗ 

ᐃᖅᑲᓇᐃᔭᖅᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᑦ ᖁᔭᓐᓇᒦᕈᒪᑦᑎᐊᖅᐳᑦ ᒥᓂᔅᑕᒥᒃ ᐊᖏᕈᓐᓇᓚᐅᕐᒪᑦ ᐋᖅᑭᒋᐊᕈᑕᐅᔪᓐᓇᖅᑐᓂᒃ. ᐃᒃᓯᕙᐅᑖᖅ, 

ᒪᓕᒐᓕᐅᖅᑎ ᑕᐃᒪ ᓂᕆᐅᑉᐳᑦ ᖃᓄᖅ ᑕᒪᓐᓇ ᑲᔪᓯᑦᑎᐊᕈᓐᓇᕐᒪᖔᑦ ᒐᕙᒪᒃᑯᑦ ᐱᔾᔪᑎᖃᖅᓱᓂ ᑐᕌᖅᑕᐅᔪᒪᔪᓂᒃ.  

 

(ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐊᑐᓕᖁᔭᓕᐊᕆᔭᐅᔪᑦ ᕿᒥᕐᕈᓇᑦᑕᐅᑎᓪᓗᒍ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ, ᒪᓕᒐᒃᓴᖅ 65 

ᓴᖅᑭᓕᓵᖅᑎᓪᓗᒍ ᑕᐃᒃᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᕐᔪᐊᖅ ᐃᓚᒋᔭᐅᖃᑕᐅᓚᐅᖅᑐᖅ. ᓇᓗᓇᕈᓐᓃᖅᑐᖅ 

ᐊᑕᐅᓯᐅᓐᖏᑦᑐᖅ ᐱᒋᐊᖅᑎᑕᐅᔪᑦ ᐱᐅᓯᕚᓪᓕᐅᑎᒋᔭᐅᔪᓐᓇᖅᑐᑦ ᐱᓕᒻᒪᒃᓴᖅᑐᓄᑦ ᐃᑲᔪᖅᓱᓂᖅᓴᐅᓗᒋᓪᓗ ᓄᓇᕗᒻᒥᐅᑦ 

ᐃᓕᓐᓂᐊᕐᓂᖅ ᐱᓪᓗᒍ ᐱᕚᓪᓕᐅᑎᒋᔭᐅᓂᐊᖅᑎᓪᓗᒍᓗ ᐃᖅᑲᓇᐃᔭᖅᑎᓄᑦ.  

 

ᐊᑐᓕᖁᔭᐅᓕᐅᖅᐳᒍᑦ ᑖᓐᓇ ᒪᓕᒐᒃᓴᖅ 65 ᐊᓂᒍᖅᑎᑕᐅᖁᓪᓗᒍ ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᑕᐅᑐᓐᖏ. (ᑐᓵᔨᑎᒎᓕᖅᑐᖅ) ᑭᓱᑐᐃᓐᓇᕐᓂ ᑐᕌᖓᔪᑦ ᐅᖃᐅᓯᔅᓴᐃᑦ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᒃᓴᖅ ᐊᔅᓱᐊᓗᒃ ᖁᕕᐊᓇᖅᑐᖅ ᐱᓕᕆᐊᕆᓪᓗᒍ ᓄᓇᕗᑦ ᓇᒻᒥᓂᖅ ᑕᐃᒪᐃᑦᑐᓂᒃ 

ᒪᓕᒐᖅᑖᓚᖓᓕᕐᒪᑦ. ᑐᑭᓯᐅᒪᔭᒃᑯᑦ, ᐃᒃᓯᕙᐅᑖᖅ, ᑕᐃᒃᑯᐊ ᐊᑯᓂᐊᓗᒃ ᐱᓕᕇᓐᓇᖅᑐᐃᑦ ᐃᓕᓐᓂᐊᕆᐊᓚᐅᖅᓯᒪᓐᖏᑦᑐᐃᑦ, 

ᑐᑭᓯᓯᒪᓐᓂᕈᒃᑯ ᑕᒻᒪᕐᓂᕈᒪ ᐋᖅᑭᒋᐊᖅᑕᐅᓚᖓᕗᖓ, ᑕᐃᒃᑯᐊ ᐊᑯᓂᐊᓗᒃ ᐱᓕᕆᓯᒪᓕᖅᑐᐃᑦ ᑕᒪᒃᑯᓄᖓ ᐅᖁᒪᐃᑦᑐᓄᑦ 

ᓄᓇᓯᐅᑎᓄᓪᓘᓐᓃᑦ ᐅᕝᕙᓘᓐᓃᑦ ᕿᔪᐊᕐᔪᓕᕆᓂᕐᒧᑦ ᐃᓕᑕᕆᔭᐅᔪᓐᓇᖅᓯᓂᐊᓕᕐᒪᑕ ᐊᓕᓚᔫᖅᑖᕐᓗᑎᑦ ᓲᕐᓗ Journeyman-

ᑎᑐᑦ ᑕᐃᒪᐃᑦᑐᒥᒃ ᐱᓕᕆᐊᖃᖅᑐᑦ, ᑐᑭᓯᔭᒃᑯᑦ ᑕᐃᒪᐃᑦᑑᓚᖓᕙᓪᓚᐃᖕᒪᑦ.  

 

ᒥᓂᔅᑕ ᐃᒻᒪᖃ ᐊᐱᕆᓗᒍ ᑕᐃᒪᐃᑦᑑᓚᖓᒻᒪᖔᑦ? ᑕᐃᒪᐃᓚᖓᒻᒪᖔᑦ ᑐᑭᓯᑦᑎᐊᕈᑦᑕ ᑕᐃᒃᑯᐊ ᑐᓵᔪᐃᑦ ᑐᑭᓯᑦᑎᐊᓂᐊᕐᒪᑕ 

ᑕᐃᒪᐃᑦᑑᓂᖅᐸᑦ, ᐃᒃᓯᕙᐅᑖᖅ, ᑐᑭᓯᑎᑕᐅᔪᒪᑦᑎᐊᕋᓗᐊᖅᐳᖓ. ᖁᔭᓐᓇᒦᒃ, ᐊᐱᖅᑯᑎᑐᐊᕋ ᑖᓐᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᐃᑦ ᓈᓴᐅᑎᖏᑦᑎᒎᓕᕈᑦᑕ ᐊᐱᖅᑯᑎᒋᔪᓐᓇᖅᑕᐃᑦ. ᐊᓯᖏᑦ 

ᐅᖃᐅᓯᔅᓴᐃᑦ. ᒪᓕᒐᒃᓴᖅ 65, ᐃᔾᔪᔪᖁᑎᔅᓯᓐᓂ. ᒪᓕᒐᒃᓴᖅ 65, ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ ᓇᓗᓇᐃᒃᑯᑎᖅᑕᐅᓂᖏᓐᓄᓪᓗ 

ᒪᓕᒐᕐᔪᐊᖅ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᒥᓂᔅᑕ ᓯᐅᑎᐊᐱᒃ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 021 - 5(2): ᒪᓕᒐᒃᓴᖅ 65, ᓴᓇᔨᕈᕆᐅᖅᓴᕐᓂᕐᒧᑦ ᐊᒻᒪᓗ ᐃᓕᑕᕆᔭᐅᔾᔪᑎᓕᕆᓂᕐᒧᑦ ᒪᓕᒐᖅ, 

ᑎᑎᕋᖅᓯᒪᓂᖓ 2 ᐋᖅᑭᒋᐊᖅᑕᐅᓂᖓ (ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. ᓵᑦᑎᓐᓃᓚᐅᖅᑎᓪᓗᓯ ᑕᐃᒃᑯᐊ ᐊᐱᖅᑯᑎᒋᔭᐅᔪᑦ 

ᕿᒥᕐᕈᓇᓚᐅᕋᑦᑎᒃᑯ ᐱᖁᔨᕗᖔᖅᑕᖃᖅᑐᒍᑦ ᓈᓴᐅᑎᓕᒃ 2 ᐋᖅᑭᒋᐊᖅᑕᐅᖁᓪᓗᒍ ᐃᓚᕈᓯᐊ (2) 17-ᓚᓯᒪᔪᖅ ᐲᖅᑕᐅᓗᒍ 16 

ᐃᓕᖔᕐᓗᒍ. ᐊᒻᒪ B ᐅᓇ ᐃᓚᓗᒍ 5(A) ᑭᖑᓂᑦᑎᐊᖓᒍᑦ. A-1 ᐊᑐᖅᐸᑦ ᐃᖅᑲᓇᐃᔭᖅᑎᑦᑎᔨ ᐊᒻᒪᓗ ᑳᓐᑐᕌᑎ ᒪᓕᒋᐊᓕᓐᓂᒃ 

ᒪᓕᓐᓂᐊᖅᐳᑦ ᐱᔾᔪᑎᒋᓪᓗᒋᑦ ᐅᑭᐅᑭᑦᑐᑦ ᐃᖅᑲᓇᐃᔭᖅᑎᑕᐅᓂᖏᑦ ᐅᑯᑎᒎᓇᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐊᒻᒪᓗ 

ᐃᖅᑲᓇᐃᔭᖅᑏᑦ ᒪᓕᒐᖏᑦᑕ ᒪᓕᒐᕐᔪᐊᖓᑦ ᒪᓕᒐᖓᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. ᓈᓴᐅᑎᓕᒃ 2 ᐋᖅᑭᒋᐊᖅᓯᒪᓕᖅᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 7. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓕᒃ 7-ᒥ ᐅᓇ ᑐᑭᓯᔪᒪᔭᕋᓗᐊᕋ. (ᑐᓵᔨᑎᒎᓕᖅᑐᖅ) ᐃᓄᒃ ᐱᓇᓱᒍᓐᓇᖅᐳᖅ ᐅᑯᓇᓐᖓᑦ 

ᐃᓕᑕᕆᔭᐅᔾᔪᒻᒥᒃ ᑐᓂᓯᑉᐸᑦ 2(A) ᐱᔪᓐᓇᐅᑎᒥᒃ ᐊᔪᓐᖏᓐᓂᖃᖅᑐᒧᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᓴᓇᓂᕐᒧᑦ ᑐᕌᖓᔪᒥᒃ 

ᐊᖏᖅᑕᐅᓯᒪᓗᓂ. ᐃᓕᑕᕆᔭᐅᔾᔪᑎᒥᒃ ᐱᔪᓐᓇᓂᕐᒥ ᐃᖅᑲᓇᐃᔮᕆᔭᒧᑦ. D. ᓴᓇᒍᓐᓇᓂᕐᒧᑦ ᐃᓕᑕᕆᔭᐅᔾᔪᑎᖃᖅᑐᒧᑦ. E. 

ᐃᓕᑕᕆᔭᐅᔾᔪᑎ ᐱᔭᕇᖅᓯᓂᕐᒧᑦ ᐃᖅᑲᓇᐃᔭᓕᒻᒪᓴᓐᓂᕐᒧᑦ ᐊᒻᒪ ᐃᓕᑕᕆᔭᐅᔾᔪᒥᒃ ᖃᓄᐃᓐᓂᕆᔭᖏᑦ. 

 

ᐃᒻᒪᖃ ᐅᓇ ᐊᐱᖅᑯᑦ A. ᐃᓕᓴᕆᔭᐅᔾᔪᑎ ᑖᓐᓇ ᓴᓇᔭᒧᑦ ᑎᒃᑯᐊᖅᑕᐅᓯᒪᔪᒧᑦ ᑐᑭᖃᖅᑐᕐᖑᓈ ᐃᓄᐃᑦ ᐊᒥᓱᑦ ᐊᑯᓂ 

ᓴᓇᔨᐅᓯᒪᓐᓂᕈᑎᑦ? ᐊᐅᓚᐅᓯᕆᔨᐅᓐᓂᕈᑎᑦ ᑭᓯᐊᓂ ᐃᖅᑲᓇᐃᔭᕐᒥᓴᓚᐅᖅᓯᒪᓐᓂᖏᑦᑐᓂ. ᑕᐃᒪ ᐃᑯᒻᒪᕈᑎᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓪᓗᖓ ᐅᐊᔭᓕᕆᔨᐅᒍᒪᓪᓗᖓ ᐅᖃᓚᐅᖅᓯᒪᒐᒪ ᑭᐅᓚᐅᖅᓯᒪᔪᑦ ᐊᑐᐃᓐᓇᖃᖅᐸᓐᖏᑐᐃᒎᖅ ᐱᓕᕆᐊᔅᓇᓂᒃ 

ᑕᒪᒃᑯᓇᓐᖓᑦ ᓄᓇᖃᖅᑳᖅᑐᓅᖅᑕᐅᓚᐅᖅᓯᒪᒐᒪ. ᑕᕝᕙ ᐊᑯᓄᐊᓗᒃ ᐃᖅᑲᓇᐃᔭᖅᑐᒥᓂᐅᓚᐅᖅᓱᖓ ᐃᑯᒻᒪᖅᑯᑎᓕᕆᔨᒃᑯᓐᓂ. 

ᑕᕝᕙ ᒥᓂᔅᑕᒧᑦ ᐊᐱᖅᑯᑎᒐ, ᑖᓐᓇ ᖃᓄᖅ ᑐᑭᖃᓪᓚᑦᑖᕐᒪᖔᖅ ᑎᒃᑯᐊᖅᑕᐅᓯᒪᔪᒧᑦ ᓴᓇᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᔪᖅ ᓈᒻᒪᓂᖅᓴᐅᒐᔭᖅᑯ ᑐᕌᖅᑎᑉᐸᒍ 

ᑎᑎᕋᖅᓯᒪᓂᖓᓄᑦ A. ᓇᓗᓇᐃᒃᑯᑕᖅᑖᓂᕐᒧᑦ ᑐᒃᓯᕋᐅᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

ᓇᑦᓯᖅ (ᑐᓵᔨᑎᒍᑦ): ᐊᐱᖅᑯᑎᒋᓂᐊᓕᖅᑲᕋ ᑎᑎᕋᖅᑕᐅᓯᒪᓂᖓᑎᒍᑦ ᕿᒥᕐᕈᓕᕈᑦᑎᒍ ᐊᔪᕐᓇᓐᖏᑉᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ ᒥᓂᔅᑕᐅᑎᕋᑖᕋᒃᑭᑦ. ᑐᓴᕋᑖᖅᐲᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓕᖅᑭᒍᒪᓪᓗᖓ ᑖᓐᓇ 7-ᒥ 8-ᒨᕋᑦᑕ, ᒥᓂᔅᑕ ᓇᓗᓇᐃᑦᑎᐊᕈᓐᓇᖅᑲᐅᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑭᐅᑲᐃᓐᓇᓂᐊᕐᒪᒋᑦ ᒥᔅᑕ ᑭᓕᕝ. 7-

ᒥᑦᑕᐅᖅ ᑐᑭᓯᓱᒋᕋᑖᕋᒪ ᑭᓯᐊᓂ ᑐᑭᓯᑎᑕᐅᒋᐊᕋᑖᕐᒥᒐᒪᑦᑕᐅᖅ. ᑭᐅᖁᓪᓗᒍ ᐱᓕᕆᔨᕗᑦ.  

 

ᐃᒃᓯᕙᐅᑕᖅ: ᒥᔅᑕ ᑭᓕᕝ.  

 

ᑭᓕᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 8 ᑎᑎᕋᖅᓯᒪᔪᓂ ᒪᓕᒐᒃᓴᒥᒃ 65, ᐱᔪᓐᓇᕐᓂᖃᖅᑎᑦᑎᔪ ᑖᓐᓇ 

ᐃᓕᑕᕆᔭᐅᓵᖅᓯᕙᑦᑐᓂ ᑲᑎᒪᔨᓂᒃ. ᑕᐃᒪᓐᓇ ᐱᐅᓯᖃᕐᓗᑎᒃ ᒥᔅᑕ ᓇᑦᓯᖅ ᐅᖃᐅᓯᕆᖅᑲᐅᔭᖓ ᐆᒃᑑᑎᒋᓗᒍ ᑕᒪᒃᑯᐊ ᐱᔪᑦ 

ᓴᓇᖃᑦᑕᓕᓂᐅᒐᓗᐊᑦ ᖃᐅᔨᒪᓂᖃᖅᑐᑦ ᑭᓯᐊᓂ ᐃᓕᑕᕆᔭᐅᔾᔪᑎᑖᕈᑎᔅᓴᒥ ᐱᒍᓐᓇᓚᐅᖅᓯᒪᓐᖏᒻᒪᑕ. ᑕᑯᑎᑦᑎᒍᓐᓇᕐᓗᑎᒃ 

ᖃᐅᔨᓴᕐᓂᒃᑰᖏᑦᑑᖏᒃᑯᑦ ᑭᓯᐊᓂ ᐊᓯᖏᓐᓄᑦ ᐃᓕᑕᕆᔭᐅᔾᔪᑎᖃᖅᑐᓄᑦ ᓴᓇᔨᐅᓂᕐᒧᑦ ᖃᐅᔨᓴᕈᓐᓇᕋᔭᕐᓗᓂᓗ ᑖᓐᓇ ᐃᓄᒃ. 

ᐊᖏᖅᑎᑕᐅᓗᓂ ᑖᓐᓇᒎᖅ ᐃᓄᒃ ᐱᔪᓐᓇᕐᒪᑦ ᓴᓇᔨᐅᓂᕐᒧᑦ.  

 

ᑕᐃᒪ ᖃᐅᔨᓴᖅᑎᒧᑦ ᑕᒪᒃᑯᓇᖓ ᓇᕝᕚᕋᔭᖅᑐᑦ ᓱᖅᑯᐃᒪᔾᔪᑎᔅᓴᓂᓪᓗ ᑐᓂᔭᐅᒐᔭᕐᓗᑎᑦ ᑲᑎᒪᔨᓄᑦ ᐊᑐᓕᖁᔭᒥᓂᒃ. ᐅᑭᐅᓄᑦ 

ᖁᓕᓄᑦ ᐱᓇᔭᖅᑐᖅ. ᑕᐃᒪᓐᖓᓂᑦ ᓄᓇᑦᓯᐊᕐᒥ ᐊᒻᒪ ᓄᓇᕗᑦ ᐱᓕᕆᔪᓐᓇᖅᑕᒥ ᐱᑦᓴᐃᓐᓇᖃᑦᑕᓂᓐᖏᒻᒪᑕ 

ᐃᑲᔪᒐᓱᕆᐊᖃᖅᑎᓪᓗᒋᑦ ᐃᓄᓐᓂᒃ ᓴᓇᔨᐅᒍᓐᓇᖅᓯᕙᓪᓕᐊᒍᓐᓇᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᓕᕝ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᐊᓗᒃ ᑖᓐᓇ ᑐᓴᖅᑐᒍ ᖁᕕᐊᓇᖅᑐᖅ ᑖᓐᓇ ᑎᑎᕋᖅᓯᒪᓂᕆᔭᖓ 8-ᖑᓂᕋᖅᑕᐅᔪᖅ. 

ᑕᐃᒪᓕ ᒪᓕᒐᓐᖑᖅᑎᓐᓂᐊᕋᑦᑎᒍ ᒫᓐᓇᐅᔪᖅ ᒪᓕᒐᒃᓴᓐᖑᖅᑎᑐᒫᕋᑦᑎᒍ ᐊᖏᖅᑕᐅᓗᓂᓗ. ᖃᖓᓕᑭᐊᖅ ᑖᓐᓇ ᒪᓕᒐᒃᓴᖅ 

ᐱᓕᕆᐊᕆᔭᕗᑦ ᖃᓄᖅ ᐱᒋᐊᖅᑎᑕᐅᓪᓚᕆᒍᒫᖅᐸ? ᐃᒪᓐᓇᐅᖃᐃ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᓯᐊᓄᑦ 

ᐊᐱᖅᑯᑎᒨᓚᐅᓐᖏᓂᓐᓂ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓐᓄᐊᕆ 2023. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕆᐅᑦᑎᐊᖅᑐᒍᑦ ᑕᐃᑯᖓ ᑕᐃᓐᓇ ᓇᓪᓕᖅᐸᑦ. ᐊᐱᖅᑯᑎᒻᒪ ᐊᐃᑉᐹ.  

 

ᖃᓄᖅ ᑕᐃᒪ ᐃᖅᑲᓇᐃᔭᖅᑎᐅᓯᒪᓗᖓ ᓴᓇᔨᐅᓯᒪᓗᖓ ᖃᐅᔨᒪᓪᓗᖓ ᕿᔪᓕᕆᓂᕐᒥ ᓲᕐᓗ ᓴᓇᔨᒻᒪᕆᑦᑎᑐᑦ, ᖃᓄᖅ ᑕᐃᒪ 

ᐱᕙᓪᓕᐊᑎᑦᑎᓇᔪᒐᔭᖅᐳᖓ ᐃᓕᑕᕆᔭᐅᔾᔪᑎᑖᓕᕐᓗᖓ ᓴᓇᔨᐅᓂᕐᒥᒃ ᐃᖅᑲᓇᐃᔮᕆᓯᒪᔭᓐᓂ ᐊᕐᕌᒍᒐᓵᓗᓐᓂᒃ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᑦᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᑭᐅᒍᓐᓇᖅᑕᖓ ᒥᔅᑕ ᑭᓕᕝ ᑭᓯᐊᓂ 

ᓱᖅᑯᐃᖅᓯᒐᓱᖅᑳᕋᔭᖅᑐᖅ ᐃᖅᑲᓇᐃᔭᕐᕕᐅᖃᑦᑕᖅᓯᒪᔪᒥᓂᕐᓂᒃ. ᑖᔅᓱᒪᓐᖓᑦ ᐅᓂᒃᑳᕆᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑭᓕᕝ.  

 

ᑭᓕᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒪᓕᑦᑖᕈᐃᓯᓂᒃ ᐋᖅᑭᒋᐊᖃᕋᔭᖅᑕᕗᑦ ᖃᓄᖅ ᐃᖏᕐᕋᓂᖃᕐᓂᐊᕐᒪᖔᖅ ᑭᓯᐊᓂ 

ᐱᒋᐊᕈᑎᐅᓇᔭᕐᒪᑦ ᑐᓴᕋᔅᓴᓕᐅᕋᔭᖅᑐᒍᑦ ᐅᓂᒃᑳᕐᓗᑎᑦ ᖃᓄᖅ ᐱᕙᓪᓕᐊᓂᖃᕈᓐᓇᕐᒪᖔᖅ ᐅᖃᐅᓯᕐᓂᒃ ᑎᓴᒪᓂᒃ ᐊᒻᒪᓗ 

ᑕᑕᑎᕐᕕᐅᖃᑦᑕᕋᔭᖅᑐᖅ ᖃᐅᔨᒪᓂᖏᓐᓂ ᐊᔪᓐᖏᓐᓂᖏᓐᓂᒃ ᐃᓅᑉ. ᑕᒪᑐᒪᓐᖓᑦ ᑐᒃᓯᕋᕈᓐᓇᑐᐊᕈᑎᒃ 

ᖃᐅᔨᓴᕐᓂᖃᖅᑳᓚᐅᕐᓗᓂ ᑕᒪᒃᑯᐊᓗ ᐊᖏᖅᑎᑦᑎᓇᔭᖅᑐᑦ ᐊᔪᓐᖏᓐᓂᖃᖅᑐᑦ ᐱᓕᕆᓚᐅᕐᓗᑎ ᐊᒻᒪᓗ ᖃᐅᔨᓴᖅᑎᒻᒪᕆᒻᒧᑦ 

ᑕᒪᒃᑯᐊ ᓴᖅᑭᑕᐅᓯᒪᔪᑦ ᕿᒥᕐᕈᔭᐅᒐᔭᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᐃᓚᒋᐊᑐᐃᓐᓇᕐᓗᒍ, ᐊᐱᕆᔪᒪᓪᓗᖓ ᐊᑕᐅᓯᕐᒥ ᒪᕐᕉᓐᓂᓪᓗ ᐊᒥᒐᖅᓯᔪᖃᖅᐸᑦ 

ᖃᓄᖅ ᐱᓕᕆᓇᔭᖅᐱᓯ ᑖᔅᓱᒪᖓ ᐃᓄᒻᒥᒃ? ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᐱᔭᕆᑐᓂᖓᓄᑦ 

ᒪᓕᒐᕈᓯᑦ ᐊᓯᔾᔨᑐᐃᓐᓇᕋᔭᓐᖏᑦᑐᖅ ᐊᑐᐊᒐᐃᑦᑕᐅᖅ ᐃᓚᓕᐅᖅᑕᐅᑦᑎᐊᕈᓐᓇᕋᔭᖁᓪᓗᒋᑦ ᓲᕐᓗ ᖃᐅᔨᒪᔪᖓ 

ᐱᓕᕆᑦᑎᐊᕋᓱᑦᑐᒍᑦ ᐃᒻᒪᖃ ᒥᔅᑕ ᑭᓕᕝ ᐅᖃᕆᐊᒃᑲᓐᓂᕈᓐᓇᕐᒪᕆᑦᑖ ᑖᓐᓇ, ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ.  

 

ᐃᒃᓯᕙᐅᑕᖅ: ᒥᔅᑕ ᑭᓕᕝ.  

 

ᑭᓕᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒻᒥᒃ ᖃᐅᔨᓴᖅᑕᐅᓇᔭᖅᐸᑦ ᐃᓕᓴᕆᔭᐅᑎᑖᕐᓂᐊᕈᓂ 70%-ᒥᒃ 

ᓯᕗᒧᐊᕈᑎᖃᑦᑎᐊᕆᐊᖃᕋᔭᖅᑐᖅ. ᑭᓯᐊᓂ ᐃᓘᓐᓇᖏᓐᓂᒃ ᖃᐅᔨᒪᐃᓐᓇᖏᒃᑲᓗᐊᕐᑎᑦ ᑭᓯᐊᓂ ᖃᐅᔨᒪᓪᓚᒃᑯᑎᒃ 

ᐃᓱᒪᒋᔭᐅᖃᓯᐅᑎᒐᔭᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᓕᕝ. ᑐᓴᕈᒥᓇᑦᑎᐊᖅᑐᖅ. ᒥᔅᑕ ᓇᑦᓯᖅ, ᓱᓖ?  

 

ᓇᑦᓯᖅ: ᑕᐃᒫᖅᑐᖓ. ᖁᔭᓐᓇᒦᖅᑕᒻᒪᕆᐊᓗᖓ ᑐᑭᓯᑎᑕᐅᑦᑎᐊᕋᑦᑕ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᑐᐊᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ, ᐃᕝᕕᐅᓕᖅᑐᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓵᖅᑕᒃᑲ ᑭᐅᕋᑖᕐᓂᕐᒪᒋᑦ. ᐃᒪᓐᓇᓕ ᑕᐃᒪ ᐊᐱᕆᔪᒪᓕᖅᐳᖓ. ᐃᓛᑎᒍᑦ 

ᑕᐅᑐᒃᖢᑕ ᐃᓕᔭᓐᓇᑦᑕ, ᑕᐅᑐᒃᖢᑎᒍ ᑭᓯᐊᓂ ᑎᑎᕋᕆᐊᒃᓴᖅ ᐊᔪᖅᐸᒃᖢᑕ. ᑕᕝᕙᓂ ᒪᓕᒐᒃᓴᒥ 8, ᓇᓗᓇᐃᔭᖅᓯᒪᔮᓂ 4. 

(ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᓂᖓ 8. ᓇᓗᓇᐃᖅᓯᒪᔮᓂᒃ 4. ᓇᓗᓇᐃᔭᐃᓂᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐆᒃᑐᕐᓗᖓ, 

ᐊᓱᐃᓪᓛᒃ ᓇᓗᓇᐃᔭᐅᑎᒃᑲ ᕿᒥᕐᕈᔭᐅᓕᕈᑎᒃ, ᐊᑎᖓᓂᓗ ᓴᓇᔭᕆᐊᒃᓴᖅ ᖃᐅᔨᒪᒐᓗᐊᕐᓗᒍ ᐅᖃᕈᓐᓇᓐᖏᓪᓗᒍ ᑕᕝᕘᓇ.  

 

ᐊᔾᔨᓕᐅᖅᓯᓂᒃᑯᑦ ᑕᐃᒪᓐᓇ ᓇᓗᓇᐃᖅᓯᓇᓱᖅᑐᕐᖑᓇ ᐊᔾᔨᓕᐅᕐᓗᒍ, ᐅᓇ ᐃᒪᓐᓇ ᐅᕝᕙᐊᐃᑦ, ᐃᒪᓐᓇ ᐊᑐᖅᑕᐅᔪᓐᓇᖅᐹ? 

ᑕᐃᑲᓂ ᐃᓕᓐᓂᐊᑎᑦᑎᔪᖅ ᐅᕝᕙᓘᓐᓃᑦ ᑕᐃᓐᓇᒎᖅ ᑐᑭᒧᐊᒃᑎᑦᑎᔨᐅᔪᖅ. ᑕᐃᒪᓐᓇ ᐃᒪᓐᓇ ᒥᒃᓯᖃᕋᓱᒃᐹ ᐊᔾᔨᓕᐅᕐᓗᒍ 

ᐅᕝᕙᐅᖅᑲᐅᔪᖅ? ᑕᐃᒪᓐᓇ ᓇᓗᓇᐃᖅᓯᕚ ᑕᕝᕘᓇ ᐊᐱᕆᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑐᐊᖑᖦᖤᕆᕗᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐃᒃᓯᕙᐳᑖᖅ. (ᑐᓵᔨᑎᒎᓕᖅᑐᖅ) ᐅᖃᐅᓯᕆᕈᓘᔭᖃᑦᑕᖅᓯᒪᒻᒥᔭᕗᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦᑎᒍ ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ ᓯᕗᒧᐊᑦᑎᐊᖁᓪᓗᒋᑦ. ᑭᓯᐊᓂ ᑖᓐᓇ ᐊᐱᖅᑯᑦ ᖃᐅᔨᒪᓪᓗᖓ ᐃᒻᒪᖃ 

ᐊᖅᑯᑎᒋᓗᑎᑦ ᐃᒻᒪᖃ ᑖᔅᓱᒪᐅᑉ ᑭᐅᒍᓐᓇᖅᐸᐅᒃ, ᒥᔅ ᑭᓕᕝ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑭᓕᕝ.  

ᑭᓕᕝ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓚᕿᔪᖅ ᑖᓐᓇ ᓄᑖᖅ ᓄᓇᑦᓯᐊᖅ ᐊᒻᒪᓗ ᓄᓇᕗᑦ 

ᐃᑲᔪᖅᑐᐃᖏᓐᓇᖃᑦᑕᖅᓯᒪᓐᖏᒻᒪᑕ ᐃᑲᔪᖅᑐᓪᓗᐊᕋᓗᐊᖅᑐᑎᑦ ᑭᓯᐊᓂ ᐊᑐᓂ ᐱᓇᓱᑦᑐᑦ ᖃᓄᖅ ᑭᒥᕐᕈᓂᐊᖅᑐᑦ ᖃᓄᖅ 

ᐃᓱᐊᓛᒃᑯᑦ ᑕᑯᑎᑦᑎᒍᓐᓇᕐᒪᖔᑕ ᐊᔪᓐᖏᓐᓂᕆᔭᒥᓂᒃ. ᑖᓐᓇ ᖃᓪᓗᓇᐅᔭᑎᑐᑦ ᐊᔪᖅᑐᕆᒍᓂ ᐃᓄᑦᑎᑑᕈᓐᓇᖅᑐᒥ 

ᖃᐅᔨᓴᖅᑎᖃᕋᔭᖅᑐᒍᑦ ᐱᓕᕆᖃᑎᖃᕋᔭᖅᓱᓂ ᑖᔅᓱᒪᖓ ᐃᓄᒻᒥᒃ ᖃᓪᓗᓈᑎᑑᒋᐊᖃᓐᖏᓪᓗᓂ. ᐄ ᑕᐃᒪᓐᖓᓃᓛᒃ 

ᐱᓕᕆᑦᑎᐊᖃᑦᑕᖅᓯᒪᓐᖏᓇᑦᑎᒍᑦ ᐃᓄᐃᑦ ᐃᑲᔪᖅᑐᓪᓗᐊᖅᓯᒪᓐᓇᑎᒍ ᓴᓇᔨᐅᓂᕐᒧᑦ ᐱᓕᒻᒪᓴᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑕᐃᒫᖅᐸᓪᓚᐃᒻᒪᑦ.  

 

ᑎᑎᕋᖅᓯᒪᓂᖓ 8. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 11. ᑎᑎᕋᖅᓯᒪᓂᖓ 13. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 19. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 20. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 21. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 22. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 23. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 24. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 25. ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 26. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 27. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 28. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 29. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 30. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 31. ᐊᖏᖅᑭᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 32. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 33. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 34. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 35. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 36. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 37. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 38. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 39. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 40. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 41. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 42. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 43. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 44. ᐊᖏᖅᑭᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 45. ᐊᖏᖅᑭᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 46. ᐊᖏᖅᑭᓯ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᒪᓕᒐᒃᓴᖅ 65 ᐋᖅᑭᒋᐊᖅᓯᒪᓕᕐᓂᖓᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ ᑖᓐᓇ ᒪᓕᒐᒃᓴᖅ 65 ᐋᖅᑭᒋᐊᖅᓯᒪᓂᖓ ᒪᓕᓪᓗᒍ ᑲᑎᒪᔾᔪᑎᔅᓴᓅᖅᑕᐅᒍᓐᓇᕐᖓᑦ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᖅᑲᐅᓯᑎᑦ, ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑐᒋᑦ ᐱᓕᕆᕝᕕᕗᑦ ᓄᓇᓕᓪᓗ 

ᐃᖅᑲᓇᐃᔭᖅᑎᐅᔪᓪᓗ. ᑕᐃᒪ ᐊᑕᐅᓯᖅ ᖁᕕᐊᒌᓐᓇᓲᕆᔭᕋ ᑕᒪᓐᓇ ᖁᕕᐊᒋᒃᑲᓐᓂᓲᕆᔭᕋ ᓯᕗᒧᐊᑉᐸᓪᓕᐊᓂᑦᑎᓐᓄᑦ 

ᐊᔪᓐᖏᑦᑐᓂᒃ ᑕᑯᕙᓪᓕᐊᑐᐃᓐᓇᓚᖓᔪᒍᑦ ᐃᓄᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒦᑦᑐᑦ ᐊᓂᑎᒍᓐᓇᖅᐱᒋᑦ? 

ᖃᓄᐃᓕᐅᕐᓂᐊᕐᒪᖔᑦᑕ ᖃᐅᔨᒐᓱᐊᑐᐃᓐᓇᖅᑐᒍᑦ. ᐅᑕᖅᑭᑲᐃᓐᓇᕆᔅᓯ.  

 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᒍᒪᕗᖓ ᐱᕙᓪᓕᐊᓂᕆᔭᑦᑎᓐᓂ 

ᐅᓂᒃᑳᖁᓕᖅᑐᑎᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐅᓂᒃᑳᕈᒪᔪᖃᓕᕐᖓᑦ ᐊᒻᒪᓗ ᐊᐃᕙᔾᔪᑎᔅᓴᐅᓇᓂ. ᐱᖁᔨᕗᖔᕈᒻᒧᑦ. 

ᓈᒻᒪᓴᖅᑐᑦ ᐱᖁᔨᕗᖔᕈᒻᒥ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ ᐊᒻᒪ ᓂᑯᕕᓐᓂᐊᓕᖅᐳᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅ ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 53, 65 ᐊᒻᒪ 72 

ᐊᒻᒪ ᐱᕙᓪᓕᐊᓯᒪᓂᕈᒪᒻᒪᑕ. ᒪᓕᒐᒃᓴᖅ 53, 65 ᐊᒻᒪ 72 ᐱᔭᕇᖅᑐᐃᑦ ᐊᒻᒪᓗ ᐃᓕᔭᐅᒍᓐᓇᖅᓯᔪᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓂᕐᒧᑦ. ᐊᒻᒪ ᐱᖁᔨᕗᖔᕈᒻᒥᒃ ᐊᑕᐅᓯᕐᒥᒃ ᓈᒻᒪᓴᖅᑐᖃᖅᑲᐅᔪᖅ ᑖᒃᑯᐊᓗ ᐅᓂᒃᑳᕗᑦ ᓈᒻᒪᒋᔭᐅᖁᔭᒃᑲ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᓇᒃᑲᖅ. ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ? ᒥᔅᑕ ᑯᓱᒐᖅ. ᓈᒻᒪᓴᖅᑐᐃᑦ? 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ. ᒥᓂᔅᑕ ᕼᐃᒃᔅ.  

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 72 - ᑮᓇᐅᔭᐃᑦ ᐃᓚᒋᐊᕈᑎᐅᑲᐃᓐᓇᖅᑐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒥᒃ 

ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 72, ᑮᓇᐅᔭᓄᑦ ᐊᑭᑐᔪᖅᑐᕈᑎᔅᓴᓄᑦ ᐊᑯᓐᓂᖓᓂ ᑐᒃᓯᕋᐅᑎ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ. ᒪᒥᐊᓇᖅ 

ᐆᒃᑐᑲᓐᓂᑲᐃᓐᓇᖅᑕᐃᑦ. ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ ᒪᓕᒐᒃᓴᒥᒃ? ᓈᒻᒪᓴᓐᖏᑦᑐᑦ? ᐱᖁᔨᕗᖓᕈᑎ ᑲᔪᓯᕗᖅ. 

ᒪᓕᒐᒃᓴᖅ 53. ᓇᓕᐊ? 72. ᒪᓕᒐᒃᓴᖅ 72 ᑲᒥᓯᓇᒧᑦ ᐱᓐᖑᖅᑎᑕᐅᔪᓐᓇᖅᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ.  

 

ᒪᓕᒐᒃᓴᖅ 65 - ᓴᓇᔨᕈᕆᐅᖅᓴᕐᓂᕐᒧᑦ ᐊᒻᒪᓗ ᐃᓕᑕᕆᔭᐅᔾᔪᑎᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 65, ᐃᖅᑲᓇᐃᔭᕆᐅᖅᓴᔪᓄᑦ ᐃᓕᓐᓂᐊᓯᓐᓈᑦ ᐱᖁᔭᖓᑦ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖓᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 

65 ᐊᑐᐃᓐᓇᐅᓕᖅᑯ ᑲᒥᓯᓇᒧᑦ ᐱᓐᖑᖅᑎᑕᐅᔪᓐᓇᓯᓪᓗᓂ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒥᓂᔅᑕ ᑖᓐᓇᓴᐃᓐᓇᖅ ᐊᓯᐊᓂᖔᖅ ᑲᒪᔨ ᒪᓕᒐᓕᕆᓂᕐᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ. ᒪᓕᒐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ.  

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐸᓖᓯᒃᑯᓐᓂᑦ ᐊᖏᖃᑎᒌᒍᑎᒧᑦ ᒪᓕᒐᖓ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 

ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 53, ᐱᖁᔭᐅᔪᖅ ᐋᖅᑭᒋᐊᕆᔾᔪᑎᐅᔪᖅ ᑲᓇᑕᒥ ᐸᓖᓯᒃᑯᓐᓂ ᐊᖏᖃᑎᒌᒍᑎᖃᕐᓂᕐᒧᑦ ᐱᖁᔭᖅ, 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᑦᑐᖅ. ᓈᒻᒪᓴᖅᑐᐃᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 

53 ᑲᒥᓯᓇᒧᑦ ᐱᓐᖑᖅᑎᑕᐅᔪᓐᓇᖅᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᒋᐊᕐᓗᓯ ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᑦ 10:30 ᑲᑎᒪᓛᖅᑐᐃᑦ 

ᑲᓇᓐᓇᕐᒥ ᓯᕿᓐᖑᔭᖓ ᒪᓕᓪᓗᒍ.  

 

ᑲᑎᒪᔾᔪᑎᒃᓴᐃᑦ ᔫᓂ 8-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 73 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ ᑲᑎᒪᕐᔪᐊᕐᕕᒃ ᓄᖅᑲᖓᓂᐊᓕᕐᒥᔪᖅ ᐊᐃᑉᐱᕈᕋᓱᐊᕐᓂᖓᓂ, ᔫᓐ 8, 1:30-ᕈᕋᓱᐊᕐᓂᖓᓂ 

ᑲᓇᓐᓇᐅᑉ ᓯᕿᓐᖑᔭᖓ ᒪᓕᓪᓗᒍ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:15ᒧᐊᖅᑎᓪᓗᒍ



 

 

 


